
 
 
 

 ᑲ
 

ᓄᓇᕗᑦ ᓇᑕᒥ 

 
ᓄᓇᕗᑦ ᒪᓕᒐᓕᐅᕐᕕᖓ 

 
 
 
 

ᐱᖓᓲᔪᖅᑐᐊ ᑲᑎᒪᓂᖅ ᓯᕗᓪᓕᖅᐹᖅ ᒪᓕᒐᓕᐅᖅᑎᑦ 
  
 

 
 

ᒪᓕᒐᓕᐅᖅᑏᑦ ᑲᑎᒪᐅᑎᕕᓂᖏᑦ 
 

ᑎᑎᕋᖅᓯᒪᓂᖏᑦ 
 

ᐅᓪᓗᖅ 4 6 
 

ᕿᑎᖅᑰ, ᒫᑦᓯ 20, 2003 
 

ᖁᑉᐱᕐᓂᓖᑦ 2964-3034 
 

ᐃᖃᓗᐃᑦ 
 

ᐅᖃᖅᑎ : ᑭᕙᓐ ᐅᑉᐳᕋᐃᐊᓐ, ᒪᓕᒐᓕᐅᖅᑎ 



ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
 ᑭᕙᓐ ᐅ'ᐳᕋᐃᐊᓐ 

(ᐊᕐᕕᐊᑦ)  
 

ᐆᕕᑎ ᐊᓚᑲᓐᓄᐊᖅ 
(ᐊᑯᓪᓕᖅ) 

 
ᐃᓄᑭ ᐃᖅᑭᑦᑐᖅ 

(ᐊᒥᑦᑐᖅ) 
ᐃᒃᓯᕙᐅᑕᑉ ᑐᖏᓕᖓ, 

ᑲᑎᒪᔨᕋᓛᓄᑦ 
 

ᔪᕋᐃᐊᔅ ᐳᑭᕐᓇᖅ 
(ᓇᑦᓯᓕᒃ) 

ᐅᖃᖅᑎᐅᑉ ᑐᖏᓕᖓ, 
 

ᒋᓕᓐ ᒪᒃᓚᐃᓐ 
(ᖃᒪᓂᖅᑐᐊᖅ) 

 
ᒥᓂᔅᑕ ᑭᐅᓪᕕᓐ ᐃᖕ 
(ᐃᖃᓗᑦᑑᑦᑎᐊᖅ) 

ᓯᕗᓕᖅᑎᐅᑉ ᑐᓪᓕᐊ, ᒥᓂᔅᑕ 
ᑮᓇᐅᔭᓕᕆᓂᕐᒧᑦ, ᒥᓂᔅᑕ ᓄᓇᕗᒃ 
ᐃᓪᓗᓕᕆᔨᕐᔪᐊᒃᑯᓐᓄᑦ, ᒐᕙᒪᒃᑯᑦ 

ᑲᑎᒪᔨᖓᓐᓂᑦ ᓯᕗᓕᖅᑎ 
 

ᒥᓂᔅᑕ ᐲᑕ ᑲᑦᑐᖅ 
(ᓴᓂᑭᓗᐊᖅ) 

ᒥᓂᔅᑕ ᓴᓇᔪᓕᕆᔨᒃᑯᓐᓄᑦ 
 
 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

 
ᒥᓂᔅᑕ ᐄᑐᐊᖅ ᐳᑯ 

(ᐃᖃᓗᐃᑦ ᑲᓇᓐᓇᖓᓂ) 
ᒥᓂᔅᑕ ᐋᓐᓂᐊᖅᑐᓕᕆᔨᓄᑦ 
ᐃᓅᓯᓕᕆᔨᒃᑯᓄᓪᓗ, ᒥᓂᔅᑕ 

ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᓐᓄᑦ 
 

ᒥᓂᔅᑕ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ, ᒥᓂᔅᑕ ᒐᕙᒪᒃᑯᑦ 
ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ, 
ᒥᓂᔅᑕ ᒪᓕᒐᓕᕆᔨᒃᑯᓐᓄᑦ 

 
ᑖᓄᑦ Hᐊᕕᐅᔭᖅ 

(ᖁᓪᓗᒃᑐᖅ) 
 

ᔭᐃᒥᓯ ᐊᕐᕚᓪᓗᒃ 
(ᓇᓄᓕᒃ) 

 
ᒥᓂᔅᑕ ᐲᑕ ᕿᓚᕝᕙ 

(ᐸᓐᓂᖅᑑᖅ) 
ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ  

ᔮᒃ ᐊᓇᕈᐊᖅ 
(ᑲᖏᖅᖠᓂᐅᑉ ᑐᓄᕕᐊᓂ) 

 
ᒥᓂᔅᑕ ᒪᓃᑦᑐᖅ ᑖᒻᓴᓐ 
(ᑲᖏᖅᖠᓂᐅᑉ ᓂᒋᐊᓂ - 

ᑎᑭᕋᕐᔪᐊᖅ) 
ᒥᓂᔅᑕ ᓄᓇᓕᓐᓂ 
ᒐᕙᒪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓄᓪᓗ 
 

ᒥᓂᔅᑕ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐃᑯᐱᕝᕕᓕᕆᔨᒃᑯᓐᓄᑦ, 
ᐃᓕᖅᑯᓯᓕᕆᔨᒃᑯᓐᓄᓪᓗ 

 
ᔫᐱ ᓄᑕᕋᖅ 
(ᑐᓄᓂᖅ) 

 
ᑕᐃᕕᑎ ᐃᒃᑲᕐᕆᐊᓗᒃ 

(ᐅᖅᑯᕐᒥᐅᑦ) 
ᐃᒃᓯᕙᐅᑕᐅᑉ ᑐᖏᓕᖓ, 

ᑲᑎᒪᔨᕋᓛᓄᑦ 
 

ᕇᐱᑲ ᐅᐃᓕᐊᓐᔅ 
  

ᐊᐅᓚᑦᑎᔩᑦ 
ᐊᓪᓚᑦᑎ 
ᔮᓐ ᑯᐊᒃ 

ᐊᒡᓚᑦᑎᐅ ᑐᖏᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᖓ 
ᖁᔪ ᓄᓱᑦᑕ 

 ᒪᓕᒐᓕᕆᔨ 
ᓲᓴᓐ ᑰᐸ  

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 
 
 

ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ ....................................................................................................................................................... 2964 

ᒥᓂᔅᑕᐃᑦ ᐅᖃᐅᓯᖏᑦ ..................................................................................................................................................................... 2964 

ᒪᓕᒐᓕᐅᖅᑏᑦ ᐅᖃᐅᓯᖏᑦ ............................................................................................................................................................ 2966 

ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ ............................................................................................................................................. 2974 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ .................................................................................................................... 2975 

ᐅᖃᐅᓯᒃᑯᑦ ᐊᐱᖅᑯᑎᑦ .................................................................................................................................................................... 2977 

ᑎᑎᖅᑲᒃᑯᑦ ᐊᐱᖅᑯᑎᑦ .................................................................................................................................................................... 2996 

ᓴᖅᑭᑕᐅᔪᑦ ᑎᑎᖅᑲᐃᑦ .................................................................................................................................................................... 3004 

ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ ..................................................................................................................................... 3006 

ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ ........................................................................................................................................... 3006 

ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ ...................................................................................................................................... 3008 

ᑲᑎᒪᔾᔪᑎᒃᓴᐃᑦ .................................................................................................................................................................................. 3033 

 



ᐃ. 

ᖃᐅᑕᒫᒧᑦ ᖃᐅᔨᒋᐊᕈᑎᑦ 
 
ᕿᑎᖅᑰ, ᒫᔾᔨ 20, 2003 ............................................................................................................................................................... 2964 

ᐅ. 

ᒥᓂᔅᑕᐃᑦ ᐅᓂᒃᑳᖏᑦ 
 
137-1(6): ᒥᓂᔅᑕ ᐊᑭᓱᒃ ᒪᓕᒐᓕᐅᕐᕕᒻᒧᑦ ᐅᐸᒃᓯᒪᓐᖏᓐᓂᖓ (ᐲᑯ) ................................................................................. 2964 

138-1(6): ᓄᓇᓕᓐᓂ ᐃᖅᑲᖅᑐᐅᔪᓕᕆᔭᐅᔪᑦ ᓄᓇᕘᒥ (ᐅᑲᓕᖅ) ....................................................................................... 2964 

139-1(6): ᐃᕌᑭᒥ ᐅᓇᑕᓯᒋᐊᖅᑐᑦ (ᑖᒻᓴᓐ) ............................................................................................................................... 2965 

 
ᐊ. 

ᒪᓕᒐᓕᐅᖅᑏᑦ ᐅᓂᒃᑳᖏᑦ 
 
456-1(6): ᓄᓇᓖᑦ ᓯᐊᒻᒪᑎᕐᕕᐅᓯᒪᔪᑦ ᐊᒻᒪ ᓯᐊᒻᒪᑎᕐᕕᐅᓯᒪᓐᖏᑦᑐᑦ (ᐳᑭᕐᓇᒃ) ............................................................. 2966 

457-1(6): ᓇᓐᓄᑦᑕᐅᔪᓐᓇᖅᑐᑦ ᖁᑦᑎᑦᑐᕐᒥᐅᓂ (ᐅᐃᓕᐊᒻᔅ) ................................................................................................ 2967 

458-1(6): ᒥᓂᔅᑕᐅᕝᕖᑦ ᐃᓕᑕᖅᓯᔪᑦ ᐃᓄᐃᓐᓇᖅᑐᓐ ᐅᖃᐅᓯᖓᓐᓂᒃ (ᕼᐊᕕᐅᔭᖅ) ...................................................... 2968 

459-1(6): 1960ᖏᓐᓂ ᐊᑐᖅᑕᐅᔪᒥᓃᑦ ᓴᓂᑭᓗᐊᕐᒥ (ᑲᑦᑐᒃ) ............................................................................................. 2969 

460-1(6): ᖁᓕᒥᒎᓕᓐᓂ ᐊᖁᑎᓄᑦ ᐆᑦᑐᕋᖅᑐᑦ ᐸᓐᓂᖅᑑᑉ ᖃᓂᒋᔮᓂ (ᕿᓚᕝᕙᖅ) ..................................................... 2969 

461-1(6): ᐃᓕᓐᓂᐊᕕᔾᔪᐊᒧᑦ ᐃᓕᓐᓂᐊᖅᑏᑦ - ᐃᖏᕐᕋᔾᔪᑎᑦ ᐊᑭᑐᓂᖏᑦ (ᐊᓚᑲᓐᓄᐊᖅ) ......................................... 2970 

62-1(6): ᐅᖁᒪᐃᑦᑐᓂᑦ ᐊᖁᕈᓐᓇᐅᑎᒧᑦ ᐸᐃᑉᐹᖅ - ᓕᓄᑦ ᓱᐃᑦᓚᓐ ᐱᒃᑯᒋᔭᐅᓂᖓ (ᒪᒃᓖᓐ) .................................. 2970 

463-1(6): ᑲᖏᖅᖠᓂᕐᒥ ᐅᖃᐅᓯᐅᔪᑦ ᐊᒻᒪ ᐃᓱᒫᓘᑕᐅᔪᑦ (ᑖᒻᓴᓐ) ..................................................................................... 2971 

464-1(6): ᐋᓐᓂᐊᕕᓕᐊᕈᔾᔭᐃᑦ ᖃᓪᓗᓈᓄᑦ (ᐊᕐᕚᕐᓗᒃ)........................................................................................................ 2972 

465-1(6): ᐆᒻᒪᖅᑯᑎᓕᕆᔨᒃᑯ ᐊᑭᓖᒋᐊᖅᑐᕐᕕᖏᑦ (ᐃᖅᑭᑦᑐᖅ) .......................................................................................... 2972 

466-1(6): ᐊᔾᔨᒌᓕᖅᑎᑕᐅᓯᒪᔪᒥᑦ ᐆᑦᑐᕋᐃᓂᖅ (ᐲᑯ) ........................................................................................................... 2973 

467-1(6): ᒥᑦᑎᒪᑕᓕᒻᒥ ᐱᓐᖑᐊᖅᑏᑦ (ᓄᑕᕋᒃ) ....................................................................................................................... 2974 

 



ᐱ.  

ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 365-1(6): ᒥᑭᑦᑐᓄᑦ ᓇᒻᒥᓂᕆᔭᓄᑦ ᑮᓇᐅᔭᖅᑖᖑᑎᑕᐅᔪᑦ ᓴᓇᓂᕐᒧᑦ (ᑲᑦᑐᒃ) ...................... 2974 

 

ᐳ.  

ᐅᖃᐅᓯᒃᑯᑦ ᐊᐱᖅᑯᑎᑦ 
 
454-1(6): ᐸᕐᓇᐅᑎᑦ ᐱᔭᒃᓴᖃᖃᑕᐅᖃᑎᒌᖁᓪᓗᒋᑦ ᓯᐊᒻᒪᑎᕐᕕᐅᓯᒪᓐᖏᑦᑐ ᓄᓇᓖᑦ (ᐳᑭᕐᓇᒃ) ................................ 2977 

455-1(6): ᐅᖃᓘᑎᒃᑰᖃᑕᐅᓂᖓᑦ ᐃᖃᓗᓐᓂ ᐃᓕᓐᓂᐊᖅᑐᓕᕆᔩᑦ (ᑐᑐ) ...................................................................... 2979 

456-1(6): ᖃᖓᑦᑕᐅᑎᓄᑦ ᐃᑲᔫᑎᑦ ᐃᓕᓐᓂᐊᕕᔾᔪᐊᓕᐊᖅᑐᓄᑦ ᐃᓕᓐᓂᐊᖅᑎᓄᑦ (ᐊᓚᑲᓐᓄᐊᖅ) .......................... 2981 

457-1(6): ᓄᓇᓕᕋᓛᑦ ᖃᑦᓯᐅᓂᖏᑦ ᓄᓇᕘᒥ (ᒪᒃᓖᓐ) ........................................................................................................ 2982 

458-1(6): ᐃᓄᐃᓐᓇᖅᑐᓐ ᐃᓕᓴᐃᔩᑦ ᐊᒥᓱᕈᒋᐊᖅᑕᐅᔭᕆᐊᖃᕐᓂᖏᑦ (ᕼᐊᕕᐅᔭᖅ) ...................................................... 2984 

459-1(6): ᑐᓴᒐᒃᓴᖅ ᑕᒻᒫᑎᕐᕕᒻᒧᑦ ᐊᒻᒪ ᐋᓐᓂᐊᕕᓕᐊᕈᔾᔭᐃᑦ ᐃᓱᒫᓘᑎᖏᓐᓂᑦ (ᐃᖅᑭᑦᑐᖅ) .................................... 2986 

460-1(6): ᓴᖅᑭᑎᕆᓂᖅ ᐃᒡᓗᐃᑦ ᐊᑐᖅᑐᐊᒐᖏᑕ ᐊᑭᒋᔭᐅᖁᔭᖏᓐᓂᑦ (ᐃᒃᑲᕐᕆᐊᓗᒃ) .............................................. 2988 

461-1(6): ᐋᓐᓂᐊᕕᓕᐊᕈᔾᔭᓄᑦ ᐊᖅᑯᑏᑦ - ᓯᑲᐃᐅᐊᑦᑯᑦ ᖃᖓᑕᖃᑦᑕᕐᓂᖏᓪᓗ (ᐊᕐᕚᕐᓗᒃ) ..................................... 2990 

462-1(6): ᐃᒡᓗᓂᑦ ᐊᑐᖅᑐᐊᕈᑎᓄᑦ ᐊᑭᖏᑦ - ᐃᒡᓗᒥᐅᖃᑎᒌᑦ ᐊᒥᓲᓂᖏᑦ ᐃᓱᒪᒋᔭᐅᓂᖏᑦ (ᑐᑐ) ..................... 2993 

463-1(6): ᓇᒻᒥᓂᖅ ᐃᒡᓗᖁᑎᖃᖅᑐᓄᑦ ᑐᒃᓯᕋᐅᑕᐅᔪᑦ ᐊᕐᕌᒍᑦᑎᓐᓂ (ᒪᒃᓖᓐ) ............................................................... 2994 

 
ᐸ. 

ᑎᑎᖅᑲᒃᑯᑦ ᐊᐱᖅᑯᑎᑦ 
 
009-1(6): ᑭᖑᑎᓕᕆᔭᐅᓂᖅ (ᒪᒃᓖᓐ) ........................................................................................................................................ 2996 

 
ᑎ. 

ᑲᑎᒪᔨᕋᓛᑦ ᐅᓂᒃᑳᖏᑦ 
 
003-1(6): ᒪᓕᒐᒃᓴᖅ 1 - ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ (ᓄᑕᕋᒃ) ................................................................................. 2996 



 
ᑐ. 

ᓴᖅᑭᑕᐅᔪᑦ ᑎᑎᖅᑲᐃᑦ 
 
088-1(6): ᑎᑎᖅᑲᐃᑦ ᑎᑎᖅᑲᐃᑦ ᒪᓕᒐᒃᓴᖅ 1ᒧᑦ ᑐᓂᔭᐅᓯᒪᔪᑦ ᑲᑎᒪᔨᕋᓛᓄᑦ (ᓄᑕᕋᒃ) ............................................ 3004 

089-1(6): ᔮᓐᓄᐊᕆ 28 ᑎᑎᖅᑲᐅᔪᖅ ᒥᓂᔅᑕ ᐲᑯᒧᑦ - ᒫᑕ ᑕᓕᕈᖅ ᐃᓪᓗ (ᒪᒃᓖᓐ) ................................................... 3004 

090-1(6): ᐱᓕᕆᕖᑦ ᐃᓗᓕᖏᓐᓂ ᓅᑦᑎᖅᓯᔪᑦ (ᐃᖕ) ............................................................................................................ 3004 

091-1(6): ᔮᓐᓄᐊᕆ 29 ᑎᑎᖅᑲ ᐱᔾᔪᑎᖃᖅᑯ ᐃᒡᒐᓐᓂ ᓴᓇᔭᐅᓂᖅ (ᒪᒃᓖᓐ) ............................................................... 3005 

092-1(6): ᐃᖅᑲᓇᐃᔮᔅᓴᖅ - ᓱᕈᓯᕐᓂᑦ ᐊᒻᒪᓗ ᒪᒃᑯᑦᑐᓂᑦ ᐃᖅᑲᓇᐃᔭᖅᑎ (ᒪᒃᓖᓐ) ...................................................... 3005 

093-1(6): ᔭᓐᓄᐊᕆ 8 ᑎᑎᖅᑲᒃ ᒥᓂᔅᑕ ᒪᓃᑦᑐᖅ ᑖᒻᓴᓐᒧᑦ  - ᓄᑖᖅ ᑐᓚᑦᑕᕐᕕᒃ (ᒪᒃᓖᓐ) ....................................... 3005 

094-1(6): ᐋᓐᓂᐊᖃᓐᖏᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᐋᓐᓂᐊᕕᒻᒧᑦ ᐊᐅᓚᖃᑦᑕᕐᓂᐅᔪᖅ ᑳᓐᑐᕌᖑᔪᖅ (ᒪᒃᓖᓐ) .................. 3005 

095-1(6): ᔮᓐᓄᐊᕆ 28 ᑎᑎᖅᑲ Hᐊᒻᒪᓚᒃᑯᓐᓂ ᖃᒪᓂᑦᑐᐊᕐᒥ (ᒪᒃᓖᓐ) ......................................................................... 3005 

096-1(6): ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔮᓄᑦ ᐃᓂᐅᔪᑦ ᖃᒪᓂᖅᑐᐊᒧᑦ (ᒪᒃᓖᓐ)............................................................ 3006 

 
ᑕ. 

ᓯᕗᓪᓕᕐᒥ ᐅᖃᓕᒫᕐᓂᖅ ᒪᓕᒐᒃᓴᓂᒃ 
 
ᒪᓕᒐᒃᓴᖅ 31- ᑮᓇᐅᔭᐃᑦ ᐃᓚᒋᐊᖅᑕᐅᓂᖏᓐᓄᑦ ᒪᓕᒐᖅ 3 – 2002/2003 - ᓯᕗᓪᓕᕐᒥ ᐅᖃᓕᒫᖅᑕᐅᓂᖓ ... 3006 

ᒪᓕᒐᒃᓴᖅ 32 - ᑮᓇᐅᔭᐃᑦ ᐃᓚᒋᐊᖅᑕᐅᓂᖏᓐᓄᑦ ᒪᓕᒐᖅ 2 -2002/2003 - ᓯᕗᓪᓕᕐᒥ ᐅᖃᓕᒫᖅᑕᐅᓂᖓ ... 3006 

ᑎ. 

ᑐᖏᓕᐊᓐᓂ ᐅᖃᓕᒫᕐᓂᖅ ᒪᓕᒐᒃᓴᓂᒃ 
ᒪᓕᒐᒃᓴᖅ 31 - ᑮᓇᐅᔭᐃᑦ ᐃᓚᒋᐊᖅᑕᐅᓂᖏᓐᓄᑦ ᒪᓕᒐᖅ 3 – 2002/2003 - ᐊᐃᑉᐸᖓᓂ ᐅᖃᓕᒫᖅᑕᐅᓂᖅ ......................... 3006 

ᒪᓕᒐᒃᓴᖅ 32 - ᑮᓇᐅᔭᐃᑦ ᐃᓚᒋᐊᖅᑕᐅᓂᖏᓐᓄᑦ ᒪᓕᒐᖅ 2 – 2002/2003 - ᐊᐃᑉᐹᓂ ᐅᖃᓕᒫᓐᓂᖅ. ..................................... 3007 



ᕿᑎᖅᑰ, ᒫᔾᔨ 20, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2964

ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᒫᔾᔨ 20, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᖅ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ ᑖᓐᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᒥᓂᔅᑕ 
ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᐊᓐ ᒪᑲᓚᐃᓐ, ᒥᓂᔅᑕ ᑭᐅᓪᕕᓐ ᐃᖕ, ᒥᓂᔅᑕ ᑭᐊᕕᓐ ᐅᐳᕋᐃᔭᓐ, ᒥᓂᔅᑕ 
ᐸᐅᓗᓯ ᐅᑲᓕᖅ, ᒥᓂᔅᑕ ᐄᑐᐊᖅ ᐲᑯ, ᔪᕋᐃᔭᔅ ᐳᑭᕐᓇᖅ, ᒥᓂᔅᑕ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕆᐱᐊᑲ 
ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (`ᐅᐳᕋᐃᔭᓐ): ᑖᒻᓴᓐ ᑐᒃᓯᐊᖁᓂᐊᕋᒃᑯᑦ ᒪᑐᐃᕐᓯᔾᔪᑎᒥᒃ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᓴᒃᑯᑦ. ᓯᕗᓕᖅᑎ ᐅᑲᓕᖅ. ᑐᓐᖓᓱᒋᑦᓯ ᓯᕗᓪᓕᖅ̀ᐸᖓᓂ ᐅᐱᓐ̀ᖓᑉ. ᑐᓐᖓᓱᒋᑦᓯ ᐃᓄᐃᑦ 
ᑲᑎᒪᕕᑦᑎᓐᓄᑦ. ᑲᑎᒪᔾᔪᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᐲᑯ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 137-1(6): ᒥᓂᔅᑕ ᐊᑭᓱᒃ ᒪᓕᒐᓕᐅᕐᕕᒻᒧᑦ ᐅᐸᒃᓯᒪᓐᖏᓐᓂᖓ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓯᕗᓪᓕᖅᐹᒥ ᖁᔭᓐᓇᒦᕈᒪᔪᖓ ᖃᐃᑕᐅᓚᐅᖅᑐᓄᑦ 
ᓄᓇᕋᓐᓄᑦ. ᖃᐅᔨᒪᔪᖓ ᐅᑦᔨᕈᓱᒃᓯᒪᒐᑦᓯ ᖁᕕᐊᓱᑦᑎᐊᖏᓐᓂᓐᓂᑦ ᐅᓪᓗᐃᑦ ᖃᑦᑎᑲᓪᓚᓂᒃᑭᐊᖅ ᑕᐃᒪᐃᒻᒪᑦ 
ᖁᕕᐊᒋᕙᒃᑲ. 
 
ᐅᖃᖅᑎ, ᑐᓴᖅᑎᑦᑎᒍᒪᔪᖓ ᑲᑎᒪᔨᓂᑦ ᒥᓂᔅᑕ ᐅ `ᓚᔪᖅ ᐊᑭᓱᒃ ᐅᐸᖃᑦᑕᖏᑲᐃᓐᓇᕐᓂᐊᕐᒪᑦ ᑲᑎᒪᕕᒻᒧᑦ 
ᐱᒋᐊᕐᓗᒍ ᒫᑦᓯ 20 ᑎᑭᓪᓗᒍ ᒫᑦᓯ 21, 2003. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐲᑯ, ᐊᒻᒪᓗ ᐊᓕᐊᓇᐃᑦ ᐱᐅᒋᒐᕕᒋᑦ ᓄᓇᕋᖁᑎ `ᑕᑎᓐ. ᑲᑎᒪᐅᑎᒃᓴᖅ 2. ᒥᓂᔅᑕᐃᑦ 
ᐅᖃᐅᓯᖏᑦ. ᓯᕗᓕᖅᑎ ᐅᑲᓕᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 138-1(6): ᓄᓇᓕᓐᓂ ᐃᖅᑲᖅᑐᐅᔪᓕᕆᔭᐅᔪᑦ ᓄᓇᕘᒥ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᐅᑦᑐᐃᑦ ᐊᕐᓇᐅᔪᓇᓪᓚᕆᓕᖅᑐᖅ ᐅᓪᓗᒥ 
ᐱᕈᖅᓯᐊᕌᓗᓐᓄᑦ. 
 
ᐅᖃᖅᑎ, ᑐᓴᖁᔨᒐᒪ ᑲᑎᒪᔨᓂᑦ ᒪᓕᒐᓕᐅᖅᕕᒻᒥ ᐱᓕᕆᐊᖑᖃᑦᑕᖅᑐᓂᒃ ᓄᓇᓕᓐᓂ ᐃᖅᑲᑦᑐᐃᕕᓕᕆᓂᕐᒧᑦ 
ᑲᑎᒪᔨᕋᓛᖏᑕ ᐊᒻᒪᓗ ᐱᓕᕆᐊᖑᓂᖓ ᐱᓕᕆᕕᐊᑕ ᐃᖅᑲᑦᑐᐃᕕᓕᕆᔨᒃᑯᑦ ᐃᑲᔪᖅᑐᐃᓪᓗᑎᒃ. 
 
ᐃᑲᔪᖅᑕᐅᕕᓕᕆᓂᕐᒧᑦ ᑲᑎᒪᔨᕋᓛᑦ, ᐃᖅᑲᑦᑐᐃᕕᓕᕆᓂᕐᒧᑦ ᓄᓇᕗᒻᒥ ᑮᓇᐅᔭᖃᑦᑎᑦᑎᕙᒻᒪᑕ ᑖᒃᑯᓂᖓ 
ᓄᓇᓕᓐᓄ ᐃᖅᑲᑦᑐᐃᕕᓕᕆᔨᒃᑯᑦ ᑲᑎᒪᔨᕋᓛᖏᓐᓂᑦ ᐃᑲᔪᖅᑐᐃᓗᑎᒃ ᐊᒻᒪᓗ ᐃᑲᔫᑎᖃᕋᓱᐊᖅᑐᑎᒃ 
ᐱᕙᓪᓕᐊᑎᑕᐅᓂᖏᓐᓄᑦ ᓄᓇᓕᓐᓂ ᐃᖅᑲᑦᑐᐃᕕᓕᕆᓂᕐᒧᑦ ᐱᓕᕆᐊᖑᔪᑦ. 

(ᑐᓵᔨᑎᒍᑦ): ᐅᖃᖅᑎ, 12 ᓄᓇᓕᓐᓂ ᐃᖅᑲᑦᑐᐃᓂᕐᒧᑦ ᑲᒪᔨᐅᔪᑦ ᐃᓕᔭᐅᓯᒪᕗᑦ ᓄᓇᕗᑦᓕᒫᒥ ᐊᒻᒪᓗ ᑕᓪᓕᒪᑦ 
ᓄᓇᓕᓐᓂ ᐃᖅᑲᑦᑐᐃᓂᒃᒧᑦ ᖃᐅᔨᒪᔪᖅᔪᐊᑦ ᐃᓚᐅᖃᑕᐅᓂᐊᕐᒥᔪᑦ ᐃᓕᓐᓂᐊᕐᓂᐅᔪᒧᑦ ᐅᓪᓗᓂᑦ ᑎᓴᒪᓂᑦ 
ᐱᔪᓐᓇᖅᓯᕙᓪᓕᐊᓇᓱᐊᕐᓗᑎᒃ ᐊᒻᒪᓗ ᐱᕙᓪᓕᐊᑎᑦᑎᓂᕐᒥᒃ ᓄᓇᓕᓐᓂ ᐱᕙᓪᓕᐊᓂᐅᒋᐊᖃᑦᑐᒧᑦ 
ᐱᔪᓐᓇᕐᓂᐅᔪᓂᑦ. ᐃᓕᓐᓂᐊᕐᕈᑎᐅᓂᐊᖅᑐᖅ ᑭᓐᖓᓂ ᐱᒋᐊᕐᓛᖅᑐᖅ ᑕᒫᓂ ᐱᓇᓱᐊᕈᓯᕐᒥ, ᒫᑦᓯ 20-24. 
ᑮᓇᐅᔭᖃᑦᑎᑕᐅᒃᑲᓂᖅᑐᑎᒃ ᐅᑯᓇᓐᖓᑦ ᑲᓇᑕᐅᐃ ᐃᖅᑲᑦᑐᐃᕕᓕᕆᔨᒃᑯᖏᓐᓂᑦ. 
 
ᐊᒻᒪᓗ, ᐅᖃᖅᑎ, ᐃᖃᑐᖅᑕᐅᕕᓕᕆᓂᕐᒧᑦ ᐊᒻᒪᓗ ᓄᓇᓕᓐᓂ ᐃᖅᑲᑦᑐᐃᓂᕐᒧᑦ ᓄᓇᕗᑦᒥ, ᐱᖃᑎᖃᑦᑐᑎᒃ 
ᐸᓃᓯᒃᑯᓐᓂᑦ, ᑲᒪᒋᔭᖃᖅᓯᒪᒋᕗᑦ ᑕᒪᒃᑯᐊ ᓄᓇᓕᓐᓂ ᐃᖅᑲᑦᑐᐃᓂᕐᒧᑦ ᑲᑎᒪᔨᕋᓛᑦ ᐃᓕᓐᓂᐊᖅᑎᑕᐅᕙᓪᓗᑎᒃ 
ᐱᔪᓐᓇᖅᓯᖁᓪᓗᒋᑦ ᐃᓚᒌᑎᒍᑦ ᑲᑎᒪᓂᕐᒥᒃ. 
 
(ᑐᓵᔨᑎᒎᕈᓐᓃᕆᕗᖅ) ᐱᒻᒪᕆᐅᑕᐅᓂᖏᑦ ᐃᓚᒌᓄᑦ ᑲᑎᒪᓂᐅᔪᖅ ᐊᑐᖅᑕᐅᓂᐅᔪᑦ ᑕᑎᒋᔪᓐᓇᕐᓗᒍ ᐊᒻᒪᓗ 
ᑐᕌᖓᔫᒥᓗᓂ ᐱᖅᑯᓯᑐᖓᖏᑕ ᐃᓄᐃᑦ ᐊᓐᓂᓇᕐᓂᖏᓐᓄᑦ. ᖁᕕᐊᓱᒃᐳᖓ ᑐᓴᖅᑎᑦᑎᒋᐊᖅᓴᖅ ᑖᓐᓇ 
ᐃᓕᓐᓂᐊᕐᓂᐅᔪᖅ ᐃᓚᒌᓄᑦ ᑲᑎᒪᓂᐅᔪᖅ ᐊᑐᖅᑕᐅᓕᕐᒪᑦ 15-ᖑᔪᓂ ᓄᓇᕗᑦ ᓄᓇᓕᖁᑎᖏᓐᓂ ᐅᓪᓗᒥᒧᑦ. 
ᐃᐳᕈᒥ ᑕᒫᓂ ᐊᕐᕌᒍᒥ, ᐃᓕᓐᓂᐊᖅᑎᑕᐅᓂᐊᖅᑐᑦ ᓄᓇᓕᐅᔪᑦ ᐅᑯᐊ ᑰᒑᕐᕈᒃ ᐊᒻᒪᓗ ᑕᓗᔾᔪᐊᖅ. 
ᐃᓕᓐᓂᐊᕐᓂᖃᓐᓂᐊᕆᓪᓗᑎᒃ ᖃᒪᓂᖅᑐᐊᒥ ᐊᒻᒪᓗ ᐃᓪᓗᓕᒑᕐᔪᒃᒥ ᑭᖑᕙᕆᐊᖅᑕᐅᓯᒪᔪᑦ ᐅᓪᓗᖏᑦ 
ᓯᓚᕈᔫᖃᑦᑕᕐᓂᕐᒧᑦ. ᑎᑭᒍᒪᔭᕗᑦ ᐱᓕᕆᐊᖅᑎᓐᓄᑦ ᑕᒪᒃᑯᐊ ᓄᓇᓕᐅᔪᑦ ᐃᓕᓐᓂᐊᖅᑎᑕᐅᔪᐃᓐᓇᐅᓗᑎᒃ. 
ᐋᖅᑭᑎᕆᒍᑦᑕ ᑕᐃᒪ ᐃᓕᓐᓂᐊᖅᓯᒪᖏᑦᑐᓪᓗ. 
 
(ᑐᓵᔨᑎᒍᑦ): ᐅᖃᖅᑎ, ᖁᕕᐊᓱᒃᐳᖓ ᐅᖃᕈᓐᓇᕋᒪ ᑕᒪᒃᑯᓂᖓ ᐱᒻᒪᕆᐅᔪᓂᑦ ᐸᕐᓇᐃᓂᐅᔪᓄᑦ ᑕᒪᒃᑯᓄᖓ 
ᓄᓇᓕᓐᓂ ᐃᖅᑲᑐᐃᓂᕐᒧᑦ ᐱᓕᕆᐊᖑᕙᑦᑐᑦ ᐊᒻᒪᓗ ᑲᑎᒪᔩᑦ ᐊᐱᕆᓗᒋᑦ ᐅᑉᐱᖁᓱᖁᓪᓗᒋᑦ ᐱᒻᒪᕆᐅᓂᖓᑕ 
ᐱᓕᕆᐊᕐᖑᔪᑦ ᑕᒪᒃᑯᓇᓂ ᓄᓇᓕᓐᓂ ᐃᖅᑲᑦᑐᐃᓂᕐᒧᑦ ᑲᑎᒪᔨᕋᓛᖑᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᖃᑎᒪᐅᑎᒃᓴᖅ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑖᒻᓴᓐ. 
 
ᒥᓂᔅᑕᐃᑦ ᐅᖃᐅᓯᖏᑦ 139-1(6): ᐃᕌᑭᒥ ᐅᓇᑕᓯᒋᐊᖅᑐᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᒥᓂᔅᑕᐅᓂᕋ 
ᐊᑐᕐᓗᒍ ᑕᒪᑐᒧᖓ ᓄᓇᕗᑦ ᑐᐊᕕᓐᓇᖅᑐᓕᕆᓂᕐᒧᑦ ᐅᖃᕈᒪᓪᓗᖓ ᖃᓄᐃᓐᓂᐅᔪᒥᒃ ᐃᕌᑭᒥ. 
 
ᐅᖃᐅᔾᔨᒋᐊᕈᒪᓪᓗᖓ ᓄᓇᕕᒻᒥᐅᓂᑦ ᑕᑯᖃᑦᑕᖅᑕᕗᑦ ᑕᓚᕖᓴᒃᑯᑦ ᐱᕙᓪᓕᐊᓂᐅᔪᑦ ᐃᕌᑭᒥ ᐊᑦᑐᐃᓂᖃᔾᔮᖏᒪᑕ 
ᓄᓇᕗᒻᒥᐅᓂᑦ. ᑐᑭᓯᓇᕐᒪᑦ ᐃᓘᓇᑲᓴᖏᑦ ᑕᑯᒃᓴᐅᕙᑦᑐᑦ ᑕᓚᕖᓴᒃᑯᑦ ᐱᕙᓪᓕᐊᔪᓕᕆᕙᒻᒪᑕ ᖃᓪᓗᓈᑎᑐᑦ, 
ᐃᓄᑐᖃᕗᑦ ᐊᒻᒪᓗ ᖃᓪᓗᓇᐅᔭᕈᓐᓇᖏᑦᑐᐃᑦ ᖁᐊᖅᓵᓚᑐᐃᓐᓇᕆᐊᖃᒻᒪᑕ. 
 
ᐅᖃᖅᑎ, ᐅᖃᐅᔾᔨᒋᐊᕈᒪᔪᖓ ᑲᑎᒪᕕᒻᒥ ᐊᒻᒪᓗ ᓄᓇᕗᒻᒥᐅᑕᓕᒫᓂᑦ ᒐᕙᒪᒃᑯᑦ ᓄᓇᕗᒻᒥ ᐱᓕᕆᐅᔪᑦ 
ᓇᓗᓇᐃᖅᓯᕕᐅᓯᒪᒻᒪᑕ ᐊᒻᒪᓗ ᑐᑭᓯᕙᓪᓕᐊᑎᑕᐅᓪᓗᑎᒃ ᒐᕙᒪᑐᖃᒃᑯᓐᓂᑦ ᑕᒪᑐᒧᖓ ᐊᑦᑐᐃᓂᖓᓄᑦ ᑲᓇᑕᒥᒃ 
ᐃᕌᑭᒥ ᐊᑲᐅᖏᓕᐅᕈᑎᖓᓄᑦ. 
 
ᖃᐅᔨᒪᓂᖅ ᐊᒻᒪᓗ ᖃᓄᐃᓕᒋᐊᕈᑎᐅᔪᓄᑦ ᐋᖅᑭᒃᓱᐃᕙᓪᓕᐊᕗᑦ ᑲᓇᑕᓕᒫᒥ. ᐸᕐᓇᑎᕆᔪᓐᓇᕐᒥᔪᑦ 
ᖃᓄᐃᒋᐊᕈᑕᐅᒍᓐᓇᖅᑐᒥᒃ ᑕᐃᒪᐃᑦᑕᕆᐊᖃᑉᐸᑦ. 

ᐊᒻᒪᑕᐅᖅ ᐅᖓᓯᑦᑐᐊᓘᒐᑦᑕ ᑕᐃᑲᓐᖓᑦ ᐊᑲᐅᖏᓕᐅᕈᑎᔪᓂ, ᐃᓱᒪᖃᕋᓗᐊᖅᑯᖓ ᐃᓱᒪᒋᓪᓗᒍ ᓯᓚᔾᔪᐊᕗᑦ 
ᐊᒻᒪᓗ ᐃᓄᐃᑦ ᐃᓚᐅᓂᖃᑦᑐᑦ ᕿᓚᒥᕈᓘᕐᓂᐊᕐᒪᑦ. 
 
ᐅᖃᖅᑎ, ᑕᐃᒃᑯᐊ ᖃᓄᐃᓕᐅᕈᑕᐅᕙᓪᓕᐊᔪᑦ ᐊᑦᑐᐃᓂᖃᔾᔮᖏᑦᑑᒐᓗᐊᑦ ᐅᕙᑦᑎᓐᓂᑦ, ᑐᒃᓯᐊᕈᔾᔨᒋᐊᖃᖅᑯᒍᑦ 
ᐊᖓᔪᖅᑳᕆᔭᐅᔪᓕᒫᓂᑦ ᐊᒻᒪᓗ ᓱᕈᓯᖏᓐᓂᑦ ᐃᓚᐅᖃᑕᐅᔪᓂᒃ ᐊᑲᐅᖏᓕᐅᕈᑎᐅᔪᒧᑦ ᓇᑭᓕᒫᖅ. 
 
(ᑐᓵᔨᑎᒎᕈᓐᓃᖅᑐᖅ) ᒥᓂᔅᑕᐅᒐᒪ ᑐᐊᕕᓐᓇᖅᑐᓕᕆᓂᕐᒧᑦ ᐸᕐᓇᐃᑎᕆᓂᑦᒥᑦ, ᐃᓕᑕᖅᓯᔪᖓ 
ᐱᑕᖃᕆᐊᖃᓐᓂᖓᑦ ᐊᑦᑕᓇᖅᑕᐃᓕᒍᑎᒃᓴᐅᔪᓂᒃ ᐊᑐᐃᓐᓇᖅᑕᖃᕆᐊᓕᒃ. 
 
ᑐᓴᖅᑎᒍᒪᓪᓗᒋᓪᓗ ᓄᓇᕗᒻᒥᐅᑕᐃᑦ ᐅᑯᓅᓇᑎᒍᑦ ᑐᐊᕕᓐᓇᖅᑐᓕᕆᔨᒃᑯᑦ ᐊᓪᓚᕕᖓᑎᒍᑦ 
ᖃᓄᐃᓕᐅᕈᑎᖃᖅᓯᒪᕗᒍᑦ ᓄᓇᕗᑦ ᐃᓚᐅᖃᑕᐅᖁᓪᓗᒍ ᐅᖃᖃᑎᒌᓐᓂᒃᑯᑦ ᑕᒪᑐᒧᖓ ᓴᐳᒻᒥᔭᐅᓂᖓᓄᑦ 
ᑲᓇᐃᑎᐊᒥᐅᑦ ᐊᒻᒪᓗ ᐊᑐᐃᓐᓇᖅᑕᖃᖁᓪᓗᒍ ᐊᑐᖅᑕᐅᒍᓐᓇᖅᑐᓂᒃ ᐱᑕᖃᕆᐊᖃᖅᑲᑦ. 
 
(ᑐᓵᔨᑎᒍᑦ) ᐅᖃᖅᑎ, ᑐᓴᖅᑎᑦᑎᒍᒪᔪᖓ ᐃᓄᑐᖃᓐᓂᒃ ᐊᐱᖅᓱᖃᑦᑕᕐᒪᑕ ᑕᒪᑐᒧᖓ ᐃᕌᑭᒥ 
ᐊᑲᐅᖏᓕᐅᕈᑕᐅᔪᒥᒃ. ᐃᓱᒫᓗᖁᖏᓇᑦᑎᒍ ᐅᖓᓯᑦᑐᐊᓘᒪᑦ ᓄᓇᕗᒻᒥᑦ ᑐᑭᓯᑲᒻᒪᔅᓯᒪᑐᐃᓐᓇᕆᐊᖃᒻᒪᑕ 
ᑕᑯᓐᓇᕐᓗᑎᒃ ᑕᓚᕖᓴᒃᑯᑦ, ᑕᑯᓐᓇᕐᓗᑎᒃ ᐅᓇᑕᖅᑐᓂᒃ ᐃᕌᑭᒥ. ᑕᒪᒃᑯᐊ ᖃᓪᓗᓈᑎᑐᑦ ᐅᖃᕈᓐᓇᖏᑦᑐᐃᑦ 
ᐃᓄᑐᖃᖏᑦ ᐃᓱᒫᓗᖁᖏᓇᒃᑭᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᐱᑕᖃᖏᑉᐸᑦ, ᐅᕗᖓᓪᓗᑕ ᑲᑎᒪᐅᑎᒃᓴᖅ 3. ᑲᑎᒪᔩᑦ 
ᐅᖃᐅᓯᖏᑦ. ᐳᑭᕐᓇᖅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 456-1(6): ᓄᓇᓖᑦ ᓯᐊᒻᒪᑎᕐᕕᐅᓯᒪᔪᑦ ᐊᒻᒪ ᓯᐊᒻᒪᑎᕐᕕᐅᓯᒪᓐᖏᑦᑐᑦ 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᑎᓐᓂᐊᖅᑲᖓ ᐱᕕᒃᓴᕋ ᐃᓱᓕᑉᐸᑦ. 
 
ᐅᖃᖅᑎ, ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᕈᒪᓪᓗᖓ ᐊᐅᓛᖅᑎᕆᓂᐅᔪᒥᒃ. ᐅᖃᖅᑎ, ᖃᐅᔨᒪᔪᐃᓐᓇᐅᒐᑦᑕ, 
ᐊᒥᓲᓕᕐᒪᑕ ᐊᐅᓛᖅᑕᐅᓯᒪᔪᐃᑦ ᓄᓇᓕᓐᓄᑦ ᓄᓇᕗᒻᒥ. ᑭᖓᐃᑦ, ᐸᖕᓂᖅᑑᖅ, ᒥᑦᑎᒪᑕᓕ, ᐃᓪᓗᓕ, 
ᖃᒪᓂᖅᑐᐊᖅ, ᓇᐅᔮᑦ, ᖁᓪᓗᖅᑑᖅ, ᐊᖅᕕᐊᓗ. ᐅᖃᖅᑏ, ᖃᐅᔨᒪᔪᖓ ᐃᒪᐃᒻᒪ ᐃᓄᐃᑦ ᑖᒃᑯᓇᓃᑦᑐᐃᑦ 
ᓄᑦᑎᑎᕕᐅᓯᒪᔪᓂ ᓄᓇᓕᖕᓂ ᖁᕕᐊᒋᔭᖃᕐᓱᑎ ᐱᑕᖃᕆᐊᒧ ᑕᒪᒃᑯᓄᖓ ᐃᖃᓇᐃᔮᑦᓴᓄ ᓄᓇᓕᖏᓐᓂ. 
 
ᐅᖃᖅᑏ, ᖃᐅᔨᒪᑦᓱᖓᓗ ᐃᒪᐃᒻᒪ ᐃᖃᓗᐃᑦ, ᑲᖏᖠᓂᖅ, ᐃᖃᓗᑦᑐᑦᓯᐊᖅᓗ ᐱᓕᕆᖃᑎᒌᑦᑐᐃᑦ 
ᐃᖃᓇᐃᔮᑦᓴᓄ ᐱᔾᔪᑎᖓᓗ ᑖᒃᑯᐊᖑᑦᓱᑎ ᐱᖓᓱᐃᑦ ᐊᖏᓛᑦ ᐊᕕᑦᓯᒪᓂᖏᑎᒍ ᓇᔪᖅᑕᐅᔪᑦ. ᐅᖃᖅᑏ, 
ᐃᓱᒫᓘᑎᒋᔭᕋᓕ ᐅᓇ ᓄᑦᑎᑎᕕᐅᓯᒪᖏᑦᑐᐃᑦ ᓄᓇᓕᐅᔪᐃᑦ ᓄᓇᕗᒥ. 
 
ᐅᖃᖅᑏ, ᕿᖓᐅᑦ ᐊᑐᐊᒐᖓ ᐃᒪᐃᓕᓯᒪᓕᓗᑎ ᐃᒪᐃᒻᒪ ᐊᕐᕌᒍᐊᓂ 2020ᒥ, ᓄᓇᕗᒥ ᓇᔪᖅᑕᐅᔪ 
ᓇᓕᒧᑦᓯᒪᔪᓄ ᐱᔭᑦᓴᐅᔪᓄ ᓴᕿᓯᒪᕕᐅᑦᓱᓂ ᑕᒪᐃᓂ ᓄᓇᕗᒥ ᐃᓗᐊᓂ ᐃᖃᓇᐃᔮᑦᓴᓄ, ᐃᓕᓐᓂᐊᖅᓂᓄ, 
ᐋᓐᓂᐊᖃᓇᖏᑦᑐᓕᕆᓂᓄ, ᐃᖃᖅᑐᐃᓂᓕᕆᓂᓄ ᐊᒻᒪᓗ ᑕᒪᖅᒥ ᐊᓯᖏᓪᓗ ᐱᔨᑦᓯᖅᑕᐅᓂᖏᓄ. 
 
ᐅᖃᖅᑏ, ᐃᖃᓇᐃᔮᑦ ᐱᒻᒪᕆᐅᒻᒪᑕ ᐃᓄᖕᓄ ᑖᒃᑯᓇᓂ ᓄᑦᑎᑎᕕᐅᓯᒪᖏᑦᑐᓂ ᓄᓇᓕᖕᓂ. ᐅᖃᐅᑎᒋᔪᒪᑦᓱᒋ 
ᐃᒪᐃᒻᒪ ᑕᒪᒃᑯᐊ ᓄᓇᓕᐅᔪᐃᑦ ᐱᓕᑕᐅᒋᐊᖃᓂᖏᓄ ᑕᐃᒫᑦᓴᐃᓐᓇ ᐱᔭᑦᓴᐅᔪᓄ. 

ᐅᖃᖅᑏ, ᖃᐅᔨᒪᔪᖓ ᑲᑎᒪᔨᐅᖃᑎᑲᓗ ᐃᓱᒪᒋᔭᖃᕐᒥᔪᐃᑦ ᑕᒪᑐᒧᖓ ᐃᓱᒫᓘᑎᒧ, ᐅᖃᖅᕕᖃᕐᓯᒪᓂᑰᓪᓗᑎ 
ᓇᓪᓕᐊᓄ ᐃᓱᒫᓘᑎᓄ ᓄᑦᑎᑎᑕᐅᓂᕆᔭᖏᓄ, ᐅᕝᕙᓗ ᓄᑦᑎᑎᕕᐅᓯᒪᖏᑦᑐᓄ ᑕᕝᕙᓂ ᑲᑎᒪᕕᖕᒥ. ᐅᖃᖅᑏ, 
ᒫᓐᓇᐅᔪᖅᓕ, ᐊᐱᖁᑎᖃᓂᐊᕐᑐᖓ ᐊᐱᖁᑎᓄ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᐳᑭᓐᓇᖅ. ᑲᑎᒪᔩᑦ ᐅᖃᐅᓯᑦᓴᖏᑦ. ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 457-1(6): ᓇᓐᓄᑦᑕᐅᔪᓐᓇᖅᑐᑦ ᖁᑦᑎᑦᑐᕐᒥᐅᓂ 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒥᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᑦᓯᕗᖓ ᐅᖃᐅᓯᖃᓂᐊᕐᓱᖓ ᒥᑦᓵᓄᑦ 
ᐃᓱᒫᓘᑎᐅᔪᓄ ᐅᑯᓄᖓ ᓇᓐᓄᑕᐅᒋᐊᓕᖕᓄ ᖃᑦᓯᐅᓂᖏᓄ ᖁᑦᓯᑦᑐᖅᒧ. ᑖᓐᓇᓗ ᓯᕗᖅᓕᐸᐅᓇᓂ 
ᓴᕿᐅᑎᒋᓯᒪᓪᓗᒍ ᑕᕝᕙᓂ ᑲᑎᒪᕕᖕᒥ ᑖᑦᓱᒧᖓ ᐃᓱᒫᓘᑎᒧ. 
 
ᐃᒪᐃᒻᒪᓪᓗ, ᐅᖃᖅᑏ, ᓴᕿᐅᑎᔪᒻᒥᔭᕋ ᑖᓐᓇ ᐃᓱᒫᓘᑎ ᓅᕝᕙᐃᕙᐅᑎᓪᓗᒍ ᐊᕐᕌᓂ, ᐊᐱᖁᑎᒐᓗ 
ᑭᐅᔭᐅᓚᐅᖅᓯᒪᓇᓂ. ᐅᖃᖅᑏ, ᒫᓐᓇᐅᔪᖅ ᓴᕿᐅᑎᕙᒃᑲ ᐃᓱᒫᓘᑎᒃᑲ ᐃᓕᖓᓂᖃᕐᑐᐃᑦ ᓇᓐᓄᑕᐅᒋᐊᓕᖕᓄ 
ᖃᑦᓯᐅᓂᖏᓄ ᐊᐅᓱᐃᑦᑐᖅᒥ, ᖃᐅᓱᐃᑦᑐᒥ ᐃᑉᐱᐊᖅᔪᖕᒥᓗ. 
 
ᑲᑎᒪᔩᓪᓗ ᐅᔾᔨᖅᓱᕐᓱᑎ ᑖᒃᑯᐊ ᐱᖓᓱᐃᑦ ᓄᓇᓕᐅᔪᐃᑦ ᒫᓐᓇᖃᒻᒥᓂᔪᖅ ᐊᑑᑎᓂᖃᓚᐅᕐᒪᑕ ᖃᓂᒋᔮᓄᑦ 
ᐊᕙᑎᓄᖑ ᓇᓐᓂᐊᓂᐅᔪᓄ ᐊᕐᕌᒍᑕᒫᑦ. 
 
(ᑐᓵᔨᑎᒍ ᐃᓱᓕᑦᑐ) ᐅᖃᖅᑏ, ᑐᓴᖅᓯᒪᓪᓗᖓ ᐃᒪᐃᒻᒪ ᐅᖃᖃᑎᒌᓐᓂᐅᔪᐃᑦ ᖃᐅᔨᓴᖅᐅᓂᔪᐃᓪᓗ 
ᐊᑑᑎᔭᐅᓂᖃᕐᓱᑎ ᐃᓕᖓᔪᐃᑦ ᓇᓐᓄᑕᐅᒋᐊᓕᖕᓄ ᖃᑦᓯᐅᓂᖏᓄ ᓄᑖᓪᓗ ᐊᖏᖃᑎᒌᒍᑎᓂ ᐅᑯᓇᓂ 
ᑐᑭᓯᐅᒪᖃᑎᒌᓐᓂ ᑕᒪᐃᓂ ᓄᓇᕗᒥ. 
 
ᑲᑎᒪᔨᐅᖃᑎᑳ ᓴᕿᓯᒪᓪᓗᖓ ᑕᕝᕙᓂ ᑲᑎᒪᕕᖕᒥ ᐃᒪᐃᓂᐊᕈᒪᑦᓱᖓ ᐅᑯᓄᖓ ᐊᑑᑎᓗᑎ ᐃᓄᐃᑦ 
ᖃᐅᔨᓴᔭᑐᖃᖏ ᐊᑑᑎᔭᐅᓂᐊᕐᓗᑎ ᐊᐅᓚᑕᓂᕆᔭᖏᓄ. ᑭᓯᒥ, ᐅᖃᖅᑏ, ᐊᑑᑎᒍᑎᐅᔪᖅ ᖃᓄᐃᒍᑎᖏᓄ 
ᓇᓐᓄᑕᐅᒋᐊᓕᖕᓄ ᖃᑦᓯᐅᓂᖏᓄ ᐊᖑᓇᓱᑦᑕᐅᒍᓐᓇᓂᐊᕐᓗᑎ ᓄᓇᓕᖕᑎᖕᓂ, ᑕᐃᒪᐃᓕᖓᑦᓴᐃᓇᖅᑐ 
ᐋᕿᑦᓯᒪᓂᖃᑦᓯᐊᖏᑐᐃᑦ. 
 
ᐅᖃᖅᑏ, ᐅᖃᐅᑎᖓ 5ᒥ ᓄᓇᕗᒥ ᓄᓇᒥ ᓇᒻᒥᓂᑖᕋᓱᐊᓂᒧ ᐃᒪᐃᓕᓯᒪᓂᖃᕐᓱᑎ ᐃᒪᐃᒻᒪ ᓄᓇᕗᒥ 
ᐆᒪᔪᓕᕆᔨᑯ ᐊᐅᓚᑦᓯᔨᖏᑦᑕ ᑲᑎᒪᔨᖏ ᐱᔪᓐᓇᓂᖃᓂᐊᕐᒪᑕ ᑕᒪᐃᓄ ᐱᔪᓐᓇᓂᖃᕐᓗᑎ ᓴᕿᑎᑦᓯᓂᐊᕐᓗᑎ, 
ᖃᓄᐃᒋᐊᕐᓗᒋ ᐅᕝᕙᓗ ᐲᑦᓯᓗᑎ ᐃᓚᖏᓄ ᑖᒃᑯᓇᓂ ᑲᑎᑦᑐᐃᑦ ᐱᔪᓐᓇᑕᐅᒋᐊᓖᑦ ᐊᖑᓇᓱᓐᓂᐅᔪᓂ. 
ᑕᐃᒪᓗᑦᑕᐅᖅ ᒐᕙᒪᑯ ᐱᓕᕆᔭᖃᖅᒪᑕ ᐱᓕᕆᐊᖃᕐᓱᑎ ᑖᒃᑯᓄᖓ ᐆᒪᔪᓕᕆᓂᖅᓄᖓᔪᓂ ᐊᐅᓚᓂᕆᔭᖏᓄ. 
 
ᐅᖃᖅᑏ, ᑐᑭᓯᓐᓇᖅᓯᑦᓱᑎ ᐅᕙᓐᓄ ᖃᓄᖅ ᑕᒪᒃᑯᐊ ᑲᑐᔾᔨᖃᑎᒌᖑᔪᐃᑦ ᐱᓕᕆᖃᑎᒌᑦᑐᐃᑦ 
ᖃᓄᖅᑐᒋᐊᓂᐊᕐᓱᑎ ᓇᓐᓄᑕᐅᒋᐊᓕᖕᓄ ᖃᑦᓯᐅᓂᖏᓄ ᐊᖑᓇᓱᑦᑕᐅᓂᐊᕐᓗᑎ ᓄᓇᓕᖕᒥᓗ ᐊᖑᓇᓱᓐᓂᐅᔪᓄ.  
 
(ᑐᓵᔨᑎᒍ) ᐅᖃᖅᑏ, ᓇᓐᓄᑕᐅᒋᐊᓕᖕᓄ ᖃᑦᓯᐅᓂᖏᓄ ᐊᑦᑐᐃᓂᖃᕐᑐᒋᐊᓪᓚᐅᒻᒪᑕ ᑮᓇᐅᔭᓕᐅᓂᖏᓄ ᑕᒪᐃᓂ 
ᓄᓇᓕᖕᒥ ᑭᒡᒐᑐᖅᑕᒃᑲᓂ. 
 
ᐊᖑᓇᓱᓐᓂᐅᔪ ᐃᓗᓕᖃᕐᐸᑦᓱᓂ ᖃᑦᓯᐅᓇᔭᕐᓂᖏᓄ ᑮᓇᐅᔭᐃᑦ ᐃᓯᖅᐸᓪᓕᐊᔪᐃᑦ ᑖᒃᑯᓄᖓ ᓄᓇᓕᐅᔪᓄ 
ᐊᕐᕌᒍᑕᒫᑦ. ᑕᒪᑐᓱᖓ ᐱᔾᔪᑎᒋᓗᒍ, ᐅᖃᖅᑏ, ᓱᓕᔪᕆᔭᒃᑯᓪᓕ ᐃᒪᐃᒻᒪ ᑕᒪᓐᓇ ᐱᒻᒪᕆᐅᒋᐊᖓᓄ ᐅᑯᓄᖓ 
ᓇᓐᓄᑕᐅᒋᐊᓕᖕᓄ ᖃᑦᓯᐅᓂᖏᓄ ᐊᒡᒍᑐᑕᐅᓗᑎ ᐱᕙᓪᓕᐊᓂᖏᓄ ᐱᔭᕇᖅᑕᐅᕙᓪᓕᐊᓂᐊᕐᓗᑎ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᑦᑕᑐᑦᑐᐃᑦ 

ᐅᖃᖅᑎ: ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑭᖒᒪᑦᓯᓪᓗᖓ ᐊᔾᔨᐅᖏᑦᑐᒥ ᓂᕈᐊᓂᖅᒧ ᐃᓚᒋᓕᐅᑎᓂᐊᕐᑕᕋᓂ 
ᐅᖃᐅᓯᒃᑲᓄ. ᐅᖃᖅᑎ. 
 
ᐅᖃᖅᑎ: ᑲᑎᒪᔨ ᑭᖒᒪᑦᓯᔪᖅ ᐊᔾᔨᒌᖏᑦᑐᒥ ᓂᕈᐊᓂᖅᒧ ᐃᓚᒋᓕᐅᑎᓂᐊᕐᑕᖓᓄ ᐅᖃᐅᓯᖏᓄ. ᐱᑕᖃᖄ 
ᓈᒻᒪᓴᖏᑦᑐᓂ? ᐱᑕᖃᖏ ᓈᒻᒪᓴᖏᑦᑐᓂ. ᐊᑏᒎᖅ ᑲᔪᓯᒋᐊᕆᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ ᑲᑎᒪᔨᐅᖃᑎᒃᑲᓗ. ᐅᖃᖅᑏ, ᓱᓕᔪᕆᒐᒃᑯᓕ ᐱᒻᒪᕆᐅᒋᐊᖓᓄ 
ᓇᓐᓄᑕᐅᔭᕆᐊᓕᖕᓄ ᑲᑦᓯᐅᔭᕆᐊᓕᖏᓄ ᐱᔭᕇᖅᑕᐅᓂᖃᓂᐊᕐᓗᑎ. ᖃᓄᐃᑦᓯᒪᓂᕆᔭᖏᓄ 
ᑐᑭᓯᓐᓇᕐᓯᒋᐊᓕᐅᒐᓗᐊᖅ ᐅᕙᖕᓄ, ᑲᑎᒪᔨᐅᖃᑎᑳ ᑭᒡᒐᑐᖅᑕᒃᑲᓗ ᐃᒪᐃᒻᒪᓪᓗ ᐱᓕᕆᕕᐋᓄ ᐃᑯᐱᕕᓕᕆᔨᑯ. 
ᒫᓐᓇᐅᔪᖅᓕ ᑕᐃᒪᐃᓕᖓᓇᑎ. 
 
ᐅᖃᖅᑏ, ᐊᐱᕆᓂᐊᖃᕋ ᒥᓂᔅᑖ ᐃᑯᐱᕕᓕᕆᔨᑯ ᐊᐱᖁᑎᓄ ᐊᑲᐅᓈᓯᑐᐊᖅᐸᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 458-1(6): ᒥᓂᔅᑕᐅᕝᕖᑦ ᐃᓕᑕᖅᓯᔪᑦ ᐃᓄᐃᓐᓇᖅᑐᓐ ᐅᖃᐅᓯᖓᓐᓂᒃ 
 
Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓇᐃᑦᑐᒥ ᐅᖃᐅᑎᖃᖁᒪᑦᓱᖓ. ᑖᓐᓇᓗ ᐱᑐᖃᐅᑦᓱᓂ 
ᑲᑎᒪᐅᑎᑦᓴᓂ ᓴᕿᐅᑎᕙᑦᓱᒍᓗ ᖃᓄᑎᒋᐅᓕᖅᑐ. ᐃᓄᐃᓐᓇᖅᑐ ᐅᖃᐅᓯᖅᑕ ᑎᑎᕋᕈᓯᕆᔭᖏᓪᓗ 
ᐅᖃᐅᑎᒋᓯᒪᔭᒃᑲ ᐊᑯᓂᕈᓘᓕᖅᑐ. 
 
ᖁᕕᐊᒋᑦᓱᒋ ᐃᒪᐃᒻᒪ ᐃᓚᖏ ᑕᒪᒃᑯᐊ ᐱᓕᕆᕕᐅᔪᐃᑦ ᐱᓕᕆᕙᓪᓕᐊᔪᐃᑦ ᐃᓄᐃᓐᓇᖅᑐ ᐅᖃᐅᓯᖅᑕᓄ 
ᐱᓕᕆᑦᓱᑎᑦᑕᐅᖅ ᐅᖃᐅᓯᖅᑕᑎᖕᓄ. ᐅᐱᒋᑦᓱᒋᑦ ᑕᒪᖅᒥ ᐱᓕᕆᓯᒪᓂᖏᓄ ᐱᓕᕆᕕᐅᔪᒧ ᐃᓕᑕᖅᓯᓂᐊᓂᖏᓄ 
ᐃᓄᐃᓐᓇᖅᑐ ᐅᖃᐅᓯᖅᑕᓄ. 
 
ᑕᑯᔪᒪᑦᓱᖓᓗ ᐃᓄᐃᓐᓇᖅᑐ ᐅᖃᐅᓯᖅᑕᓄ ᐊᑑᑎᔭᐅᒋᐊᑲᓂᖅᓗᑎ ᐃᓗᐊᓂ ᑲᑎᒪᕕᖕᒥ ᓄᓇᓕᒋᔭᖅᑎᖕᓂᓗ. 
ᐅᓪᓗᒥᓗ, ᒐᕙᒪᑐᖃᑯ ᐱᑕᖃᖅᒪᑕ ᐊᑑᑎᒍᑎᑦᓴᓄ ᐊᑑᑎᔭᐅᓪᓗᑎ ᖃᓪᓗᓈᑎᑐ ᐊᒻᒪ ᑕᑯᔪᒪᒋᐊᑲᓂᖅᓱᖓ 
ᐃᓄᐃᓐᓇᖅᑐ ᑐᑭᓕᐅᖅᓯᒪᔪᓂ ᖃᓪᓗᓈᑎᑑᕐᓯᒪᔪᓂ ᐃᓄᐃᓐᓇᖅᑐ ᐅᑯᓇᖓ ᒐᕙᒪᑐᖃᑯ ᑎᑎᖃᖁᑎᖏᓐᓄ. 
 
ᑎᓕᒋᐊᑲᓂᕈᒪᑦᓱᒋ ᑲᑎᒪᕕᖕᒥ ᖃᐅᔨᒃᑲᓂᐊᕐᓗᒋ ᒐᕙᒪᑐᖃᑯᓂ ᐱᓂᐊᕐᓗᑎ ᑎᑎᖃᕆᔭᖏᓄ 
ᑎᑎᕋᖅᓯᒪᓂᐊᕐᓗᑎ ᐃᓄᐃᓐᓇᖅᑐ ᐅᖃᐅᓯᖅᑕᓄ ᐊᒻᒪᓗᑦᑕᐅᖅ ᑕᒪᖅᒥ ᑲᑐᔾᔨᖃᑎᒌᑦ ᐊᓯᖏᓪᓗ ᑲᑐᑎᖃᑎᒌᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᑲᑦᑐᒃ. 

ᒪᓕᒐᓕᐅᖅᑏᑦ ᐅᖃᐅᓯᖏᑦ 459-1(6): 1960ᖏᓐᓂ ᐊᑐᖅᑕᐅᔪᒥᓃᑦ ᓴᓂᑭᓗᐊᕐᒥ 
 
ᒥᓂᔅᑕ ᐲᑕ ᑲᑦᑐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒃᑲᕈᒪᓪᓗᒋ ᑲᑎᒪᔨᐅᖃᑎᒃᑲ ᐃᓕᖓᑦᓱᓂ 
ᖃᓄᐃᑦᓯᒪᓂᖅᓄ ᓴᓂᑭᓗᐊᒥ. 
 
ᓴᓂᑭᓗᐊᒥ, 1960ᖏᓐᓂ, ᕿᑭᖅᑕᖏᓐᓂ ᓴᓂᐊᓂᐸᓗᓪᓗ, ᐃᒪᕕᖓᑕ ᑭᓪᓕᖓ ᐊᑉᐸᕆᐊᖅᓯᒪᒻᒪᑦ 
ᓇᒻᒥᓂᖃᖅᑐᐃᓪᓗ ᑖᒃᑯᓂᖓ ᕿᑭᖅᑕᓂ ᐃᓱᒫᓘᑎᖃᕐᓯᒪᓂᑰᒻᒪᑕ ᑯᐸᐄᒧ ᐊᓯᖏᓄᓪᓗ ᐊᕕᑦᓯᒪᓂᕆᔭᖏᑎᒍᑦ. 
 
ᑕᐃᒪᐃᒧ ᓴᕿᐅᑎᒃᑲᓂᕈᒪᑦᓱᒍ ᑖᓐᓇ ᐃᓱᒫᓘᑎ, ᐃᒪᐃᒻᒪᓪᓗ 1960ᖏᓐᓂ, ᐱᑕᖃᓚᐅᖅᓯᒪᑦᓱᓂ ᒪᕐᕉᓐᓂ 
ᐃᓅᓐᓂ ᓴᓂᑭᓗᐊᒥ ᑲᑎᒪᒋᐊᖅᑑᓐᓂ ᐃᖃᓗᖕᓄ ᑲᑎᒪᒋᐊᕈᑎᖃᕐᓱᑎ ᕿᑭᖅᑕᓄ ᑲᖏᖅᓱᐊᓗᐸᓯᖕᒧ 
ᓇᓪᓕᐊᖑᒋᐊᖏᓪᓗ ᐃᓱᒪᒋᔭᑦ ᑖᒃᑯᓄᖓ ᕿᑭᖅᑕᓄ. 
 
ᐃᓕᑕᖅᓯᔪᒪᑦᓱᖓ ᒪᕐᕉᓂ ᑲᑎᒪᒋᐊᖅᓯᒪᓂᑰᓐᓂ ᑲᑎᒪᓂᖅᒧ. ᐊᑕᐅᓯᖅ ᑐᖁᖓᓕᕋᓗᐊᕐᓱᓂ, ᓘᑲᓯ ᐃᓄᑦᑕᓗ, 
ᓱᓕ ᐆᒻᒪᑦᓱᓂᓗ ᐊᑦᓱᕈᖅᓯᒪᓂᖃᑦᓯᐊᕐᓯᒪᓪᓗᓂ ᓇᓪᓕᐊᓃᓂᕆᔭᖏᓄ ᐃᓱᒪᒋᔭᖅᓂ ᕿᑭᖅᑕᓄ ᐃᓕᖓᓂᐊᕐᑐᓄ 
ᓄᓇᑦᓯᐊᖅᒧ. 
 
ᐊᐃᑉᐸᖓ ᐃᓄ, ᔫ ᐃᒥᖁᑕᐃᓚ, ᑐᖁᖓᓕᖅᑑᒐᓗᐊᖅ. ᐃᓕᑕᕆᔪᒪᑦᓱᒋ ᑖᒃᑯᐊ ᑲᑎᒪᕕᖕᒥ. ᐅᖃᖅᑎ, 
ᖃᓄᐃᓕᒐᓱᐊᓐᓂᕆᔭᕋ ᐃᒪᐃᒻᒪ ᓄᓇᓕᖕᒥᐅᖏᑦ ᓴᓂᑭᓗᐊᒥ ᐃᓚᒋᔭᐅᒻᒪᑕ ᓄᓇᕗᒧ ᐅᐱᒋᔭᖃᖅᓱᑕᓗ. 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᒥᓂᔅᑕ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 460-1(6): ᖁᓕᒥᒎᓕᓐᓂ ᐊᖁᑎᓄᑦ ᐆᑦᑐᕋᖅᑐᑦ ᐸᓐᓂᖅᑑᑉ ᖃᓂᒋᔮᓂ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᑯᓂᒍᓱᐊᒐᓚᑦᑐᖓ ᐅᓐᓅᓂᐊᖅᑐᒧ ᐱᔾᔪᑎᒐᓗ 
ᓄᔭᓕᕆᔭᐅᓂᐊᕋᑦᑕ ᐅᓐᓄ ᐅᑯᓄᖓ ᓄᓇᕗᒥ ᓯᓚᑦᑐᓴᖅᕕᖕᒥ ᐃᓕᓐᓂᐊᖅᑎᓄ. 
 
ᐅᖃᖅᑏ, ᑐᓴᖅᓯᒪᔪᑦᓴᐅᓕᕐᑐᑎ ᓈᓚᐅᑎᑎᒍᑦ ᐃᒪᐃᒻᒪ ᒪᑐᒪᔪᓂ ᐸᖕᓂᖅᑑᖅᒥ, ᐱᑕᖃᕐᒪ ᓯᑕᒪᓂ ᖁᓛᒎᓕᓂ, 
ᐊᐅᓪᓚᐸᓐᓂᐊᕐᓱᑎᓪᓗ ᕿᑭᑦᑕᖅᔪᐊᒧ. ᕿᑭᑦᑕᖅᔪᐊᒦᓐᓂᐊᕐᓱᑎ ᐅᓪᓗᒥ ᖃᐅᑉᐸᓪᓗ ᐅᑎᖏᓂᖏᓂ ᑯᐸ ᓯᑎᒧ. 
 
ᖁᓛᒎᓕᖕᒥ ᐊᖁᑏᑦ ᐃᓕᓐᓂᐊᓂᖃᕐᑐᐃᑦ ᐅᑭᐅᖅᑕᖅᑐᒥ ᖃᓄᐃᒍᓐᓇᓂᕆᓇᔭᖅᑕᖏᓄ ᐃᑲᔪᖅᑕᐅᓪᓗᑎ 
ᓄᓇᓕᖕᒥ ᐅᓇᓕᑦᓴᔭᓄ. ᐊᖓᔪᖄᖓ ᕗᕋᐃᔭᓐ ᒫᑎᖕ ᓯᕗᓕᖅᑎᒋᔭᐅᑦᓱᓂ ᑕᒪᑐᒧᖓ ᐱᓕᒻᒪᑦᓴᓂᐅᔪᒧ 
ᐅᓇᓕᑦᓴᔭᑯᓐᓃᖔᖅᓱᑎ. ᐊᒻᒪᓗᑦᑕᐅᖅ, ᐱᓕᒻᒪᑦᓴᓂᐅᔪ ᐅᓇᓕᓴᓄ ᖃᐅᔨᓴᖅᓂᐊᖃᕐᓱᑎ ᐅᑭᐅᖅᑕᖅᑐᒥ 
ᖃᓄᐃᒍᓐᓇᓂᕆᔭᖅᑕᖏᓄ ᐃᒻᒪᖃ ᐱᑲᓂᕆᐊᖃᕐᐸᑕ ᓯᕗᓂᕆᓂᐊᕐᑕᑎᖕᓂ ᕿᓂᖅᑐᖃᕆᐊᖃᓯᖕᓂᖃᓪᓗ, 
ᐃᒪᐃᔪᒪᑦᓱᑎᓪᓗ ᐊᑲᖅᕆᓂᐊᕈᒪᓪᓗᑎ ᐅᑭᐅᖅᑕᖅᑐᒥ ᖃᓄᐃᒍᓐᓇᓂᕆᓇᔭᖅᑕᖓᓄ. 
 
ᐅᖃᕈᒪᑦᓱᖓᓗ ᐃᒪᐃᒻᒪ ᑕᒪᓐᓇ ᐃᓕᓐᓂᐊᖅᓂᐅᔪ ᐱᓕᒻᒪᑦᓴᖅᓂᐅᔪ ᐃᓕᖓᓂᖃᖏᓯᐊᖅᑐ ᐃᕌᑭᒥ 
ᐅᓇᑕᖅᓂᐅᔪᒧ, ᐃᒻᒪᖃᑦᑕᐅᖅ ᐃᓄᐃᑦ ᐃᓱᒫᓘᓂᖃᑕ ᑕᒪᑐᒧᖓ. ᑭᓯᒥ ᐃᓕᑕᖅᓯᔪᒪᑦᓱᖓ ᑲᓇᑕᒥ ᐅᓇᓕᑦᓴᔭᓂ 
ᐃᓚᐅᔪᓂᓪᓗ ᐅᑯᓇᓂ ᓄᓇᓕᐊᓂ ᐅᓇᓕᑦᓴᔭᓄ ᑕᒪᒃᑯᓄᖓ ᐃᓕᓐᓂᐊᓂᐅᔪᓄ ᐱᓕᒻᒪᑦᓴᖅᑐᓄ. ᖁᔭᓐᓇᒦᒃ, 
ᐅᖃᖅᑎ. 

ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᑲᑎᒪᔩᑦ ᐅᖃᐅᓯᑦᓴᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 461-1(6): ᐃᓕᓐᓂᐊᕕᔾᔪᐊᒧᑦ ᐃᓕᓐᓂᐊᖅᑏᑦ - ᐃᖏᕐᕋᔾᔪᑎᑦ ᐊᑭᑐᓂᖏᑦ 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓇᖏᖅᓯᕗᖓ ᐅᓪᓗᒥ ᐅᖃᐅᓯᖃᓂᐊᕐᓱᖓ ᒥᑦᓵᓄ 
ᐃᓱᒫᓘᑎᐅᔪᒧ ᐃᓕᓐᓂᐊᕆᐊᕇᖅᓯᒪᔪᓄ ᐃᓕᓐᓂᐊᑲᓂᓐᓂ ᓅᑕᐅᓂᕆᔭᖏᓄᓪᓗ ᓇᓪᓕᐊᓄ 
ᐱᒋᐊᑲᓂᕆᐊᓂᐊᕐᓂᖏᓄ ᑕᒪᒃᑯᓄᖓ ᐃᓕᓐᓂᐊᖅᓂᓄ. ᐃᓄᐃᓴᑦᑑᒐᓗᐊ ᐱᔭᕇᖅᓯᓪᓗᑎ ᐃᓕᓐᓂᐊᖅᑕᒥᓄ, 
ᐃᓚᖏᓪᓗ ᓄᖃᐃᓇᕋᓗᐊᖅᓱᑎ. 
 
ᐊᒥᓱᐃᓪᓗ ᐊᖓᔪᖄᕆᔭᐃᑦ ᑖᒃᑯᓇᓂ ᑲᔪᓯᓂᖃᕐᓯᐊᖅᑐᓂ ᐃᓕᓐᓂᐊᖅᑎᓂ ᐃᓕᓐᓂᐊᓂᖃᑦᓯᐊᕐᓯᒪᔪᐃᑦ 
ᐃᓱᓕᑦᓯᓪᓗᑎ, ᑭᓯᒥ ᓇᔫᑎᔪᓐᓇᕋᑎᓪᓗ, ᐱᔾᔪᑎᖓ ᐊᑭᑐᓂᖏᓄ ᐃᖏᖅᕋᔾᔪᑎᒋᔭᖏ. ᐅᖃᖅᑏ, ᐃᓕᓐᓂᐊᖅᓂᖅ, 
ᐃᒪᐃᓕᓯᒪᓂᑰᑦᓱᑕᓗ, ᐱᒻᒪᕆᐅᕗᖅ. ᐊᖓᔪᖄᕆᔭᑦ ᑕᑯᔪᒪᑦᓱᑎ ᓄᑲᖅᑎᖁᑎᑎᖕᓂ ᐱᔭᕇᖅᓯᒪᔪᓂ 
ᐃᓕᓐᓂᐊᖅᑕᒥᓄ, ᐊᒥᓱᐃᓪᓗ ᑕᒪᒃᑯᐊ ᐃᓕᓐᓂᐊᖅᑏᑦ ᐱᓕᕆᔪᒋᐊᓪᓚᐅᕙᑦᑐᐃᑦ. 
 
ᓴᕿᐅᔾᔨᒋᐊᑲᓂᕐᓂᐊᖅᑐᖓ ᐊᐱᖁᑎᑦᓴᒋᐊᑲᓂᖅᓄ ᐊᑲᐅᓈᓯᑐᐊᖃᑦ ᐃᓕᖓᔪᓂ ᐃᓕᓐᓂᐊᖅᓂᖕᓄ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᓚᑲᓐᓄᐊᖅ. ᑲᑎᒪᔩᑦ ᐅᖃᐅᓯᑦᓴᖏᑦ. ᑲᑎᒪᔩᑦ ᐅᖃᐅᓯᑦᓴᖏᑦ. ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 462-1(6): ᐅᖁᒪᐃᑦᑐᓂᑦ ᐊᖁᕈᓐᓇᐅᑎᒧᑦ ᐸᐃᑉᐹᖅ - ᓕᓄᑦ ᓱᐃᑦᓚᓐ 
ᐱᒃᑯᒋᔭᐅᓂᖓ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᒫᓐᓇᐅᔪᖅᓕ ᕿᑐᓕᖓᓕᕋᑦᑕ ᐅᓪᓗᕆᔭᑎᓐᓂ ᑲᑎᒪᕕᖕᒥ ᑕᐃᒫᒃ ᑕᐃᒍᖅᑕᕋ. 
ᓇᑉᐸᕆᔭᖓᓂ ᐱᔭᕇᖅᓱᑕ. ᐃᒪᐃᐸᓪᓕᐊᓕᕐᒪ ᑖᕗᖓᐅᔨᑦᑕᑐᐃᓐᓇᓕᕐᓇᐅᒻᒪ ᑲᑎᒪᕕᖕᒥ ᐃᒪᐃᒻᒪᓗ ᓇᓕᖅᐳᑦ 
ᐊᐅᓪᓚᖅᓯᒪᓕᕐᓱᑕ ᐃᓚᒋᔭᑎᖕᓂ ᐅᖓᑎᐋᓄ ᒪᕐᕉᒃ ᐱᓇᓱᐊᕈᓰ ᐱᕕᖃᕋᑕᓗ ᐃᓚᒋᓕᐊᕐᓗᒋ ᐃᓚᒋᔭᕗ ᑕᒫᓂ 
ᐊᖓᔪᖄᖃᖅᕕᖕᒥ ᐃᓚᒋᓗᒋ ᑕᐃᒪᖓᑦ. 
 
ᐅᖃᓕᒪᓂᖃᖁᖓ ᓇᓕᖅᓯᖕᓄ ᐊᐅᓪᓚᖅᓯᒪᔪᓄ ᐃᓚᒋᔭᑎᖕᓂ. ᐊᒻᒪ ᐊᑑᑎᓕᕋᐃᒐᑦᑕ ᓂᖃᑐᓕᑦᓱᑕ ᓇᒻᒥᓄᑦ, 
ᐅᖃᖃᑎᒌᑉᐸᑦᓱᑕᓗ ᐸᐃᖑᓂᑎᖕᓄ. ᐃᓚᖓᓐᓂ ᐊᑲᖅᓴᕈᓐᓃᐸᑦᓱᑕ. ᑭᓯᒥᓗ ᐊᐅᓪᓚᖅᓯᒪᒍᕕᑦ 
ᓇᓪᓕᒋᔭᖅᓂᐅᕕᑦ, ᐱᕙᓪᓕᐊᓇᕐᐸᒻᒥᔪ ᖃᓄᐃᓗᐊᖏᑦᓱᓂᓗᑦᑕᐅᖅ. 
 
ᑲᑎᒪᔨᐅᖃᑎᒃᑲ ᑕᒫᓃᑦᑐᐃᑦ ᕿᒪᐃᓯᒪᔪᑦ ᐃᓚᒥᓂᑦ ᒪᐅᖓ ᒪᕐᕉᒃ ᑎᓴᒪᓄᑦ ᐱᓇᓱᐊᕈᓯᕐᓄᑦ, ᖁᕕᐊᓱᖃᑦᑕᕆᑦᓯ, 
ᐊᓂᑐᐃᓐᓇᕆᐊᖃᑦᑐᒍᑦ ᐃᓚᖓᓂ ᐅᓪᓗᐃᑦ. 
 
ᐅᖃᐅᓯᕆᔪᒪᔭᒃᑲ ᐅᕙᓂ ᑲᑎᒪᔩᑦ ᐅᖃᐅᓯᖏᑎᒍᑦ ᐅᓪᓗᒥ ᐃᓅᓱᒃᑐᒥᒃ ᐊᖑᑎᒥᒃ ᓄᓇᓕᒋᔭᓐᓂ ᐊᑎᓕᒃ ᓕᐅᓇᕐᑦ 
ᓱᕖᓚᓐ ᐱᑕᖃᒻᒪᑦ. ᐊᒻᒪᓗ ᐅᕝᕙ ᑎᑎᖅᑲᖓ. 
 
ᐃᓚᓐᓈᒃ ᓕᐅᓇᑦ,  
 
ᖁᕕᐊᓇᖅ ᐱᐊᓂᒃᑲᕕᑦ ᐅᖁᒪᐃᑦᑐᓄᑦ ᐅᓯᑲᑦᑕᐅᑎᓄᑦ ᓴᓇᔩᑦ ᑎᓴᒪᒋᔭᖓᓂ ᐊᒻᒪᓗ ᖃᐅᔨᓴᐅᑎᒋᔭᐅᔪᒧᑦ 
ᐱᔭᕇᓂᖃᑦᑐᓂ ᑲᓇᑕᓕᒫᒥ ᐊᑐᕈᓐᓇᖅᑐᓂᐅᒃ ᐅᕙᓂ ᑏᓰᕙ 11 ᐊᒻᒪᓗ 12, 2002 ᐊᐅᕉᕋ ᓯᓚᑦᑐᖅᓴᖅᕕᖓᓂ 
ᖃᐅᔨᓴᐅᑎᑎ ᑎᑭᐅᑎᓪᓗᓂ 87-ᐳᓴᒻᒥᑦ ᐊᓂᒍᐃᔾᔪᑎᖓ  ᑎᓴᒪᒋᔭᖓᓂ ᐃᓕᓐᓂᐊᕐᑎᓪᓗᒍ ᐊᒻᒪᓗ 73-
ᐳᓴᖓᓂᑦ ᑲᓇᑕᓕᒫᒥ ᐱᔪᓐᓇᐅᑎᒧᑦ. 

ᓇᓗᓇᐃᒃᑯᑕᖅᑖᓃᑦ ᐱᔪᓐᓇᓂᒃᑯᑦ 00000-7-06 ᐊᐅᐸᑦᑐᒥᒃ ᓇᕿᑕᐅᓯᒪᔪᒥᒃ ᐊᒻᒪᓗ -0600003 ᐊᒻᒪᓗ 
ᐱᔭᕇᖅᓯᓂᖓᒍᑦ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᓯᓐᓈᑦ 000004-06 ᑮᓇᐅᔭᒃᑯᕕᓐᓄᑦ ᓈᒻᒪᑦᑐᒥᒃ 
ᓇᓗᓇᐃᑦᑯᑕᒥᒃ ᑎᑎᖅᑲᓂᐊᖅᕕᒃᑯᑦ ᐊᐅᓚᖅᑎᑕᐅᓛᖅᑐᖅ ᒫᓐᓇᒫᕈᓗᒃ. 
 
ᓇᓗᓇᕈᓐᓃᐳᕐᓗ. ᐱᕙᓪᓕᐊᕌᔾᔪᖅᑐᒍᑦ ᐱᔭᕇᖅᑐᖃᖃᑦᑕᑎᓪᓗᒍ ᓴᓇᔨᐅᔪᓂᒃ ᐱᔪᓐᓇᐅᑎᖃᑦᑐᓂᒃ ᐅᖁᒪᐃᑦᑐᓄᑦ 
ᐊᖁᑎᓂᐅᓂᕐᒧᑦ ᓄᓇᕗᒻᒥ. ᐅᓪᓗᒥᒧᑦ ᐱᖓᓲᓕᖅᑐᑦ ᓄᓇᒋᔭᓐᓂ ᐃᓄᐃᓐᓇᐃᑦ. 
 
ᐃᓚᖓᓂᓕ, ᐅᐱᒋᔪᒪᓪᓗᒍ ᓕᐅᓈᕐᑦ ᐃᓅᓱᒃᑑᓚᐅᕐᒪᑦ ᕿᑐᓐᖓᑲᑦᑐᓂ. ᕿᒪᐃᓯᒪᖃᑦᑕᓚᐅᖅᑐᖅ ᒪᐅᖓ 3 
ᐃᓛᓐᓂᒃ ᑎᓴᒪᓄᑦ ᑕᖅᑭᓄᑦ ᐊᕐᕌᒍᑖᑦ ᑎᓴᒪᓄᑦ ᐊᕐᕌᒍᓂᑦ ᕿᒪᐃᓯᒪᓪᓗᓂ ᐃᓚᒥᓂᑦ. ᐅᖃᖅᑲᐅᒐᒪᐃᓛᒃ, 
ᒥᑭᔫᑎᑯᓗᓐᓂᒃ ᕿᑐᓐᖓᖃᐅᑦᑐᓂ ᐊᒻᒪᓗ ᐊᑐᕆᐊᒥ ᑕᑯᕙᓚᐅᕐᒥᒐᒃᑯ ᓄᓕᐊᖓ ᐊᒻᒪᓗ ᑭᖑᓂᖃᓈᕆᕙᑦᑐᓂ 
ᐅᖓᓕᖅᑕᐅᕙᑦᑐᓂᓗ. 
 
ᐅᓐᓂᕐᓗᒍᓐᓇᕋᓗᐊᖅᐳᖓ ᒐᕙᒪᖃᕐᕕᒻᒦᑦᑕᕆᐊᒃᓴᖅ, ᐃᓚᒃᑲ ᕿᒪᒃᓯᒪᓪᓗᒋᑦ ᐱᓇᓱᐊᕈᓯᓂᒃ ᒪᕐᕉᓐᓂᒃ 
ᐱᖓᓱᓂᓪᓗᑭᐊᖅ ᑕᒫᑦ. ᑭᓯᐊᓂᓕ ᐱᒃᑯᒋᔪᒪᓪᓚᕆᑉᐸᕋ ᓕᓄᑦ ᐊᐅᓪᓚᖅᓯᒪᓚᐅᕐᓂᖓᓄᑦ ᑕᖅᑭᓂᑦ ᐱᖓᓱᓂᑦ 
ᑎᓴᒪᓂᓪᓗᑭᐊᖅ ᑕᒫᑦ ᕿᒪᒃᓯᒪᕙᒃᑐᒋᑦ ᐃᓚᓂ ᕗᐊᑦ ᓯᒥᑦᒧᑦ. 
 
ᐅᓪᓗᒥ, ᖁᕕᐊᒋᔭᖃᑦᑎᓪᓗᖓ ᐃᓚᐅᖁᕙᒃᑲ ᐃᓘᓇᑎᒃ ᓕᐅᓈᕐᑦ ᓱᕖᑦᓚᒻᒥᑦ ᐃᓚᒋᔭᐅᓪᓗᓂ ᓯᕗᓪᓕᖅᐹᖑᔪᓄᑦ 
ᐃᓄᐃᑦ ᐱᔪᓐᓇᐅᑎᑖᖅᑐᓄᒃ ᐅᖁᒪᐃᑦᑐᓄᑦ ᐊᐅᓚᑦᑐᓂᕐᒧᑦ ᓴᓇᓂᕐᒥᒃ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᑲᓚᐃᓐ. ᑲᑎᒪᔩᑦ ᐅᖃᐅᓯᖏᑦ. ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 463-1(6): ᑲᖏᖅᖠᓂᕐᒥ ᐅᖃᐅᓯᐅᔪᑦ ᐊᒻᒪ ᐃᓱᒫᓘᑕᐅᔪᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᕕᐅᕕᒋᔭᕋ ᑲᖏᖅᖠᓂᖅ 
ᑐᑭᓯᓂᕐᓗᒃᓯᒪᓂᖃᒻᒪᑦ ᐱᑦᔪᑎᖃᑦᑐᑎᒃ ᐅᖃᐅᓯᕆᔭᐅᓯᒪᔪᒥᒃ ᒥᓂᔅᑕᐅᔪᓄᑦ ᐊᒻᒪᓗ ᐊᐳᑦᑕᕈᑕᐅᔪᑦ 
ᑐᓂᔭᐅᖃᑦᑕᖅᑐᑦ ᒥᓂᔅᑕᒧᑦ ᐅᖃᐅᓯᖃᕆᐊᖃᑦᑎᓪᓗᒋᑦ ᐃᓱᒫᓘᑎᐅᔪᓂᒃ ᒪᓕᒐᓕᐅᖅᕕᐅᕕᒋᔭᖏᓐᓂ 
 
ᐅᖃᕈᒪᑐᐃᓐᓇᖅᑐᖓ ᑕᐃᒪᐃᖏᒻᒪᑦ, ᐃᓱᒫᓘᑎᐅᔪᑦ ᑲᖏᖅᖠᓂᕐᒥᑦ ᐱᓕᕆᐊᕆᖃᑦᑕᖅᑕᕗᑦ ᑲᑎᒪᔨᐅᓗᖓ, 
ᓇᓚᐅᑎᒃᑯᑦ ᐅᓪᓛᖅ ᑲᖏᖅᖠᓂᕐᒥ ᐃᓱᒫᓘᑎᑕᖃᖅᑲᐅᒥᒻᒪᑦ ᒪᑐᒧᖓ ᐃᖏᕐᕋᔪᓕᕆᓂᕐᒧᑦ 
ᐋᓐᓂᐊᕕᓕᐊᖅᐸᑦᑐᓄᑦ. 
 
ᖃᐅᔨᒪᔪᖓ ᐃᓱᒫᓘᑎᐅᔪᓂᑦ ᐊᒻᒪᓗ ᓂᓪᓕᐅᑎᒋᓯᒪᔭᒃᑲ ᑲᑎᒪᔨᐅᖃᑎᓐᓄᑦ, ᒥᓂᔅᑕ ᐲᑯᒧᑦ ᐊᒻᒪᓗ ᖃᐅᔨᒃᑲᑦᑐᒍ 
ᖃᓄᐃᓕᐅᓂᐅᕐᔪᒥᒃ. 
 
ᐊᒻᒪᑕᐅᖅ, ᐅᖃᖅᑎ, ᐅᖃᐅᓯᕆᔭᐅᓚᐅᕐᒥᔪᑦ ᑲᖏᖅᓕᓂᕐᒥ ᑎᑎᖅᑐᒐᕐᓂᕐᒧᑦ ᐊᒻᒪᓗ ᓴᓇᓂᕐᒧᑦ. 
ᐊᑲᐅᖏᓕᐅᕈᑎᔪᐃᓐᓇᐅᕙᓪᓚᐃᒐᑦᑕ ᑮᓇᐅᔭᓕᐅᕈᑕᐅᓇᓱᐊᕐᓂᖏᒍᑦ ᐃᕙᓗ. ᐊᐃᒪ ᑕᑎ ᐅᖃᐅᓯᖃᑦᑐᓂ 
ᒪᑐᒥᖓ ᐊᕙᓗᒥᐅᑕᕐᓂᑦ ᓇᒃᓴᓚᐅᖅᑕᓐᓂᑦ ᐅᓛᔪ ᐊᑭᓱᒻᒧᑦ ᐊᒻᒪᓗ ᑲᑎᒪᖃᑎᒋᓪᓗᒍ ᑕᒪᑐᒧᖓ 
ᐃᓱᒫᓘᓯᖁᔪᓂᖅ ᑭᒡᒐᑐᖅᑕᓐᓄᑦ. 
 
ᐅᖃᖅᑎ, ᐅᖃᐅᓯᕆᔭᐅᖃᑦᑕᓚᐅᕐᒥᔪᑦ ᒪᑯᓂᖓ ᑲᓇᑕᒥ ᐅᓇᓕᒃᓴᐃᑦ ᐊᒻᒪᓗ ᑭᕙᓪᓕᕐᒥᐅᑦ 
ᐊᑲᐅᖏᓕᐅᕈᑎᖃᓚᐅᕐᒥᒻᒪᑕ ᐱᖅᓯᖅᑐᐊᓘᑎᓪᓗᒍ ᐊᒻᒪᓗ ᒥᓂᔅᑕᐅᓗᖓ ᓄᓇᕗᑦ ᑐᐊᕕᓐᓇᖅᑐᓕᕆᓂᕐᒧᑦ 
ᕿᒥᕐᕈᓯᒪᔭᕋ ᑕᒪᓐᓇ. 

ᑎᑭᕋᔾᔪᐊᕐᒥ, ᓵᒻ ᐊᒍᓛᖅ ᐃᑲᔪᖅᑎᕈᓚᐅᕐᒥᒻᒪᑦ ᐅᖃᓕᒫᖅᑎᕈᖅᑐᓂ ᓄᓇᓕᓐᓄ ᐊᒻᒪᓗ ᖁᕕᐊᒋᔪᒪᕙᕋ. 
 
ᐅᖃᖅᑎ, ᑕᒪᒃᑯᐊ ᓴᖅᑭᕈᒪᑐᐃᓐᓇᖃᐅᔭᒃᑲ ᐅᕙᒍ ᒥᓂᔅᑕᐅᓪᓗᑕ ᓱᓕ ᑲᒪᔪᓐᓇᖅᐸᑲᑦᑕ ᓄᓇᑦᑎᓐᓂᒃ 
ᐃᓱᒪᓗᒋᔭᐅᔪᓂᒃ, ᑕᕝᕙᓂ ᒥᓂᔅᑕᐅᒐᓗᐊᖅᑎᓪᓗᑕ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒃᕚᕐᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 464-1(6): ᐋᓐᓂᐊᕕᓕᐊᕈᔾᔭᐃᑦ ᖃᓪᓗᓈᓄᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᑭᕙᓪᓕᕐᒥᓐᖓᖅᐸᓪᓕᐊᒐᒪ ᐊᒻᒪᓗ ᐅᖃᐅᓯᖃᕈᒪᔪᖓ 
ᐱᔾᔪᑎᖃᖅᑐᓂᒃ ᐊᓐᓂᐊᕐᕕᓕᐊᖅᐸᒃᑐᓂᒃ ᑕᐅᓄᖓ ᑰᔾᔪᐊᕋᓗᒻᒧᑦ ᐊᒻᒪ ᐅᐊᓂᐸᐃᒡᒧᑦ, ᐅᖃᐅᓯᖃᕐᓂᐊᕋᒪ 
ᐃᔨᓐᓄᑦ ᑕᑯᓯᒪᔭᕐᓂᑦ. 
 
ᐊᑲᐅᓐᖏᓕᐅᕈᑎᑕᖃᓪᓚᕆᒻᒪᑦ, ᑕᑯᓯᒪᔭᕐᓂ ᓇᐅᔭᓂ, ᐃᓄᒃ ᐋᓐᓂᐊᕐᕕᓕᐊᖅᑐᑦ ᐅᐊᓂᐸᐃᒡᒧᑦ 
ᖃᐅᔨᓴᖅᑕᐅᔭᖅᑐᖅᑐᓂ, ᓂᖏᐅᖑᔪᖅ ᐅᑭᐅᓕᒃ 80 ᐅᖓᑖᓂ. ᓇᐅᔭᓂ ᐊᐅᓪᓚᕋᒥ ᓴᓪᓕᓄᑦ, ᓴᓪᓕᓂ 
ᑲᖏᖅᖠᓂᕐᒧᑦ ᐊᕐᕕᐊᓄᑦ, ᐊᕐᕕᐊᓂᑦ ᑰᔾᔪᐊᕋᓗᒻᒧᑦ ᐊᒻᒪᓗ ᑰᔾᔪᐊᕌᓗᒻᒥᑦ ᐅᐊᓂᐸᐃᒡᒧᑦ, ᑭᒥᔪᒥ ᖃᖓᑕᓱᒥ, 
ᖁᐃᔭᖅᑐᕐᕕᖃᓐᖏᑦᑐᒥᒃ. 
 
ᑎᑎᖅᑲᐅᓯᐊᓚᐅᕋᒪ ᑕᒪᒃᓱᒥᖓ ᒥᒃᓵᓄᑦ ᑕᒪᓐᓇ ᐊᑲᐅᓐᖏᓕᐅᕈᑕᐅᔪᖅ ᑲᒪᒋᔭᐅᓂᐊᕐᒪᑦ, ᑕᐃᒃᑯᐊ ᓱᓕ 
ᐊᑐᖃᑦᑕᕐᓂᐊᕐᒪᖔᑕ ᓯᑲᐃᕗᑦᑯᓐᓂᑦ ᐋᓐᓂᐊᕐᕕᓕᐊᖅᑎᓪᓗᒋᑦ, ᐅᕝᕙᓘᓐᓃᑦ ᖃᖓᑖᓱᓂᑦ ᐊᑐᖅᑕᐅᕙᒃᑐᓂᒃ. 
ᑕᒪᓐᓇ ᖃᖓᑕᓪᓗᒍ ᐊᑯᓂᐊᓘᕐᒪᑦ ᐊᒻᒪᓗ ᓄᓇᓕᓐᓄᑦ ᓄᖅᑲᑲᐃᓐᓇᕋᐃᒐᒥᒃ, ᖃᖓᑕᓱᒥᑦ ᑭᓯᐊᓂ 
ᓂᐅᔭᕆᐊᖃᖅᐸᒃᑐᓂ ᖁᕐᕕᓕᐊᕈᒪᒐᒥ. ᑕᐃᓐᓇ ᐊᕐᓇᖅ ᐅᑭᐅᖃᓚᐅᖅᑐᖅ 80 ᐅᖓᑖᓂᑦ. 
 
ᑕᒪᒃᑯᐊ ᑕᐃᒪᐃᓪᓚᕆᒻᒪᑕ. ᑕᒪᓐᓇ ᖃᓄᖅᑑᕆᐊᖃᓕᕋᑦᑎᒍᑦ. ᖃᓪᓗᓇᐅᔭᕈᓐᓇᖏᑦᑐᑦ ᐊᒻᒪᓗ 
ᐊᑲᐅᒃᓴᖏᒃᑲᓗᐊᕈᑎᒃ ᓂᓪᓕᔾᔮᖏᑦᑐᑦ ᑕᒪᒃᓱᒪ ᒥᒃᓵᓄᑦ. ᕿᓄᓴᒃᑲᓗᒻᒪᑕ. ᑕᒪᒃᓱᒪ ᒥᒃᓴᓄᑦ ᐊᐱᕐᓱᕐᓂᐊᖅᑐᖓ 
ᓇᒻᒪᒃᓯᑉᐸᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᖏᑦ. ᐃᖅᑭᑦᑐᖅ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 465-1(6): ᐆᒻᒪᖅᑯᑎᓕᕆᔨᒃᑯ ᐊᑭᓖᒋᐊᖅᑐᕐᕕᖏᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᓪᓗᒥ ᐃᓄᒃᑎᑐᕐᓇᐅᕙᓪᓚᐃᒻᒪᑦ. 
ᐅᖃᐅᑎᒃᑲᓐᓂᕈᒪᕙᒃᑲ ᓄᓇᖁᑎᒃᑲ ᐃᓪᓗᓕᒃ ᐊᒻᒪᓗ ᓴᓂᕋᔭᒃ ᐅᕙᓐᓄᑦ ᐅᖃᓚᖃᑦᑕᖁᓪᓗᒋᑦ ᐊᒻᒪᓗ 
ᕼᐊᓗᖅᐸᒃᑲ. ᐃᓱᒪᓗᒍᑎᖃᓚᐅᕋᒪ ᐅᖃᐅᓯᕆᓚᐅᖅᑕᕐᓂᒃ ᐊᒻᒪᓗ ᐊᐱᖅᑯᑎᒃᓴᖃᕐᕕᒋᓚᐅᖅᑐᒍ, ᐱᔾᔪᑎᖃᖅᑐᖅ 
ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓂᑦ. 
 
ᐊᑭᓕᕐᓱᐃᕕᐅᕙᒃᑐᑦ ᐃᖏᕐᕋᓂᖃᑦᑎᐊᓐᖏᓗᐊᕐᒪᑕ, ᐅᖃᐅᓯᖃᐃᓐᓇᕋᑦᑕ ᐃᓄᐃᑦ ᖃᐅᔨᒪᑐᖃᖏᓐᓂᒃ 
ᐊᑐᓕᖅᑎᑕᐅᔭᕆᐊᖃᕐᓂᖏᓐᓂᒃ ᐃᖅᑲᓇᐃᔭᕐᕕᐅᔪᓂ, ᐊᒻᒪ ᖃᓄᖅ ᑕᒪᓐᓇ ᐊᑲᐅᓂᕐᓴᐅᓕᕈᓐᓇᕐᒪᖔᖅ 
ᐃᓄᓐᓄᑦ. 

ᑕᐃᒪᐃᒃᑲᓗᐊᖅᑎᑭᓪᓗᒍᓕ, ᐃᓚᖏᑦ ᐃᓄᐃᑦ ᖃᐅᔨᒪᓐᖏᒻᒪᑕ 1-800 ᐅᖃᓚᐅᑎᓂᒃ ᑐᑭᓯᒋᐊᕐᕕᒃᓴᐅᔪᓂᒃ 
ᑕᒪᒃᑯᓄᖓ ᐊᑭᓕᕆᐊᖃᖅᑕᖏᓐᓄᑦ. ᑕᐃᒃᑯᐊ ᐅᖃᓚᐅᒻᒥᒃ ᑭᐅᖃᑦᑕᖅᑐᖅ ᐊᑭᖃᓐᖏᑦᑐᒃᑯᑦ ᐅᖃᓚᕕᒃᓴᐅᔪᒥᑦ 
ᖃᓪᓗᓈᑎᑐᐃᓐᓇᖅ ᐅᖃᕈᓐᓇᖅᑐᑎᒃ. ᑕᐃᒃᑯᐊ ᐊᑭᓕᕐᓱᐃᕙᑦᑐᓂᒃ ᑲᒪᔭᕆᐊᖃᖅᑐᑎᒃ ᐊᑭᓕᕐᓱᐃᔭᕆᐊᖃᕋᒥ 
ᖃᐅᒪᓯᐅᑎᒥᓂᒃ. 
 
ᑕᐃᒪᓕ ᐅᒃᐱᕈᓱᒃᑲᒪ ᑕᒪᒃᑯᐊ ᐊᑭᓕᒃᓴᓄᑦ ᐊᑭᓕᕐᓱᐃᕕᐅᕙᒃᑐᑦ ᐃᓄᒃᑎᑐᑦ ᐅᖃᕈᓐᓇᖅᑐᓂᒃ 
ᑭᐅᔨᖃᖃᑦᑕᕆᐊᖃᕋᓗᐊᕐᒪᑕ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 466-1(6): ᐊᔾᔨᒌᓕᖅᑎᑕᐅᓯᒪᔪᒥᑦ ᐆᑦᑐᕋᐃᓂᖅ 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᑯᓂᒃ ᐊᐃᕙᓂᖅᑕᖃᕐᓯᒪᓕᕐᒪᑦ ᒪᓕᒐᓕᐅᕐᕕᒻᒥ, 
ᑕᒪᒃᓱᒧᖓ ᖃᐅᔨᕐᓴᕐᓂᑦᒧ. ᓯᕗᓪᓕᖅᐹᒥᒃ, ᐅᖃᖅᑎ, ᑕᒪᓐᓇ ᖃᐅᔨᓴᕐᓂᕐᒧᑦ ᐅᖃᐅᓯᕆᔭᐅᕙᒃᑐᖅ ᓄᑕᐅᓐᖏᒻᒪᑦ. 
ᓯᕗᓪᓕᖅᐹᒥᒃ ᐊᐱᖅᑯᑎᒋᓚᐅᕐᓯᒪᒻᒥᔭᕋ ᒪᓕᒐᓕᐅᕐᕕᒻᒥ ᔭᓗᓇᐃᕝᒥ ᐅᑭᐅᑦ 8 ᐊᓂᒍᓕᖅᑐᑦ, ᓄᓇᑦᓯᐊᕐᒥ 
ᒐᕙᒪᒃᑯᑦ ᖃᓄᖅ ᐃᓱᒪᒻᒪᖔᑕ ᖃᐅᔨᓴᖅᑕᐅᓂᕐᒧᑦ. 
 
ᐅᖃᖅᑎ. ᓯᕗᓕᖅᐹᒥᒃ, ᑕᒪᒃᑯᐊ ᐃᓪᓗᕈᓯᐅᔪᓂ ᖃᐅᔨᓴᕐᓂᖃᖅᐸᒃᑐᑦ, ᐊᑐᓂᑦ ᒍᕆᑦᖑᔪᓂᑦ, ᖃᖓᑐᐃᓐᓇᒃᑯᑦ, 
ᓄᓇᕗᒻᒥ ᐃᓕᓐᓂᐊᕐᕕᐅᔪᓂᒃ, ᐃᓕᓐᓂᐊᕐᓇᐅᑉ ᐃᓗᐊᓂ. ᐊᑐᖅᑕᐅᔪᔅᓴᐃᑦ ᖃᐅᔨᓴᖅᑕᐅᓂᐅᔪᑦ 
ᐅᖃᐅᔾᔭᐅᒋᐊᖅᓯᒪᔪᓄᑦ ᐊᑐᖅᑕᐅᖃᑦᑕᕋᔭᖅᑯᑦ ᖃᐅᔨᓵᖑᓗᑎᑦ ᖁᕝᕙᓯᓐᓂᓕᐅᔪᑦ ᐊᔾᔨᒌᓐᓂᖏᓐᓂ ᓄᓇᕗᒻᒥ 
ᐊᔾᔨᒌᓐᓂᖃᕐᑐᓂᑦ ᖁᕝᕙᓯᓐᓂᓕᓐᓂᑦ ᐊᓯᐊᓃᓐᓂᕋᓗᐊᖅᑲᑕ ᓱᕐᓗ ᐃᐊᐅᐴᑕ-ᒥᑦ ᐅᕝᕙᓘᓐᓃᑦ ᐊᓯᐊᓂ. 
 
ᐅᖃᖅᑎ, ᑕᒪᓐᓇ ᖃᐅᔨᓴᕐᓂᐅᔪᖅ ᐊᑑᑎᖃᓐᖏᓚᖅ. ᐱᖃᓯᐅᔾᔨᓐᖏᓚᕐᓗ, ᑭᓱᑐᐃᓐᓇᐃᑦ ᐊᑦᑑᓂᖃᕐᑐᑦ 
ᖃᓪᓗᓈᑎᑐᑦ ᑐᖏᓕᐅᓪᓗᓂ ᐅᖃᐅᓯᔪᖅ ᐃᓕᓐᓂᐊᕐᑎᑕᐅᓂᖅ, ᓄᓇᖃᑎᒌᓐᓂᖅ ᐊᒻᒪᓗ ᑮᓇᐅᔭᐃᑦ 
ᐊᑦᑑᑎᒋᕙᑦᑕᖏᓐᓂ ᐅᕝᕙᓘᓐᓃᑦ, ᐅᖃᖅᑏ, ᖃᓄᐃᑦᑑᓂᐊᕐᓂᖏᑕ ᕿᑎᖓᓃᑦᑐᓄᑦ ᖃᑦᑎᐅᓂᖏᓐᓄᑦ 
ᐃᓕᓐᓂᐊᕐᑏᑦ ᖃᐅᔨᓴᖅᑕᐅᔪᑦ. 
 
ᐅᖃᖅᑏ, ᖃᐅᔨᓴᕐᓂᐅᔪᖅ ᓱᕈᓯᖅ ᐃᓕᓐᓂᐊᕐᓂᖓ ᑕᕝᕙᓂᓪᓚᕆᐅᒻᒪᖔᖅ ᖁᕝᕙᓯᓐᓂᖓᓂ ᐅᕝᕙᓘᓐᓃᑦ 
ᑕᕝᕙᓂᐸᓘᒻᒪᖔᖅ ᖁᕝᕙᓯᓐᓂᓕᓐᓄᑦ 7-ᓄᑦ ᓈᓴᐅᓯᕆᓂᕐᒥᑦ, ᖃᖓᒃᑰᓂᖅᑲᖅ ᓯᕗᓪᓕᖅᐹᒥ, ᐊᐃᑉᐸᖓᓂ 
ᐅᕝᕙᓘᓐᓃᑦ ᐱᖓᔪᐊᓐᓂ ᐃᓕᓐᓂᐊᕐᓂᐅᑉ ᐊᕐᕌᒍᖓᓂ, ᐅᓪᓗᒥ ᑕᐃᒪᐃᑉᐳᑦ ᐅᖃᖅᑏ, ᐃᓛᒃᑯᑦ 
ᐃᓪᓗᕈᓯᓕᐅᔪᓂᑦ ᓄᓇᕗᓕᒫᒥ. 
 
ᑕᒪᓐᓇ ᐱᖃᓯᐅᔾᔨᑐᐃᓐᓇᕆᐊᖃᖅᑯ ᐅᖃᐅᓯᒃᑯᑦ ᐅᕝᕙᓘᓐᓃᑦ ᑎᑎᖅᓯᒪᔪᒃᑯᑦ ᖃᐅᔨᓴᐅᑎᐅᔪᑦ. ᐅᖃᖅᑏ, 
ᐊᖏᖃᑎᖃᖅᑯᖓᓕ ᐊᒥᓱᒻᒪᕆᐅᔪᓂᑦ ᐊᖏᔪᖅᑳᖑᔪᓂᑦ, ᐃᓕᓐᓂᐊᑎᑦᑎᔨᐅᔪᓂᑦ, ᐃᓕᓐᓂᐊᕐᑐᓕᕆᔨᐅᔪᓂᑦ 
ᐊᒻᒪᓗ ᐃᓕᓐᓂᐊᕐᑐᓕᕆᔨᒃᑯᓐᓂ ᐋᖅᑭᐅᒪᑎᑦᑎᑎᓪᓗᒋᑦ ᖃᓄᐃᑦᑐᑐᐃᓐᓇᕐᒥᑦ ᖃᐅᔨᓴᐅᑎᐅᔪᒥᑦ, ᓯᕗᓪᓕᖅᐹᒥ 
ᑕᑯᓐᓇᖅᑕᐅᔭᕆᐊᖃᖅᑯᑦ, ᐃᓕᖅᑯᓯᐅᔪᓂᑦ, ᐅᖃᐅᓯᐅᔪᓂᑦ ᐊᒻᒪᓗ ᖃᓄᓕᐅᕈᑕᐅᔪᓂᑦ ᓄᓇᕗᒻᒥ. 
 
ᑖᓐᓇ ᖃᐅᔨᓴᕐᓂᖅ, ᓱᓕᒋᐊᖃᖅᑯ, ᐊᒻᒪᓗ ᐃᒪᐃᒋᐊᖃᓐᖏᓚᖅ, ᐅᖃᖅᑏ, ᐱᓐᖑᐊᖑᔪᒥᑦ ᐆᑦᑑᑎᐅᔪᒥᑦ 
ᐅᖃᖅᓯᒪᑦᑕᐅᑎᒋᔪᒥᑦ ᖃᓄᐃᑦᑑᓂᐊᕐᓂᖏᓐᓂ. ᐅᖃᖅᑏ, ᐱᒻᒪᕆᐅᕗᖅ ᑕᒪᓐᓇ ᐱᖃᐅᓯᐅᔾᔭᐅᑉᐸᑦ, 
ᐃᓕᓐᓂᐊᕈᑎᐅᕙᑦᑐᑦ ᑕᕝᕙᓂ ᐊᑐᖅᑕᐅᕙᑦᑐᑦ ᓄᓇᕗᒻᒥ. 
 
ᐊᖏᔪᖅᑳᖑᔪᑦ ᖃᐅᔨᒍᒪᕗᑦ ᐊᒻᒪᓗ ᐅᐱᕈᓱᓕᖅᑎᑕᐅᔪᒪᕗᑦ ᕿᑐᕐᖓᖏᑦ ᐱᐅᓂᖅᐹᖑᔪᒥᑦ ᐃᓕᓐᓂᐊᓂᕐᒥᑦ 
ᐱᒻᒪᑕ ᐅᖃᖅᑏ. ᐃᓕᓐᓂᐊᕐᓂᐅᔪᖅ ᐊᑑᑎᖃᓕᕐᓂᐊᖅᑐᓂᑦ ᐃᓅᓯᖏᓐᓂ. ᐊᑕᐅᓯᖅ ᓴᓇᔾᔪᑎᐅᔪᖅ, ᐊᑐᖅᑕᐅᔪᖅ 
ᐅᕝᕙᓘᓐᓃᑦ ᖃᐅᔨᓴᕐᑕᐅᓂᖅ ᐊᑐᖅᑕᐅᔪᓐᓇᖅᑯᑦ ᖃᐅᔨᓴᖅᑕᐅᔾᔪᑎᐅᓗᓂ ᑕᑯᓐᓇᕐᓗᒍ ᐃᓕᓐᓂᐊᕐᕈᑎᖏᓐᓂ, 
ᐃᓕᓐᓂᐊᕐᕕᖓᓂ ᐊᒻᒪᓗ ᐃᓕᓐᓂᐊᕈᑎᒋᔭᖏᓐᓂ ᐊᖏᕐᕋᖓᓂ, ᐊᒻᒪᓗ ᐱᒻᒪᕆᐅᓛᖑᔪᖅ, ᖃᐅᔨᓴᕐᓂᖅ 
ᐃᓕᓴᑎᑕᐅᓂᕆᓚᐅᖅᑕᖏᓐᓂ, ᐊᒻᒪᓗ ᐅᖃᖅᑏ, ᐱᒻᒪᕆᐅᒻᒪᕆᒃᑭᕗᖅ, ᐃᓕᑕᐅᓯᒪᔪᑦ ᐊᑕᐅᑦᑎᒃᑰᖅᑎᓪᓗᒋᑦ 
ᓄᓇᖃᑎᒌᓐᓂᖅ, ᐃᓕᖅᑯᓯᐅᔪᓂᑦ ᐊᒻᒪᓗ ᐅᖃᐅᓯᐅᔪᓂᑦ ᐊᑐᖅᑕᐅᕙᑦᑐᓂᑦ ᓱᕈᓯᖁᑎᑦᑎᓐᓂ. 

ᐅᖃᖅᑏ, ᑕᕝᕙᐅᑎᓐᓇᒍ, ᑕᒪᓐᓇ ᖃᐅᔨᓴᕐᓂᖅ ᐊᑑᑎᖃᕋᔭᓐᖏᓚᖅ. ᐅᖃᖅᑏ, ᐃᑲᔪᖅᓱᖃᒃᑲ 
ᐃᓕᓐᓂᐊᕐᑐᓕᕆᔨᒃᑯᑦ ᐃᓱᒪᒋᔭᖓᓂᑦ ᑕᒪᒃᑯᓇᓐᖓᑦ ᖃᐅᔨᓴᕐᓂᐅᔪᓂᑦ ᐊᒻᒪᓗ ᐊᖏᖃᑎᖃᖅᑯᖓ 
ᐊᒥᓱᒻᒪᕆᐅᔪᓂᑦ ᐊᖏᔪᖅᑳᖑᔪᓂᑦ, ᐃᓕᓴᐃᔨᐅᔪᓂᑦ, ᐃᓕᓐᓂᐊᑐᓕᕆᔨᐅᔪᓂᑦ ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓂ ᑕᒪᓐᓇ ᐊᔾᔨᒌᑦᑐᓂᑦ ᖃᐅᔨᓴᐅᑎᖃᕐᓂᖅ ᒥᑭᔪᑯᓗᒻᒥ ᐊᑑᑎᖃᕐᓂᐊᖅᑐᒋᓪᓗᒍ, 
ᐱᓗᐊᖅᑐᒥ, ᓱᕈᓯᑦᑎᓐᓄᑦ. ᐅᖃᖅᑏ, ᑐᔅᓯᕋᖅᑯᖓ ᐊᖏᖅᑕᐅᔪᒪᓪᓗᖓ ᐅᖃᐅᓯᕆᔭᕋ ᐱᔭᕇᕉᒪᓪᓗᒍ. 
 
ᐅᖃᖅᑎ: ᑲᑎᒪᔨᐅᔪᖅ ᑐᔅᓯᕋᐅᑎᖃᖅᑯ ᐊᖏᖅᑕᐅᔪᒪᓪᓗᓂ ᐅᖃᐅᓯᕆᔭᖏᓐᓂ ᐱᔭᕇᖅᓯᔪᒪᑎᓪᓗᒍ. 
ᐋᒡᒑᖅᑐᖃᖅᑳ. ᑐᔅᓴᖅᐸᓪᓚᐃᕋᑖᖅᑯᖓ ᐋᒡᒑᖅᑐᒥ.ᓗ. ᐋᒡᒐᐃ. ᑲᔪᓯᑐᐃᓐᓇᕆᑦ ᒥᓂᔅᑕ ᐲᑯ. 
 
ᒥᓂᔅᑕ ᐲᑯ: ᐅᖃᕐᑎᒋᕋᑖᖅᑲᒋᑦ ᐋᒡᒐᖅᑐᖃᕆᐊᔅᓴᖅ ᐅᖃᖅᑏ. ᐅᖃᖅᑏ, ᐊᖏᔪᖅᑳᖑᓪᓗᖓ ᕿᑐᕐᖓᒃᑲ 
ᐃᓕᓐᓂᐊᕐᕕᐊᓗᒻᒦᑦᑐᑦ ᕿᑎᖓᓂ ᐃᓕᓐᓂᐊᕐᕕᒻᒥ ᐊᒻᒪᓗ ᒥᑭᔫᑎᓂᑦ ᐃᓕᓐᓂᐊᕕᓐᓂᑐᖁᑎᖃᕐᑐᖓ, 
ᐱᔪᓐᓇᖅᓯᓚᐅᖅᑯᖓ ᐱᖃᑕᐅᔪᓐᓇᕐᓗᖓ ᐃᓕᓐᓂᐊᑎᑦᑎᔨᐅᔪᓂᑦ, ᐃᖅᑲᓇᐃᔭᖅᑎᐅᔪᓂᑦ ᐊᒻᒪᓗ ᐃᓚᖏᓐᓂ 
ᐊᖏᔪᖅᑳᖑᔪᓂᑦ ᐊᒻᒪᓗ ᐊᖏᖃᑎᒋᓪᓗᒋᑦ ᑕᒪᓐᓇ ᖃᐅᔨᓴᕐᓂᐅᔪᖅ ᐊᑑᑎᖃᕋᔭᓐᖏᒻᒪᑦ ᑭᓯᐊᓂ ᐱᖃᓯᐅᔾᔨᑉᐸᑦ 
ᐃᓕᓐᓂᐊᑎᑕᐅᓚᐅᖅᑐᓂᑦ ᐃᓕᓐᓂᐊᕕᓐᓂ ᐊᒻᒪᓗ ᒪᓕᓪᓗᒍ ᑖᒃᑯᓂᖓ ᐃᓕᓐᓂᐊᖅᑕᐅᔭᕆᐊᓕᓐᓂ 
ᐊᑐᖅᑕᐅᔪᔅᓴᓂᑦ ᐋᖅᑭᑦᑕᐅᓯᒪᔪᑦ. 
 
ᐅᖃᖅᑏ, ᐃᓕᓐᓂᐊᑎᑦᑎᔨᐅᔪᑦ, ᐃᑲᔪᖅᑎᐅᔪᑦ ᐊᒻᒪᓗ ᐱᓕᕆᐊᖑᔪᓄᑦ ᐃᓕᓴᐅᔨᓄᑦ ᐃᑲᔪᖅᑎᐅᔪᑦ 
ᐊᔅᓱᕈᒻᒪᕆᑦᑐᑎᑦ ᐃᖅᑲᓇᐃᔭᖅᐸᑉᐳᑦ ᖃᐅᑕᒫᑦ ᓱᕈᓯᖁᑎᑦᑎᓐᓄᑦ ᐊᒻᒪᓗ ᐱᔾᔪᑎᒋᓪᓗᒋᑦ ᐊᒻᒪᓗ, ᐅᖃᖅᑏ, 
ᐱᔾᔪᑎᒋᓪᓗᒋᑦ ᐊᒻᒪᓗ ᓱᕈᓯᖁᑎᑦᑎᓐᓄᑦ. ᐅᐱᒋᔭᐅᔭᕆᐊᖃᖅᑯᑦ ᑕᒪᔅᓱᒧᖓ ᐊᒻᒪᓗ ᐱᖃᑕᐅᔭᕆᐊᖃᖅᑯᑦ, 
ᐅᖃᖅᑏ, ᐅᖃᐅᓯᕆᔭᐅᓕᖅᑲᑦ ᐊᔾᔨᒌᓐᓂᐅᔪᓂᑦ ᖃᐅᔨᓴᐅᑎᐅᔪᓂᑦ ᐃᓕᓐᓂᐊᕐᑎᓄᑦ. ᖁᔭᓐᓇᒦᒃ, ᐅᖃᖅᑏ. 
 
>> ᐸᑦᑕᑐᖅᑐᓄᑦ 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᖏᑦ. ᑲᑎᒪᔩᑦ ᐅᖃᐅᓯᖏᑦ. ᐅᖃᐅᓯᔅᓴᖃᕐᑐᖃᖅᑲᓱᓖ ᑲᑎᒪᔨᓂᑦ. ᓄᑕᕋᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 467-1(6): ᒥᑦᑎᒪᑕᓕᒻᒥ ᐱᓐᖑᐊᖅᑏᑦ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒥᒃ, ᐅᖃᖅᑏ. ᐃᑉᐸᔅᓴᖅ ᐊᑲᐅᑦᑎᐊᓚᐅᓐᖏᓐᓇᒪ ᐊᒻᒪᓗ ᐅᖃᐅᓯᕋ ᐊᑐᕐᓗᒍ ᐊᒻᒪᓗ 
ᐃᒃᑲᕐᕆᐊᓘᑉ ᐅᖃᐅᓯᖓ, ᖃᓂᒪᓚᐅᕋᒪ. ᓱᓕ ᐱᐅᓯᓯᒪᓪᓚᕆᓐᖏᓚᖓ ᑭᓯᐊᓂᓕ ᐅᕙᓃᒋᐊᖃᕋᒪ, 
ᐅᖃᐅᓯᕆᒍᒪᔭᕋ ᐱᓐᖑᐊᑏᑦ ᒥᑦᑎᒪᑕᓕᒻᒦᖔᖅᑐᑦ ᐃᖃᓗᑦᑑᑦᑎᐊᒨᓚᐅᖅᑯᑦ ᐱᓐᖑᐊᕆᐊᑐᖅᑐᑎᑦ. 
 
ᐊᑎᖏᓐᓂ ᒫᓐᓇ ᐱᓯᒪᑦᑎᓐᖏᓚᖓ ᐊᒻᒪᓗ ᓵᓚᖃᓚᐅᕐᖓᑕ ᐱᓐᖑᐊᕕᔾᔪᐊᑎᓪᓗᒋ ᐊᒻᒪᓗ ᐅᖃᕈᒪᕗᖓ 
ᐅᐱᒋᑦᑎᐊᕋᒃᑭᑦ ᐊᒻᒪᓗ ᑕᒪᒃᑯᐊ ᓄᑲᖅᑎᐅᓂᖅᓴᐅᔪᑦ ᓱᕈᓰᑦ ᐱᓐᖑᐊᕆᐊᑐᖃᑕᐅᔪᓐᓇᓚᐅᖅᑐᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐅᖃᐅᓯᔅᓴᖅᑕᖃᒃᑲᓂᖅᑳ ᑲᑎᒪᔨᓂᑦ? ᐱᑕᖃᓐᖏᑉᐸᑦ, ᑲᔪᓯᓂᐊᖅᑯᒍᑦ ᑲᑎᒪᔾᔪᑎᔅᓴᕐᒧᑦ 4, 
ᐅᑎᕆᐊᕐᓂᖅ ᐅᖃᐅᓯᒃᑯᑦ ᐊᐱᖅᑯᓯᐅᔪᓄᑦ. ᒥᓂᔅᑕ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 365-1(6): ᒥᑭᑦᑐᓄᑦ ᓇᒻᒥᓂᕆᔭᓄᑦ ᑮᓇᐅᔭᖅᑖᖑᑎᑕᐅᔪᑦ ᓴᓇᓂᕐᒧᑦ 
 
ᒥᓂᔅᑕ ᑲᑦᑐᒃ: ᖁᔭᓐᓇᒦᒃ, ᐅᖃᖅᑎ. ᑭᐅᔭᐅᓂᖓ ᐊᖅᕚᓘᑉ ᐊᐱᖅᑯᑎᖓᓄᑦ, ᒫᑦᓯ 5, 2003, ᐱᓕᕆᕕᖓ 
ᓴᓇᔪᓕᕆᔨᒃᑯᑦ ᐱᑕᖃᑦᑎᑎᓐᖏᒻᒪᑕ ᑮᓇᐅᔭᓂᑦ ᐱᓕᕆᔨᓄᑦ ᐃᖅᑲᓇᐃᔭᖏᑦᑐᓄᑦ ᓴᓇᔪᓕᕆᔨᒃᑯᑎᒍᑦ 
ᑲᓐᑐᕌᑎᒍᑦ. 

ᐊᖏᔪᓄᑦ ᑲᓐᑐᕌᖑᔪᓄᑦ ᐅᑯᑎᒎᓇ ᓴᓇᔪᓕᕆᔨᒃᑯᑦ, ᑲᓐᑐᕌᑕᐅᓯᒪᔪᖅ ᐊᑕᐅᑦᑎᒃᑰᖏᑦᑐᖅ 
ᐊᑭᓕᖅᓱᖅᑕᐅᒍᓐᓇᖅᑐᖅ. ᐆᑑᑎᒋᓗᒍ, ᑲᓐᑐᕌᑕᐅᓯᒪᔪᖅ ᐊᑭᓕᕋᖅᓴᒥᒃ ᑐᓂᓯᒍᓐᓇᖅᑐᖅ ᓱᓇᒐᓚᓐᓄᑦ ᐱᔭᐅᒍᑎᒃ 
ᓄᓇᓕᓐᓄᑦ ᐊᒻᒪᓗ ᐊᑭᓕᕋᖅᓴᐅᑎᑦᑎᓕᓪᓗᑎᒃ ᐱᔭᕇᖅᑕᐅᔪᒧᑦ ᐱᓕᕆᐊᒧᑦ ᑕᖅᑭᑕᒫᑦ. ᑭᓯᐊᓂᓕ 
ᓴᓇᔪᓕᕆᔨᒃᑯᑦ ᐊᑭᓖᖃᑦᑕᖏᑦᑐ ᓯᕗᓂᐅᒍᑦ ᓱᓇᒐᓚᖏᓐᓄᑦ ᑎᑭᓚᐅᖏᑎᓪᓗᒋᑦ ᐱᓕᕆᐊᖑᔪᓪᓘᓐᓃᑦ 
ᐱᔭᕇᖅᑕᐅᓚᐅᖏᑎᓪᓗᒍ. ᑲᒪᒋᔭᐅᓂᖃᒻᒪᑦ ᑲᓐᑐᕌᑕᐅᓯᒪᔫᑉ ᓇᓗᓇᐃᖅᓯᓗᓂ ᖃᓄᐃᑦᑐᓂᒃ ᓱᓇᒐᓚᓂ 
ᐱᒋᐊᖃᒻᒪᖔᒻᒥᒃ ᓴᓇᓂᕆᓂᐊᖅᑕᖓᑕ ᑲᓐᑐᕌᖓᑕ ᐃᓗᐊᓂ. 
 
ᐃᓚᖏᓐᓄᑦ ᒥᑭᔫᑎᓄᑦ ᐱᓕᕆᐊᒍᔪᓄᑦ, ᓴᓇᔪᓕᕆᔨᒃᑯᑦ ᓂᐅᕕᖃᑦᑕᖅᑐᑦ ᓱᓇᒐᓚᒃᓴᖏᓐᓂᑦ ᓇᒻᒥᓂᖅ ᐊᒻᒪᓗ 
ᑲᓐᑐᕌᒃᓯᓪᓗᑎᒃ ᓴᓇᔭᐅᓃᓇᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᐅᑎᒃᓴᖅ 4. ᐅᑎᕐᓂᖅ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᑎᒪᐅᑎᒃᓴᖅ 5. 
ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᑲᑎᒪᕕᒧᑦ. ᑖᒻᓴᓐ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᒍᒪᔪᖓ ᐊᔪᐊᓇ ᒪᑉᓕᒃ. ᑕᐃᒪ ᐊᔪᐊᓇ 
ᑭᕙᓪᓕᕐᒥᐅᑕᐅᓕᕐᒪᑦ ᑕᐃᔭᐅᖃᑦᑕᓕᖅᑐᖅ ᐊᔭᐅᓂ. ᐊᔭᐅᓂ ᓄᓇᖃᓕᕐᒪᑦ ᑲᖏᖅᖠᓂᕐᒥ ᐅᐃᖓᓗ ᐊᒻᒪᓗ 
ᐅᖃᖅᑎ, ᐅᐃᖓ ᐃᖅᑲᓇᐃᔭᑦᑎᐊᑐᒻᒪᕆᐊᓗᒃ ᑕᐃᒃᓱᒥᖓ ᐱᓕᕆᐊᒥᑦ ᐅᖃᐅᓯᐅᖅᑲᐅᔪᖅ ᒪᑐᒧᖓ ᐊᐃᑉᐸᕇᑦ 
ᐱᓂᕐᓗᖃᑦᑕᖅᑐᑦ ᐃᑲᔪᖅᑎ. (ᑐᓵᔨᒃᑰᖏᑦᑐᖅ ᒫᓐᓇᐅᔪᖅ) 
 
ᐃᓕᑕᖅᓯᒍᒪᔪᖓ ᐅᖓᑎᑦᑎᐊᓃᑦᑐᒥᒃ ᐊᑯᑭᑦᑐᒥᐅᑕᖅ ᐊᒻᒪᓗ ᓄᓇᖃᖅᓯᒪᓕᖅᑐ ᓇᐅᔮᓂ ᐊᑯᓂᕈᓗᒃ. ᐱᐊᕗᓕ 
ᐱᐊᕗᕆᔅ ᐊᒻᒪᓗ ᐃᓕᓐᓂᐊᖅᑎᖁᑎᒋᓚᐅᖅᑕᕋ ᒍᕋᐃᑦ 1-ᒥ ᐊᒻᒪᓗ ᒥᑭᓂᖅᐹᖏᓐᓂᑦ ᐅᐊᑦᑎᐊᕈᕈᓗᒃ. 
ᓂᐊᕈᕌᓐᓇ ᐱᐊᕈᕆᔅ. 
 
ᐃᓕᑕᕆᔪᒪᔭᕋ ᑲᑎᒪᕕᒻᒥ. ᐊᒻᒪᓗ ᐊᔭᐅᓇ ᒪᑉᓕᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᐅᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᑲᑎᒪᕕᒻᒧᑦ. ᕼᐊᕕᐅᔭ. 
 
Hᐊᕕᐅᔭ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᑉᐳᖓ ᐃᓕᑕᖅᓯᒋᐊᖅᓴᖅ ᐃᓚᖏᓐᓂᑦ ᐃᓄᓐᓂᑦ 
ᖁᓪᓗᖅᑐᒥᐅᓂᑦ ᐃᓕᑕᖅᓯᒐᔪᐃᒃᑲᒪ. 
 
ᓯᕗᓪᓕᖅᐹᒥ ᐃᓕᑕᕆᔪᒪᔭᕋ ᐃᓐᓇ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᓐᓂᑦ, ᐅᕐᓂ ᐳᕐᓐᕼᐊᕐᑦ, 
ᓇᖏᖅᓯᑲᐃᓐᓇᕆᑦ. ᐊᒻᒪᑕᐅᖅ ᐊᐅᓚᑦᑎᔨᐅᑉ ᐃᑲᔪᖅᑎᖓ ᒪᓕᒐᓕᐅᖅᕕᐅᕕᒋᔭᒪ ᖁᓪᓗᖅᑑᒥ, ᓈᓐᓯ ᐃᕙᓗᒃ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑐᓐᖓᓱᒋᑦ ᑲᑎᒪᕕᒻᒧᑦ. ᑲᑎᒪᐅᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᑲᑎᒪᕕᒻᒧᑦ. ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓕᑕᕆᔭᐅᔭᕇᖅᑲᐅᔪᖅ ᑭᓯᐊᓂ ᐅᕙᖓᑦᑕᐅᖅ ᐃᓕᑕᕆᔪᒪᔭᕋ. 

ᐃᓕᑕᕆᔪᒪᒻᒥᔭᕋ ᓇᕙᕋᓈ ᐱᐊᕗᕆᔅ ᐃᖅᑲᓇᐃᔭᖃᑎᒋᖃᑦᑕᓚᐅᖅᓯᒪᕙᕋ ᓯᕗᓂᐊᒍᑦ ᐊᒻᒪᓗ 
ᐃᖅᑲᓇᔭᖅᑎᑦᑎᐊᕙᐅᓪᓗᓂ ᐊᒻᒪᓗ ᑐᓐᖓᓇᖅᑐᓂᒃ ᐃᖅᑲᓇᐃᔭᖃᑎᒋᒋᐊᖓᓂ ᐊᒻᒪᓗ ᑐᓐᖓᓱᒃᑎᑉᐸᕋ 
ᒪᓕᒐᓕᐅᖅᕕᒻᒧᑦ. 
 
>>ᐸᑦᑕᑐᖅᑐ 
 
ᐅᖃᖅᑎ: ᑲᑎᒪᐅᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᑲᑎᒪᕕᒻᒧᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᕕᐅᕕᒋᔭᓐᓂᒃ ᑐᓄᓂᕐᒥᒃ, ᐃᓕᑕᖅᓯᒍᒪᔪᖓ ᓵᓕ 
ᐃᓄᐊᕋᖅᒥ ᑐᓄᓐᓃᑦᑐᖅ. ᑲᑎᒪᔨᐅᖃᑕᐅᔪᖅ ᐃᒪᖅᒥᐅᑕᓕᕆᔨᑯᓐᓄ ᑕᐃᒪᓗ ᐃᒻᒪᖃ ᓚᐃᓴᖕᓯᒥ ᐱᔭᕆᐊᑐᒍᕕ, 
ᑕᑯᓇᔭᖅᑕᐃᓪᓗ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᐱᑕᖃᖄ ᓱᓕᒋᐊᑲᓐᓂᖅ. ᒥᓂᔅᑕ ᐱᑰ. 
 
ᒥᓂᔅᑕ ᐃᐊᑦ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᕙᖓᑦᑕᐅᖅ ᐱᕕᖃᕈᒪᑦᓱᖓ ᑐᖓᓱᑦᑎᑦᓯᓗᖓ ᐃᓚᖏᓂ 
ᐃᓄᐃᑦ ᑲᑎᒪᕕᖕᒦᑦᑐᓂ.  
 
ᓯᕗᓪᓕᖅᐹᒥ, ᐃᓕᑕᖅᓯᔪᒪᑦᓱᖓ ᓄᓇᓕᖕᒥ ᐱᓕᕆᔪᒥ ᑭᒡᒐᖅᑐᐃᑦᓱᓂ ᐱᓕᕆᕕᐊᓄ ᐋᓐᓂᖃᓐᓇᖏᑦᑐᓕᕆᔨᑯ 
ᐃᓄᓕᕆᔨᑯᓗ, ᐆᓂ ᕗᓐᕼᐊ, ᑲᑎᒪᔨᐅᖃᑕᐅᔪᖅ ᖁᓪᓗᖅᑑᖅᒥ ᑐᖓᓱᑦᑎᒍᒪᑦᓱᒍ. ᐆᓂ ᐱᓕᕆᕙᑦᑐ ᖁᓪᓗᖅᑑᖅᒥ 
ᐊᓪᓚᕕᒋᔭᑎᖕᓂ ᐱᓕᕆᔪᒋᐊᓪᓚᐅᕙᑦᓱᓂᓗ ᑲᑎᒪᔨᓄᑦ ᑲᑎᒪᖃᑎᐅᓪᓗᓂ ᐱᓕᕆᕕᐊᓄ 
ᐋᓐᓂᐊᖃᓐᓇᖏᑦᑐᓕᕆᔨᑯ. 
 
ᐅᖃᖅᑎ, ᐱᕕᖃᑲᓂᕐᓗᖓ ᑐᖓᓱᑦᑎᑦᓯᓗᖓ ᑲᑎᒪᕕᖕᒧ, ᐱᖃᓐᓇᕆᔭᕋ ᐅᕙᑦᑎᖕᓃᒐᔪᑦᐸᑦᓱᓂᓗ, 
ᓇᔪᖅᓯᕐᑎᒋᕙᖃᑕᕐᓯᒪᓪᓗᒍ, ᐃᔅᕆᐅᓪ ᒪᑉᓕ. ᐃᔅᕆᐅᓪ ᓇᓪᓕᐊᓅᕋᔪᑉᐸᑦᓱᓂ ᑐᑭᓯᒪᔭᒃᑯᓪᓗ ᑕᒫᓂᒥᐅᕈᑲᓂᖅᓱᓂ 
ᐅᐱᒍᑎᑦᓯᐊᖅᓱᒍᓗ. 
 
ᐅᖃᖅᑎ, ᐱᕕᖃᑲᓂᕐᓗᖓ ᑐᖓᓱᑦᑎᑦᓱᒍ ᑐᓵᔩᑦ ᓇᔪᖅᑕᖓᓃᑦᑐ ᑐᓄᓐᓂ, ᓴᓗᒥ ᐊᕙ, ᓰᕖᓰᑯᓐᓃᖔᖅᑐ. ᓴᓗᒥ 
ᐃᓚᒋᑲᐃᓐᓇᓕᕐᒥᔭᕗ ᐅᖃᖅᑏᓗ, ᓇᓪᓕᐊᓃᑦᑐᐃᒃᑭᐊᖅ ᐃᓘᑉ ᐃᓗᐊᓂ ᑐᖓᓱᑦᑎᒍᒪᑦᓱᒋ ᕙᓛᑏᓇ ᑐᓗᒑᖅᔪ 
ᒥᐊᓕ ᓇᓱᓪᓗ ᐅᖃᖅᓯᒪᓪᓗᑎ ᐃᓕᑕᕆᓚᐅᕐᓯᒪᖏᒋᐊᑭᒃ, ᑕᐃᒪᐃᒧ ᐱᕕᖃᕈᒪᑦᓱᖓ ᐃᓕᑕᕆᑦᓱᒋ. 
 
ᐊᒻᒪ ᐅᖃᖅᑎ, ᖃᐅᔨᒪᔭᐅᓂᖃᑦᓯᐊᖅᑐ ᑲᑎᒪᕕᖕᒥ. ᒪᓐᑐᕆᐋᓪᒦᓚᐅᕋᒪ ᑯᐹᐄᓕᐊᕐᓱᖓᓗ, ᓴᓇᐅᒐᖃᖅᕕᖕᒥ 
ᑯᐹᐄᒥ, ᓴᓇᐅᒐᖅᑕᖃᓚᐅᕐᒥᒪ ᐊᑭᖃᑐᑦᓴᒫᖑᓪᓗᓂ 7 ᑕᐅᓴᓐ 580 ᑖᓚᕌᖅᑐ. ᐃᒪᐃᓕᓗᖓ, ᑖᓐᓇᓗ 
ᓴᓇᖑᐊᒐᑦᓯᐊᕙᒋᐊᓪᓚᐅᑦᓱᓂ ᕿᒥᖅᕈᓕᕋᒃᑯᓗ, ᐊᑎᕆᔭᖓᓗ ᔪᕋᐃᕋᔅ ᐳᑭᓐᓇᖅ. 
 
ᐅᖃᖅᑏ, ᐱᕕᖃᑲᓂᕐᓗᖓ ᑐᖓᓱᑦᑎᑦᓯᓗᖓ ᑖᑦᓱᒥᖓ ᖃᐅᔨᒪᔭᐅᑦᓯᐊᖅᑐᒥ ᓴᓇᖑᐊᖅᑎᒥ ᓄᓇᕗᒥ, ᔪᕋᐃᕋᔅ 
ᐳᑭᓐᓇᖅ ᑲᑎᒪᕕᖕᒧ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ, ᐃᓕᑕᖅᓯᔪᒪᑦᓱᖓ ᓵᓕ ᐃᓄᐊᕋᖅᒥ ᐃᒪᐃᒐᓗᐊᕐᓱᓂ, 
ᖃᐅᔨᒪᔭᕋ, ᐃᑉᐱᐊᔪᒻᒥᐅᑦᓴᔭ ᑭᓯᒥ ᒥᑦᑎᒪᑕᓕᖕᒥᐅᖑᓪᓗᓂ ᐱᓕᕆᔭᖃᕐᓱᓂ ᐃᒪᖅᒥᐅᑕᓕᕆᔨᑯ ᑲᑎᒪᔨᖏᓄ 
ᐱᓕᕆᔪᒋᐊᓪᓚᐅᑦᓱᓂᓗ ᑐᑦᓯᐊᕕᖕᓄᑦ ᐱᔨᑦᓯᕋᖅᓱᓂ. ᖁᔭᓐᓇᒦᒃ, ᐅᖃᖅᑎ. 
  
ᐅᖃᖅᑎ: ᑲᑎᒪᐅᑎᑦᓴ 5, ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᑦ ᑲᑎᒪᕕᖕᒧ. ᑲᑎᒪᐅᑎᑦᓴ 6. ᑲᑎᒪᔩᒃ, 
ᐱᕕᖃᐃᓐᓇᓂᐊᕋᑦᓯ ᐅᑎᖅᕕᒋᓂᐊᕐᓗᒋ ᑲᑎᒪᐅᑎᑦᓴᐅᔪ ᓇᓪᓕᐊ. ᐊᑯᓂᐅᓗᐊᑎᖏᓪᓗᒋ ᐅᑕᕿᑎᓪᓗᒋ, 
ᐅᑕᕿᑐᐃᓐᓇᖏᓪᓗᓯ ᐃᓄᖕᓄ ᐃᓯᖅᐸᓪᓕᐊᔪᓄ ᐃᓪᓗᒧ. ᐅᑎᕈᒪᕕᓰ ᑲᑎᒪᐅᑎᑦᓴ 5ᒧ, ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᐅᑕᕿᑦᓯᐊᓂᖅᓅᕕᑦ. ᑕᐃᒪᐃᒐᔪᑦᓱᑎᓪᓗ, ᐅᑕᕿᑦᓯᐊᖏᓐᓇᐸᒃᑲᕕ 
ᖁᔭᒋᕖᖓᖅᓱᒋᓪᓗ. 
 
ᐱᕕᖃᕈᒪᑦᓱᖓᓗ ᐊᑑᑎᒐᔪᐃᑦᓱᖓᓗ, ᐃᓕᑕᖅᓯᓂᖅᓂ ᑭᒡᒐᑐᖅᑕᒃᑲᓂ ᓄᓇᓕᖕᓂ ᖃᒪᓂᖅᑐᐊᖅᒥ 
ᐅᖓᓯᑦᑐᒋᐊᓪᓚᐅᓪᓗᓂᓗ. ᐅᖃᖅᑎ, ᐱᕕᖃᕈᒪᑦᓱᖓ ᑕᐃᒎᔾᔨᒋᐊᒧ ᐃᓚᓐᓇᕆᔭᖅᓂ ᐃᓚᓐᓇᕇᑦᓯᒪᓕᖅᓱᓄᓗ 
20ᓄᑦ ᐊᕐᕌᒍᓄ, ᕗᕋᒃ ᑐᑐ ᖃᒪᓂᖅᑐᐊᖅᒥ. ᓄᑖᖑᑦᓱᓂ ᐊᐅᓚᑦᓯᔨᑕᐅᓂᐊᓕᖅᓱᓂ ᐱᖑᐊᖅᑐᓕᕆᔨᑯᓄ 
ᓄᓇᕗᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᑐᖓᓱᒋᑦᓯ ᑲᑎᒪᕕᖕᒧ, ᑐᑐ. ᐊᓕᐊᓇᐃ ᑕᑯᑲᓐᓂᕆᐊᕕᑦ. ᓱᓕᒃᑲᓐᓂᐅᕚ ᐃᓕᑕᖅᓯᓂᖅᓂ 
ᐳᓛᕆᐊᖅᓯᒪᔪᓂ ᑲᑎᒪᕕᖕᒧ. ᑲᑎᒪᐅᑎᑦᓴ 6. ᐅᖃᒃᑯᑦ ᐊᐱᖁᑎᑦᓴᐃᑦ. ᐳᑭᓐᓇᖅ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 454-1(6): ᐸᕐᓇᐅᑎᑦ ᐱᔭᒃᓴᖃᖃᑕᐅᖃᑎᒌᖁᓪᓗᒋᑦ ᓯᐊᒻᒪᑎᕐᕕᐅᓯᒪᓐᖏᑦᑐ ᓄᓇᓖᑦ 
 
ᐳᑭᓐᓇᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐᓕ ᑲᑎᒪᔩᑦ ᐅᖃᐅᓯᑦᓴᖏᓐᓂ ᐅᑯᓄᖓ 
ᓄᑦᑎᑎᕕᐅᓯᒪᔪᓄ. ᓄᑦᑎᑎᓂᖅᓄ ᐃᓱᒫᓘᑎ ᐊᐱᖅᑯᑎᒋᓂᐊᖅᓱᒍ ᒥᓂᔅᑕᖓᓐᓄ ᒥᐊᒻᒪᖅᑎᕆᓂᕐᒧᑦ, ᓯᕗᓕᖅᑎ.  
 
ᓄᓇᓕᐅᔪᑦ ᐊᐅᓛᖅᑎᕆᕕᐅᓂᐅᓴᖏᑦᑐᑦ, ᐸᕐᓇᐅᑎᑕᖃᖅᑮᑦ ᐱᕙᓪᓕᐊᑎᑕᐅᓂᕐᒥᒃ ᐃᖅᑲᓇᐃᔮᓄᑦ ᑕᒃᑯᓄᖓ 
ᓄᓇᓕᐅᔪᓄᑦ? 
 
ᕿᖓᐅᑦ ᐱᓕᕆᐊᖅᓴᖓ ᓇᓗᓇᐃᖅᓯᔪᖅ ᑕᐃᑲᓂ 2020, ᓄᓇᕗᑦ ᐱᑕᖃᓕᓛᕐᒪᑦ ᐊᑦᔨᒌᒥᑦ 
ᐱᕕᓴᖃᓐᓂᖅᓴᐅᓕᖅᑐᒥᒃ. ᐃᓱᒪᒋᕙᕋ ᐱᓕᕆᐊᖃᓐᓂᐊᓕᕈᕕᑦ ᐊᐅᓛᖅᓯᕕᐅᖏᑦᑐᓄᑦ ᓄᓇᓕᓐᓄᑦ ᐊᑦᔨᒋᒥᒃ 
ᐱᕕᖃᑦᑎᑕᐅᓂᐊᕐᒪᑕ ᐊᕐᕌᒍᐊᓂ 2020. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐃᓚᖏᑦ ᐊᐅᓛᖅᓯᕕᐅᔾᔮᖏᑦᑐᑦ ᓄᓇᓖᑦ 
ᐱᒋᐊᖅᓯᒪᓕᖅᑐᑦ ᓇᒻᒥᓂᖅ ᐸᕐᓇᐅᑎᒥᓂᑦ, ᐃᑲᔪᖃᑦᑕᖅᓯᒪᓪᓗᒋᓪᓗ ᑕᑯᓇᒃᑎᓪᓗᒋᑦ ᖃᓄᖅ 
ᐱᕙᓪᓕᐊᑎᑦᑎᒍᓐᓇᕐᒪᖔᒻᒥᓂᑦ ᑮᓇᐅᔭᓕᐅᕈᑕᐅᒍᓐᓇᖅᑐᓄᑦ ᓄᓇᓕᓐᓂ. 

ᐃᒻᒪᖃ, ᑕᓗᖅᔪᐊᕐᒥ, ᓇᒻᒥᓂᖅ ᐱᕙᓪᓕᐊᒍᑎᒃᓴᒥᓂᒃ ᐱᒋᐊᓕᓚᐅᖅᑐᖅ ᓄᓇᓕᒥᓄᑦ. ᐱᑕᖃᖏᓇᑦᑕ 
ᐸᕐᓇᐅᑎᓪᓚᑦᑖᓂᒃ ᑕᒪᒃᑯᓄᖓ ᐊᐅᓛᖅᕕᐅᔾᔭᖏᑦᑐᓄᑦ ᓄᓇᓕᓐᓄᑦ. ᓯᕗᓪᓕᐅᔾᔭᐅᔪᒃᓴᓂᒃ ᐊᐅᓛᖅᑎᕆᑎᓪᓗᒋᑦ 
ᓯᕗᓪᓕᐅᓗᓂ ᐱᓕᕆᐊᖃᓚᐅᖏᓂᑦᑎᓐᓂ ᐊᐅᓛᖅᕕᐅᔮᖏᑦᑐᓄᑦ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓕᕆᕕᐅᔪᖅ ᐅᖃᖅᓯᒪᒻᒪᑦ ᑕᒪᓐᓇ ᑭᖑᓪᓕᖅᐹᕆᓪᓗᓂᐅᒃ 
ᐊᕐᕌᒍᐊᓂ, ᐊᒻᒪᓗ ᐊᐱᕆᔪᒪᔭᕋ, ᐅᖃᖅᑎ, ᐊᐅᓛᖅᓯᕕᐅᔪᑦ ᓄᓇᓕᐅᒧᑦ ᐅᖓᑖᓄᑦ 400-ᓂᑦ 
ᐃᖅᑲᓇᐃᔮᖅᑲᓕᕐᒪᑕ, ᐊᒃᓱᐊᓗᒃ ᐱᐅᔪᑦ ᑕᐃᒃᑯᓄᖓ, ᐊᒻᒪᓗ ᐃᑲᔪᖅᑐᖅᑕᒃᑲ. 
 
ᐅᖃᖅᑎ, ᑕᐃᒪᑦᑕᐅᖅ ᑕᐃᒃᑯᐊ ᓅᑎᕆᕕᐅᓯᒪᖏᑦᑐᑦ ᓄᓇᓕᐅᔪᑦ ᓄᓇᕗᒻᒥ. ᐅᓇ ᐆᑑᑎᒋᓪᓗᒍ, 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ, ᑲᑎᒪᔩᑦ ᑲᑎᒪᓂᖃᑎᓪᓗᒋᑦ, ᐅᖃᓚᐅᕐᒪᑦ ᑲᔪᓯᓂᐊᕈᑎᒃ ᐃᓕᓐᓂᐊᖅᑕᒥᓂᒃ 
ᐊᐅᓚᖃᑦᑕᕆᐊᖃᓐᓂᐊᕐᒪᑕ ᐃᐊᑦᒪᑕᒧᑦ ᐃᓕᓐᓂᐊᑲᓐᓂᕐᓗᑎᒃ. 
 
ᐱᓕᕆᕕᒋᔭᐃᑦ ᑲᒪᒋᔭᖃᑦᑐᖅ ᓅᑎᕆᓂᕐᒥᒃ, ᐸᕐᓇᑎᕆᕖᑦ ᐃᓕᓐᓂᐊᕐᕕᑦᑕᖃᓪᓗᓂ ᓄᓇᕗᒻᒧ, ᐃᓚᖓᓂ 
ᓄᓇᓕᐅᔫᕐ? ᐸᕐᓇᐅᑎᐅᓯᒪᕙ ᐱᑕᖃᑦᑎᑦᑎᓗᑎᒃ ᑕᒪᒃᑯᓂᖓ ᐃᓕᓐᓂᐊᖅᕕᐅᒃᑲᓐᓂᕈᓐᓇᖅᑐᓂᒃ ᐃᓚᖓᓂ 
ᓅᑎᖅᕕᐅᓯᒪᖏᑦᑑᑉ ᓄᓇᓕᖓᓂ, ᐊᐅᓚᖅᑎᑕᐅᑐᐃᓐᓇᖃᑦᑕᖏᓪᓗᑎᒃ ᖃᓪᓗᓛᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᑦ, 
ᐅᖃᖃᑎᒋᓯᒪᒐᒃᑯ ᐊᒻᒪᓗ ᐅᖃᐅᑎᓯᒪᓪᓗᓂᖓ ᕿᒥᕐᕈᒋᐊᕐᓂᐊᕐᕋᒥᒃ ᐊᐱᖅᑯᑎᐅᔪᒥᒃ. ᑲᑎᒪᔨᐅᔪᖅ 
ᖃᐅᔨᑎᒃᑲᓐᓂᕈᒪᒻᒥᔭᕋ ᐃᒻᒪᖃ ᐊᐱᕆᔪᓐᓇᖅᑐᖅ ᒥᓂᔅᑕᖓᓄᑦ ᐃᓕᓐᓂᐊᖅᑐᓕᕆᔨᒃᑯᑦ. 
 
ᐅᑯᑎᒎᓇ ᕿᖓᐅᑉ ᐱᓕᕆᐊᖅᓴᖓᒍᑦ ᑕᒪᓐᓇ ᐃᓚᒋᔭᐅᔪᖅ ᐸᕐᓇᑕᐅᓂᖓᑕ ᐊᐅᓛᖅᑎᕆᓂᕐᒧᑦ ᑕᒪᒃᑯᓄᖓ 
ᐊᐅᓛᖅᑕᐅᓯᒪᖏᑦᑐᓄᑦ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐳᑭᕐᓇᖅ. 
 
ᐳᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑲᑎᒪᔨᐅᖃᑎᒐ ᕿᑎᕐᒥᐅᓂᑦ, ᖁᕕᐊᒋᔭᒃᑲ 
ᐃᓱᒫᓘᑎᒋᔭᖏᑦᑕᐅᖅ, ᑕᒪᑐᒧᖓ ᐊᐅᓛᖅᑕᐅᓂᕐᒧᑦ, ᐃᑲᔪᖅᑐᐃᔭᕆᐊᖃᕋᑦᑕ ᑕᒪᑐᒧᖓ ᐃᑲᔪᖅᑕᐅᕕᖃᓐᓂᕐᒧᑦ. 
ᓄᓇᖃᕈᕕᑦ ᕿᑎᕐᒥᐅᓂ ᐊᒻᒪᓗ ᑕᒪᐅᖓᕋᓱᐊᕐᕈᕕᑦ ᑲᓇᓐᓇᒧᑦ, ᑕᐃᑯᐊ ᑎᒍᔭᐅᓯᒪᔪᑦ, ᐅᖓᓯᑦᑐᐊᓘᒻᒪᑦ 
ᐃᖏᕐᕋᕕᒋᔭᕆᐊᖓᓂᑦ, ᐊᒻᒪᓗ ᕿᒪᐃᓯᒪᓗᓂ ᐊᖏᕐᕋᒥᒃ ᐊᑯᓂᐅᔪᒧᑦ. 
 
ᐃᒪᐃᑦᑑᔮᖅᑯ ᐃᑲᔪᖅᑕᐅᕕᔅᓴᖅ ᐸᕐᓇᐅᑎᐅᔪᖅ ᒐᕙᒪᒃᑯᓐᓄ ᐊᒻᒪᓗ ᐃᖅᑲᓇᐃᔮᔅᓴᓂᑦ ᓴᖅᑮᖁᔨᕗᒍᑦ ᑕᒪᒃᑯᓄᖓ 
ᐋᖅᑭᔅᓯᕕᐅᓯᒪᓐᖏᑦᑐᓄᑦ ᓄᓇᓕᓐᓄᑦ. ᑕᒪᒃᑯᐊ ᐃᓱᒪᔅᓴᖅᓯᐅᕈᑕᐅᖁᕙᒃᑲ. 
 
ᐊᐱᖅᑯᓯᕋ, ᐅᖃᖅᑏ, ᖃᑦᑎᐅᕙᑦ ᓄᓇᓕᐅᔪᑦ ᑐᔅᓯᕋᖅᓯᒪᕚᑦ ᐃᑲᔪᖅᑕᐅᕕᔅᓴᒥᑦ ᓴᓇᔭᐅᖁᔨᓪᓗᑎᑦ 
ᓄᓇᓕᖏᓐᓂ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐃᑦᑎᔭᐅᕋᑖᖅᑯᖓ ᑎᑎᖅᑲᒥᑦ ᑲᑎᒪᔨᐅᔪᒥᑦ. 
ᒪᕐᕉᓐᓂᒃ ᖃᐃᑦᑎᔭᐅᓯᒪᕗᖓ ᓄᓇᓕᐅᔫᓐᓂᒃ ᓴᓇᔭᐅᖁᔨᓪᓗᑎᑦ ᓄᓇᖏᓐᓂ, ᐊᐃᑉᐸᖓ ᑕᕝᕙᖓᐅᓪᓗᓂ 
ᖁᕐᓗᖅᑑᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑎ. ᐳᑭᓐᓇᖅ. 
 
ᐳᑭᓐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᓂ ᕿᖓᐅᒻᒥ ᐱᓕᕆᐊᕆᔭᐅᓚᐅᖅᑐᒥ ᐊᔾᔨᒋᓐᖏᓚᐅᒃ. 
ᑕᒪᒃᑯᐊ ᓄᓇᓕᐅᔪᑦ ᐋᖅᑭᔅᓯᕕᐅᓯᒪᓐᖏᑦᑐᑦ ᐃᖅᑲᓇᐃᔮᔅᓴᓂᑦ ᐊᒻᒪᓗ ᐋᖅᑭᔅᓯᕕᐅᓯᒪᔪᑦ ᐃᖅᑲᓇᐃᔮᔅᓴᓂᑦ 
ᓄᓇᓕᐅᔪᑦ ᐊᒻᒪ ᑕᒪᓐᓇ ᐊᔾᔨᒌᓐᖏᑦᑑᓂᐅᒻᒪᑦ. 
 
ᑖᒃᑯᐊᖑᒻᒪᑕ ᓄᓇᓖᑦ ᓯᐊᒻᒪᑎᕐᕕᐅᓯᒪᓐᖏᑦᑐᑦ ᐊᒻᒪ ᓯᐊᒻᒪᑎᕐᕕᐅᓯᒪᔪᑦ, ᑕᒪᒃᑯᐊ ᐊᔾᔨᒌᓕᖅᑎᒋᐊᖃᕐᖓᑕ 
ᑐᔅᓯᕋᐅᑎᐅᔪᑦ ᓄᓇᓕᓐᓂ. ᐃᓱᒪᔅᓴᖅᓯᐅᕈᑎᒋᓚᐅᖅᓯᒪᕕᒋᑦ ᓴᓇᓂᕐᒥᑦ ᐃᑲᔪᖅᑕᐅᕕᔅᓴᒥᑦ 
ᐋᖅᑭᔅᓯᕕᐅᓯᒪᓐᖏᑦᑐᓄᑦ ᐃᖅᑲᓇᐃᔮᓂᑦ ᓄᓇᓕᐅᔪᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᖃᐅᔨᓴᕈᓐᓇᖅᑲᕗᑦ ᖃᐅᔨᒐᓱᐊᕐᓗᑕ. 
ᖃᐅᔨᒪᔪᐃᓐᓇᐅᕗᒍᑦ ᑕᒪᓐᓇ ᐃᑲᔪᖅᑕᐅᕕᔅᓴᒥ ᓴᓇᓂᖅ ᐱᒡᒐᓇᒻᒪᕆᒻᒪᑦ. ᑕᑯᒋᐊᕆᐊᖃᕐᑕᐃᓐᓇᕆᕙᕗᑦ 
ᓄᓇᓕᓕᒫᖑᔪᑦ ᐊᐱᕆᓯᒪᔪᑦ ᓴᓇᔭᐅᖁᔨᓪᓗᑎᑦ ᓄᓇᓕᖏᓐᓂ, ᐅᕝᕙᓘᓐᓃᑦ ᐊᕕᑦᑐᖅᓯᒪᔪᓂᑦ. 
 
ᓇᐅᒃᑯᓕᒫᖅ ᖃᐅᔨᓴᕆᐊᖃᖅᑯᒍᑦ ᐊᒻᒪᓗ ᐃᓱᒪᓕᐅᑦᑎᐊᕐᓗᑕ ᐅᖃᓚᐅᓐᖏᓂᑦᑎᓐᓂ ᓇᓕᐊᓄᑦ 
ᐋᖅᑭᓂᐊᕐᒪᖔᑦᑎᒍ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᓰᑦ. ᑐᑐ. 
 
ᐊᐱᖅᑯᑦ 455-1(6): ᐅᖃᓘᑎᒃᑰᖃᑕᐅᓂᖓᑦ ᐃᖃᓗᓐᓂ ᐃᓕᓐᓂᐊᖅᑐᓕᕆᔩᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᓯᕆᔭᕋ ᒥᓂᔅᑕᒧ ᐃᓕᓐᓂᐊᕐᑐᓕᕆᔨᒃᑯᓐᓄᑦ ᑲᒪᔪᒧᑦ. ᐅᖃᖅᑏ, 
ᒪᑐᐃᕐᓂᕐᒥᑦ ᐅᖃᐅᓯᖃᕐᑎᓪᓗᑕ ᑲᑎᒪᑐᐃᓐᓇᑎᓪᓗᑕ ᐃᓕᓐᓂᐊᕐᑐᓕᕆᔨᒃᑯᑦ ᑮᓇᐅᔭᖏᓐᓂ, 
ᐅᖃᖅᑲᐅᓯᕆᓚᐅᖅᑲᕋ ᐃᓱᒫᓘᑎᒋᔭᕋ ᐃᓱᒪᒋᔭᐅᔪᑦ ᐱᓕᕆᕕᒻᒧ ᐅᖃᐅᓯᖃᕐᓂᕐᒧᑦ ᐱᐅᓐᖏᑦᑐᓂᑦ ᐊᓯᖏᓐᓂ 
ᑲᑐᔾᔨᔨᐅᔪᓂᑦ ᐅᕝᕙᓘᓐᓃᑦ ᑎᒥᐅᔪᓂᑦ, ᐅᖃᐅᓯᕆᖅᑲᐅᔭᖏᓐᓂ ᒥᓂᔅᑕᐅᑉ ᒪᑐᐃᕐᓂᖏᓐᓄᑦ ᐅᖃᐅᓯᐅᔪᓂᑦ. 
 
ᐅᖃᖅᑏ, ᑕᒪᓐᓇ ᐅᑎᕐᕕᒋᒃᑲᓂᕐᓗᒍ. ᐃᑉᐸᔅᓴᖅ ᒥᓂᔅᑕᐅᔪᖅ ᐅᖃᓚᐅᖅᑯ ᑭᐅᔾᔪᑎᒋᔭᖓᓂᑦ 
ᐊᐱᖅᑯᓯᕆᓚᐅᖅᑕᒻᒪ, ᖃᐅᔨᒐᓱᑦᑎᓪᓗᖓ ᐱᓕᕆᕕᐅᔪᑦ ᐅᖃᖃᑎᖃᓐᖏᓂᖏᓐᓄᑦ ᓄᓇᓖᑦ 
ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᓐᓂ ᐅᖃᖃᑎᖃᕐᓂᖏᓐᓄᑦ ᐃᐅᐴᑕᒥ. ᐊᓯᐊᓂ ᐅᖃᐅᓯᖃᓕᓚᐅᖅᑯ ᐅᖃᕐᑐᓂᓗ 
ᖃᐅᔨᒪᓐᖏᓐᓂᕋᕐᑐᓂᓗ ᓱᒻᒪᑦ ᑲᑎᒪᔨᐅᔪᑦ ᐅᖄᓚᒃᑲᓐᓂᕐᓂᖏᒻᒪᖔᑕ, ᐊᒻᒪᓗ ᐅᖃᕆᓪᓗᓂᑦᑕᐅ ᐅᖄᓚᓚᐅᖅᑐᑦ 
ᑭᐅᔪᓐᓇᓚᐅᓐᖏᓚᔅᓴᓕ. 
 
ᐊᐱᕆᔪᒪᕙᕋᓕ ᒥᓂᔅᑕᐅᔪᖅ ᐅᖃᕈᓐᓇᕐᒪᖔᖅ ᖃᖓ ᐅᖄᓚᓐᓂᕐᒪᖔᑕ ᐊᒻᒪᓗ ᑮᓇᒧᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᑎᒌᓚᐅᖅᑲᕋ ᑲᑎᒪᔨᐅᔪᖅ ᐃᑉᐸᔅᓴᖅ, 
ᐅᖃᐅᑎᒌᓚᐅᖅᑲᕋ ᓇᐅᓪᓚᖅ ᐊᕐᓇᖅᑯᒃ ᐃᑲᔪᖅᑎᒋᔭᕋ ᑐᖏᓕᐊᑕ ᒥᓂᔅᑕᐅᑉ, ᑕᒻᒪᖏᒃᑯᒪ, ᐅᓪᓗᒥᒧᑦ, 
ᐃᑲᓂᐅᕙᓪᓚᐃᔪᖅ ᕖᕗᐊᓕ 12 ᐅᖄᓚᓚᐅᖅᓯᒪᔪᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᖏᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᓕᒫᕈᒪᕋᑖᖏᓐᓇᒪ ᐅᖃᑦᑲᖏᓐᓂᒃ ᒥᓂᔅᑕᐅᑉ ᑭᐅᑎᓪᓗᒍ 
ᐊᐱᕆᔪᒪᓕᕐᒥᔪᖓ ᑭᓇ ᐅᖄᓚᕐᓂᕐᒪᖔᖅ. 
 
ᓇᓗᓇᐃᖅᓯᒍᓐᓇᖅᑳ ᒥᓂᔅᑕ ᖃᓄᐃᓕᔪᒥᒃ ᐅᖃᐅᓯᕐᒥᒃ ᕿᒪᐃᔪᖃᓐᓂᕐᒪᖔᖅ, ᑭᓇᒧᑦ ᐃᑲᔪᖅᑎᖓᑕ ᑐᖏᓕᐊ 
ᒥᓂᔅᑕᐅᑉ ᐅᖃᖃᑎᖃᓐᓂᕐᒪᖔᖅ ᐊᒻᒪᓗ ᖃᓄᖅ ᕿᒪᐃᓐᓂᑉᒪᖔᖅ ᐅᖃᐅᓯᕐᒥᒃ ᐅᑯᓄᖓ ᓄᓇᓕᓐᓂ 
ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑐᖏᓕᕆᔭᕋ ᐅᖃᖃᑎᖃᓚᐅᖅᑐᖅ ᑖᒃᑯᓂᖓ 
ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᓐᓂᑦ ᑭᒥᐊᓂ ᖃᐅᔨᒪᓪᓚᑦᑖᖏᓚᖓ ᑮᓇᐅᓂᕐᒪ.ᖔᖅ 
ᐅᖃᖃᑎᒋᔭᒥᓂᖓ ᐊᓪᓚᒡᕕᐊᓂ ᓄᓇᓖᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᖏᑕ ᐃᖃᓗᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑎᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒥᓂᔅᑕ ᓇᓗᓇᐃᖅᓯᒐᓱᐊᖅᑲᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᖏᑕ ᐊᓪᓚᒡᕕᐊ ᓇᑲᓱᒃ ᐃᓕᓐᓂᐊᖅᕕᖓᓃᒻᒪᑦ ᐅᕙᓂ, ᑭᐅᓲᓂᑦ ᓂᐱᓕᐅᕆᐊᓕᓐᓂᑦ ᐱᑕᖃᖏᒻᒪᑕ. 
ᐃᒻᒪᖃ ᑎᑎᕋᖅᑎᒋᓚᐅᖅᑕᖓ ᐃᓕᓐᓂᐊᕐᕕᒻᒥ ᐅᕝᕙᓕᑭᐊᖅ ᐊᓪᓚᑦᑎᖓ ᑲᑎᒪᔨᖏᑕ ᑕᐃᒃᓱᒪ ᐃᑲᔪᖅᑎᖓᑕ 
ᑐᖏᓕᐊᑕ ᒥᓂᔅᑕᐅ ᕿᒪᐃᕕᒋᔭᒥᓂᖓ. 
 
ᖃᐅᔨᒋᐊᕈᓐᓇᖅᑲᑦ ᑮᓇᐅᓐᓂᕐᒪᖔᖅ ᐊᒻᒪᓗ ᐅᖃᖅᑎ, ᐊᐱᕆᔪᒪᔭᕋ ᒥᓂᔅᑕ ᖃᓄᐃᑦᑐᒥᒃ ᐅᖃᐅᓯᕐᓂᑦ 
ᕿᒪᐃᔪᖃᓚᐅᕐᒪᖔᖅ ᑕᐃᒃᓱᒧᖓ ᐃᓄᒻᒧᑦ ᐊᒻᒪᓗ ᑭᓇᒨᖓᓚᐅᕐᒪᖔᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑎ. ᖃᐅᔨᒋᐊᕈᓐᓇᖅᑐᖓ ᖃᓄᐃᓕᐅᓂᐅᕐᓚᐅᖅᑐᒥᒃ 
ᐊᒻᒪᓗ ᑐᓴᖅᑎᓪᓗᒍ ᑲᑎᒪᔨᐅᔪᖅ. ᐅᖃᕈᓐᓇᖏᓐᓇᒪ ᑭᓇᐅᓚᐅᕐᒪᖔᖅ ᐃᓄᒃ ᑭᐅᔪᒥᓂᖅ ᐅᖄᓚᐅᒻᒥᑦ. 
ᖃᐅᔨᒋᐊᕐᓂᐊᖅᐳᖓ ᖃᓄᐃᓕᐅᖅᑐᖃᓐᓂᕐᒪᖔᖅ ᐊᒻᒪᓗ ᑲᑎᒪᔨ ᑐᓴᖅᑎᓛᖅᐸᕋ. ᑎᓕᔭᐅᔾᔪᑎᒋᓂᐊᖅᐸᕋ 
ᐊᐱᖅᑯᑎᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᑐ ᐊᑕᐅᓯᕐᒥᒃ ᐃᓚᒋᐊᕈᑎᒥᒃ ᐊᒥᐊᒃᑯᖃᓕᕋᓗᐊᖅᑎᓪᓗᒍ ᒥᓂᔅᑕ ᐅᖃᒻᒪᑦ 
ᐊᐱᖅᑯᑎᐅᔪᖅ ᑎᓕᔭᐅᔾᔪᑎᒋᓂᐊᕐᕋᒥᐅᒃ. ᐊᐱᖅᑯᑎᑕᖃᒃᑲᓂᔾᔮᕈᓐᓃᖅᑐᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓚᑲᓄᐊᖅ. 

ᐊᐱᖅᑯᑦ 456-1(6): ᖃᖓᑦᑕᐅᑎᓄᑦ ᐃᑲᔫᑎᑦ ᐃᓕᓐᓂᐊᕕᔾᔪᐊᓕᐊᖅᑐᓄᑦ ᐃᓕᓐᓂᐊᖅᑎᓄᑦ 
 
ᐊᓚᑲᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑲᑎᒪᔩ ᐅᖃᐅᓯᖏᑎᒍ ᐅᖃᖅᑲᐅᒐᓗᐊᕐᒥᔪᖓ ᐊᒻᒪᓗ 
ᐊᐱᕆᔪᒪᓕᕐᒥᒐᒃᑯ ᒥᓂᔅᑕᖓ ᐃᓕᓐᓂᐊᖅᑐᓕᕆᔨᒃᑯᑦ, 
 
ᐊᒥᓱᐊᖅᑎᑦᑐᒥᒃ ᐃᓕᓐᓂᐊᖅᑎᓄᑦ ᐃᓕᓐᓂᐊᕐᕆᐊᖃᑦᑕᖅᓯᒪᔪᓄᑦ ᓯᓚᑖᒍᑦ ᓄᓇᓕᖓᑕ. ᐃᓚᖏᑦ ᐋᑐᕚᒧᑦ, 
ᐊᒻᒪᓗ ᐃᓚᖏᑦ ᐊᓯᖏᓐᓄᑦ ᖃᓪᓗᓈᓂ ᐃᓕᓐᓂᐊᖅᕕᐅᔪᓄᑦ. ᓱᕈᓯᖓ ᐱᔭᕇᓐᓂᖃᑦᑎᓪᓗᒍ ᐊᖓᔪᖅᑳᕆᔭᐅᔪᑦ 
ᐊᐃᒍᒪᒐᓗᐊᖅᑎᓪᓗᒋᑦ ᑕᑯᔭᖅᑐᓪᓗᑎᒃ ᐱᔭᕇᖅᑐᖁᑎᒥᓂᑦ ᐃᓕᓐᓂᐊᖅᕕᒋᔭᖓᓄᑦ. 
 
ᖃᓄᑭᐊᖅ ᐃᑲᔪᖅᑕᐅᒍᓐᓇᖏᑦᑎᐊᖅᑳᑦ ᖃᖓᑦᑕᐅᑎᓄᑦ ᐃᓚᐅᔪᒪᔪᓄᑦ ᓱᕈᓯᖏᑕ ᐱᔭᕇᓐᓂᖏᓐᓄᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᖓᓄᑦ ᑲᑎᒪᔨᐅᑉ, ᖃᐅᔨᒪᔪᐃᓐᓇᐅᔪᒍᑦ 
ᑮᓇᐅᔭᖅ ᐊᑐᖅᐸᑦᑕᕗᑦ ᖃᖓᑦᑕᐅᑎᓄᑦ ᐃᖏᕐᕋᔾᔪᑎᓄᑦ ᓄᓇᓕᓐᓂᑦ ᐃᓕᓐᓂᐊᖅᑎᓄᑦ ᓈᒻᒪᓈᖅᓯᒪᑐᐃᓐᓇᕐᒪᑕ. 
ᐱᑦᔪᑎᒋᓪᓗᒍ, ᓯᕗᓪᓕᐅᔾᔨᔭᕆᐊᖃᓕᖃᑦᑕᕋᑦᑕ ᐃᓕᓐᓂᐊᖅᑎᐅᑉ ᐃᖏᕐᕋᓂᖏᓐᓄᑦ. 
 
ᑮᓇᐅᔭᖁᑎᖃᖏᓇᑦᑕ ᐊᖏᔪᒥᒃ, ᑮᓇᐅᔭᖁᑎᖃᓕᓚᐅᖅᓯᒪᖏᓇᑦᑕ ᐊᖓᔪᖅᑳᕆᔭᐅᔪᑦ 
ᐃᓚᐅᓂᕆᓂᐊᖅᑕᖏᓐᓄᑦ ᓱᕈᓯᖏᑦ ᐱᔭᕇᓐᓂᖃᑦᑎᓪᓗᒋᑦ. ᐱᑕᖃᖏᒻᒪᑦ ᑮᓇᐅᔭᓂᑦ ᒫᓐᓇᐅᔪᖅ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓚᑲᓄᐊᖅ. 
 
ᐊᓚᑲᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑐᑭᓯᐅᒪᔪᖓ ᓈᒻᒪᑐᐃᓐᓇᖅᑐᓂᒃ ᑮᓇᐅᔭᖅᑕᖃᒻᒪᑦ ᐊᒻᒪᓗ 
ᖃᐅᔨᒪᔪᖓ ᐃᓕᓐᓂᐊᖅᑎᑦ ᐱᓕᕆᔪᒻᒪᕆᐅᕙᒻᒪᑕ ᐊᒃᓱᕈᖅᑐᑎᒃ ᐱᐊᓂᒍᒪᓪᓗᑎᒃ ᐃᓕᓐᓂᐊᖅᑕᒥᓂᑦ ᐊᒻᒪᓗ 
ᐊᖓᔪᖅᑳᕆᔭᐅᔪᑦ ᐃᑲᔪᖅᑐᐃᕙᒻᒪᑕ ᐃᓕᓐᓂᐊᕐᓂᖏᑎᒍᑦ ᓱᕈᓯᖁᑎᖏᑕ. 
 
ᑕᐃᒃᑯᐊ ᖃᓄᑭᐊᕐᖓᐃ ᐃᑲᔪᖅᑕᐅᔪᓐᓇᖅᐸᑦ ᐅᐸᒍᑎᔪᓐᓇᖃᑦᑕᕐᓂᐊᕐᒪᑕ ᐊᖓᔪᖅᑳᖏᑦ ᕿᑐᕐᖓᖏᑦ 
ᐱᔭᕇᖅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᑕᒪᓐᓇ ᐃᓱᒪᒋᒋᐊᕈᓐᓇᖅᑕᕗᑦ, ᑭᓯᐊᓂᓕ 
ᖃᐅᔨᒪᒐᓗᐊᖅᑎᓪᓗᑕ ᑕᒪᒃᑯᐊ ᐊᒥᓱᑦ ᐃᓄᐃᑦ ᐃᑲᔪᖅᑕᐅᔪᒪᖃᑦᑕᕐᒪᑕ ᐃᓚᖓᒍ ᐃᑲᔪᖅᑕᐅᔪᒪᔪᑦ 
ᐅᐸᒍᑎᓂᐊᕐᒪᑕ ᕿᑐᕐᖓᖏᑦ ᐱᔭᕇᖅᑎᓪᓗᒋᑦ, ᑕᒪᓐᓇ ᐃᓱᒪᒋᒋᐊᕈᓐᓇᖅᑕᕗᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐃ, ᖁᕕᐊᒋᔭᕋ ᒥᓂᔅᑕᐅᔪᑉ ᑭᐅᔾᔪᑎᖓ ᐊᒥᒐᕐᓯᔪᐃᓐᓇᐅᕙᒃᑲᑦᑕ 
ᑮᓇᐅᔭᓂᒃ. 

ᑕᐃᒪᓕ ᐃᓱᒪᔪᖓ ᑕᒪᒃᑯᐊ ᐊᖓᔪᖅ̀ᑳᕆᔭᐅᔪᑦ ᐅᐸᒍᑎᔪᒪᔪᑦ ᕿᑐᕐᖓᖏᑕ ᐱᔭᕇᕐᓂᖏᓐᓄᑦ. ᑕᐃᒪᓕ 
ᐱᓕᕆᕕᐅᔪᖅ ᐊᒥᐊᒃᑯᔪᒥᓂᐅᑉᐸᑕᐅ, ᑕᒪᓐᓇᖃᐃ ᐃᓱᒪᒋᔭᐅᒋᐊᕈᓐᓇᖅᐳᖅ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᖃᐅᔨᔪᐃᓐᓇᐅᓚᐅᖅᑐᒍ ᐊᕐᕋᓂ ᐊᒥᐊᒃᑯᓚᐅᕋᑦᑕ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ. 
 
ᐅᖃᐅᑎᔪᒪᑐᐃᓐᓇᖅᑕᒃᑲ ᒪᓕᒐᓕᐅᖅᑎᐅᔪᑦ ᐊᕐᕋᒍᓂ ᑕᖅᑭᐅᔪᓂ ᐊᔾᔨᒌᓐᖏᑦᑐᓂ ᑕᒪᒃᑯᐊ ᐃᓄᐃᑦ 
ᐃᓕᓐᓂᐊᖅᑎᓄᑦ ᐱᔭᕇᖅᑎᓪᓗᒋᑦ ᐅᐸᒍᑎᕙᒃᑐᑦ. ᐊᒥᐊᒃᑯᓯᒪᔪᒥᓂᐅᒍᑦᑕ ᐱᓕᕆᕕᑦᑎᓐᓂ ᐊᕐᕋᒍ ᓄᓐᖑᐊᓂ, 
ᑕᐃᒪ ᑮᓇᐅᔭᓂᒃ ᐊᑐᖅᑐᒃᓴᓂᒃ ᑲᒪᕙᒃᑲᑦᑕ. 
 
ᐃᓛᓐᓂᒃᑯᑦ ᑕᒪᒃᑯᐊ ᐱᔭᕇᕐᕕᒃᓴᖏᑦ ᐊᔾᔨᒌᑉᐸᖏᒻᒪᑕ ᑭᓯᐊᓂᓕ ᒪᓕᒐᓕᐅᖅᑎᐅᔪᖅ ᐅᖃᐅᑎᔪᓐᓇᖅᑕᕋ 
ᑮᓇᐅᔭᖅᑲᖅᑎᑦᑎᓂᐊᕈᑦᑕ ᐃᖏᕐᕋᔾᔪᑎᒃᓴᖏᓐᓂᒃ ᐊᖓᔪᖅᑳᕆᔭᐅᔪᑦ, ᑕᒪᓐᓇ ᐃᓱᒪᒋᒋᐊᕈᓐᓇᖅᑕᕗᑦ. ᖁᔭᓐᓇᒦᒃ 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᒡᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ. 
 
ᐊᐱᖅᑯᑦ 457-1(6): ᓄᓇᓕᕋᓛᑦ ᖃᑦᓯᐅᓂᖏᑦ ᓄᓇᕘᒥ 
 
ᒪᒃᓖᓐ: ᖁᔭᓐᓇᒦᒃ. ᐅᖃᖅᑎ. ᐅᖃᖅᑎ, ᐊᐱᖅᑯᑎᖓ ᐅᓪᓗᒥ ᒥᓂᔅᑕᒧᑦ ᐃᖅᑲᖅᑐᐃᕕᓕᕆᔨᒃᑯᓐᓄᑦ. 
 
ᐅᖃᖅᑎ, ᐅᓪᓗᓐᓂᒃ ᒪᕐᕈᓐᓂᒃ, ᑐᓴᕐᓯᒪᓕᖅᑐᒍᑦ ᓄᓇᕗᒻᒥ ᒐᕙᒪᒃᑯᑦ ᑮᓇᐅᔭᓂᒃ ᐊᑐᖃᑦᑕᕐᒪᑕ ᖃᓪᓗᓈᑦ 
ᓄᓇᖓᓐᓄᑦ ᐊᐅᓪᓚᖅᑎᑦᑎᓪᓗᑎᒃ ᑎᒍᔭᐅᒪᔪᓂᒃ ᐊᒻᒪᓗ ᐊᓯᖏᓐᓄᒃ ᐊᒻᒪᓗ ᑕᒪᓐᓇ ᐊᑭᑐᔪᒻᒪᕆᐊᓘᓐᓗᓐᓂ. 
 
ᐅᑭᐅᓂᒃ ᑎᓴᒪᐅᔪᓂᒃ, ᓇᖏᕐᓯᖃᑦᑕᕋᒪ ᒪᓕᒐᓕᐅᕐᕕᒻᒥ ᐊᒻᒪᓗ ᐊᐱᕆᖃᑦᑕᖅᑐᖓ ᒥᓂᔅᑕᖓᓐᓂᒃ 
ᐃᖅᑲᖅᑐᐃᕕᓕᕆᔨᒃᑯᓐᓄᑦ ᑕᒪᒃᑯᓂᖓ ᓄᓇᓕᕋᓛᖑᔪᓂᒃ ᐊᒻᒪᓗ ᓴᖅᑭᓂᕐᒧᑦ ᓄᑖᖑᔪᓂᒃ. ᒫᓐᓇᐅᔪᖅ, 
ᖃᑦᓯᐅᕙᑦ ᓄᓇᓕᕋᓛᖑᔪᑦ ᓄᓇᕗᒻᒥ ᐅᓪᓗᒥᐅᔪᖅ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᒪᔪᖅ ᐃᖅᑲᖅᑐᐃᕕᓕᕆᔨᒃᑯᓐᓄᑦ. ᓯᕗᓕᖅᑎ ᐅᑲᓕᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐱᖓᓱᕙᓪᓚᐃᔪᑦ ᑎᓴᒪᓪᓗᑭᐊᖅ ᓄᓇᓕᕋᓛᖑᔪᑦ 
ᓄᓇᕗᒻᒥ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑎ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᒥᒃ ᐃᓚᒋᐊᕈᑦ. 
ᖁᔭᓐᓇᒦᒃ. ᒪᒃᓖᓐ 
 
>>ᐃᓪᓚᖅᑐᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓱᒃᑲᐃᕈᔪᒃᑲᒪ, ᑕᐃᑲᓐᖓᖅᑲᐃ ᒥᐊᓕ ᐊᖅᑭᒋᒥᓂᖅᑖᕐᕕᖓᓂᒃ. 
 
>>ᐃᓪᓚᖅᑐᑦ 

ᑭᓯᐊᓂᓕ, ᑕᒪᒃᓱᒧᖓ, ᑕᐃᒪᓕ ᐱᖓᓱᑉᐸᑕ ᑎᓴᒪᓪᓗᓐᓂᑦ ᓄᓇᓕᕋᓛᖑᔪᑦ ᐊᐅᓚᓂᖃᖅᑐᑦ ᓄᓇᕗᒻᒥ, 
ᖃᑦᓯᐅᕙᑦ ᑎᒍᔭᐅᓯᒪᔪᑦ ᑕᒪᒃᑯᓇᓂᑦᑐᑦ ᓄᓇᓕᕋᓛᖑᔪᓂ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ ᐅᖃᖅᑎ. ᐄ. ᑕᐃᒃᑯᐊ ᐱᔪᓐᓇᖅᐸᓪᓚᐃᔪᑦ ᑭᓯᐊᓂ ᑕᐃᒃᑯᐊ 
ᖃᐅᔨᒪᓪᓚᕆᓐᖏᓇᒃᑭᑦ ᑕᐃᒃᑯᓄᖓ ᐱᖓᓱᓄᑦ ᓄᓇᓕᕋᓛᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓖᓐ 
 
ᒪᒃᓖᓐ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐅᑭᐅᓂᒃ ᑎᓴᒪᓂᒃ. ᐊᒥᓱᓗᐊᖅᐸᓚᐃᓐᖏᑦᑐᑦ ᐱᒋᐊᒃᑲᓐᓂᕐᓯᒪᔪᑦ 
ᓄᓇᓕᐅᕋᓛᖑᔪᑦ ᑕᐃᒪᓕ ᐱᔾᔪᑎᒋᕙᓪᓚᐃᔭᖓ ᑕᐃᒃᑯᐊ ᐊᒥᓱᓗᐊᕐᓯᒪᓐᖏᓚᑦ ᐱᔾᔪᑎᒋᓪᓗᒍ ᐊᑭᖏᑦ. 
 
ᐊᒃᓱᕈᕐᓇᕐᒪᑦ ᐊᒥᓱᓄᑦ ᐃᓄᓐᓄᑦ ᑮᓇᐅᔭᓂᑦ ᓄᐊᑦᑎᒋᐊᔅᓴᖅ, ᐸᓇᕐᓗᑎᑦ, ᓴᓇᓗᑎ ᐃᓪᓗᕋᓛᖑᔪᓂᑦ, 
ᖃᒧᑕᐅᔭᖃᕐᓗᑎᑦ, ᐊᑦᑕᓇᖅᑐᑦ ᐃᓱᒫᓘᑎᐅᔪᑦ ᐊᒻᒪᓗ ᐊᓯᖏᓪᓗ. 
 
ᐱᓕᕆᕕᐅᔪᖅ ᒫᓐᓇᐅᔪᖅ ᐃᖅᑲᓇᐃᔭᖃᑎᖃᖅᑳ ᑲᑐᔾᔨᔨᐅᔪᓂᑦ ᐋᖅᑮᓂᕐᒥᑦ ᐊᒥᓲᓂᖅᓴᓂᑦ ᓄᓇᓕᕋᓛᖑᔪᓂᑦ 
ᖃᐅᔨᒪᔪᐃᓐᓇᐅᒐᑦᑕ ᑕᒪᓐᓇ ᐱᐅᓂᖅᓴᒻᒪᕆᐅᒐᔭᕐᖓᑦ ᓄᓇᕗᒻᒥᐅᓄᑦ ᓄᓇᒦᓪᓗᑎ ᑕᒫᓂᒥᐅᑕᐅᓂᖏᓐᓄᑦ 
ᖃᓪᓗᓈ ᓄᓇᖓᓅᓐᖏᖔᕐᓗᑎᑦ. 
 
ᐱᓕᕆᕕᖓ ᐸᕐᓇᐅᑎᖃᖅᑳ ᐅᕝᕙᓘᓐᓃᑦ ᐃᖅᑲᓇᐃᔮᖃᕐᓂᐅᓴᕚ ᐸᕐᓇᐅᑎᐅᔪᓂᑦ ᑲᑐᔾᔨᔨᐅᔪᓂᓪᓗ ᑕᒪᓐᓇ 
ᐱᔪᓐᓇᖁᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. ᐅᐊᑦᑎᐊᕈᓕ ᐃᖅᑲᓇᐃᔭᖃᖃᑎᖃᕐᐸᓚᐅᖅᑯᒍᑦ ᕼᐊᒻᒪᓚᒃᑯᑦ 
ᑲᑎᒪᔨᖏᓐᓂ ᐊᕐᕕᐊᓂ. ᐃᖅᑲᓇᐃᔭᖃᑎᖃᕐᓂᐊᖅᑯᒍᑦ ᑭᒃᑯᑐᐃᓐᓇᕐᓂ ᑕᐃᒪᐃᒍᒪᑐᐃᓐᓇᕐᑐᒥᑦ. ᐊᐃᐳᕈᓕᖅᑲᑦ, 
ᑕᖅᑭᐅᓛᖅᑐᒥ, ᑐᔅᓯᕋᐅᑎᐅᔪᓂᑦ ᐱᔪᒪᔾᔪᑎᓂᑦ ᓴᖅᑮᓂᐊᕋᓗᐊᖅᑯᒍᑦ, ᓴᖅᑭᐅᒪᑎᑦᑎᓗᑕ ᐊᒻᒪᓗ 
ᖃᐃᑦᑎᔭᐅᔪᒪᓗᑕ ᑭᓇᑐᐃᓐᓇᕐᒧᑦ ᑕᐃᒪᐃᒍᒪᔪᒧᑦ ᒪᑐᐃᖅᓯᓂᕐᒥᑦ ᓄᓇᓕᕋᓛᖑᔪᒥᑦ. 
 
ᐄ, ᐊᑭᖓ, ᒥᑭᓕᐊᖅᑯ, $120 ᐊᒻᒪᓗ ᐊᐱᕆᓯᒪᕙᒃᑲ ᐱᓕᕆᕕᖃᕐᕕᒃᑲ ᑕᑯᒋᐊᖁᓪᓗᖏᑦ ᑕᒪᓐᓇ 
ᐊᖏᓪᓕᕚᓪᓕᕈᓐᓇᕐᒪᖔᖅ ᑕᒪᒃᑯᐊ ᐊᑭᓪᓚᕆᖏᑦ ᑕᑯᔅᓴᐅᖔᓕᕐᓗᑎᑦ ᐊᐅᓚᑦᑎᓂᕐᒥᑦ ᓄᓇᓕᕋᓛᖑᔪᒥᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑕ. ᑭᖑᓪᓕᖅᐹᒥ ᐃᓚᒋᐊᕈᑕᖓ. ᒪᒃᓖᓐ. 
 
ᒪᒃᓖᓐ:  ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑐᓴᕈᒥᓇᒻᒪᕆᑉᐳᖅ ᑐᔅᓯᕋᐅᑎᑕᖃᕐᓂᐊᕐᖓᑦ ᐱᔪᒪᔾᔪᑎᐅᔪᓂᑦ 
ᑕᖅᑭᕆᓛᖅᑕᑎᓐᓂ ᐱᔾᔪᑎᓕᓐᓂ ᓄᓇᓕᕋᓛᖑᔪᓂᑦ. ᐅᖃᕈᒪᖏᒃᑲᓗᐊᖅᑯᖓᓕ ᑕᒪᓐᓇ ᐊᐅᓚᑦᑎᓂᖅ 
ᓄᓇᓕᕋᓛᕐᒥ ᓇᒻᒥᓂᑎᑑᕐᖓᑦ ᑭᓯᐊᓂᓕ ᐊᐅᓚᓂᐅᔪᖅ ᓄᓇᓕᕋᓛᖑᔪᒥᑦ ᐃᒪᐃᑑᔭᖅᑯ ᒥᑭᔪᒥᑦ ᓇᒻᒥᓂᖃᕐᓂᖅ. 

ᑮᓇᐅᔭᓂᑦ ᐊᑐᕆᐊᔅᓴᖅ ᑮᓇᐅᔭᒃᑯᕕᒻᒥ ᐊᑐᖅᑐᐊᓂᕐᒥᑦ ᓂᐅᕕᕐᓂᐅᓴᓗᓂ ᖃᒧᑕᐅᔭᕐᓂᑦ, ᕿᔪᓐᓂᑦ 
ᐃᓪᓗᕋᓛᓕᐅᕈᑎᔅᓴᓂᑦ, ᐊᓯᖏᓪᓗ, ᑮᓇᐅᔭᖃᕆᐊᖃᖅᑯ. ᐅᖃᕋᑖᖅᑯ $120 ᑕᐅᓴᓐ ᑮᓇᐅᔭᐃᑦ ᑭᓇᑐᐃᓐᓇᕐᒧᑦ 
ᐱᒋᐊᖅᐸᓪᓕᐊᑎᑦᑎᓗᑎᑦ ᓄᓇᓕᕋᓛᒥ. ᑕᒪᓐᓇ ᐊᒥᓲᓗᐊᓐᖏᓚᖅ ᐱᒋᐊᖅᑎᑦᑎᓂᕐᒥᑦ ᓄᓇᓕᕋᓛᕐᒥ. 
 
ᑳᓐᑐᕋᓄᑦ ᐱᔭᐅᔭᕆᐊᓖᑦ ᐅᕝᕙᓘᓐᓃᑦ ᐃᓄᐃᑦ ᐱᔭᕆᐊᓕᖏᑦ ᑕᒪᒃᑯᐊ ᐱᒋᐊᖅᑎᓪᓗᒋᑦ ᓄᓇᓕᕋᓛᔅᓴᐃᑦ 
ᑎᑎᖅᑲᒥᑦ ᒐᕙᒪᒃᑯᓐᓂ ᑐᓂᓯᓂᐊᕐᓂᕋᐃᓗᑎᑦ ᐃᒪᓐᓇᓂᑦ ᑮᓇᐅᔭᓂᑦ ᑕᓪᓕᒪᓄᑦ ᐊᕐᕌᒍᓄᑦ ᐊᒻᒪᓗ ᑲᑐᔾᔨᔨᐅᔪᖅ 
ᕼᐊᒻᒪᓚᒃᑯᑦ ᐅᕝᕙᓘᓐᓃᑦ ᑯᐊᐳᕇᓴᒃᑯᑦ ᐅᕝᕙᓘᓐᓃᑦ ᐃᓅᔪᖅ ᑐᓂᔪᓐᓇᕐᓗᓂᐅᒃ ᑮᓇᐅᔭᒃᑯᕕᒻᒧ 
ᐊᑐᐃᓐᓇᓂᖃᕐᓂᐊᕐᖓᑦ ᑮᓇᐅᔭᓂᑦ ᑕᒪᒃᑯᐊ ᐱᒋᐊᖅᔪᑎᐅᔪᑦ ᐊᑭᐅᔪᑦ ᓄᓇᓕᕋᓛᓕᐅᕐᓂᕐᒥᑦ. 
 
ᑕᕝᕙᓂ ᑐᔅᓯᕋᐅᑎᐅᔪᒥᑦ ᐱᔪᒪᔾᔪᑎᓂᑦ, ᐃᓱᒪᔅᓴᖅᓯᐅᕈᓐᓇᖅᑳ ᑕᒪᒃᑯᐊ ᖃᓄᐃᑦᑑᓂᖏᑦ ᑎᑎᕋᖅᓯᒪᔪᖏᓐᓂ 
ᐃᓄᒃ ᐅᕝᕙᓘᓐᓂᑦ ᑲᑐᔾᔨᔨᐅᔪᖅ ᑐᓂᔭᐅᓂᐊᖅᑲᑦ ᐅᕝᕙᓘᓐᓃᑦ ᐃᓱᒪᔅᓴᖅᓯᐅᕈᑎᐅᓗᓂ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᓯᕗᓕᖅᑎ. 
 
ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. $120 ᑕᐅᓴᓐ ᑮᓇᐅᔭᐃᑦ ᐊᒥᓲᓗᐊᒐᓛᑉᐳᖅ. $120 ᐅᓪᓗᒧᑦ, 
ᐊᓄᓪᓚᔅᓯᐊᖑᔪᑦ, ᑕᒪᓐᓇ ᐅᓪᓗᒥᒧ ᐊᑐᖅᑕᐅᕙᑉᐳᖅ ᐊᑭᓕᐅᑎᐅᕙᑦᑐᖅ ᓄᓇᓕᕋᓛᓄᑦ. ᐊᓯᖏᓐᓂᑦᑕᐅᖅ 
ᐃᑲᔪᑎᓂᑦ ᖃᒧᑕᐅᔭᓄᑦ ᓂᐅᕕᕐᓂᓄᑦ ᐊᒻᒪᓗ ᐊᐅᓚᐅᑎᓄᑦ ᐅᒥᐊᕐᓄᑦ ᐊᒻᒪᓗ ᐱᓕᕆᐊᖑᔪᓄᑦ 
ᑕᐃᒪᐃᑉᐸᒃᑭᕗᒍᑦ. 
 
ᒪᑐᐃᖓᑦᑎᐊᖅᑯᒍᑦ ᐅᖃᐅᔾᔭᒋᐊᕐᓗᑕ ᖃᓄᑎᒋᑦ ᐃᑲᔪᖅᓱᕆᐊᖃᕐᒪᖔᑕ. ᐄᖃᐃ, ᐊᑎᓕᐅᕐᓂᖅ ᑳᕐᑐᕌᖑᔪᓂᑦ 
ᑕᒪᓐᓇ ᐊᑐᕈᓐᓇᕆᕙᕗᑦ ᐊᒻᒪᓗ ᐊᒥᓲᓂᖅᓴᓂᑦ ᐊᑭᖏᓐᓂ ᑕᕝᕙᐅᔪᓐᓇᕆᕗ ᖃᐅᔨᓇᓱᐊᕈᓐᓇᖅᑕᕗᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑕᖓ. ᕼᐊᕕᐅᔭᖅ. 
 
ᐊᐱᖅᑯᑦ 458-1(6): ᐃᓄᐃᓐᓇᖅᑐᓐ ᐃᓕᓴᐃᔩᑦ ᐊᒥᓱᕈᒋᐊᖅᑕᐅᔭᕆᐊᖃᕐᓂᖏᑦ 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓕᐊᖅᑎᔪᒪᕙᕋ ᐊᐱᖅᑯᓯᕆᓂᐊᖅᑕᕋ ᒥᓂᔅᑕᐅᔪᒧᑦ 
ᐃᓕᓐᓂᐊᕐᑐᓕᕆᔨᒃᑯᓐᓄᑦ. 
 
ᐊᐱᕆᓚᐅᓐᖏᓂᓐᓂ, ᑐᑭᓯᓯᒪᕗᖓ ᒥᑦᑎᒪᑕᓕᒻᒥᐅᑦ, ᐊᐱᕆᕙᓪᓕᐊᓯᒪᒻᒪᑕ ᐱᓕᕆᐊᖑᔪᓂᑦ ᐃᓄᑦᑎᑐᑦ. ᑖᒃᑯᐊ 
ᑐᓱᒋᕐᔪᐊᖃᒃᑲ ᐃᓄᖏᑦ. 
 
ᖁᕐᓗᖅᑑᒥ, ᐃᓄᐃᓐᓇᖅᑐᓐ ᐃᓕᓴᐃᔨᖃᓐᖏᓚᑦ ᐊᒻᒪᓗ ᐱᓕᕆᐊᖑᔪᓂᑦ, ᑕᑯᒍᒪᒐᓗᐊᖅᑯᖓᓕ ᐊᒥᓲᓂᖅᓴᓂᑦ 
ᐃᓄᐃᓐᓇᖅᑐᓐ ᐃᓕᓴᐃᔨᐅᔪᓂᑦ ᓄᓇᖁᑎᓐᓂ ᖃᑏᓇᐅᓗᐊᕐᓂᖏᓐᓄᑦ ᐃᓄᐃᓐᓇᖅᑐᓐ ᐅᖃᓲᖑᔪᑦ 
ᐃᓕᓴᐃᔨᐅᔪᑦ ᕿᑎᕐᒥᐅᓂ. ᐊᒥᓲᓂᖅᓴᓂᑦ ᐃᓄᐃᓐᓇᖅᑐᓐ ᐃᓕᓴᐃᔨᐅᔪᓂᑦ ᖁᕐᓗᖅᑑᒥ ᑕᑯᔪᒪᒐᓗᐊᖅᑯᖓ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐊᖏᖃᑎᒋᔭᕋ ᒪᓕᒐᓕᐅᖅᑎᐅᔪᖅ ᑕᐃᒃᑯᐊ 
ᐃᓄᐃᓐᓇᖅᑐᓐ ᐃᓕᓴᐃᔨᐅᔪᑦ ᐊᒥᓱᕈᒃᑲᓐᓂᕆᐊᖃᕐᒪᑕ ᐊᒻᒪᓗ ᑕᒪᓇ ᐃᓕᓐᓂᐊᕈᑕᐅᕙᒃᑐᑦ ᐃᓄᐃᓐᓇᖅᑐᓐ 
ᐱᑕᖃᒃᑲᓐᓂᕆᐊᖃᕐᒪᑦ. 

ᑕᐃᒪᓕ, ᖁᕐᓗᖅᑐᒥ ᐊᒻᒪᓗ ᐃᖃᓗᑦᑐᑦᑎᐊᕐᒥ, ᐅᖃᖃᑎᒋᖃᑦᑕᕐᓯᒪᒻᒪᑕ ᑕᒪᓐᓇ ᐅᖃᐅᓯᖓ 
ᔭᒐᒃᐸᓪᓕᐊᔪᒻᒪᕆᐅᒻᒪᑦ ᐊᒻᒪᓗ ᑕᒪᒃᑯᐊ ᐃᓕᓴᐃᔨᐅᔪᑦ ᐊᒥᓱᕈᕆᐊᒃᑲᓐᓂᖁᒐᓗᐊᕋᑦᑎᒍᑦ. ᑕᐅᕙᓐᖓᕆᐊᖃᕐᒪᑦ 
ᐊᕕᒃᑐᕐᓯᒪᔪᓂᒃ ᐊᖏᖅᑕᐅᓯᒪᓂᖏᓐᓄᑦ ᓄᓇᖃᖅᑐᓄᑦ ᐃᓕᓴᐃᔨᕈᕐᓂᕐᒧᑦ, ᐊᒥᓱᕈᒃᑲᓐᓂᕐᓗᑎᒃ. 
 
ᐱᓕᕆᓂᕐᒧᑦ ᐸᕐᓇᒍᑎᒋᔭᑦᑎᓐᓂᒃ, ᑐᕌᒐᒃᓴᖃᕐᒥᒐᑦᑕ ᐃᓄᐃᓐᓇᖅᑐᓐ ᐊᒻᒪᓗ ᐃᓄᒃᑎᑐᑦ 
ᐊᒥᓱᕈᕆᐊᒃᑲᓂᕋᓱᐊᕐᓗᒋᑦ ᐃᓕᓴᐃᔨᐅᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ.. ᖁᔭᓐᓇᒦᒃ ᑭᐅᒐᕕᑦ. ᖁᕕᐊᓱᒃᐳᖓ ᑕᒪᓐᓇ ᐃᓕᑕᕆᔭᐅᒻᒪᑦ 
ᐱᑕᖃᕆᐊᖃᕐᓂᖓᓂᒃ ᐃᓄᐃᓐᓇᖅᑐᑦ ᐃᓕᓴᐃᔨᖃᕆᐊᖃᕐᓂᕐᒧᑦ. ᑕᐃᒪᓕ ᐱᐅᔪᒃᓴᐅᕗᖅ ᑕᐃᒃᑯᐊ 
ᐅᖃᐅᑎᓚᖅᐱᒋᑦ ᕿᑎᕐᒥᐅᓂᒃ ᐊᕕᒃᑐᕐᓯᒪᔪᓂ ᐊᒥᓱᕈᕆᐊᖅᑕᐅᓂᐊᕐᓂᖏᓐᓄᑦ ᐃᓄᐃᓐᓇᖅᑐᓐ ᐃᓕᓴᐃᔨᐅᔪᑦ 
ᑕᐅᕙᓂ. ᐊᐱᕆᔪᒪᔪᖓ ᖃᓄᖅ ᑕᐃᒃᑯᐊ ᑐᓴᖅᑎᓛᕐᒪᖓᖅᐱᒋᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᓄᓇᕗᒻᒥ ᓯᓚᑦᑐᓴᕐᕕᒻᒥ, ᐃᓕᓴᐃᔨᓄᑦ 
ᐃᓕᓐᓂᐊᖅᑐᖃᖅᐸᒻᒪᑕ ᐊᒻᒪᓗ ᑕᐃᒃᑯᐊ ᐊᐅᓚᑦᓯᔨᖏᑦ ᐅᖃᐅᑎᔪᓐᓇᖅᑕᒃᑲ ᓯᓚᑦᑐᓴᕐᕕᒻᒥᐅᑦ ᐳᓚᕆᐊᖁᓗᒋᑦ 
ᕿᑎᕐᒥᐅᓄᑦ. ᒪᒥᐊᓇᖅ. ᑕᐃᒪᐃᓐᓂᐊᖅᑐᒍᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᕼᐊᕕᐅᔭᖅ  
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᒥᓂᒡᑕᐅᔪᖅ ᐃᓱᒪᒋᐊᒃᑲᓐᓂᖁᔭᕋ. ᐊᓯᖏᓐᓂᒃ 
ᐃᖅᑲᓇᐃᔭᒃᓴᖅᑕᖃᒃᑲᓂᖅᐸᑦ, ᖁᕐᓗᖅᑐᒥᒃ, ᑕᐃᒃᑯᓄᖓ ᐃᓄᐃᓐᓇᖅᑐᓐ ᐃᓕᓴᐃᔨᕈᕈᒪᔪᓄᑦ, ᑕᑯᔪᒪᒐᓗᐊᖅᑐᖓ 
ᒥᓂᔅᑕᐅᔪᖅ ᐃᓱᒪᒋᐊᕈᓐᓇᕐᒪᖔᖅ ᐊᒥᓱᕈᖅᑎᑦᑎᒋᐊᕐᓂᕐᒧᑦ ᐃᓄᐃᓐᓇᖅᑐᓐ ᐃᓕᓴᐃᔨᐅᔪᓂᒃ 
ᐃᓕᓴᐃᒍᒪᒐᔭᖅᑐᓂᒃ ᐃᓄᐃᓐᓇᖅᑐᓐ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᓄᓇᖓᓐᓂ, ᑕᐃᒃᑯᐊ ᐃᓄᒋᐊᓐᓂᖏᑦ 
ᐃᓚᓕᐅᑎᔪᒪᔪᑦ ᐃᓕᓴᐃᔨᒃᓴᓄᑦ ᐃᓕᓐᓂᐊᕐᓂᕐᒧᑦ, ᐃᓕᓴᐃᔨᕈᕈᒪᔪᑦ ᐊᒥᓱᑉᐸᑕ, ᑕᐃᒪᐃᑦᑐᓐᓇᖅᑐᑦ. 
 
ᑕᒪᒃᑯᐊ ᐱᓕᕆᐊᖑᔪᑦ, ᓄᓇᓕᓐᓂ ᐃᓕᓐᓂᐊᖅᑕᐅᔪᑦ ᐸᓐᓂᖅᑑᒥ ᐊᒻᒪᓗ ᒥᑦᑎᒪᑕᓕᒻᒥ. ᒪᓕᑦᑐᖅ ᐊᒥᓲᓂᖏᓐᓂᒃ 
ᐃᓚᒋᔭᐅᔪᒪᔪᑦ ᐱᓕᕆᐊᒥᒃ. ᑕᐃᒪᓕᖃᐃ ᐊᔪᕐᓇᓐᖏᓚᖅ ᐊᒥᓲᑉᐸᑕ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖅᑭᑦᑐᖅ. 

ᐊᐱᖅᑯᑦ 459-1(6): ᑐᓴᒐᒃᓴᖅ ᑕᒻᒫᑎᕐᕕᒻᒧᑦ ᐊᒻᒪ ᐋᓐᓂᐊᕕᓕᐊᕈᔾᔭᐃᑦ ᐃᓱᒫᓘᑎᖏᓐᓂᑦ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᑕᐃᒪᓐᖓᓂᑦ ᐅᕙᓂᓕᕋᑦᑕ, ᓇᖏᕐᓯᖃᑦᑕᕋᑦᑕ ᐊᐱᕐᓱᖅᑐᑕ 
ᐊᐱᖅᑯᑎᐅᔪᓂᒃ ᐊᒻᒪᓗ ᐱᖃᓐᓇᕆᔭᕋ ᑭᐅᖃᑦᑕᖅᑐᓂ ᑲᒪᓇᓱᐊᕐᓂᕐᒧᑦ ᐊᔾᔨᒌᓐᖏᑦᑐᓂᒃ ᐊᑲᐅᓐᖏᓕᐅᕈᑕᐅᔪᓂᒃ 
ᐃᓪᓗᓕᐅᑉ ᐋᓐᓂᐊᕐᕕᖓᓂ, ᐊᒻᒪᓗ ᐃᓪᓗᓕᒻᒥ ᐊᓐᓂᐊᕐᕕᓕᐊᖅᐸᒃᑐᑦ ᖃᖓᑕᓂᕆᕙᒃᑕᖏᓐᓄᑦ, 
ᐊᖏᕐᓯᒪᔪᖃᓕᕐᒪᑦ ᑕᒪᓐᓇ ᖃᐅᔨᒋᐊᖅᑕᐅᓂᐊᕐᒪᑦ. 
 
ᑕᐃᒪᓕ ᐊᐱᕆᔪᒪᔭᕋ ᑕᒪᓐᓇ ᖃᐅᔨᒋᐊᕐᓯᒪᓕᕐᒪᖔᒍ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ. ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ. ᐅᖃᖅᑎ. ᒪᓕᒐᓕᐅᖅᑎᐅᔪᖅ ᐊᒃᓱᐊᓗᒃ ᐃᖅᑲᓇᐃᔭᕐᓯᒪᔪᖅ ᑭᒡᒐᖅᑐᖅᑐᓂᒋᑦ 
ᐃᓪᓗᓕᒥᐅᑕᐅᔪᑦ ᐊᒻᒪᓗ ᓴᓂᕋᔭᒻᒥᐅᑦ. ᑕᐃᓐᓇ ᐊᒃᓱᕈᑦᑎᐊᖃᖅᓱᑐᖅ, ᐅᖃᖅᑎ, ᓴᖅᑮᕋᑖᓚᐅᖅᑐᒍ 
ᑳᓐᑐᕌᑕᐅᔾᔪᑎᒃᓴᐅᔪᒥᒃ ᐊᓐᓂᐊᕐᕕᒻᒧᑦ ᐃᓪᓗᓕᒥ ᐊᒻᒪᓗ ᑕᒪᓐᓇ ᒪᓕᒐᓕᐅᖅᑎᐅᔪᖅ ᐅᖃᐅᓯᕆᖃᑦᑕᕐᓯᒪᓪᓗᓂᐅᒃ 
ᑕᒪᑐᒥᖓ ᐃᓱᒫᓘᑎᐅᒧᑦ ᐃᓱᒪᒋᓕᖅᐸᕋ ᖁᕕᐊᒋᔭᐅᒋᐊᖃᑦᑐᖅ. 
 
ᑲᑎᒪᔨᐅᔪᑦ ᓱᓕᒻᒪᑦ, ᐅᖃᖅᑎ, ᐱᐊᓂᒃᑲᑦᑕ ᐊᐱᖅᓱᓂᕐᒥᒃ ᐃᒃᐸᒃᓴᖅ, ᐅᖄᓚᓚᐅᕋᒪ ᑕᒻᒫᑎᖅᕕᒻᒧᑦ 
ᖃᐅᔨᒋᐊᖅᑐᖓ ᓄᑖᓂᑦ ᐱᑕᖃᒻᒪᖔᖅ ᒪᓕᑦᑕᐅᒍᓐᓇᖅᑐᓂᒃ. ᓱᑲᑦᑐᒃᑯᑦ ᖃᐃᑦᑎᔪᖃᓚᐅᕐᒪᑦ ᓇᓕᖅᑲᖏᓐᓂᑦ 
ᐅᓪᓛᖅ ᐊᒻᒪᓗ ᖃᐅᔨᒋᐊᖅᑐᖓ, ᐅᖃᖅᑎ, ᓄᓇᓯᐅᑎᖃᕋᓗᐊᕐᒪᖔᑕ. 
 
ᐅᖃᖅᑕᐅᖁᔭᐅᓂᐅᖅᑲᐅᔪᒥᒃ, ᓄᓇᓯᐅᑎᖓ ᐊᑐᖅᑕᐅᑉᐸᑦ ᐊᓯᐊᓄᑦ ᖃᐃᖁᔭᐅᓯᒪᒍᓂ, ᐅᓇ ᐆᑑᑎᒋᓗᒍ, 
ᖃᖓᑕᓲᒃᑯᕕᒻᒦᒍᓐᓇᖏᒃᑯᓐᓂ ᖄᖏᐅᑎᔪᒥᒃ ᐅᖄᓚᔪᖃᓪᓗᓂ, ᑕᐃᒪ ᐱᑕᖃᒻᒪᑦ ᑐᕌᖅᑕᐅᑎᒋᔪᒥᒃ 
ᖃᖓᑕᓲᒃᑯᕕᒻᒥ ᐃᓄᓐᓄᑦ ᐅᖄᓚᔪᖃᖃᑦᑕᕐᓂᐊᕐᒪᑦ ᑕᒻᒫᕐᑎᖅᕕᒻᒧᑦ ᐅᓯᔭᐅᒍᒪᔪᓄᑦ. 
 
ᐊᒻᒪᓗ ᐅᕙᒍᑦ, ᐅᖃᖅᑎ, ᑕᐃᒪᐃᑦᑐᖃᑦᑎᓪᓗᒍ ᑐᐊᕕᓐᓇᖅᑐᖃᕈᓂ, ᑖᒃᓯᒃᑯᑦ ᐊᑭᓖᔾᔪᑎᓂᑦ ᐱᑕᖃᒻᒥᔪᒍᑦ 
ᑕᒻᒫᑎᕐᕕᒻᒨᖅᑐᒥᓂᖅ ᑖᒃᓯᑦᑐᓂ ᐊᑭᓖᖃᑦᑕᕐᓂᐊᕐᒪᑦ. 
 
ᑕᒪᒃᑯᐊ ᐱᓕᕆᐊᖑᓯᒪᔪᑦ ᐋᖅᑭᓱᖅᓯᒪᔭᕗᑦ ᑕᕝᕙᓂ ᐊᐱᖅᓱᕈᑎᐅᕙᑦᑐᑦ ᑲᑎᒪᔨᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᐅᖃᕋᑖᕐᒪᑦ ᑖᒃᓯᒃᑯᑦ ᐊᑭᓖᔾᔪᑎᒥᒃ ᐱᑕᖃᒻᒪᑦ. ᖃᓄᓪᓕ 
ᐊᑭᓖᔾᔪᑎᒥᒃ ᐱᑎᑕᐅᒍᓐᓇᕐᒪᑕ ᖃᖓᑕᓲᒃᑯᕕᒻᒥ ᐃᓄᒃᑕᖃᑦᑎᓐᓇᒍ ᑕᐃᑲᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓄᕐ ᖃᖓᑕᓲᒃᑯᕕᒻᒦᑎᓪᓗᒍ ᐊᒻᒪᓗ ᐊᖁᑎᖃᖏᑯᑦᑕ 
ᐊᑐᐃᓐᓇᐅᔪᒥᒃ, ᑖᒃᓯᒧᑦ ᐅᖄᓚᔪᖃᓪᓗᓂ. ᑖᒃᓯ ᓂᐅᓯᒍᓂ ᑕᒻᒫᑎᕐᕕᒻᒧᑦ ᑕᐃᒪ ᑖᒃᓯ ᐊᑭᓕᖅᑕᐅᒐᔭᖅᐳᖅ 
ᑕᒻᒫᑎᕐᕕᒻᒥᐅᓂᑦ ᐅᕝᕙᓘᓐᓃᑦ ᐊᑭᓖᔾᔪᑎᖏᑎᒍᑦ ᑖᒃᓯᒧᑦ. ᐊᑭᓖᔭᕆᐊᖃᖏᑦᑐᖅ ᐋᓐᓂᐊᕕᓕᐊᖅᑐᖅ. ᖁᔭᓐᓇᒦᒃ, 
ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖁᕕᐊᑉᐳᖓ ᐱᐅᓯᕚᓕᖅᓯᒪᒻᒪᑦ. ᐃᓱᒫᓘᑎᐅᔪᖅ 
ᐅᖃᐅᓯᕆᓕᖅᑭᖅᑖᒍᒃᑯ ᐋᓐᓂᐊᕕᓕᐊᖅᑐᓄᑦ ᐊᒻᒪᓗ ᐊᓯᖏᒍᑦ, ᖃᓄᐃᓕᖓᓕᖅᑲᓕ ᐃᓂᖃᖏᑦᑐᓄᑦ ᑐᔪᒻᒥᕕᒻᒥ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᒻᒪᐃᓛᒃ, ᐱᓕᕆᐊᕆᒻᒥᔭᕗᑦ. ᐱᓕᕆᕕᓐᓂ 
ᐃᖅᑲᓇᐃᔭᖅᑎᐅᔪᑦ ᖃᐅᔨᒋᐊᖅᑎᓯᒪᔭᒃᑲ ᓯᓚᑦᑐᖅᓴᖅᕕᒻᒥᑦ. ᐃᓘᓇᑲᓴᖏᑦ ᑲᑎᒪᔨᐅᔪᑦ ᖃᐅᔨᒪᒻᒪᑕ, ᐱᑕᖃᕋᑦᑕ 
ᐅᑮᕕᒃ ᓇᔪᒐᐅᔪᖅ ᐃᓕᓐᓂᐊᖅᑎᓄᑦ, ᐊᑐᐃᓐᓇᐅᔪᒥᒃ ᓂᕆᕕᖃᒻᒥᒻᒪᑦ, ᑏᕖᖃᑦᑐᓂ ᐊᒻᒪᓗ ᓯᓂᒃᕕᓂᑦ 
ᐊᓯᖏᓪᓗ. ᐋᓐᓂᐊᕕᓕᐊᖅᑐᑦ ᑐᔪᒥᖃᑦᑕᓂᐊᕐᕈᓐᓃᕐᒪᑕ ᐃᓄᓐᓂ, ᖃᐅᔨᒋᐊᕋᓱᒃᑲᓗᐊᖅᑐᒍᑦ ᑕᐃᓐᓇ 
ᐃᓂᑦᑎᐊᔭᐅᖓᔭᒪᖔᖅ ᐋᓐᓂᐊᕕᓕᐊᖅᓯᒪᔪᓄᑦ. 
 
ᑕᐃᑲᓂᒃᓴᐃᓐᓇᕐᓗ, ᐅᖃᖅᑎ, ᕿᒥᕈᕙᓪᓕᐊᒥᔪᒍᑦ ᐊᒻᒪᓗ ᖃᐅᔨᓴᖅᐸᓪᓕᐊᓪᓗᑕ ᐊᖏᕐᕋᐅᔪᓂᑦ ᐊᑐᐃᓐᓇᐅᕙᑦᑐᑦ 
ᑕᒪᒃᑯᐊ ᐅᖃᐅᓯᕆᖃᑦᑕᖅᑕᕗᑦ ᑲᔪᓰᓐᓇᐅᔭᖅᑐᑦ ᐊᒻᒪᓗ ᓂᕆᐅᑉᐳᖓ ᐅᓂᒃᑳᕈᓐᓇᓛᕆᐊᖅᓴᖅ ᑲᑎᒪᔨᒧᑦ ᐊᒻᒪᓗ 
ᑲᑎᒪᕕᒻᒧᑦ ᖃᐃᔪᓂ ᐅᓪᓗᓂ ᐋᖅᑭᒋᐊᖅᓯᒪᓕᕐᓂᑎᓐᓂᒃ ᖃᓄᐃᓐᓂᐅᔪᖅ ᐋᓐᓂᐊᕕᓕᐊᖅᐸᑦᑐᓄᑦ, 
ᐃᒡᓗᓕᒻᒥᐅᑕᐃᓐᓇᐅᖏᑦᑐᓂᑦ ᑭᓯᐊᓂᓗ ᐊᓯᖏᓐᓂᑦ ᓄᓇᓕᐅᔪᓂ ᑎᑭᖃᑦᑕᖅᑐᑦ ᑭᖑᕙᖅᑐᑎᒃ ᐊᒻᒪᓗ 
ᐃᓂᖃᕈᓐᓃᖃᑦᑕᖅᑐᑦ ᑐᔪᒻᒥᕕᒻᒥ. 
 
ᐃᓚᒋᐊᕐᓗᒍᓗ, ᐅᖃᖅᑎ, ᐃᓪᓗᕈᓯᖃᕋᑦᑕ 40-ᓂᒃ ᑕᒻᒫᑎᖅᕕᒻᒧ, ᓇᓗᓇᐃᒃᑯᑎᑐᐃᓐᓇᖅ ᖃᑦᑎᓂᒃ 
ᐊᐅᓚᖅᑐᖃᑉᐸᒻᒪᖔᖅ, ᐃᓚᖏᑦ ᐊᑭᖃᑦᑐᑦ ᐊᖁᑎᐅᔪᑦ ᑕᐃᑲᓃᑦᑐᑦ ᐱᓕᕆᕕᖓᑎᒍᑦ ᐋᓐᓂᐊᖅᑐᓕᕆᔨᒃᑯᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᑭᖑᓪᓕᖅᐹᒥ ᐃᓚᒋᐊᕈᑎᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᕋ ᑭᐅᔪᑎᖏᓐᓄᑦ ᐊᒻᒪᓗ ᐊᖑᒻᒪᑎᑕᐃᓐᓇᕐᒪᑦ 
ᐅᕙᓐᓄᑦ. ᐅᑮᕕᐅᑉ ᓇᔪᒐᐅᔪᖅ ᐃᓕᓐᓂᐊᖅᑎᓄᑦ ᐃᓱᒪᒋᔭᐅᒻᒪᑦ ᐊᑐᖅᑕᐅᒍᓐᓇᕆᐊᖓᓂᒃ, ᐊᑲᐅᖏᓕᐅᕈᑎᓂᒃ 
ᖃᓄᐃᑦᑐᓂᒃ ᑕᑯᓂᐊᖅᑐᒋᕕᓯ ᐅᕝᕙᓘᓐᓃᑦ ᑖᒃᑯᐊ ᐅᖃᐅᓯᐅᕙᓪᓕᐊᑐᐃᓐᓇᖅᑐᑦ ᒫᓐᓇᒧᑦ 
ᕿᓂᖅᐸᓪᓕᐊᓂᖏᓄᑦ ᐊᑐᖅᑕᐅᒍᓐᓇᖅᑐᒥᒃ ᑐᔪᒻᒥᕕᒻᒥᒃ. 
 
ᐊᖏᖃᑎᖃᕋᓱᐊᖅᑳ ᐅᑮᕕᒻᒥᐅᑕᓂᒃ ᐊᒻᒪᓗ ᐱᓕᕆᕕᐊ ᐋᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᒪᒃᑯᐊ ᐱᒋᐊᕈᑎᑐᐃᓐᓇᐃᑦ ᐅᖃᖃᑎᒌᒍᑎᒧᑦ 
ᐱᔭᐅᕙᓪᓕᐊᔪᓄᑦ. ᖃᐅᔨᕙᓪᓕᐊᓇᓱᐊᖅᑐᖓ ᐊᒻᒪᓗ ᖃᐅᔨᒐᓱᐊᖅᑐᑎᒃ ᑭᓱᓂᒃ ᐊᑐᐃᓐᓇᖃᒻᒪᖔᑕ ᒫᓐᓇᐅᔪᖅ, 
ᐱᒋᔭᐅᔪᓂᒃ ᒐᕙᒪᒃᑯᓐᓄᑦ ᓄᓇᕗᒻᒥ ᐱᑕᖃᑦᑎᑦᑎᒍᓐᓇᕈᑦᑕ ᐱᐅᓂᖅᐹᒥᑦ ᐃᓂᒋᔭᐅᒍᓐᓇᖅᑐᒥᒃ 
ᐋᓐᓂᐊᕕᓕᐊᖅᐸᑦᑐᓄᑦ ᑕᒻᒫᑎᖅᕕᒃ ᑕᑕᑦᑎᓪᓗᒍ. 
 
ᒫᓐᓇ ᐊᑐᕋᑦᓴᐅᒐᔭᕐᒥᔫᒐᓗᐊᖅ ᐅᑮᕕᒃ, ᐊᒻᒪᓗ ᑕᒪᓐᓇ ᐊᑐᕈᓐᓇᑐᐃᓐᓇᕆᐊᖃᕐᓂᕗᑦ ᕿᒥᕐᕈᔭᕗᑦ. 

ᑭᓯᐊᓂ ᓯᓚᑦᑐᓴᕐᕕᒃ ᑕᒪᑦᓱᒥᖓ ᐱᓕᕆᖃᑎᒋᒋᐊᓕᕗᑦ. ᐅᑮᕕᑦ ᐊᑖᓃᒻᒪᑦ ᓯᓚᑦᑐᓴᕐᕕᐅᑉ. ᐊᒻᒪᓗ 
ᑭᓪᓕᖃᑦᓯᐊᕈᒪᒐᑦᑕ ᐱᖃᑎᐊᓗᕗᑦ ᐱᓕᕆᖃᑎᒋᕗᓪᓗ ᓯᓚᑦᑐᓴᕐᕕᒻᒥᐅᑦ ᐃᑲᔪᕈᓐᒪᕋᔭᕐᒪᖔᑕ ᐅᕙᑦᑎᓐᓂᒃ. 
ᐃᑲᔪᕈᓐᓇᖏᑉᐸᑕ ᐊᓯᖏᓐᓂᒃ ᕿᒥᕐᕈᒋᐊᖃᕋᔭᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐊᐱᖅᑐᑎᑦᓴᐃᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 460-1(6): ᓴᖅᑭᑎᕆᓂᖅ ᐃᒡᓗᐃᑦ ᐊᑐᖅᑐᐊᒐᖏᑕ ᐊᑭᒋᔭᐅᖁᔭᖏᓐᓂᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓂᐲᕈᓕᕋᒪ ᓂᓪᓕᕐᓂᓵᓗᐊᓕᒧᑦ. ᐊᐱᖅᑯᑎᒐ ᑐᕌᖓᔪᖅ 
ᒥᓂᔅᑕᖓᓐᓄᑦ ᐃᓪᓗᓕᕆᔨᒃᑯᑦ. ᓂᕆᐅᒋᕙᕋ ᑭᐅᓂᐊᕆᐊᖓ ᐊᐱᖅᑯᑎᓐᓂᒃ ᐱᔾᔪᑎᖃᕐᑐᓂᒃ ᑎᓕᔭᐅᓯᒪᔪᑦ 
ᐃᓱᒪᑦᓴᖅᓯᐅᕈᑕᐅᖁᔭᖏᓐᓂᒃ, ᑲᑎᒻᒪᐅᑎᑦᓴᓅᕈᓐᓇᖅᐸᒋᑦ. 
 
ᐃᓱᒪᓕᐅᕈᑕᐅᓯᒪᔪᑦ ᔮᓐᓄᐊᓕ 1, 2003, ᐃᓱᒪᓕᐅᕈᑕᐅᓯᒪᔪᑦ ᐊᓯᔾᔨᕐᓂᐅᔪᓄᑦ ᐊᑐᖅᑐᐊᕐᓂᕐᒧᑦ ᐊᑭᓕᖅᑑᑎᓄᑦ 
ᐊᑐᐊᒐᕐᓄᑦ, ᐊᐱᕆᔪᖓ ᑲᑎᒻᒪᐅᑎᑦᓴᓅᕈᓐᓇᕐᒪᖔᒋᑦ ᒪᓕᒐᓕᐅᕐᕕᒻᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐄ, ᑲᑎᒻᒪᐅᑎᑦᓴᓅᕈᓐᓇᖅᑕᒃᑲ ᐃᒻᒪᖃ ᓇᓗᓇᐃᖅᓯᒍᓐᓇᕐᐸᑦ 
ᓇᓪᓕᓪᓚᕆᖏᓐᓂᒃ ᑎᑎᕋᖅᓯᒪᔪᓂᒃ ᑭᓐᖒᒪᑦᓯᒻᒪᖔᕐᒥ. ᑎᓕᔭᐅᓯᒪᔪᑦ ᐃᓱᒪᓕᐅᕈᑎᓪᓗᐊᑕᖏᐅᑉᐸᑕ 
ᑭᐅᔭᐅᔾᔪᑏᓪᓗ, ᐅᕝᕙᓗ ᐃᓱᒪᕙ ᐃᓪᓗᒧᑦ ᐊᑭᓕᖅᑑᑕᐅᔪᓄᑦ ᐊᑐᐊᒐᕐᓂ, ᓄᑖᓂᒃ ᐊᑐᖅᑐᐊᕐᓂᕐᒧᑦ ᐊᑐᐊᒐᕐᓂᒃ 
ᐊᑐᓕᖅᑕᐅᕙᓪᓕᐊᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᓕᐅᕈᑕᐅᓯᒪᔪᑦ ᑎᓕᔭᐅᓯᒪᔪᓄᑦ, 
ᑲᑎᒻᒪᐅᑎᑦᓴᓅᖅᑕᐅᖁᒻᒥᔭᒃᑲ. ᐃᓱᒪᓕᐅᕈᑕᐅᓯᒪᔪᑦ ᐊᑐᓕᖅᑎᑕᐅᓂᐊᔪᔪᑦ ᔮᓐᓄᐊᓕ 1, 2003, ᐊᑐᖅᑐᐊᓂᕐᒧᑦ 
ᐊᑐᐊᒐᖅ. ᑕᑯᒍᒪᒻᒥᔭᕋᑦᑕᐅᖅ ᑲᑎᒻᒪᐅᑎᑦᓴᓅᖅᑕᐅᑎᓪᓗᒍ ᐅᕙᓂ ᒪᓕᒐᓕᐅᕐᕕᒻᒥ. ᑖᒃᑯᐊ ᒪᕐᕉᒃ ᑭᓐᖒᒪᒋᔮᒃᑲ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑎᓕᔭᐅᓯᒪᔪᓄᖅ ᐃᓱᒪᓕᐅᕈᑕᐅᓯᒪᔪᑦ 
ᑲᑎᒻᒪᐅᑎᓅᖅᑕᐅᕋᑖᔪᔪᑦ, ᑭᓯᐊᓂ ᑭᓐᖒᒪᑦᓯᑉᐸᑦ, ᑲᑎᒻᒪᐅᑎᑦᓴᓅᕈᓐᓇᖅᑐᖅ. ᑖᒃᑯᓄᖓᓕ ᐊᑐᖅᑐᐊᕐᓂᕐᒧᑦ 
ᐊᑐᐊᒐᕐᓄᑦ, ᐄ ᑖᒃᑯᐊᑦᑕᐅᖅ ᑲᑎᒻᒪᐅᑎᓅᕈᓐᓇᕐᒥᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᑦᓴᐃᑦ. ᐃᓚᒋᐊᕈᑎᑦᓴᐃᑦ. ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐅᒪᓐᖏᑦᑐᖓ ᖃᖓ ᑲᑎᒻᒪᐅᑎᑦᓴᓅᖅᑕᐅᓂᕐᒪᖔᑕ, 
ᑭᓯᐊᓂ ᐅᔾᔨᕆᓕᑕᐃᓐᓇᖅᑐᖓ, ᐃᓱᒫᓘᑎᖃᕋᒪ. 

ᐊᐱᕆᒍᒪᒻᒥᔭᕋ ᒥᓂᔅᑕ, ᕿᒥᕐᕈᓯᒪᕕᒋᑦ ᐊᑐᖅᑐᐊᕐᓂᒧᑦ ᐊᑭᓕᖅᑑᑕᐅᔪᑦ ᐃᖅᑲᓇᐃᔭᖅᑎᓄᑦ ᐊᖏᕐᕋᕆᔭᐅᔪᓄᑦ, 
ᐊᔾᔨᒋᓐᖏᒻᒪᒋᑦ ᑮᓇᐅᔾᔭᑦᓵᖏᓐᓅᖓᔪᐊᑦ ᑖᒃᑯᐊ. ᓱᓇᐅᒻᒪᑕ ᐊᓯᔾᔨᕐᓂᖏᑦ ᑖᒃᑯᐊ ᐊᑐᖅᑐᐊᓂᕐᒧᑦ 
ᐊᑭᓕᖅᑑᑕᐅᔪᓄᑦ ᐊᑐᐊᒐᐃᑦ ᑮᓇᐅᔾᔭᑦᓵᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃ*, ᐅᑉᐱᕈᓱᒃᑲᒪ ᐅᖃᖅᓯᒪᕙᓪᓚᐃᓕᖅᑐᖓ ᖁᓖᕋᖅᓱᖓ 
ᐅᖓᑖᓄᑦ, ᐅᖓᑖᓅᓐᖏᑉᐸᑦ, ᕿᒥᕐᕈᓂᕋᕐᓱᖓ ᐋᖅᑭᒋᐊᕆᓂᕐᒥᒃ ᐃᖅᑲᓇᐃᔭᖅᑎᓄᑦ ᐊᑭᓕᖅᑑᑕᐅᔪᓄᑦ 
ᐊᑐᐊᒐᕐᒥ ᒪᓕᓕᖅᑎᒋᐊᕋᓱᐊᕐᓗᒍ ᐃᓪᓗᓕᕆᔨᒃᑯᑦ ᐊᑐᖅᑐᐊᓂᕐᒧᑦ ᐊᑭᓕᖅᑑᑎᖏᓐᓄᑦ. ᐱᓗᐊᖅᑐᒥᒃ 
ᕿᒥᕐᕈᓗᑎᒍ ᐊᑭᓕᖅᑑᑕᐅᔪᖅ ᑐᓐᖓᕕᖃᕐᓂᕐᓴᐅᖁᓪᓗᒍ ᐳᓴᓐᑎᖓᓂᒃ ᐊᑭᑐᐃᓐᓇᕆᓐᖏᑕᖓᓂᒃ. 
 
ᐊᑐᐊᒐᓕᐊᕆᓯᒪᔭᕗᑦ ᖃᓂᒌᓕᖅᑎᒋᐊᕋᓱᐊᖅᑕᕗᑦ, ᐃᑉᐱᒋᓪᓗᑎᒍᓗ ᑕᕝᕙᓴᐃᓐᓇᖅ 
ᐋᖅᑭᑦᓴᐅᑎᒋᓚᖓᓐᖏᒋᐊᖓ. ᐊᐅᓚᔾᔭᐸᓪᓕᐊᓂᖃᕆᐊᕐᒪᓂᓛᒃ ᐊᑦᑐᐃᓂᖃᓗᐊᑲᓪᓚᑦᓴᐅᑎᒋᖁᓇᒍ 
ᐊᑦᑐᖅᑕᐅᓂᐊᖅᑐᓂᒃ ᐊᑐᐊᒐᐃᑦ ᐊᓯᔾᔨᕐᓂᕐᖕᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᑦᓴᐃᑦ. ᐃᓚᒋᐊᕈᑎᑦᓴᐃᑦ. ᑭᖑᓪᓕᖅᐹᒥ ᐃᓚᒋᐊᕈᑎ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑐᓕᖅᑎᑕᐅᓂᕐᒧᑦ, ᓱᓕ ᐊᐅᓚᔾᔭᒋᐊᕐᓯᒪᕙᓪᓚᐃᖏᑦᑐᑦ. 
ᐊᑐᓕᖅᑎᑕᐅᓂᐊᖅᑐᑦ ᑕᐃᑲᓂᓪᓗᐊᖅ ᐅᓪᓗᕐᒥ, ᐊᑐᓕᖅᑎᑕᐅᓂᖓᓄᑦ ᐃᓪᓗᒨᖅᑲᓄᑦ ᐊᑐᐊᒐᐅᑉ ᐊᒻᒪᓗ 
ᐊᓯᔾᔨᕐᓂᐅᔪᑦ ᑐᕌᖓᔪᐃᓐᓇᒐᓚᐅᔪᔪᑦ ᐊᑭᑦᑐᕆᐊᕐᓂᖏᓐᓄᑦ ᐃᓪᓗᐃᑦ. 
 
ᑕᒪᓐᓇᓕ ᑐᓴᖅᓯᒪᔭᕋ ᒫᓐᓇᒧᑦ ᐊᒻᒪᓗ ᑐᓴᕆᐊᒃᑲᓐᓂᕈᒪᓪᓗᖓ ᑕᒪᑦᓱᒪ ᒥᑦᓵᓄ. ᖃᖓ ᐊᑐᓕᖅᑎᖅᓯᓂᖅ 
ᐱᔭᕇᓛᕐᒪᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒻᒪᖃ ᒪᓕᒐᓕᐅᖅᑎ ᓇᓗᓇᐃᖅᓯᒋᐊᕆᐊᓕᒃ ᓇᓕᐊᓐᓂᒃ 
ᐊᑐᐊᒐᐃᑦ ᐅᖃᐅᓯᖃᕐᒪᖔᕐᒥ. ᐃᓚᖓᓂ ᐅᖃᐅᓯᖃᖃᑦᑕᕐᒪᑦ ᐃᖅᑲᓇᐃᔭᖅᑏᑦ ᐊᑭᓕᖅᑐᐃᓂᕐᒧᑦ ᐊᑐᐊᒐᖓᓐᓂᒃ 
ᐊᒻᒪᓗ ᐅᖃᐅᓯᖃᓯᖃᑦᑕᕐᓱᓂ ᐃᓄᓐᓄᑦ ᐊᑐᖅᑐᐊᕐᓂᕐᒧᑦ ᐊᑭᓕᖅᑑᑕᐅᔪᓄᑦ ᐊᑐᐊᒐᕐᒥᒃ. 
 
ᐅᑉᐱᕈᓱᒃᑲᒪ ᒪᓕᒐᓕᐅᖅᑎ ᐅᖃᐅᓯᕐᓂᐊᕆᐊᖓ ᐃᓱᒫᓘᑎᒋᔭᒥᓂᒃ ᐊᑐᖅᑐᐊᖅᑐᓄᑦ ᐊᑭᓕᖅᑑᑕᐅᔪᓄᑦ 
ᐊᑐᐊᒐᕐᓂᒃ ᐊᑐᓕᐊᕐᓂᐊᖅᑐᓄᑦ ᔮᓐᓄᐊᓕ 1 ᐊᒻᒪᓗ ᐊᑭᑭᓪᓕᒋᐊᕐᑐᖃᕋᔭᕐᓂᖅᐸᑦ; ᐊᑐᓕᓚᐅᖅᑐᖅ ᑕᒪᓐᓇ 
ᔮᓐᓄᐊᓕ 1. 
 
ᐄᑉᐳᓘ 1 ᑐᕌᒐᕆᔭᐅᔪᖅ ᐅᓪᓗᖅ ᑕᐃᒃᑯᓄᖓ ᐊᑦᑐᖅᑕᐅᓂᐊᖅᑐᓄᑦ ᐊᑭᑦᑐᕆᐊᕈᔾᔭᐅᓂᕐᒧᑦ. ᐅᖃᕐᓱᒍᓗ ᑕᒪᓐᓇ 
ᐅᖃᖅᑏ, ᐊᒥᓲᓂᖅᓴᐃᑦ ᐅᖓᑖᓃᑦᑐᑦ 80% ᐅᕝᕙᓗ 85% ᑐᑭᓯᒋᐊᕈᑎᒋᒍᓐᓇᖅᑕᒃᑲ ᖃᑦᓯᓪᓚᕆᐅᒻᒪᖔᑕ 
ᐊᑭᑭᓪᓕᒋᐊᕈᔾᔭᐅᓯᒪᔪᑦ ᒪᓕᑦᓱᑎᒃ ᐊᑐᖅᑐᐊᓂᕐᒧᑦ ᐊᑭᓕᖅᑑᑕᐅᔪᓂᒃ ᓄᑖᓂᒃ. 
 
ᐃᓱᒫᓘᑎᑕᖃᕐᓯᒪᒻᒪᑦ ᐱᔾᔪᑎᖃᕐᑐᓂᒃ ᐃᓱᒪᓕᐅᕈᑕᐅᓯᒪᔪᓂᒃ ᑖᒃᑯᓄᖓ ᑎᓕᔭᐅᒪᔪᓄᑦ ᐊᒻᒪᓗ ᐅᑉᐱᕆᓱᑦᑐᖓ 
ᐃᓚᒋᔭᐅᓚᐅᖅᑐᖅ ᑎᓕᔭᐅᓯᒪᔪᓄᑦ ᐃᓪᓗᓕᕿᓂᕐᒧᑦ ᐱᔾᔪᑎᖃᕐᓱᑎᒃ ᐊᒥᓲᓗᐊᖃᑦᑕᕐᑐᓂᒃ, ᐱᓕᕆᐊᖃᕐᓱᑎᓪᓗ 
ᖃᓄᐃᑦᑑᓂᖏᓐᓂᒃ ᐃᓪᓗᐃᑦ, ᐃᓱᒫᓘᑏᓪᓗ ᐃᓚᒌᑦ ᐊᒥᓲᓂᖏᓐᓄᑦ, ᐃᓱᒫᓘᑕᐅᔪᑦ ᑮᓇᐅᔾᔭᑦᓵᓅᖓᔪᑦ,  

ᐊᑐᖔᕐᓱᑎᑦ ᑮᓇᐅᔭᓕᐊᖑᔪᓂᒃ ᐊᒥᐊᒃᑯᖔᖏᓐᓂᒃ ᑕᐅᑐᓐᓇᑎᒃ, ᐃᓱᒫᓘᑕᐅᔪᑦ ᐃᓄᑐᖃᐃᑦ 
ᑲᒪᒋᔭᐅᑦᓯᐊᓕᕋᓗᐊᕐᒪᖔᑕ, ᐃᓕᓐᓂᐊᖅᑏᑦ ᑲᒪᒋᔭᐅᑦᓯᐊᓕᕋᓗᐊᕐᒪᖔᑕ, ᐊᑲᐃᓪᓕᐅᖅᑎᒐᓱᐊᕐᓇᒋᑦ ᑕᒪᒃᑯᐊ 
ᐃᖅᑲᓇᐃᔮᖅᑖᕋᓱᐊᖅᑐᑦ. 
 
ᑕᒪᒃᑯᐊᓕᒫᑦ ᑎᓕᔭᐅᓯᒪᔪᓄᑦ, ᐊᒻᒪᓗ ᐃᓱᒫᓘᑎᓪᓚᕇᑦ ᑎᓕᔭᐅᓯᒪᔪᓄᑦ ᓯᕗᐊᒍᔾᔭᐅᓚᐅᖅᑐᑦ, ᐊᒻᒪᓗ 
ᐅᖃᐅᓯᐅᓯᒪᒻᒥᑦᓱᑎᒃ ᓄᓇᓕᓐᓄᑦ ᐳᓚᕋᓐᓂᖅᑕᖃᖅᑎᓪᓗᒍ ᓄᓇᓕᓐᓂ ᐃᓪᓗᓕᕆᔨᒃᑯᓐᓂᒃ ᐱᖓᓱᖅᑎᖅᓱᑎᒃ 
ᐊᑕᐅᑦᓯᒃᑰᖏᑦᑐᖅ. ᐅᖃᖅᑏ, ᑕᒪᓐᓇ ᐃᖅᑲᐅᒪᔭᕋ. 
 
ᓄᓇᓕᓐᓂ ᐃᓪᓗᓕᕆᔨᓕᒫᑦ ᐱᓕᕆᖃᑕᐅᔪᔪᑦ ᓄᓇᕗᒻᒥ, ᓴᖅᑎᖅᑕᐅᕙᓪᓕᐊᓂᖓᑦ ᐋᖅᑭᑦᓱᖅᑕᐅᓂᖓᓄᓪᓗ 
ᑖᑦᓱᒪ ᐃᓗᖅᒨᖅᑲᖅᑕᓄᑦ ᐊᑐᐊᒐᐅᑉ ᐊᑐᓕᕐᓂᖃᖅᐊᑑᑉ. ᐄ, ᖃᐅᔨᒪᒻᒥᔪᖓ ᑕᖅᑳᓂ ᐃᓄᓐᓂᒃ 
ᐊᑦᑐᖅᑕᐅᔪᖃᕐᓂᐊᕆᐊᖓ ᐃᓪᓗᐊᓄᖔᖅ ᐊᑭᓕᖅᑐᐃᓂᖅᓴᐅᓂᐊᖅᓱᑎᓪᓗ. ᑕᒪᓐᓇ ᓇᓗᓇᓐᖏᑦᑐᑦ. 
 
ᑕᐃᒃᑯᐊ ᑮᓇᐅᔾᔭᓴᕐᓂᖅᓴᐃᑦ ᐃᓚᒌᑦ, ᑕᐃᒪᐃᑦᓴᕆᐊᖃᕋᒥᒃ, ᐅᖃᖅᑏ. ᐃᓪᓗᓕᕆᔨᒃᑯᑦ ᐃᓪᓗᖁᑎᖏᑦ, ᐃᓪᓗᐃᑦ 
ᑐᕌᖓᓗᐊᓐᖑᐊᕋᓗᐊᕐᒪᑕ ᑮᓇᐅᔾᔭᑦᓵᑭᑦᑐᓄᑦ ᐊᒻᒪᓗ ᐃᓪᓗᖃᖃᑕᐅᑦᓯᐊᖁᒋᓪᓗᒋᑦ.  
 
ᑕᒪᓐᓇ ᐱᓕᕆᐊᕆᒐᓱᐊᖅᑕᕗᑦ ᐱᓗᖅᑐᒥᒃ ᐃᓪᓗᓂᒃ ᐊᑐᖅᑐᖁᑎᑦᑎᓐᓄᑦ ᑐᕌᖓᓪᓗᑎᒃ. ᑕᐃᒃᑯᐊ ᓇᒻᒥᓂᖅ 
ᐃᓪᓗᑖᕈᓐᓇᖅᑐᑦ, ᓇᒻᒥᓂᖅ ᐃᓪᓗᒥᓂᒃ ᐊᑭᓕᖅᑐᐃᒍᓐᓇᖅᑐᑦ, ᐊᑭᓕᖅᑐᐃᓂᖅᓴᐅᒋᐊᖃᕐᒪᑕ. 
 
ᑕᐃᒃᑯᐊ ᐃᓄᐃᑦ ᐊᑭᓕᖅᑐᐃᒍᓐᓇᖅᑐᑦ ᐃᓚᒌᓪᓘᓐᓃᑦ ᐊᑭᓕᖅᑐᐃᓂᖅᓴᐅᒋᐊᖃᕐᒪᑕ ᑕᐃᒃᑯᓇᓐᖓᑦ 
ᐊᑭᓕᖅᑑᑎᑦᓴᖃᓐᖏᑦᑐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᑦᓴᐃᑦ. ᐊᐱᖅᑯᑎᑦᓴᐃᑦ. ᐊᕐᕚᓪᓗᒃ. 
 
ᐊᐱᖅᑯᑦ 461-1(6): ᐋᓐᓂᐊᕕᓕᐊᕈᔾᔭᓄᑦ ᐊᖅᑯᑏᑦ - ᓯᑲᐃᐅᐊᑦᑯᑦ ᖃᖓᑕᖃᑦᑕᕐᓂᖏᓪᓗ 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᑦᓯᐊᕈᒋᐊᖅ ᐅᖃᐅᓯᖃᖅᑕᐅᒐᒪ ᐋᓐᓂᐊᕕᓕᐊᖅᐸᑦᑐᓂᒃ. 
ᑭᒡᒐᖅᑐᓐᖏᑦᑐᖓ ᐋᓐᓂᐊᕕᓕᐊᖃᑦᑕᖏᑦᑐᓂᒃ ᑭᓯᐊᓂ ᐋᓐᓂᐊᕕᓕᐊᖃᑦᑕᖅᑐᓂᒃ ᐊᐅᓪᓚᕐᓗᑎᓪᓗ 
ᑭᓯᐊᓂᐅᔪᓂᒃ ᐊᒻᒪᓗ ᐊᖅᑯᓯᐅᖅᑕᐅᕙᒻᒪᑕ ᐅᐸᓐᓂᐊᖅᑕᖏᓐᓄᑦ. 
 
ᐊᐱᕆᒍᒪᔭᕋ ᒥᓂᔅᑕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ, ᑳᑦᑐᓛᑦᓯᒪᔭᖓᓐᓄᑦ Skyward-ᒧᑦ 
ᐋᓐᓂᐊᕕᓕᐊᖅᑐᓄᑦ. ᐃᒃᑯᐊ ᐃᑭᒪᒋᐊᖃᖃᑦᑕᖅᑐᑦ ᓱᓕ Skyward-ᑯᑦ ᖃᖓᑕᐃᓐᓇᐸᑦᑐᓄᑦ 
ᐃᑭᓂᐊᖃᓗᐊᕐᓗᑎᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑎᒍᒥᐊᖅᑐᖅ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᓂ ᐊᓂᒍᖅᑐᓂ, ᐅᖃᖃᑎᒌᒍᑎᖃᕐᓯᒪᔪᒍᑦ ᐊᒻᒪᓗ 
ᐊᐱᖅᑯᑎᖃᕐᓯᒪᑦᓱᑕ ᐋᓐᓂᐊᕕᓕᐊᖅᐸᑦᑐᓂᒃ. ᐱᓗᐊᖅᑐᒥᒃ, ᐅ-ᔨᕆᓯᒪᒐᒃᑭᑦ ᐃᓚᖏᑦ ᖃᖓᑕᔫᑦ ᐅᓪᓗᒥ 
ᑭᒡᒐᖅᑐᖅᑕᐅᒥᒻᒪᑕ ᓱᓕ ᐅᓪᓗᒥ ᓇᓗᓇᐃᖅᓯᐅᕕᐅᑦᓯᖅᓱᑎᒃ ᑐᑦᓯᕋᐅᑎᑦᑎᓐᓂᒃ ᑐᑦᓯᕋᐅᑎᓄᑦ.  
 
ᐅᖃᖅᑏ, ᑐᑦᓯᕋᐅᑎᒥᒃ ᑐᑦᓯᕋᐅᑎᓂᒃ ᓄᓇᕗᓕᒫᒧᑦ ᓴᖅᑮᓚᐅᖅᑐᒍᑦ ᕿᓂᕈᑎᒋᓂᐊᕐᓗᒍ 
ᐅᑲᐅᓂᖅᐸᐅᒍᓐᓇᖅᑐᓂᒃ ᐋᓐᓂᐊᕕᓕᐊᔨᐊᕆᕙᑦᑕᑎᓐᓄᑦ ᖃᖓᑕᔫᑦ ᖃᖓᑕᓂᑐᐃᓐᓇᖏᑦᑎᒍᑦ, ᐊᒻᒪᓗ 
ᑐᐊᕕᕐᓇᖅᑐᓂᒃ ᐅᓯᔭᐅᔪᖃᕆᐊᖃᖅᑎᓪᓗᒍ. ᑐᐊᕕᕐᓇᕐᑐᑦ, ᑐᐊᕕᕐᓇᖅᑐᖃᓕᕋᐃᒻᒪᑦ ᐋᓐᓂᐊᕕᓕᐊᖅᑐᓂᒃ. 

ᐅᖃᖅᑏ, ᓂᕆᐅᒍᒪᒐᓗᐊᖅᑐᖓ ᑖᒃᑯᓇᓂ ᐅᓪᓗᓂ ᐊᒡᒋᖅᑐᓂ ᐅᖃᕈᓐᓇᕋᔭᕆᐊᑦᓴᖅ ᑭᓇᒃᑯᓐᓄᑦ 
ᖃᖓᑕᔫᖅᑎᓂᒃ ᐅᓯᑲᑦᑕᖅᑎᖃᕐᓂᐊᕐᒪᖔᑦᑕ. ᐅᖃᕈᒪᔪᖓ ᐃᓕᓐᓄᑦ, ᐅᖃᖅᑏ, ᑕᐃᑲᓂ, ᓄᓇᕗᒻᒥ ᐃᓄᐃᑦ 
ᐱᔨᑦᓯᕋᖅᑕᐅᓛᕆᐊᖓ ᐊᑐᕆᐊᓕᑐᐃᓐᓇᕐᒥᑎᒎᓐᖏᑦᑐᖅ, ᑭᓯᐊᓂᑦᑕᐅᖅ ᐊᓪᓚᕕᑦᑎᒍᑦ, ᑮᓇᐅᔭᓂᒃ 
ᐊᑐᓗᐊᖅᑕᐃᓕᓂᒃᑯᑦ, ᑭᓯᐊᓂᑦᑕᐅᖅ ᐸᐸᑕᐅᑦᓯᐊᕐᓂᖏᑎᒍᑦ ᐋᓐᓂᐊᕕᓕᐊᖅᑐᑦ ᐊᐱᖅᑯᑎᒋᑲᐃᓐᓇᖅᑕᖓᓄᒃ 
ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑐᑎᑦᓴᐃᑦ. ᐃᑲᔪᖅᓯᒋᐊᕈᑏᑦ. ᐊᕐᕚᓪᓗᒃ. 
 
ᐊᕐᕚᓪᓗᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᔭᕋ. ᐊᒻᒪᓗ ᑐᑭᓯᒋᓪᓗᖓ ᒥᓂᔅᑕ ᑐᓂᓯᓯᒪᒋᐊᖓ ᑳᑦᑐᓛᒥᒃ 
ᑐᐊᕕᕐᓇᖅᑐᓄᑦ Skyward-ᑯᓐᓄᑦ. ᐊᑎᕋᖅᑐᖏᑦᑕᕋ ᑕᒪᓐᓇ. ᐊᐱᕆᔪᖓᓕ ᒫᓐᓇ ᐅᓪᓗᒥ, ᐃᑉᐊᖅᓴᕐᓘᓐᓃᑦ, 
ᐊᑐᐊᒐᖃᖅᑭᓯ ᐊᐅᓪᓚᑎᑦᓯᖃᑦᑕᕐᓂᕐᒧᑦ ᐋᓐᓂᐊᕕᓕᐊᖅᑐᓄᑦ ᖃᐅᔨᓴᖅᑕᐅᒋᐊᖅᑐᖅᓱᑎᒃ ᐅᐃᓂᐲᒧᑦ 
ᑰᔾᔪᐊᕌᓗᒻᒧᓪᓘᓐᓃᑦ, ᖃᖓᑕᔫᒃᑯᑦ ᐃᖏᕐᕋᐃᓐᓇᖅᑐᒃᑯᑦ, ᖃᖓᑕᖃᑦᑕᕆᐊᖃᖅᑲᑦ Skyward-ᑯᑎᒍᑦ, 
ᐊᓇᕐᕕᖃᕋᓂ, ᑎᑭᕋᑕᖅᓱᑎᒃ ᓇᐅᔮᓄᑦ, ᐆᑦᑑᑎᒋᓗᒍ, ᓴᓪᓕᒧᓪᓘᓐᓃᑦ, ᑕᐅᓄᖓᓕᒫᖅ ᐅᐃᓂᐲᒧᑦ, 
ᓄᖅᑲᖃᑦᑕᖅᑐᖅ ᐱᖓᓱᐊᖅᑎᖅᓱᑎᒃ ᓯᑕᒪᐃᕋᖅᓱᑎᓪᓘᓐᓃᑦ. 
 
ᖃᖓᑦᑯᑦ ᐋᓐᓂᐊᕕᓕᐊᖅᑐᑦ ᓂᕈᐊᕈᓐᓇᖅᑲᑦ ᓇᓪᓕᐊᒍᑦ ᖃᖓᑕᒍᒪᒻᒪᖔᕐᒥᒃ? ᓱᖁᑎᑦᓴᓗᐊᓐᖏᑦᑐᑦ ᓇᓕᐊᓐᓂᒃ. 
ᓇᓕᐊᓐᓂᒃ ᖃᖓᑕᔫᒥᒃ? ᐊᓇᕐᕕᖃᖅᑲ? ᐊᓇᕐᕕᖃᓚᐅᕈᑎᒃ ᐊᒻᒪᓗ ᓱᓇᐃᒃᑭᐊᖅ ᖃᖓᑕᔫᖅᑎᓄᑦ 
ᐱᒋᔭᐅᓐᖏᑦᑐᑦ? ᐃᓱᒪᖅᓱᖅᑲ ᐅᓪᓗᒥ, ᖃᐅᔨᓴᖅᑕᐅᒋᐊᕐᓂᐊᓕᕋᐃᒐᒥᒃ? ᖁᔭᓐᓇᒦᒃ, 
 
ᐅᖃᖅᑎ: ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᑭᓯᓇᖅᑎᒋᐊᑐᐃᓐᓇᕐᓗᒍ, ᑳᑦᑐᓛᒥᒃ 
ᑐᓂᔭᐅᔪᖃᕐᓯᒪᓐᖏᑦᑐᖓ ᑐᑦᓯᕋᐅᑎᑕᖃᕐᒪᑦ ᑐᑦᓯᕋᐅᑎᓂᒃ ᐊᐅᓪᓚᖃᑦᑕᕐᑐᓄᑦ ᖃᖓᑕᔫᓄᑦ ᑭᕙᓪᓕᕐᒥ. 
ᒪᓕᒐᓕᐅᖅᑎ ᓱᓕᔪᖅ, ᐅᖃᖅᑏ, ᑐᑦᓯᕋᐅᑎᓂᒃ ᑐᑦᓯᕋᐅᑎ ᓴᖅᑭᖅᑕᐅᔪᔪᖅ, ᖃᐅᔨᓴᖅᑕᐅᓯᒪᔪᖅ, ᐊᒻᒪᓗ 
ᕿᒥᕐᖁᔭᐅᓯᒪᓪᓗᓂ ᒥᓂᔅᑕᒧᑦ. 
 
ᐃᓚᖓᑦ ᐃᓱᒫᓗᑎᓪᓗᐊᑕᐅᓯᔪᖅ ᐅᖃᐅᓯᐅᓯᒪᔪᖅ ᒪᓕᒐᓕᐅᖅᑎᓄᑦ, ᒪᓕᒐᓕᐅᖅᑎᑐᐃᓐᓇᕐᓅᓐᖏᑦᑐᖅ, ᐅᖃᖅᑏ, 
ᒥᓂᔅᑕᓄᑦ ᓯᕗᓕᖅᑎᓃᑦᑐᓄᑦ, ᐃᓱᒫᓘᑎᖃᕐᓯᒪᒻᒪᑕ ᐊᑲᕐᕆᔮᕐᓂᖏᓐᓂᒃ ᐋᓐᓂᐊᕕᓗᐊᖅᑐᑦ, ᐊᓯᖏᓐᓂᓪᓗ, 
ᒪᓕᒐᓕᐅᖅᑎ ᓱᓕᔪᖅ. 
 
ᑕᐃᒪᐃᓐᓂᐊᖅᑐᒍᑦ, ᐅᖃᖅᑏ, ᑲᑐᓛ ᓯᕗᒧᓐᓂᐊᖅᑐᖅ, ᐅᖃᐅᓯᐅᓛᖅᑐᖅ ᒫᓐᓇᕈᓗᒃ, ᐊᒻᒪᓗ 
ᖃᐅᔨᓴᑦᓯᐊᕐᓂᐊᖅᑐᒍᑦ ᐊᓇᕐᕕᖃᕋᓗᐊᕐᒪᖔᑕ ᖃᖓᑕᔫᑦ, ᐆᑦᑑᑎᒋᓗᒍ ᖃᖓᑕᓂᐊᑐᐊᕈᑎᒃ ᐃᑲᕐᕋᐅᑉ 
ᐊᑕᐅᓯᐅᑉ ᐊᖓᑖᓄᑦ, ᐊᑐᐃᓐᓇᓂᐊᖅᑐᖅ ᐋᓐᓂᐊᕕᓕᐊᖅᑐᓄᑦ, ᐋᓐᓂᐊᕕᓗᐊᖅᑐᖅ ᓂᑯᕕᒍᓐᓇᖁᓪᓗᒋᑦ 
ᖃᖓᑕᔫᒥ ᐱᕕᑦᓴᖅᑕᖃᑐᐊᖅᐸᑦ.  
 
ᐃᓚᖓᓂ ᑕᐃᒪᐃᒍᓐᓇᖏᑦᑐᒍᑦ. ᐆᑦᑑᑎᒋᓄᓗᒍ, ᐅᖃᖅᑏ, ᒫᓐᓇ ᐱᔨᑦᓯᕋᐅᑎᑐᐊᖅ ᑭᒻᒥᕈᒻᒧᑦ ᒪᕐᕈᓕᕋᓛᖅ. 
ᐅᖃᓯᑲᓪᓚᒍᓐᓇᖏᑦᑐᖓ ᑕᐃᑯᖓ ᒥᒍᓐᓇᖅᑐᓯ. ᑕᐃᒪᐃᒻᒪᑦ ᐃᓚᖓᓂ ᑕᐃᒪᐃᒍᓐᓇᖃᑦᑕᔾᔮᖏᑦᑐᖓ, ᑭᓯᐊᓂ 
99%-ᖏᓐᓂ ᑕᐃᒪᐃᒍᓐᓇᖅᑐᒍᑦ. ᐊᒻᒪᓗ ᒪᓕᒐᓕᐅᖅᑎ ᖃᐅᔨᒪᖁᔭᕋ ᐃᓱᒫᓘᑎᒋᔭᖏᑦ ᐅᖃᐅᓯᐅᓛᖅᑐᑦ 
ᑳᑦᑐᓛᑦᑖᖅᑎᑕᐅᔪᓄᑦ ᐅᓪᓗᓂ ᐊᒡᒋᖅᑐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᐊᕐᕚᓪᓗᒃ.  

ᐊᕐᕚᓪᓗᒃ: ᖁᔭᓐᓇᒦᒃ, ᐅᖃᖅᑏ. ᖁᕕᐊᒋᓪᓚᕆᑦᑕᕗᑦ ᑕᒪᓐᓇ. ᑐᓵᒐᒃᑯ ᒥᓂᔅᑕ ᐅᖃᖅᑎᓪᓗᒍ ᐋᓐᓂᐊᕕᓕᐊᖅᑐᑦ 
ᓂᑯᕕᒍᓐᓇᖃᑦᑕᓚᖓᒋᐊᖏᑦ ᖃᖓᑕᔫᒥ ᐃᑲᕐᕋᓕᒫᑉ ᐅᖓᑖᓄᑦ ᖃᖓᑕᓂᐊᑐᐊᖅᐸᑕ. ᑕᐃᒪᐃᓕᖓᓂᐊᕆᕙᑦ 
ᖃᖓᑕᔫᑦ ᐃᑲᕐᕋᐅᑉ ᐅᖓᑖᓄᑦ ᖃᖓᑕᓂᐊᑐᐊᕈᑎᒃ ᐊᓇᕐᕕᖃᓂᕐᐊᖅᑲᑦ? ᑐᑦᓯᕋᐅᑎ ᑐᑦᓯᕋᐅᑎᓂᒃ 
ᕿᒥᕐᕈᔭᐅᓂᐊᖅᐸ ᑕᒪᒃᑯᓂᖓ ᑐᓐᖓᕕᖃᕐᓗᑎᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᕐᕚᓪᓗᒃ. ᒥᓂᔅᑕ ᐱᑯ. 
 
ᒥᓂᔅᑐ ᐃᐊᑦ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᕐᕈᓪᓗᐊᑕᐅᒻᒪᑎᒃ ᐃᓗᓕᖏᑦ ᑐᑦᓯᕋᐅᑎᓂᒃ ᑐᑦᓯᕋᕈᑎᑦᑕ 
ᓴᖅᑭᔪᔭᑦᑕ; ᐅᑉᐱᕆᓱᑐᖓ ᐊᐅᒡᒍᓯᐅᔪᔪᒥ ᖃᖓᑕᔫᑦ ᐋᓐᓂᐊᕕᓕᐊᕈᑕᐅᕙᑦᑐᑦ, ᐊᒻᒪᓗ ᑐᐊ(ᕐᓇᖅᑐᒃᑯᑦ. 
ᖃᖓᑕᔫᑦ ᐊᐅᓪᓚᕈᑕᐅᕙᑦᑐᑦ, ᐱᓗᐊᖅᑐᒥᒃ, ᒪᕐᕉᓐᓂᒃ ᐃᓱᒫᓘᑎᓪᓗᐊᑕᖅᑕᖃᕐᒪᑦ ᐱᓕᕆᐊᕆᒍᒪᔭᑦᑎᓐᓂᒃ. 
 
ᐊᐃᑉᐸᖓ, ᐅᖃᖅᑏ, ᐊᑭᖏᓐᓅᖓᔪᖅ, ᐊᒻᒪᓗ ᐊᐃᑉᐸᖓ, ᐱᒻᒪᕆᓂᐅᖅᓴᐅᓪᓗᓂᓗ, ᐅᖃᖅᑏ, 
ᑐᓐᖓᕕᖃᓚᐅᖅᑐᖅ ᐊᑲᕐᕆᔮᕐᓂᖏᓐᓂᒃ ᐋᓐᓂᐊᕕᓕᐊᖅᑐᑦ. ᓈᒻᒪᒋᔭᐅᓂᖏᑦᑐᓂᒃ ᑐᓴᖃᑦᑕᖅᓯᒪᔪᒍᑦ 
ᒪᓕᖓᓕᐅᖅᑎᒥᒃ, ᐊᓯᖏᓐᓂᓪᓗ ᒪᓕᖓᓕᐅᖅᑎᓂᒃ, ᒪᓕᖓᓕᐅᖅᑎᓂᒃ ᓯᕗᓕᖅᑎᓐᓂᒃ, ᐋᓐᓂᐊᕕᓕᐊᖅᑐᑦ 
ᐃᓚᖏᑦ ᐊᑯᓂᐊᓗᒃ ᖃᖓᑕᔫᒥ ᐃᑭᒪᖃᑦᑕᕆᐊᖏᑦ, ᐃᑲᕐᕋᐅᑉ ᐅᖓᑖᓄᑦ, ᐊᓇᕐᕕᑦᑕᖃᕋᓂᓗ, ᐃᒻᒪᖃ 
ᓂᓐᓂᐅᖅᑐᑦ, ᐊᓯᖏᓪᓗ. 
 
ᑕᐃᒪᓕ ᐱᒋᐊᓕᖅᐳᒍᑦ ᐅᖃᖅᑎ, ᑕᒪᓐᓇ ᑳᓐᑐᕌᒃᑕᖅᑎᑦᑎᓇᓱᐊᕐᓂᖅ ᐋᖅᑭᒃᑐᒍ 
ᐱᕕᖃᖅᑎᑦᑎᓂᐅᓴᑐᐃᓐᓇᕋᔭᖅᑐᖅ ᐊᑲᐅᓂᖅᐸᐅᔪᓂᒃ ᐊᒻᒪᓗ ᐊᓪᓚᕕᒃᑎᒍᑦ ᐊᒻᒪᓗ ᑮᓇᐅᔭᑎᒍᑦ ᒐᕙᒪᒃᑯᓐᓄᑦ 
ᐋᖅᑭᒃᑕᐅᔪᓐᓇᖅᑐᒥᒃ; ᐅᖃᖅᑎ ᑕᒪᒃᑯᐊ ᑳᓐᑐᕋᖑᔪᑦ ᐊᒻᒪᓗ ᒪᓕᓪᓗᑎᒃ ᑕᒪᒃᑯᓂᖓ, ᑕᒪᒃᑯᐊ 
ᐋᓐᓂᐊᕐᕕᓕᐊᖅᐸᒃᑐᑦ ᐊᑲᐅᔪᒥᖁᓪᓗᒋᑦ ᐊᒻᒪᓗ ᐃᓱᒪᒋᔭᐅᒋᐊᕐᓂᖅᐸᐅᕙᓪᓗᑎᒃ - ᐊᓯᐊᒍᑦ. 
 
ᑕᐃᒪᓕ ᐅᖃᖅᑎ, ᐄ ᐃᒪᐃᓕᐅᕋᓱᐊᖅᐳᖓ ᑕᒫᓂ ᑳᓐᑐᕌᖑᔪᓂᒃ ᐋᖅᑭᒃᓯᒪᓂᐊᖅᑐᑦ ᐅᓪᓗᓂ ᖃᐃᕙᓪᓕᐊᔪᓂ, 
ᑕᑯᓂᐊᖅᑕᓯ ᑕᒪᒃᑯᐊ ᖁᕝᕕᖃᖅᑐᓂᒃ ᑕᒪᒃᑯᓇᓂ ᖃᖓᑕᓲᖑᔪᓂ ᐅᓯᖃᑦᑕᕐᓂᐊᖅᑐᓂᒃ ᐊᓐᓂᐊᕐᕕᓕᐊᕐᑐᒥᒃ 
ᐊᓯᖏᓄᑦ ᓄᓇᓕᐅᔪᓄᑦ ᓯᓚᑖᓂᓗᓐᓂᑦ ᓄᓇᕗᑦᒧ. 
 
ᐆᒃᑐᑎᒋᓗᒍ ᐅᖃᖅᑎ, ᓇᐅᔭᓂᑦ ᑯᔾᔪᐊᕋᓗᒻᒧᑦ ᐅᐊᓕᐸᐃᒻᒧᓪᓗᓐᓂ ᓇᓕᐊᓐᓄᖅᐸᑦ ᑕᐃᒪᐃᒃᐸᑦ ᐅᖃᖅ, 
ᖁᕝᕕᑦᑕᖃᕆᐊᖃᕐᒪᑦ ᖃᖓᑕᓲᒥ. ᑕᐃᒪᒃ ᑐᑭᖃᖅᑐᔭᕐᒪᑦ ᐅᖃᖅᑎᑐ, ᑕᒪᒃᑯᐊ ᐊᓐᓂᐊᕐᕕᓕᐊᖅᑐᑦ 
ᐊᐅᓪᓚᖅᑎᓪᓗᒋᑦ ᖃᓂᒪᒍᑎᒃ, ᐋᓐᓂᐊᒍᑎᒃ ᐊᒻᒪᓗ ᐃᑲᔪᖅᑕᐅᑲᓐᓂᕆᐊᖃᕈᑎᒃ ᐊᒻᒪᓗ ᐅᖃᖅᑎ 
ᑕᐃᒪᓐᓇᓱᐊᓚᐅᖅᑐᒍ ᑳᓐᑐᕌᒃᑕᕈᒪᔾᔪᑕᐅᔪᓂ ᐊᒻᒪᓗ ᐅᖃᕈᓐᓇᖅᑐᖓ ᐅᖃᖅᑎ, ᐱᕕᓪᓗᖓ, ᑕᒪᒃᑯᐊ 
ᖃᖓᑕᓲᖑᔪᑦ ᐊᒃᓱᐊᓗᒃ ᒪᓕᒃᑎᐊᕋᓱᐊᓱᖑᒻᒪᑕ ᑳᓐᑐᕌᒃᑕᕋᓱᐊᕈᑎᓄᑦ ᐊᒻᒪᓗ ᐅᕙᑦᑎᓐᓂᒃ ᐃᑲᔪᕋᓱᐊᖅᑐᑎᒃ 
ᑕᒪᒃᑯᐊ ᒪᓕᒃᑕᐅᑦᑎᐊᕋᓗᐊᕐᒪᖔᑕ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᒥᒃ ᐃᓚᒋᐊᕈᑦ. ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎ. ᑕᐃᒪᓕᖃᐃ ᑕᐃᒃᑯᐊ ᑭᖑᓂᐊᓂᑦ ᑳᓐᑐᕌᒃᑕᕋᓱᐊᕈᑎᐅᔪᑦ 
ᕿᒥᕐᕈᓇᒃᑕᐅᓚᐅᖅᑎᓪᓗᒋ ᐊᒻᒪᓗ ᓂᕈᐊᖅᑕᐅᓯᒪᓕᖅᑎᓪᓗᒋᑦ ᓇᓕᐊᑐᐃᓐᓇᖅ ᖃᖓᑕᓱᖑᔪᖅ ᓂᕈᐊᖅᑕᐅᑉᐸᑦ 
ᑕᒪᒃᑯᐊ ᐃᓄᐃᑦ ᖃᐅᔨᒃᑲᖅᑕᐅᒐᔭᖅᐳᑦ. 
 
ᐃᓄᐃᑦ ᖃᐅᔨᒃᑲᖅᑕᐅᓚᐅᕐᓗᑎᒃ, ᖃᐅᔨᒃᑲᐃᓂᐊᕐᒥᔪᑦ ᑕᒪᒃᑭᓐᓂᒃ ᐋᓐᓂᐊᕐᕕᐅᔪᓂᒃ ᑕᒪᒃᑯᐊ ᑳᓐᑐᕌᒃᑕᕋᓱᐊᖅᑐᑦ, 
ᑐᒃᓯᕋᐅᑎᐅᔪᑦ ᒪᓕᒃᑕᐅᒐᓗᐊᕐᒪᖔᖅ, ᑕᒪᒃᑯᐊ ᐃᓱᒪᒋᔭᐅᔪᓐᓇᕐᓂᖏᑦ ᐆᒃᑐᑎᒋᓗᒍ, ᐳᖅᑐᓂᖏᑦ, 
ᓇᖏᕐᓯᕕᒃᓴᐅᓗᑎᒃ, ᖁᕝᕕᖃᕐᓗᓂ ᐊᓯᖏᓐᓂᓪᓗ, ᑕᒪᒃᑯᐊ ᖃᐅᔨᒃᑲᖅᑕᐅᒐᔭᖅᑐᑦ ᐊᓐᓂᐊᕐᕕᐅᔪᑦ ᓄᓇᓕᐅᔪᓂᒃ  

ᑕᒪᒃᑯᐊ ᐃᓱᒪᒋᔭᐅᒋᐊᑦᑎᐊᖃᑦᑕᕐᓂᐊᕋᓗᐊᕐᒪᖔᑕ ᐊᓐᓂᐊᕐᕕᓕᐊᖅᑐᓄᑦ ᒥᑭᓂᕐᓴᐅᔪᓄᑦ ᐊᓐᓂᐊᕐᕕᐅᔪᓄᑦ. 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᑲᒪᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. ᒥᓂᔅᑕ ᐲᑯ. 
 
ᒥᓂᔅᑕ ᐄᑐᐊᖅ ᐲᑯ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ. ᓄᓇᕗᑦ ᒐᕙᒪᒃᑯᖏᑦ ᐊᑐᖅᐸᒻᒪᑕ ᐅᖓᑖᓂ $30 ᒥᓕᐊᓐ 
ᐊᕐᕌᒍᓕᒫᖅ ᐊᒻᒪᓗ ᐊᒥᓱᕈᖅᐸᓪᓕᐊᓪᓗᑎᒃ ᐊᓐᓂᐊᕐᕕᓕᐊᖅᑐᓄᑦ ᖃᖓᑦᑕᐅᑎᖏᓐᓄᑦ. 
 
ᑕᐃᒪᓕ ᐃᓕᓐᓄᑦ ᐅᖃᕈᓐᓇᖅᑐᖓ ᐅᖃᖅᑎ, ᑕᒪᒃᑯᐊ ᖃᖓᑕᓲᖑᔪᑦ ᖃᐅᔨᐊᓚᒃᓯᒪᔪᒃᓴᐅᒐᓗᐊᖅᐳᑦ ᑕᒪᒃᑯᐊ 
ᐊᒥᓱᕐᔪᐊᖑᒻᒪᑕ ᐊᖏᔪᓪᓗᑎᓪᓗ ᖃᖓᑕᓂᐅᔪᑦ ᑕᒪᒃᑯᓇᓐᖓ ᓄᓇᓕᐅᔪᓂᒃ ᐊᒻᒪᓗ ᖃᓪᓗᓈᑦ ᓄᓇᖓᓐᓄᑦ ᐊᒻᒪ 
ᐅᐸᒃᑕᐅᕙᒃᑐᓄᑦ ᐊᒻᒪᓗ ᑕᒪᓐᓇ ᐱᔾᔪᑎᒋᓪᓗᒍ, ᐅᖃᖅᑎ, ᖃᖓᑕᓱᓕᕆᔨᐅᔪᑦ ᐃᑲᔪᕋᓱᐊᑦᑎᐊᕐᓯᒪᒻᒪᑕ 
ᑕᒪᒃᓱᒧᖓ. 
 
ᐅᖃᖅᑎ, ᒪᓕᒐᓕᐅᖅᑎᐅᔪᖅ ᓱᓕᔪᖅ, ᐋᓐᓂᐊᕐᕕᐅᔪᑦ ᐊᒻᒪ ᐊᓯᖏᑦ ᐃᑲᓇᐃᔭᖅᑎᐅᔪᑦ 
ᖃᐅᔨᒪᑎᑕᑲᐅᖃᑦᑕᕐᓂᐊᖅᑐᑦ ᖃᖓᑕᓂᐅᔪᓂᒃ ᐋᖅᑭᒃᓯᒪᔪᓂᒃ ᖃᖓᑕᓱᓄᑦ ᓇᓕᐊᓐᓄᕋᖃᑦᑕᕐᓂᐊᖅᑐᓂᒃ 
ᐱᔨᑦᑎᕈᑕᐅᔪᓂᒃ ᐊᓐᓂᐊᕐᕕᓕᐊᕐᓯᒪᔪᓄᑦ ᒪᓕᒃᑕᐅᔭᕆᐊᖃᖅᑐᓄᑦ ᐊᖅᑭᒃᓯᒪᔭᑦᑎᓐᓄᑦ ᐊᑭᖏᓐᓄᑦ ᐊᒻᒪᓗ 
ᐱᒻᒪᕆᓂᕐᓴᐅᔪᖅ ᑕᒪᒃᑯᐊ ᓱᓇᒃᑯᑖᖏᑦ ᖃᖓᑕᓱᒥᑦᑐᑦ, ᖃᖓᑖᔪᖅ ᐊᑐᐃᓐᓇᖃᕆᐊᖃᕐᒪᑦ ᑕᒪᒃᑯᓄᖓ 
ᐊᐅᓪᓚᖅᑐᓄᑦ ᐊᓐᓂᐊᕐᕕᓕᐊᖅᑐᓄᑦ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 462-1(6): ᐃᒡᓗᓂᑦ ᐊᑐᖅᑐᐊᕈᑎᓄᑦ ᐊᑭᖏᑦ - ᐃᒡᓗᒥᐅᖃᑎᒌᑦ ᐊᒥᓲᓂᖏᑦ ᐃᓱᒪᒋᔭᐅᓂᖏᑦ 
 
ᑐᑐ: ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᐊᐱᖅᑯᑎᒐ ᒥᓂᔅᑕᒧᑦ ᐃᓪᓗᓕᕆᔨᕐᔪᐊᑯᓐᓄᑦ ᐊᒻᒪᓗ ᐅᖃᐅᑎᔪᓐᓇᖅᐸᒋᑦ 
ᐊᒃᓱᐊᓗᒃ ᑕᑯᔪᒥᓇᖅᑐᖅ ᐅᖃᖅᑎᓪᓗᒍ ᓴᓐᖏᓂᖃᑦᑎᐊᖅᑐᓂᒃ ᐊᒻᒪᓗ ᓇᓪᓕᓂᖃᖅᑐᓂᒃ ᐊᒻᒪᓗ ᓂᕆᐅᓇᖅᐳᖅ 
ᑕᒪᓐᓇ ᐱᓕᕆᐊᖑᔪᖅ ᐊᖅᑯᑎᖃᖅᑐᓂᒃ ᐃᓪᓗᓕᕆᔨᒃᑯᓐᓂᑦ ᐊᒻᒪᓗ ᑕᒪᓐᓇ ᒪᓕᒐᓕᐅᖅᑎᓕᒫᓄᑦ 
ᐊᒃᓱᕈᐊᕆᔭᐅᖏᓐᓇᖅᑐᖅ ᐅᑭᐅᓂᒃ ᑎᓴᒪᓂᒃ. 
 
ᐅᖃᖅᑎ, ᐅᐊᑦᑎᐊᕈ ᑭᐅᒻᒪᑦ ᓇᓗᓇᐃᕐᓯᖃᐅᒻᒪᑦ ᑕᐃᒃᑯᓄᖓ ᐃᓪᓗᒧᖅᑕᐅᕙᒃᑐᓂᒃ ᐋᖅᑭᒋᐊᕈᑕᐅᔪᓂᒃ. ᐃᓚᖓ 
ᐃᓱᒪᒋᔭᐅᒋᐊᓚᐅᕐᒥᔪᖅ ᑕᒪᒃᑯᐊ ᐃᓚᒋᖑᔪᑦ ᐃᓄᒋᐊᑦᑎᓪᓗᒋᑦ ᐊᒻᒪᓗ ᐊᐱᕆᔪᒪᔭᕋ ᒥᓂᔅᑕᐅᔪᖅ ᑕᒪᓐᓇ 
ᐃᓱᒪᒋᔭᐅᒋᐊᕈᓐᓇᓂᐊᕐᒪᖔᖅ ᐊᒻᒪᓗ ᕿᒥᕐᕈᓪᓗᒋᑦ ᓇᒻᒥᓂᖅ ᐃᓪᓗᖃᕐᓂᐅᔪᒧᑦ ᐱᓕᕆᐊᖑᔪᑦ ᑲᒪᒋᔭᐅᔪᓂᒃ 
ᐃᓪᓗᓕᕆᔨᕐᔪᐊᑯᓐᓂᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᒥᓂᔅᑕ. 
 
ᒥᓂᔅᑕ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑕᒪᓐᓇ ᕿᒥᕐᕈᓇᒃᐸᓪᓕᐊᔭᕗᑦ ᒫᓐᓇᐅᔪᖅ, 
ᒪᓕᒃᑕᐅᔭᕆᐊᖃᖅᑐᑦ, ᑮᓇᐅᔭᓕᐅᕐᓂᖏᓐᓄᑦ ᐃᑲᔪᕈᑕᐅᕙᒃᑐᑦ ᐱᔾᔪᑎᒋᓪᓗᒍ ᐱᑕᖃᕐᓯᒪᒻᒪᑦ ᐅᕙᓐᓄᑦ 
ᐅᖃᐅᑕᐅᖃᑦᑕᕐᓯᒪᔪᓂᒃ ᐱᔾᔪᑎᖃᖅᑐᓂᒃ ᑕᒪᒃᑯᐊ ᐃᓱᒪᒋᔭᐅᕙᓐᖏᓐᓂᖏᓐᓄᑦ ᐃᓚᒋᖑᔪᑦ ᐃᓄᒋᐊᓐᓂᖏᑦ 
ᑕᒪᒃᑯᓄᖓ ᐃᓚᖏᓐᓄᑦ ᐱᓕᕆᐊᖑᔪᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᑐᑐ. 

ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒥᓂᔅᑕᐅᔪᖅ ᐅᖃᕈᓐᓇᖅᐸ ᖃᖓᒃᑯᑦ ᑕᐃᒪᐃᑦᑐᓂᒃ ᑕᑯᔪᓐᓇᕐᓯᓛᕐᒪᖓᑦᑕ? 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒻᒪᖃ ᑕᖅᑭᓂ ᖃᑦᓯᒐᓛᓂ ᐊᒡᒋᖅᑐᓂ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑎᑦᓴᐃᑦ. ᐃᓚᒋᐊᕈᑎᑦᓴᐃᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑐᓂᒪᓂᖃᕈᓐᓇᖅᑲ ᐃᓗᓕᖏᑦ ᐊᑐᓐᓇᐅᒐᔭᕆᐊᖏ ᑮᓇᐅᔭᓂ ᓄᑖᓂ 
ᑮᓇᐅᔭᑎᒍᑦ ᐊᕐᕌᒎᓂᐊᖅᑐᓄᑦ ᑕᑕᑎᖅᓯᒪᔪᑦ ᐊᕐᕌᒍᓕᒫᒨᖓᔪᑦ ᐃᖏᕐᕋᓂᖃᖁᓪᓗᖏᑦ ᑕᐃᒫᑦᓴᐃᓐᓇᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑐᓂᒪᓂᖃᕋᔭᕋᓗᐊᖅᑐᖓ ᐊᑐᓕᑦᓴᐅᑎᒋᖁᓗᒋᑦ ᕿᓚᒥᒃᑯᑦ 
ᐊᒻᒪᓗ ᐃᓂᖓ>ᓱᖅᓯᒪᓕᖅᑕᕗᑦ. ᑲᑎᒪᔨᕋᓛᑦ ᑖᒃᓇᓐᖓᑦ ᐱᓕᕆᐊ>ᓕᑦ ᕿᒥᕐᖁᓂᖃᖅᑎᒍᒪᔭᒃᑲ ᐊᒻᒪᓗ 
ᐅᖃᐅᓯᖃᕐᕕᖃᕐᓗᑎ ᐊᓯᔾᔨᕈᒪᑐᐃᓐᓇᕆᐊᓕᑎᓐᓂᒃ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᖅᑯᑦᓴᐃᑦ. ᒪᒃᓖᓐ. 
 
ᐊᐱᖅᑯᑦ 463-1(6): ᓇᒻᒥᓂᖅ ᐃᒡᓗᖁᑎᖃᖅᑐᓄᑦ ᑐᒃᓯᕋᐅᑕᐅᔪᑦ ᐊᕐᕌᒍᑦᑎᓐᓂ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒐ ᑐᕌᖅᑐᖅ ᒥᓂᔅᑕᖓᓐᓄᑦ ᐃᓪᓗᓕᕆᔨᒃᑯᑦ. 
 
ᐃᒻᒪᖃ ᐊᐱᒐᔭᕐᓂᖅᑲᐅᒐᓗᐊᖅᑐᖓ ᐅᕙᑦᓯᐊᕈᒋᐊᖅ, ᑭᓯᐊᓂ ᑖᒃᑯᐊ ᐃᓕᔭᐅᒋᐊᓖᑦ $25-ᑕᐅᓴᐃᑦ ᐃᓪᓗᒥᒃ 
ᓇᒻᒥᓂᖅᑖᖅᑐᓄᑦ ᐱᔭᐅᖃᖅᑕᖅᑐᑦ ᐊᒻᒪᓗ $15-ᑕᐅᓴᐅᕙᓪᒪᐃᔪᑦ ᓂᐅᕕᕐᓂᐊᖅᑐᓄᑦ ᐃᓪᓗᓂᒃ ᑕᕝᕙᐅᒌᖅᑐᓂᒃ. 
ᖃᑦᓯᓂ ᐃᓄᐃᑦ ᐊᑐᓚᐅᖅᑲᑦ ᑖᑦᓱᒥᖓ ᑕᕝᕙᓂ ᐊᕐᕌᒍᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐊᒥᓱᒻᒪᕆᐊᓗᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐱᖅᑯᑎᑦᓴᐃᑦ. ᐃᓚᒋᐊᕈᑎᑦᓴᐃᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᖁᕕᐊᓇᖅ ᑕᒪᓐᓇ ᑐᓴᕆᐊᖓ ᐊᒥᓱᕈᖅᐸᓪᓕᐊᑐᐃᓐᓇᕐᒪᑕ ᐃᓄᐃᑦ ᐱᓇᓱᐊᖅᑐᑦ 
ᐃᓪᓗᓂ ᐊᒻᒪᓗ ᓂᕆᐅᒍᒥᓇᖅᓱᓂ ᐃᓄᐃᑦ ᐃᓪᓗᓕᕆᔨᒃᑯᑦ ᐃᓪᓗᖁᑎᖏᓐᓃᑦᑐᑦ 
ᓇᒻᒥᓂᕈᔭᐅᔪᓅᖅᐸᓪᓕᐊᖁᓪᓗᒋᑦ. 

ᒥᓂᔅᑕ ᐅᕙᓐᓄᖅ ᐅᖃᕈᓐᓇᖅᑲ ᖃᑦᓯᓪᓚᕇᑦ ᐃᓄᐃᑦ ᓂᐅᕕᕐᓂᕐᒪᖔᑕ ᐃᓪᓗᓂᒃ ᓄᑖᓂᒃ $25-ᑕᐅᓴᓄᑦ ᐊᒻᒪᓗ 
ᖃᑦᓯᑦ ᐃᓄᐃᑦ ᓂᐅᕕᕐᓂᕐᒪᖔᑕ ᐃᓪᓗᓂᒃ ᐃᓕᓯᓪᓗᑎᒃ $15-ᑕᐅᓴᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 25 ᐊᖏᖅᑕᐅᔪᔪᑦ ᓂᐅᕕᕐᓂᕐᒧᑦ ᐃᓪᓗᓂᒃ ᑕᕝᕙᐅᒌᖅᑐᓂᒃ 
ᐊᒻᒪᓗ 9-ᖑᓪᓗᑎᒃ ᓄᑖᕐᓂᒃ ᐃᓪᓗᑖᕐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᓈᓴᐃᒐᒪ ᑲᑎᑦᓴᑎᒃ 34. ᖃᐅᔨᒪᕙ ᖃᑦᓯᐅᒻᒪᖔᑕ ᐃᖃᓗᐃᑦ ᓯᓚᑖᓃᑦᑐᑦ, ᖃᑦᓯᑦ 
ᐃᓄᐃᑦ ᑖᑦᓱᒥᖓ ᐊᑐᕐᓂᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑎᒍᒥᐊᖅᑐᖅ ᐃᓪᓗᓕᕆᔨᕐᔪᐊᒃᑯᓐᓂᒃ. ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᑐᓴᒐᒃᓴᖅ ᐱᓯᒪᓐᖏᑕᕋ ᓯᕗᓂᓪᓗᐊᓐᓂ ᑭᓯᐊᓂ 
ᑐᓂᔪᓐᓇᕐᓂᐊᖅᑕᕋ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᐱᖅᑯᑎᑦᓴᐃᑦ. ᑭᖑᓪᓕᖅᐹᖅ ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᑲᑎᑎᕆᓕᕋᐃᒐᒥ ᑐᓴᕋᑦᓴᓂᒃ ᐅᕙᓐᓂᒃ ᖃᐅᔨᒪᖁᔨᓪᓗᓂ, ᖃᐅᔨᒪᑎᒍᓐᓇᕆᕚᖓ 
ᐅᕝᕙᓘᓐᓃᑦ ᐅᓪᓗᒥ ᑭᐅᒍᓐᓴᖅᑳᖓ ᖃᑦᓯᑦ ᑮᓇᐅᔭᐃᑦ ᐊᑐᖅᑕᐅᓂᖏᒻᒪᖔᑕ ᐊᕐᕌᓂ ᑮᓇᐅᔭᑎᒍᑦ ᐊᕐᕌᒍᖓᓂ 
ᑖᒃᑯᓇᓂ ᐊᐅᓚᓂᐅᔪᓂ ᐊᒻᒪᓗ ᓇᒧᓐᖓᕐᓂᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐄ, ᐅᖃᐅᑎᓂᐊᖅᑕᕋ ᒪᓕᒐᓕᐅᖅᑎ ᑭᓯᐊᓂ 
ᐅᖃᐅᑎᓂᐊᖅᑕᕋ ᒥᓂᔅᑕ ᐊᓯᐊᓅᕐᕕᖃᕋᔭᓐᖏᒋᐊᖏᑦ ᐃᓪᓗᓕᓂᕆᔨᕐᔪᐊᒃᑯᑦ ᐃᓗᐊᓐᓂ ᐊᒻᒪᓗ ᐋᖅᑭᑦᓯᒪᔪᒻᒪᑕ 
ᑮᓇᐅᔭᐃᑦ ᐊᑐᖅᑕᐅᓐᖏᓂᑦᑐᑦ ᐊᕐᕌᒎᑉ ᐊᐃᑉᐸᖓᓄᑦ ᐊᐅᓪᓛᖅᑎᑕᐅᒍᓐᓴᖅᓱᑎᒃ ᓯᕗᓂᑦᑎᓐᓂ ᐊᕐᕌᒍᓄᑦ ᐊᒻᒪᓗ 
ᐊᑐᕐᓗᒋᑦ ᑕᐃᒃᑯᐊ ᑮᓇᐅᔭᐃᑦ ᓯᕗᓪᓕᐅᔾᔭᐅᔭᕆᐊᓕᓐᓄᑦ. ᖁᔭᓐᓇᒥᒃ, ᐅᖃᖅᑏ.  
 
ᐅᖃᖅᑎ: ᒪᓕᒐᓕᐅᖅᑏᑦ ᐅᔾᔨᕈᓱᓕᕐᓕᑦ ᐊᐱᖅᓱᕐᓇᖅ ᐊᓂᒍᕐᒪᑦ ᐊᒻᒪᓗ ᑲᔪᓯᒋᐊᓐᖏᓂᑦᑎᓐᓂ, 
ᓄᖅᑲᖓᑲᐃᓐᓇᕐᓂᐊᖅᑐᒍᑦ 20-ᒥᓂᑦᓯᒥᒃ.  
 
ᐃᓱᖅᑏ. 
 
>>ᒪᓕᒐᓕᐅᕐᕕᒻᒥ ᓄᖅᑲᖓᑲᐃᓐᓇᖅᑐᑦ 15:20 ᐅᓐᓄᓴᒃᑯᑦ ᐱᒋᐊᒃᑲᓐᓂᖅᓱᑎᒃ 15:46 ᐅᓐᓄᓴᒃᑯᑦ. 

ᐅᖃᖅᑎ: ᒪᒃᓖᓐ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 
 
ᑎᑎᖅᑲᒃᑯᑦ ᐊᐱᖅᑯᑦ 009-1(6): ᑭᖑᑎᓕᕆᔭᐅᓂᖅ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᑎᑎᕋᖅᓯᒪᔪᑦ ᐊᐱᖅᑯᑎᒃᑲ ᐅᓪᓗᒥ ᒥᓂᔅᑕᖓᓄᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ, ᒥᓂᔅᑕ ᐄᑐᐊᖅ ᐲᑯ. 
 
ᓯᕗᓪᓕᖅ ᐊᐱᖅᑯᑎᒋᔭᕋ: 
 

1. ᑭᓇ ᑳᓐᑐᕌᒃᑕᐅᓯᒪᕙ ᐱᑕᖃᑦᑎᑦᑎᓗᓂ ᑭᒍᓐᓂᐊᑎᒃᑯᓐᓂᑦ ᑭᕙᓪᓕᕐᒧᑦ, ᐊᒻᒪᓗ, ᐆᒥᖓᓗᐊᖅ, 
ᓄᓇᓕᐅᔪᒧᑦ ᖃᒪᓂᖅᑐᐊᕐᒥᑦ? 

2. ᓱᓇᐅᕙᑦ ᐱᓕᕆᐊᒃᓴᐃᑦ ᓇᓗᓇᐃᖅᑕᐅᓯᒪᔪᑦ ᑳᓐᑐᕌᒃᑕᐅᓯᒪᔪᓄᑦ ᑭᒍᑎᓕᕆᓂᕐᒧᑦ ᑭᕙᓪᓕᕐᒥᐅᓄᑦ 
ᐊᒻᒪᓗ ᓄᓇᓕᐅᔪᒧᑦ ᖃᒪᓂᖅᑐᐊᒥᑦ? 

3. ᐱᓕᕆᓂᐅᔪᖅ ᐱᑕᖃᑦᑎᑕᐅᕙᑦᑐᖅ ᑳᓐᑐᕌᒃᑕᐅᓯᒪᔪᒧᑦ ᐱᖃᓯᐅᑎᕙ ᑭᒍᑎᓐᖑᐊᓕᕆᓂᖅ? 
ᐃ. ᐱᑕᖃᖏᑉᐸᑦ, ᖃᓄᓪᓕ ᑭᒍᑎᓐᖑᐊᓄᑦ ᐱᓕᕆᓂᐅᔪᖅ ᐱᑕᖃᑦᑎᑕᐅᕙ? 
ᐅ. ᖃᑦᑎᓂᒃ ᑭᒍᑎᓐᖑᐊᓕᕆᔨᓂᑦ ᐅᓪᓗᖏᑎᒍᑦ ᐋᖅᑭᒃᑕᐅᓯᒪᕙᑦ ᑳᓐᑐᕌᖓᑕ ᐃᓗᐊᓂ 

ᐱᑕᖃᑦᑎᑕᐅᓂᐊᕐᓗᑎᒃ ᑭᕙᓪᓕᕐᒧᑦ ᐊᒻᒪᓗ ᖃᒪᓂᖅᑐᐊᒧᑦ? 
4. ᑳᓐᑐᕌᒃᑕᐅᔪᑦ ᑭᒍᓐᑎᓕᕆᓂᕐᒥᒃ ᑲᒪᑎᑕᐅᑎᓪᓗᒋᑦ ᓄᓇᓕᓐᓂ, ᐊᒻᒪᓗ ᐱᓗᐊᖅᑐᒥ, ᖃᒪᓂᖅᑐᐊᖅ, 

ᐃᖅᑲᓇᐃᔭᖅᑕᖏᑕ ᐃᑲᕐᕋᖏᑦ ᖃᓄᐃᓕᖓᕙᑦ? 
5. ᖃᑦᑎᓚᑦᑖᖑᕙᑦ ᐅᓪᓗᐃᑦ ᑭᒍᑎᓕᕆᕕᐅᒍᓐᓇᖅᑐᑦ ᑲᓐᑐᕌᑕᐅᓂᕐᒥ ᐊᑐᖅᑕᐅᓂᐊᖅᑐᖅ/ᐊᕐᕌᒍᒥ 

ᐃᓘᓇᖏᓐᓄᑦ ᓄᓇᓕᐅᔪᓄᑦ ᓇᓗᓇᐃᖅᑕᐅᓯᒪᔪᑎᒍᑦ ᑭᒍᑎᓕᕆᔨᒃᑯ ᑲᓐᑐᕌᖓᓂ ᑭᕙᓪᓕᕐᒧᑦ 
ᐅᓪᓗᖅᓯᐅᑎᖓᓂ ᐊᕐᕌᒍᖏᓐᓄᑦ 2001, 2002, 2003? 

6. ᓇᓕᐊᓐᓂ ᐅᓪᓗᓂᒃ ᐊᕐᕌᒍᖓᑕ 2001 ᑭᒍᑎᓕᕆᕕᐅᓚᐅᖅᑲᑦ ᓄᓇᓕᖓᓄᑦ ᖃᒪᓂᖅᑐᐊᑉ? 
7. ᓇᓕᐊᓐᓂ ᐅᓪᓗᖏᓐᓂ ᐊᕐᕌᒍᖓᑕ 2002 ᑭᒍᑎᓕᕆᕕᐅᓚᐅᖅᑲᑦ ᓄᓇᓕᒐᓄᑦ ᖃᒪᓂᖅᑐᐊᑉ? 
8. ᓇᓕᐊᓐᓂ ᐅᓪᓗᖏᓐᓂ ᐊᕐᕌᒍᖓᑕ 2003 ᑭᒍᑎᓕᕆᕕᐅᓚᐅᖅᑲᑦ ᐸᕐᓇᑕᐅᓯᒪᓂᖓ ᒪᓕᓪᓗᒍ 

ᑭᒍᓂᐊᑎᒃᑯᑦ ᖃᒪᓂᖅᑐᐊᒦᒋᐊᓕᒥᓃᑦ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᐅᑎᒃᓴᖅ 7. ᑎᑎᕋᖅᓯᒪᔪᑦ ᐊᐱᖅᑯᑎᑦ. ᑲᑎᒪᐅᑎᒃᓴᖅ 8. ᐅᑎᕐᓂᖅ ᑎᑎᕋᖅᓯᒪᔪᓄᑦ 
ᐊᐱᖅᑯᑎᓄᑦ. ᑲᑎᒪᐅᑎᒃᓴᖅ 9. ᑭᐅᔾᔪᑎᑦ ᐅᖃᐅᓯᕐᖓᐅᑎᓄᑦ. ᑲᑎᒪᐅᑎᒃᓴᖅ 10 ᐊᑎᓕᐅᖅᓯᒪᔪᑦ ᑐᒃᓯᕋᐅᑎᑦ. 
ᑲᑎᒪᐅᑎᒃᓴᖅ 11. ᐅᓂᒃᑳᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᔨᕋᓛᖑᐃᓐᓇᑐᓪᓗ. ᓄᑕᕋᖅ. 
 
  ᑲᑎᒪᐅᑎᒃᓴᖅ 11: ᐅᓂᒃᑳᖏᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᑲᑎᒪᔨᕋᓛᖑᐃᓐᓇᑐᓪᓗ 
 
ᑲᑎᒪᔨᕋᓛᑦ ᐅᓂᒃᑳᖓᑦ 003-1(6): ᒪᓕᒐᒃᓴᖅ 1 - ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᓱᓪᓚᕆᑉᐳᖓ ᐱᕕᖃᑦᑎᑕᐅᒍᓐᓇᕋᒪ ᐅᓪᓗᒥ ᓴᖅᑮᓯᓗᖓ 
ᑲᑎᒪᕕᒧᑦ ᑲᑎᒪᔨᕋᓛᑦᑕ ᐅᓂᒃᑳᖏᓐᓂᑦᖅ ᕿᒥᕐᕈᔭᐅᓂᖓᓄᑦ ᐱᖁᔭᖅ 1 - ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ. 
 
ᒪᓕᒐᑦᓴᖅ 1 ᓴᖅᑭᖅᑕᐅᓚᐅᕐᓯᒪᔪᖅ ᒪᓕᒐᓕᐅᕐᕕᖕᒥ ᒫᔾᔨ 2002-ᖑᑎᓪᓗᒍ, ᐊᒻᒪᓗ ᑐᓂᔭᐅᓪᓗᓂ 
ᑲᑎᒪᔨᕋᓛᖏᓐᓄᑦ ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᕿᒥᕐᕈᔭᐅᒋᐊᖁᔭᐅᓪᓗᓂ ᐃᐳᕈ  

24-ᖑᑎᓪᓗᖑ, 2002. ᑲᑎᒪᔨᐅᖃᑕᐅᔪᑦ ᑲᑎᒪᔨᕋᓛᓂ ᖁᕕᐊᓚᐅᖅᓯᒪᔪᑦ ᓴᖅᑭᖅᑕᐅᒻᒪᑦ ᒪᓕᒐᑦᓴᖅ 1 
ᓯᕗᓪᓕᖅᐸᐅᓪᓗᓂ ᐱᒋᐊᕈᑕᐅᓂᐊᓕᕐᒪᑦ ᓄᓇᕗᒻᒥ ᓴᓇᔭᐅᓯᒪᔪᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖃᕐᓗᑕ. 
 
ᐅᖃᖅᑏ, ᐃᖅᑲᐅᒪᔪᒃᓴᐅᒐᕕᑦ, ᓄᕕᐱᕆᒥ ᑲᑎᒪᑎᓪᓗᑕ ᓴᖅᑭᑦᑎᓚᐅᖅᓯᒪᖕᒪᑕ ᖃᓄᐃᓕᐅᖅᐸᓪᓕᐊᓯᒪᓂᕗᑦ 
ᐅᓂᒃᑳᓕᐊᖑᓯᒪᓂᖏᓐᓂᒃ ᑲᑎᒪᔨᕋᓛᑦ ᕿᒥᕐᕈᕙᓪᓕᐊᓂᖏᓐᓄᑦ ᒪᓕᒐᒃᓴᖅ 1-ᒥᒃ ᓇᐃᓈᖅᓯᒪᓪᓗᒋᑦ 
ᐱᓕᕆᐊᖑᔾᔪᑕᐅᕙᓪᓕᐊᓂᖏᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᓕᕋᔭᖅᑐᑦ ᓄᓇᕗᒻᒥ, ᐊᒻᒪᓗ 
ᓇᓗᓇᐃᔭᖅᓯᒪᓪᓗᑎᒃ ᑲᑎᒪᔨᕋᓛᑦ ᑭᒃᑯᑐᐃᓐᓇᕐᓂᒃ ᑐᓴᕆᐊᖅᐸᓪᓕᐊᓂᕆᓯᒪᔭᖏᑦ. 
 
ᒪᓕᒐᓕᐅᖅᑏᑦ ᖁᕕᐊᓚᐅᖅᑐᑦ ᑲᑎᒪᔨᕋᓛᑦ ᐊᑐᓕᖁᔭᐅᑲᐃᓐᓇᕈᑎᖓᓂᒃ ᐱᓕᕆᐊᖃᑲᐅᑎᒋᓚᐅᕐᒪᑕ ᒐᕙᒪᒃᑯᑦ 
ᐃᓄᐃᓐᓇᖅᑑᓕᖅᑎᑕᐅᓯᒪᔪᓂᒃ ᒪᓕᒐᑦᓴᖅ 1-ᒥᒃ ᐱᔭᕇᖅᓯᔪᓐᓇᓚᐅᕐᒪᑕ ᐃᓕᓐᓂᐊᖅᑐᓕᕆᔨᒃᑯᑎᒍᑦ. 
ᒪᓕᒐᓕᐅᖅᑏᑦ ᖁᕕᐊᓚᐅᖅᑑᒐᓗᐊᑦ ᓴᖅᑭᖅᑕᐅᓕᑕᐃᓐᓇᕐᒪᑦ ᐃᓄᐃᓐᓇᖅᑎᑑᖅᑐᑦ ᒪᓕᒐᑦᓴᐃᑦ 
ᔭᓐᓄᐊᓕᐅᑎᓪᓗᒍ ᐊᑐᐃᓐᓇᕈᑕᐃᓐᓇᓚᐅᕐᒪᑦ. 
 
ᖃᐅᔨᔾᔪᑎᒋᓚᐅᕋᑦᑎᒍ ᓴᖅᑭᖅᑕᐅᓕᑕᐃᓐᓇᕐᓂᒪᑦ ᐊᕐᕌᒎᑉ ᐅᖓᑖᓂ ᒪᓕᒐᒃᓴᖅ ᓴᖅᑭᖅᑕᐅᓯᒪᔪᑐᖃᐅᓕᖅᑎᓪᓗᒍ. 
ᑲᑎᒪᔨᕋᓛᑦ ᓇᓗᓇᐃᖅᓯᒋᐊᒃᑲᓐᓂᕈᒪᔪᑦ ᑭᒃᑯᑐᐃᓐᓇᐃᑦ ᐃᓱᒪᖅᓴᓯᐅᑦᑎᐊᕈᓐᓇᖁᓪᓗᒋᑦ ᒪᓕᒐᑦᓴᓕᐊᖑᓯᒪᔪᓂᒃ, 
ᐊᑐᐃᓐᓇᐅᑎᑕᐅᖃᑦᑕᕆᐊᓖᑦ ᐊᑕᐅᑦᑎᒃᑯᑦ ᐅᖃᐅᓯᓕᒫᑦ ᐊᑐᖅᑕᐅᕙᑦᑐᑦ ᑕᒫᓂ ᐊᑐᕐᓗᒋᑦ.  
 
ᐅᖃᖅᑏ, ᑲᑎᒪᔨᕋᓛᖏᑦ ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᐊᑦᓱᕈᕐᖢᑎᒃ ᓈᔭᐃᓇᓱᐊᖅᖢᑎᒃ 
ᕿᒥᕐᕈᐃᕙᓪᓕᐊᓯᒪᔪᑦ ᒪᓕᒐᑦᓴᖅ 1-ᒥᒃ. ᐱᖁᔨᕗᖓᕈᑦ 3-1(6), ᑲᔪᓯᑎᑕᐅᓚᐅᖅᑐᖅ ᐊᑭᕋᖅᑐᖅᑕᐅᓇᓂ 
ᒪᓕᒐᓕᐅᕐᕕᒻᒥ, ᑭᖑᕝᕕᖅᑎᑦᓴᒫᖑᓪᓗᑎᒃ ᒪᓕᒐᓕᐅᖅᑏᑦ ᑲᑎᒪᔨᕋᓛᓃᖃᑕᐅᔪᑦ ᐃᓚᐅᖃᑕᐅᑦᑎᐊᖃᑦᑕᓚᐅᖅᑐᑦ 
ᓂᕈᐊᕈᓐᓇᑦᑎᐊᕐᖢᑎᒃ ᕿᒥᕐᕈᔭᐅᕙᓪᓕᐊᑎᓪᓗᒍ, ᐊᒻᒪᓗ ᐊᓯᖏᑦ ᒪᓕᒐᓕᐅᖅᑏᑦ ᐃᓚᐅᖃᑕᐅᔪᓐᓇᖃᑦᑕᓚᐅᕐᒥᔪᑦ 
ᐃᓛᓐᓂᒃᑯᑦ ᓂᕈᐊᕈᓐᓇᖏᒃᑲᓗᐊᕐᖢᑎᒃ. 
 
ᐅᖃᖅᑏ, ᐃᓕᓴᕆᓯᒪᒐᑦᑎᒍ ᐱᒻᒪᕆᐊᓗᒻᒥᒃ ᐱᔾᔪᑎᖃᕈᒫᕐᓂᖓᓂᒃ ᓄᓇᕗᒻᒥ ᓴᓇᔭᐅᓯᒪᓗᓂ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᔪᒫᖅᑐᖅ ᓯᕗᓂᑦᓴᑦᑎᓐᓂ, ᑲᑎᒪᔨᕋᓛᑦ ᓇᑭᑐᐃᓐᓇᖅ 
ᑐᓴᕆᐊᕐᕕᖃᕆᐊᖅᑐᖃᑦᑕᓚᐅᖅᑐᑦ ᓄᐊᑦᑎᔪᒪᓪᓗᑕ ᓈᒪᑦᑎᐊᖅᑐᓂᒃ ᑭᒃᑯᑐᐃᓐᓇᐃᑦ ᐅᖃᐅᓯᖏᓐᓂᒃ. 
 
ᓄᓇᕗᒥ ᓄᓇᓕᖕᓂᒥᐅᑕᐃᑦ ᐅᖓᓯᒌᓗᐊᕐᓂᖏᓐᓄᑦ, ᑲᑎᒪᔨᕋᓛᑦ ᐊᕕᒃᑐᖅᓯᒪᐅᖅᖢᑎᒃ 
ᓄᓇᓕᖕᓄᐊᖃᑦᑕᓚᐅᖅᐳᑦ ᓄᓇᕗᒥᐅᑕᓕᒫᑲᓴᐃᑦ ᑲᑎᒪᖃᑎᒋᔭᐅᖃᑦᑕᕈᒪᓪᓗᑎᒃ ᐱᕕᒃᓴᖃᕐᓂᕗᓪᓗ ᒪᓕᒃᖢᒋᑦ. 
 
ᐅᑭᐊᒃᓵᖓᓂ 2002ᑉ, ᑲᑎᒪᔨᕋᓛᓂ ᑲᑎᒪᔨᐅᔪᑦ ᐃᖏᕐᕋᔭᓚᐅᖅᑐᑦ ᓄᓇᕗᒥᐅᓄᑦ ᑭᒃᑯᑐᐃᓐᓇᕐᓂᒃ 
ᑲᑎᒪᖃᑎᖃᕈᒪᓪᓗᑕ ᐱᖁᔭᒃᓴᖅ 1 ᐱᔾᔪᑎᒋᓪᓗᒍ. ᑲᑎᓪᓗᒋᑦ ᓄᓇᕗᒥᐅᓂᑦ ᑐᓴᖅᑎᑕᐅᓚᐅᖅᐳᒍᑦ 18-ᓂᑦ 
ᓄᓇᓕᖕᓂᑦ ᑲᑎᒪᔭᖅᑐᖃᑦᑕᓚᐅᖅᑐᑦ ᑲᑎᓪᓗᒋᑦ 650 ᖃᓂᒋᔭᖓᓃᓚᐅᖅᐳᑦ. 
 
ᑕᒪᒃᑯᐊ ᑎᒥᐅᔪᑦ ᓄᓇᕗᑦ ᑐᓐᖓᕕᒃᑯᖏᑦᑕ ᑎᒥᖓᑦ, ᐅᐃᕖᑦ ᑲᑐᔾᔨᖃᑎᒌᒃᑯᖏᑦ, ᓄᓇᕗᒥ, ᑲᑐᔾᔨᖃᑎᒌᒃᑯᖏᑦ, 
ᐃᓕᓐᓂᐊᖅᑎᑎᔨᑦ ᓄᓇᕗᒥ ᐊᒻᒪᓗ ᐅᖃᐅᓯᓕᕆᓂᕐᒧᑦ ᑲᒥᓯᓇ ᓄᓇᕗᒥ ᐅᖃᓪᓚᒋᐊᖅᑐᖃᑦᑕᓚᐅᖅᖢᑎᒃ 
ᑲᑎᒪᔨᕋᓛᑦᑎᓐᓄᑦ ᐊᒻᒪᓗ ᑎᑎᕋᖃᑦᑕᓚᐅᖅᖢᑎᒃ ᐃᓱᒫᓗᒍᑎᒋᔭᒥᖕᓂᒃ. 
 
ᑲᑎᒪᔨᕋᓛᕗᑦ ᕿᒥᕐᕈᓚᐅᖅᑐᑦ ᑎᑎᕋᖅᓯᒪᔪᓂᒃ ᐊᒻᒪᓗ ᑎᑎᖃᐅᓯᐊᓚᐅᕆᓪᓗᑕ ᑲᓇᑕᐅᑉ ᒐᕙᒪᒃᑯᖏᑦᑕ 
ᐅᖃᐅᓯᑦ ᑎᓕᑕᕆᔭᐅᓯᒪᓂᖏᓐᓄᑦ ᑲᒥᓯᓇᐅᔪᒥᑦ, ᓄᓇᕗᒥ ᑐᑭᓯᐅᒪᔾᔪᑎᒃᓴᐃᑦ ᑲᖑᓇᖅᑐᓪᓗ ᑲᒥᓯᓇᖓᓐᓂᑦ 
ᐊᒻᒪᓗ ᖃᑦᓯᑲᓪᓚᖕᓂᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᖔᖅᑐᓂᒃ. 
 
ᐅᖃᖅᑏ, ᑖᓐᓇ ᐱᖁᔭᒃᓴᖅ ᖃᓄᑐᐃᓐᓇᖅ ᐅᖃᐅᓯᒃᓴᖃᕐᕕᐅᓯᒪᔪᑦ. ᑲᑎᒪᔨᕋᓛᓪᓗ 
ᑎᑎᖃᐅᓯᐊᖃᑦᑕᐃᓐᓇᓚᐅᖅᑐᑦ ᐃᓱᓕᕕᒃᓴᖓᓄᑦ ᑎᑭᒻᒪᕆᒃᖢᒍ, ᑎᑎᖃᐅᓯᐊᓚᐅᕆᓪᓗᑕᓗ 
ᐃᓕᓐᓂᐊᖅᑐᓕᕆᔨᒃᑯᓐᓂᖔᖅᑐᓂᑦ.  ᑲᑎᒪᔨᕋᓛᑦ ᖁᕕᐊᓱᓚᐅᖅᑐᑦ ᐅᖃᐅᓯᕆᔭᐅᖃᑦᑕᓚᐅᖅᑐᓂᒃ ᐊᒻᒪᓗ 
ᑎᑎᕋᐅᓯᕆᖃᑦᑕᓚᐅᖅᑕᑦᑎᓐᓂᒃ. 

ᐅᖃᖅᑏ, ᑲᑎᒪᔨᕋᓛᓂ ᑲᑎᒪᔨᐅᖃᑕᐅᔪᑦ ᐃᓱᒪᔪᑦ ᐱᖁᔭᒃᓴᖅ 1 ᓯᕗᓪᓕᖅᐹᖑᓪᓗᓂ ᑎᑎᕋᖅᑕᐅᓚᐅᖅᓯᒪᓂᖓ 
ᓄᓇᕗᒥ ᓴᓇᔭᐅᓯᒪᓪᓗᓂ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᓕᐊᖑᓇᓱᓚᐅᖅᑐᑦ. ᑭᓯᐊᓂ, ᕿᒥᕐᕈᓕᖅᖢᒋᑦ, 
ᐃᓱᒫᓗᒍᑎᒋᔭᖅᕗᑦ ᐊᒥᓱᖑᖅᐸᓪᓕᐊᑐᐃᓐᓇᓚᐅᖅᑐᑦ. ᑲᑎᒪᔨᕋᓛᓂ ᑲᑎᒪᔨᐅᔪᑦ ᐊᒃᓱᕈᕈᑎᖃᖃᑦᑕᓚᐅᖅᑐᑦ 
ᐋᖅᑭᒃᓱᒃᑕᐅᔭᕆᐊᖃᕐᓂᖏᓐᓄᑦ ᒪᓕᒐᐃᑦ ᐃᓚᖏᓐᓄᑦ. ᐅᑯᐊᖑᓪᓗᑎᒃ ᐋᖅᑭᒃᓱᕆᐊᒃᑲᓐᓂᕈᒪᓯᒪᔭᖅᕗᑦ: 
 
ᐃᓱᒫᓗᒍᑎᒋᔭᐅᔪᑦ ᖃᓄᐃᓕᐅᕈᑕᐅᔭᕆᐊᖃᕐᓂᖏᓐᓄᑦ ᐱᕙᓪᓕᐊᑎᑕᐅᓂᐊᖅᑎᓪᓗᒋᑦ ᐱᖁᔭᒃᓴᖅ 1-ᒦᑦᑐᑦ. 
ᐊᒥᓱᑦ ᑲᑎᒪᔨᐅᖃᑕᐅᔪᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᓂ ᐃᑲᔪᖅᑐᖅᑕᐅᖏᓐᓂᕐᓴᐅᓚᐅᖅᑐᑦ 
ᕿᒥᕐᕈᓂᖏᓐᓂ ᒪᓕᒐᒃᓴᓂᒃ ᐊᒻᒪᓗ ᑕᒪᒃᑯᐊ ᑲᑎᒪᔨᒋᔭᐅᔪᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᓄᑦ 
ᐅᖃᐅᓯᒃᓴᖃᓚᐅᖏᑦᑐᑦ ᑎᑎᕋᓚᐅᖏᑦᑐᑦ ᐱᖁᔭᒃᓴᓕᐅᖅᑕᐅᓯᒪᓕᖅᑎᓪᓗᒋᑦ ᐅᖃᖃᑦᑕᓚᐅᖅᑐᑦ 
ᑭᐅᔭᐅᕙᓪᓕᐊᖏᓐᓂᕐᒥᖕᓄᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐊᑲᐅᖏᓕᐅᕈᑎᖃᓚᐅᕐᓂᕐᒥᖕᓄᑦ. 
 
ᐃᓚᖏᑦ ᑲᑎᒪᔨᐅᖃᑕᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᓴᐃᑦ ᐱᔭᕆᐊᑭᒡᓕᑎᑦᑎᓂᕐᒧᑦ ᑲᑎᒪᔨᖏᑦ 
ᓴᖅᑭᑎᑕᐅᓚᐅᖅᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᖏᑦᑕ ᑎᒥᖓᓐᓄᑦ 
ᐋᖅᑭᒃᓱᐃᖃᑕᐅᖁᔭᐅᓪᓗᑎᒃ ᐱᖁᔭᒃᓴᒥᒃ ᐅᖃᖃᑦᑕᓚᐅᖅᑐᑦ ᐊᑐᓕᖁᔨᔾᔪᑎᒋᔭᖏᑦ, ᐊᓯᔾᔨᖅᑕᐅᖁᔭᖏᓪᓗ 
ᐋᒃᑳᖅᑕᐅᖃᑦᑕᓚᐅᕐᓂᖏᓐᓄᑦ ᐊᒻᒪᓗ ᓴᓐᖐᓕᖅᑎᑕᐅᖃᑦᑕᓚᐅᕐᒪᑕ. 
 
ᑲᑎᒪᔨᕋᓛᓂ ᑲᑎᒪᔨᐅᖃᑕᐅᔪᑦ ᖁᕕᐊᓱᖏᔾᔪᑎᖃᓚᐅᖅᑐᑦ ᐊᔾᔨᖏᓐᓂᒃ ᑎᑎᕋᖅᑕᐅᓯᒪᔪᑦ 
ᐱᑎᑕᐅᖃᑦᑕᓚᐅᖏᒻᒪᑕ ᐊᒻᒪᓗ ᐊᔾᔨᖏᓐᓂᒃ ᐋᖅᑭᒃᓱᐃᔾᔪᑕᐅᓚᐅᖅᑐᓂᒃ ᐱᖁᔭᒃᓴᖅ 1-ᒧᑦ 
ᐱᑎᑕᐅᖃᑦᑕᓚᐅᖏᒻᒪᑕ ᑐᒃᓯᕋᐅᑎᖃᖃᑦᑕᕋᓗᐊᖅᖢᑎᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐱᔪᒪᓪᓗᑎᒃ. 
 
ᐃᓱᒫᓗᒍᑎᒋᔭᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᔭᐅᖃᑦᑕᖅᓯᒪᖏᓐᓂᖏᓐᓄᑦ ᐱᖁᔭᒃᓴᒧᑦ. ᐊᒥᓱᑦ ᐃᓄᐃᑦ 
ᐅᖃᖃᑦᑕᓚᐅᖅᑐᑦ ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᔭᐅᓯᒪᓂᖏᑦ ᓴᓐᖐᓗᐊᓚᐅᕐᒪᑕ ᐱᖁᔭᒃᓴᐅᑉ 
ᐃᓗᐊᓅᖅᑕᐅᓯᒪᔫᒐᓗᐊᑦ. 
 
ᐊᒥᓱᑦ ᐅᖃᓪᓚᒋᐊᖅᑐᖅᓯᒪᔪᑦ ᐅᖃᖃᑦᑕᓚᐅᖅᑐᑦ ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓚᖏᓐᓂ ᐱᖁᔭᒃᓴᓂ 
ᑎᑎᕋᖅᓯᒪᖃᑦᑕᓚᐅᖅᑐᑦ ᑕᐃᒪᓐᓇ "ᑲᑎᑕᐅᓯᒪᖅᑰᔨᓪᓗᑎᒃ" ᐃᓕᓐᓂᐊᕐᓂᕐᒧᑦ ᒪᓕᒐᒃᓴᐅᑎᑕᐅᓪᓗᑎᒃ ᖃᓪᓗᓈᑦ 
ᐃᓕᖁᓯᖏᑦ ᒪᓕᒃᑕᐅᓇᓱᐊᖅᖢᑎᒃ. 
 
ᐊᒥᓱᓪᓗ ᐃᓱᒪᓚᐅᖅᑐᑦ ᒐᕙᒪᒃᑯᑦ ᓄᑖᒥᒃ ᒪᓕᒐᒃᓴᓕᐅᕆᐊᖁᔭᐅᓪᓗᑎᒃ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᒃᓴᒥᒃ 
ᑕᒪᒃᑯᐊ ᒪᓕᒃᑕᐅᖔᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ. ᐃᓚᖏᓪᓗ ᐃᓄᐃᑦ ᐅᖃᖃᑦᑕᓚᐅᖅᑐᑦ ᐃᓄᐃᑦ 
ᐃᓕᖁᓯᖏᑦ ᐊᔾᔨᒌᖃᑦᑕᖏᓐᓂᖏᓐᓄᑦ ᓄᓇᓕᖕᓂ ᐊᔾᔨᒌᖏᑦᑐᓂ ᐊᒻᒪᓗ ᓄᓇᓖᑦ ᐊᕕᒃᑐᖅᓯᒪᓂᖏᑦᑕ 
ᐊᖓᔪᖄᖃᕐᕕᖏᓐᓂ ᐊᔾᔨᒌᖏᑦᑐᓂ. 
 
ᐃᓱᒪᓚᐅᕐᒪᑕ, ᓴᐳᔾᔭᐅᒋᐊᖃᕐᓂᖏᑦ, ᓴᖅᑭᔮᖅᑎᑕᐅᒋᐊᖃᕐᓂᖏᓪᓗ ᐃᑲᔪᖅᑐᖅᑕᐅᒋᐊᖃᕐᓂᖏᓪᓗ ᐃᓄᐃᑦ 
ᐃᓕᖁᓯᖏᑦ ᐃᓄᐃᑦ ᖃᐅᔨᒪᔭᑐᖃᖏᓪᓗ ᐃᓕᓐᓂᐊᖅᑐᓕᕆᓂᐅᑉ ᐃᓗᐊᓂ ᐱᓕᕆᐊᕆᔭᐅᒋᐊᖃᕐᓂᖏᓐᓄᑦ 
ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑎᒥᖁᑎᒋᔭᐅᔪᓄᑦ.  
 
ᑕᒪᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᓕᐅᕈᑎᖃᖃᑦᑕᕈᓐᓇᕐᓂᕐᒧᑦ ᓴᓐᖏᓂᖃᖏᑉᐸᑕ ᓄᓇᓕᖕᒥᖕᓂ 
ᓴᓐᖏᓂᖃᕈᓐᓇᕋᔭᖏᒻᒪᑕ ᐃᑲᔪᖃᑦᑕᕈᓐᓇᕋᔭᖏᒻᒪᑕᓗ ᓴᖅᑭᔮᖅᑎᑦᓯᖏᓪᓗᑎᒡᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐱᒻᒪᕆᐅᓂᖅᐹᕆᔭᒥᒍᑦ. 
 
ᐊᓯᐊᒍᓪᓗ, ᐃᓕᑕᖅᓯᓯᒪᕗᒍᑦ ᐱᓕᕆᒃᑲᓐᓂᕆᐊᖃᕋᑦᑕ ᑎᑎᕋᖅᐸᓪᓕᐊᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓕᓐᓂᐊᕐᓂᕐᒧᑦ ᐊᑐᖅᑕᐅᔪᓐᓇᕐᓂᐊᕐᒪᑕ. 
 

 



ᕿᑎᖅᑰ, ᒫᔾᔨ 20, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

2999

ᐃᓚᖏᑦ ᐃᓄᐃᑦ ᐅᖃᓚᐅᕐᒥᔪᑦ ᑐᑭᖓ ᐃᓄᐃᑦ ᖃᐅᔨᒪᔭᑐᖃᖏᑦᑕ ᐃᓗᐊᓃᓐᓂᐊᑎᓪᓗᒍ ᐃᓕᓐᓂᐊᕐᑐᓕᕆᓂᐅᑉ 
ᒪᓕᒐᖓᑕ ᐃᓕᓐᓂᐊᕐᓂᓕᕆᓃᓐᓇᕐᒧᑦ ᑐᕌᖓᔪᑦ ᐱᖃᓯᐅᑎᓯᒪᒋᐊᓖᑦ ᐊᒻᒪ ᐊᔾᔨᒌᖏᕈᓘᔭᕐᑐᓂᒃ 
ᓄᓇᕐᔪᐊᓕᕆᓂᕐᒨᖓᔪᑦ ᐅᖃᐅᓯᐅᓐᖏᒃᑲᓗᐊᕐᖢᑎᒃ. 
 
ᐃᓱᒫᓘᑎᐅᓚᐅᕐᒥᔪᑦ ᐱᖁᔭᕐᔪᐊᑦ ᑐᓐᖓᕕᖏᓐᓂᒃ ᒪᓕᑦᓯᐊᓕᕋᓗᐊᕐᒪᖔᑦ ᐱᖁᔭᒃᓴᕐᒧᑦ. 
 
ᖃᑦᓯᑲᓪᓚᑦ ᑎᑎᖅᑲᒃᑯᑦ ᑭᐅᔾᔪᑎᐅᓚᐅᕐᑐᑦ, ᐱᖃᓯᐅᑎᓪᓗᒋᑦ ᒪᓕᒐᕐᑎᒍᑦ ᓇᓕᕌᕈᑎᐅᔪᓐᓇᕐᑐᑦ, ᐅᖃᕐᓯᒪᓚᐅᕐᒪᑕ 
ᐱᖁᔭᒃᓴᖅ 1, ᒫᓐᓇ ᑎᑎᕋᕐᓯᒪᓂᖓ ᒪᓕᒡᖢᒍ, ᑲᓇᑕᐅᑉ ᐱᖁᔭᕐᔪᐊᖏᓐᓄᑦ ᑐᓐᖓᕕᖏᓐᓂᒃ 
ᒪᓕᑦᑎᐊᕐᓯᒪᖏᒻᒪᑕ. ᐊᐃᕙᐅᑕᐅᓯᒪᔪᕐᓕ ᐱᔪᓐᓇᐅᑎᖏᑦ ᐅᐃᕖᑦ ᖃᑦᓰᓐᓇᐅᓂᕐᓴᐅᒐᓗᐊᕐᖢᑎᒃ ᑕᒫᓂ 
ᐅᖃᐅᓯᖓ ᐃᓕᑕᕆᔭᐅᓯᒪᒻᒪᑦ ᑲᓇᑕᒥ ᐱᔪᓐᓇᐅᑏᑦ ᐃᓱᒪᖅᓱᕈᓐᓇᐅᑏᓪᓗ ᐱᖁᔭᕐᔪᐊᖓᓂ. 
 
ᐃᓚᖏᓪᓘᓐᓃᑦ ᐅᖃᖃᑦᑕᓚᐅᕐᑐᑦ ᖃᓪᓗᓈᑦ ᐃᓄᑭᓐᓂᖅᓴᐅᑎᓪᓗᒋᑦ ᓄᓇᓕᐅᔫᑉ ᐃᓄᒋᐊᖕᓂᖏᓐᓂᑦ 
ᐱᔪᓐᓇᐅᑎᖏᑦ ᓴᐳᔾᔭᐅᓯᒪᑦᑎᐊᕋᓗᐊᕐᒪᖔᑕ. ᑲᑎᒪᔨᕋᓛᑦ ᑐᑭᓯᓯᒪᔪᑦ ᐋᖅᑭᒋᐊᕆᔾᔪᑎᐅᖁᔭᐅᔪᑦ 
ᐃᓱᒪᒃᓴᖅᓯᐅᕈᑎᐅᖁᔭᐅᓯᒪᒻᒪᑕ ᐃᓱᒫᓘᑎᖃᕐᑐᑦ ᐱᖁᔭᒃᓴᖅ ᐱᖁᔭᕐᔪᐊᑎᒍᑦ ᒪᓕᑦᑎᐊᓕᕋᓗᐊᕐᒪᖔ. 
 
ᑭᓯᐊᓂᓕ ᑐᑭᓯᓯᒪᓐᖏᑦᑐᒍᑦ ᓱᓕ ᐱᖁᔭᒃᓴᖅ ᐃᖅᑲᖅᑐᐃᕕᒃᑰᕈᑕᐅᔪᓐᓇᕐᓂᐊᕐᒪᑕ. ᐃᓱᒫᓘᑎᑦ ᐃᓄᐃᑦ 
ᐅᖃᐅᓯᖏᑦ ᐱᖅᑯᓯᑐᖃᖏᓪᓗ ᓴᖅᑭᔮᑦᑎᐊᓐᖏᓗᐊᕆᔭᐅᓪᓗᑎᒃ ᐊᒻᒪ ᐃᑲᔪᖅᓱᖅᑕᐅᑦᑎᐊᓐᖏᓗᐊᕆᔭᐅᓪᓗᑎᒃ 
ᐱᖁᔭᒃᓴᐅᑉ ᐃᓗᐊᓂ. ᐅᓄᖅᑐᑦ ᑭᒡᒐᕐᑐᐃᔩᑦ ᓄᓇᓕᓐᓂᒃ ᐊᒻᒪᓗ ᑲᑐᔾᔨᖃᑎᒌᓂᓐᖔᖅᑐᑦ ᐅᖃᖃᑦᑕᕐᓯᒪᓕᕐᑐᑦ 
ᖁᕕᐊᓱᓐᖏᓐᓂᕐᒥᓐᓂᒃ ᐃᓄᐃᑦ ᐅᖃᐅᓯᖓᑦ ᐊᔾᔨᒌᑎᑕᐅᓐᖏᓗᐊᕐᓂᖓᓄᑦ ᖃᓪᓗᓈᑦ ᐅᐃᕖᓪᓗ ᐅᖃᓯᖏᑦᑕ 
ᐃᓕᓴᕆᔭᐅᓯᒪᓂᖏᓐᓄᑦ. 
 
ᐃᓚᖏᑦ ᐃᓱᒪᓪᓗᑎᒃ ᐱᖁᔭᕐᓴᖅ ᐱᒻᒪᕆᐅᑎᑦᑎᓂᖅᓴᐅᓂᖓᓂᒃ ᖃᓪᓗᓈᑎᑐᑦ ᐅᖃᐅᓯᖓᓐᓂᒃ. 
ᐅᖃᐅᓯᖃᕐᐸᒡᖢᑎᒡᓗ ᐃᓕᓐᓂᐊᕐᑐᓕᕆᓂᕐᒧᑦ ᐱᖁᔭᒃᓴᖅ ᐃᓕᓴᕐᓯᓯᒪᑐᐃᓐᓇᖏᓪᓗᓂ ᐃᓄᐃᑦ ᐅᖃᐅᓯᖏᓐᓂᒃ 
ᑭᓯᐊᓂᒃᑕᐅᖅ ᐃᓄᐃᑦ ᐅᖃᐅᓯᖓ ᐋᖅᑭᑦᑕᐅᓯᒪᓕᖁᓪᓗᒍ ᓯᕗᓪᓕᕐᐸᐅᔾᔭᐅᓯᒪᓕᕐᓗᓂ ᐃᓕᓐᓂᐊᕐᑐᓕᕆᓂᕐᒥ. 
 
ᐊᔾᔨᒌᖏᑦᑐᓂᒃ ᐃᓱᒪᖃᖃᑦᑕᓚᐅᕐᑐᑦ ᐱᔾᔪᑎᒋᓪᓗᒍ ᐅᖃᐅᓰᑦ ᐃᓕᓴᐃᔾᔪᓯᐅᕙᒃᑐᑦ, 
ᐅᖃᐅᓯᕆᔭᐅᓪᓗᐊᑕᖃᑦᑕᓚᐅᕐᑐᖅ ᑭᒃᑯᑐᐃᓐᓇᕐᓂᒃ ᑐᓴᕋᓱᓕᕐᑎᓪᓗᑕ. 
 
ᐃᓚᖏᑦ ᐃᓄᐃᑦ ᑲᑐᔾᔨᖃᑎᒌᓪᓗ ᐅᖃᖃᑦᑕᓚᐅᕐᒪᑕ ᒪᓕᒐᖅ ᐋᖅᑭᓯᓯᒪᒋᐊᓕᒃ ᐃᓄᐃᑦ ᐅᖃᐅᓯᖓ 
ᓯᕗᓪᓕᕐᐸᐅᔾᔭᐅᓯᒪᓗᓂ ᐃᓕᓴᐃᔾᔪᓯᐅᕙᒃᑐᒥ ᐊᒻᒪ ᐃᓕᓐᓂᐊᕐᑕᐅᔭᕆᐊᖃᓕᕐᓗᓂ ᐃᓕᓐᓂᐊᓕᓵᖅᑐᓂᑦ ᑎᑭᓪᓗᒍ 
ᖁᑦᑎᖕᓂᓕᖕᒧᑦ 12-ᒧᑦ.  ᑕᑯᓐᓇᕐᑕᑎᒍᓪᓕ, ᑖᓐᓇ ᒪᓕᒐᕐᑎᒎᖓᓕᕐᐸᑦ ᒐᕙᒪᒃᑯᑦ ᖃᓄᓕᒫᑦᑎᐊᖅ 
ᐱᓕᕆᐊᖃᕋᓱᖃᑦᑕᕋᔭᕐᒪᑕ ᑐᕌᒐᒃᓴᖏᑦ ᓴᖅᑭᓐᓇᓱᐊᕐᑕᖏᓪᓗ ᑲᔪᓯᑎᑕᐅᖁᓪᓗᒋᑦ ᐱᔾᔪᑎᒋᓪᓗᒍ ᓄᓇᕘᑉ 
ᐃᖅᑲᓇᐃᔭᕐᕕᖏᑦᑕ ᐅᖃᐅᓯᕆᓂᐊᕐᑕᖏᑦ ᓯᕗᓂᒃᑎᓐᓂ. 
 
ᐊᓯᖏᑦ ᐅᖃᐅᓯᖃᖃᑦᑕᓚᐅᕐᑐᑦ ᐊᑐᓕᕐᑎᑦᑎᓇᓱᖕᓂᐊᕈᑦᑕ ᒪᓕᒐᕐᒥ ᐃᓄᒃᑎᑐᑦ ᓈᒪᑦᑎᐊᖅᑐᓂᒃ ᐃᓕᓴᐃᓂᕐᒥᑦ 
ᐊᑦᑕᕈᓱᒋᐊᖃᕐᓂᐊᕋᑦᑕ ᓈᒻᒪᓐᖏᑎᓪᓗᒋᑦ ᐃᓄᐃᑦ ᐃᓕᓴᐃᔩᑦ, ᐃᓕᓐᓂᐊᕈᑎᒃᓴᑦ ᐊᒻᒪ ᐱᓕᕆᔾᔪᑎᒃᓴᐃᑦ 
ᐊᖑᒻᒪᑎᓯᒪᑎᓐᓇᒋᑦ ᐱᔪᒪᔭᑦᑎᓐᓄᑦ. ᓇᓚᐅᑦᑖᖅᑕᐅᓯᒪᔪᑦ ᖃᖓᒃᑯᑦ ᓈᒻᒪᒃᓯᓛᕐᒪᖔᑕ ᐃᓄᐃᑦ ᐃᓕᓴᐃᔨᑦ 
ᐅᓄᕐᓂᖏᑦ, ᐃᓕᓐᓂᐊᕈᑎᒃᓴᓂᒡᓗ ᓴᓇᓂᖅ ᖃᖓᒃᑯᑦ ᐃᑲᔪᖅᑐᖅᑕᐅᑦᑎᐊᕈᓐᓇᕐᓯᓂᐊᕐᒪᖔᑦ ᐃᓄᐃᓐᓇᕐᓂᒃ 
ᐃᓕᓴᐃᔨᖃᕐᓗᑎᒃ ᑖᒃᑯᓄᖓ ᐃᓱᒪᒋᔭᐅᔪᑦ ᐊᔾᔨᒌᖃᑦᑕᓚᐅᖏᑦᑐᑦ ᐊᕐᕌᒍᓂᒃ ᑕᓪᓕᒪᓄᑦ 
ᑕᐃᒪᐃᑦᑐᓐᓇᕋᓱᖏᓪᓗᒋᑦ ᐃᓚᖏᑦ ᐃᓱᒪᓪᓗᑎᒃ ᑲᒪᒋᔭᐅᓂᐊᕋᓱᒋᓪᓗᒍ ᐅᖓᑖᓄᑦ ᐊᕐᕌᒍᑦ ᐊᕙᑎᑦ. 

ᐊᓯᖏᑦ ᐅᖃᐅᓯᖃᖃᑦᑕᓚᐅᕐᒥᔪᑦ ᓇᓗᓪᓗᑎᒃ ᐃᓄᒃᑎᑐᑦ ᑕᐃᒎᓰᑦ ᑐᑭᓪᓚᑦᑖᖏᑦ ᒫᓐᓇ ᐊᑐᐃᓐᓇᐅᒐᓗᐊᕐᒪᖔᑕ 
ᐋᖅᑭᑦᓱᐃᔪᓐᓇᑦᑎᐊᖁᓪᓗᒋᑦ ᐃᓄᒃᑎᑑᖓᔪᓂᒃ ᑎᑎᕋᕐᓯᒪᔪᑎᒍᑦ ᐃᓕᓴᐃᔾᔪᑎᒃᓴᓂᒃ ᓲᕐᓗ ᐃᓕᓐᓂᐊᕐᕕᐊᓗᓐᓂ 
ᐃᓕᓐᓂᐊᕐᑕᐅᕙᒃᑐᑦ ᖃᐅᔨᓴᕐᑎᒻᒪᕆᐅᓂᕐᒥᑦ ᑭᓱᑐᐃᓐᓇᑦᑎᐊᓂᒃ ᑕᖏᖃᓐᖏᑦᑐᓂᒃ ᑕᖏᓕᖕᓂᒡᓗ. 
 
ᐅᖃᖃᑦᑕᓚᐅᕐᒥᔪᑦ ᐃᓱᒫᓘᑎᖃᕋᒥᒃ ᐱᒻᒪᕆᐅᔪᑦ ᐃᓕᖅᑯᓯᕐᑎᒍᑦ ᐊᔾᔨᒌᓐᖏᐊᕐᔪᒍᑎᕗᑦ, ᐆᒃᑑᑎᒋᓪᓗᒍ 
ᐅᖃᐅᓯᖃᖃᑎᒌᓐᖏᓐᓂᕗᑦ ᐃᓄᒃᑎᑐᑦ, ᔭᒐᐃᑐᐃᓐᓇᕆᐊᖃᕋᑦᑎᒍ ᐃᓕᓐᓂᐊᕈᑎᒃᓴᐃᑦ ᐱᓕᕆᔾᔪᑎᒃᓴᐃᓪᓗ 
ᑐᐊᕕᐅᔾᔭᐅᓗᐊᕈᑎᒃ ᐊᒻᒪ ᐊᔾᔨᒌᓕᕐᑎᑕᐅᑉᐸᑕ ᓄᓇᕗᓕᒫᒧᑦ ᐊᑐᖅᑕᐅᒐᔭᕐᓂᖏᑦ.  ᑕᐃᒪᓐᓇ ᐃᓱᒪᒋᔭᐅᔪᑦ 
ᐅᖃᕈᑕᐅᖃᑦᑕᓕᓚᐅᖅᐳᑦ ᐋᖅᑭᒋᐊᖅᑕᐅᔾᔪᑎᖏᑦ ᒪᓕᒐᒃᓴᐃᑦ ᓴᖅᑭᖁᔭᐅᓇᑎᒃ ᑭᓯᐊᓂ ᐱᕚᓪᓕᕐᓯᒪᓕᕈᑦᑕ 
ᐊᑐᓕᖅᑎᑦᑎᓛᖅᐳᒍᑦ ᐊᓯᔾᔨᕈᑕᐅᓂᐊᖅᑐᓂᒃ ᐃᓕᓐᓂᐊᕐᓂᓕᕆᓂᐅᑉ ᐊᐅᓚᓂᖓᓄᑦ ᑭᓯᐊᓂ ᖃᐅᔨᒪᔭᐅᖏᑦᑐᖅ 
ᖃᖓᐅᓂᐊᕐᒪᖔᑦ. 
 
ᐃᓱᒪᒃᓴᖅᓯᐅᕈᑎᒃᓴᓂᒃ ᐅᖃᐅᓯᖃᕐᑐᖃᓚᐅᕐᒥᔪᖅ ᒪᕐᕉᓐᓂᒃ ᐅᖃᐅᓰᖕᓂᒃ ᐃᓕᓐᓂᐊᖔᕐᓗᑎᒃ ᐅᕝᕙᓘᓐᓃᑦ 
ᐊᑕᐅᓯᕐᒥᑦ ᐅᖃᐅᓯᕐᒥᒃ ᐃᓕᓐᓂᐊᓚᐅᕐᓗᓂ ᐊᐃᑉᐹᓄᑦ ᐊᐅᓪᓛᑦᑎᐊᕈᑎᒃᓴᓂᒃ ᐃᓕᓐᓂᐊᕈᑎᑕᖃᓕᕐᓗᓂ 
ᐃᑲᔪᕐᑐᖅᑕᐅᓯᒪᓗᓂ ᒪᓕᒐᕐᒥ. ᐊᓯᖏᑦ ᐃᓱᒪᒃᓴᖅᓯᐅᕈᑎᐅᖁᔭᐅᓚᐅᕐᒥᔪᑦ ᓄᓇᕗᒻᒥᐅᓕᒫᑦ ᐃᓕᓐᓂᐊᕐᑏᑦ 
ᐃᓕᓐᓂᐊᕐᑐᐃᓐᓇᐅᖃᑦᑕᕆᐊᖃᕐᓗᑎᒃ ᐃᓄᒃᑎᑐᑦ/ᐃᓄᐃᓐᓇᖅᑐᓪᓗ ᐃᓕᓴᐃᕝᕕᐅᕙᒃᑐᑦ ᐃᓕᓐᓂᐊᕐᕕᖁᑎᖏᓐᓂ 
ᓇᓗᓇᐃᕐᓯᔪᓐᓇᕐᐸᑕ ᐊᔪᓐᖏᑦᑎᐊᕐᓂᕐᒥᓐᓂᒃ ᐃᓄᒃᑎᑐᑦ/ᐃᓄᐃᓐᓇᖅᑐᓪᓗ ᐱᔭᕇᕐᓯᔪᓐᓇᕐᓗᑎᒃ, ᐊᒻᒪ ᒍᕋᐃ 12-
ᒥᒃ ᐸᐃᑉᐹᖁᑎᑖᖅᑎᑕᐅᔪᓐᓇᓐᖏᓪᓗᑎᒃ ᑭᓯᐊᓂ ᐃᓕᓐᓂᐊᕐᑎ ᐊᔪᓐᖏᑦᑎᓕᕐᓂᕐᒥᓂᒃ ᐃᓄᒃᑎᑐᑦ 
ᓴᖅᑭᔮᕐᑎᑦᑎᔪᓐᓇᕐᓯᒃᐸᑦ. 
 
ᐃᓱᒫᓘᑎᖃᓚᐅᕐᒥᔪᑦ ᐱᓕᕆᐊᒃᓴᖏᑦ ᑲᒪᒋᒋᐊᖃᕐᐸᑦᑕᖏᓪᓗ ᐃᓕᓐᓂᐊᕐᑏᑦ, ᐊᖏᔪᖅᑳᖏᑕ, ᐃᓕᓴᐃᔩᑦ, 
ᐃᓕᓐᓂᐊᕐᕖᑦ ᐊᖏᔪᖅᑳᖏᑦᑕ, ᐊᐅᓚᑦᑎᔩᑦ, ᓄᓇᓖᑦ ᐃᓕᓐᓂᐊᕐᑐᓕᕆᔨᒃᑯᑦ ᑲᑎᒪᔨᖏᑦᑕ ᐊᒻᒪ ᒥᓂᔅᑕᐅᑉ 
ᐱᖁᔭᒃᓴᒥ ᐋᖅᑭᒃᓯᒪᓂᖓ ᒪᓕᒃᖢᒍ ᑭᒡᒐᕐᑐᐃᓯᒪᑦᓯᐊᖅᑰᔨᓐᖏᒻᒪᑦ ᐃᓄᐃᑦ ᐱᔪᒪᔭᖏᓐᓂᒃ ᐃᓕᓐᓂᐊᕐᑐᓕᕆᓂᒥ 
ᐋᖅᑭᑦᓯᒪᔭᕆᐊᖃᕋᓱᒋᔭᖏᑎᒍᑦ. 
 
ᑖᒃᑯᐊ ᒪᓕᒐᖃᖅᑎᑕᐅᔪᒪᔪᑦ ᐃᓕᓐᓂᐊᖅᑎᑦ ᐃᓕᓐᓂᐊᕆᐊᖃᑕᐅᔭᕆᐊᖃᕐᓂᖏᓐᓄᑦ ᐊᖅᑯᑎᖃᕐᓗᑎᒃ 
ᐊᑭᓖᑎᑦᑎᓂᒃᑯᑦ ᐊᒻᒪᓗ ᐃᖅᑲᖅᑐᖅᑕᐅᓂᒃᑯᑦ ᐊᑭᕋᖅᑐᖅᑕᐅᔪᐃᓐᓇᐅᓚᐅᖅᐳᖅ ᐳᓚᕋᓐᓂᖃᖅᑎᓪᓗᑕ 
ᑕᐃᒪᓐᖓᑦ. ᐅᓄᖅᑐᑦ ᐃᒃᐱᒍᓱᓚᐅᖅᑐᑦ ᐊᖓᔪᖅᑳᕆᔭᐅᔪᑦ ᐊᑭᓖᑎᑕᐅᖃᑦᑕᓕᖅᐸᑕ 
ᐃᖅᑲᖅᑐᒐᒃᓴᓐᖑᖅᑎᑕᐅᖃᑦᑕᖅᐸᑕᓗ ᐃᓄᐃᑦ ᐃᓕᖅᑯᓯᕆᖏᓐᓂᖓᓂᒃ ᑕᒪᓐᓇ ᐊᒻᒪᓗ ᐱᐅᒐᔭᖏᓐᓂᖓᓂᒃ. 
ᐅᓄᖅᑐᑦ ᐃᒃᐱᒍᓱᓚᐅᖅᑐᑦ ᐃᓅᓯᓕᕆᖃᑦᑕᖅᐸᑕ ᐃᑲᔪᖅᑕᐅᓗᑎᒃ ᐃᓐᓇᕐᓄᑦ ᐊᒻᒪᓗ ᓄᓇᓕᖕᓂᕐᒥᐅᑕᐅᔪᓄᑦ 
ᐊᑑᑎᖃᕐᓂᖅᓴᐅᓇᓱᒋᔭᐅᓪᓗᓂ ᑐᕌᒐᒃᓴᖏᓐᓄᑦ ᑎᑭᓐᓇᓱᐊᖅᑎᓪᓗᒋᑦ. ᐃᓂᖅᑎᕆᓂᕐᒧᑦ ᑐᕌᖓᔪᑦ 
ᐃᒃᐱᒋᔭᐅᓚᐅᖅᑐᖅ ᒪᓕᒐᒃᓴᐅᑉ ᐃᓗᐊᓃᑦᑐᑦ ᐃᓄᖕᓄᑦ ᐃᓕᖅᑯᓯᕆᔭᐅᖏᓐᓂᖏᓐᓄᑦ. ᑭᓯᐊᓂᓕ, ᐊᓯᖏᑦ 
ᐃᒃᐱᒍᓱᓚᐅᖅᑐᑦ ᒪᓕᒐᒃᓴᓃᑦᑐᑦ ᐃᓚᖏᑦ ᐅᖃᐅᓯᖃᖅᑐᑦ ᐊᑭᓖᑎᑦᑎᓂᕐᒥᒃ ᐊᖓᔪᖅᑳᕆᔭᐅᔪᓂᒃ ᐊᒻᒪᓗ 
ᐃᖅᑲᖅᑐᒐᒃᓴᓐᖑᖅᑎᑦᑎᓂᖅ ᑕᐃᑲᓃᖏᓐᓇᖁᓪᓗᒍ ᐊᑐᖅᑕᐅᖃᑦᑕᕐᓂᐊᕐᒪᑦ "ᑭᖑᓪᓕᖅᐹᕐᓯᐅᑎᐅᓗᓂ" 
ᐊᓯᖅᑯᕝᕕᖃᕈᓐᓃᕌᖓᑕ. 
 
ᐊᖑᒻᒪᑎᖁᓪᓗᒋᑦ ᐱᔪᒪᔭᐅᓪᓚᕆᒃᑐᑦ ᐃᓄᐃᑦ ᐅᖃᐅᓯᖓ ᐱᐅᓯᑐᖃᖓᓗ ᐃᑲᔪᕐᑐᖅᑕᐅᓂᕐᓴᐅᖁᔭᐅᓂᖓ 
ᐃᓕᓐᓂᐊᕐᑐᓕᕆᓂᐅᑉ ᐋᖅᑭᑦᓱᕐᓯᒪᓂᖓᓂ, ᓄᓇᓕᖕᓂᒃ ᑭᒡᒐᕐᑐᐃᔪᑦ ᐃᓱᒪᓚᐅᕐᑐᑦ ᐊᑐᖏᕐᓗᑎᒃ ᐃᓕᓴᐃᔩᑦ 
ᐅᐸᒋᐊᖃᓪᓚᑦᑖᖅᑎᑕᐅᓗᑎᒃ ᑐᑭᓯᕚᓪᓕᕈᑎᒃᓴᓂᒃ ᐃᓕᓐᓂᐊᕐᓂᕐᒧᑦ ᐃᓄᐃᑦ ᐃᓕᖅᑯᓯᖓᓂᒃ, ᐅᖃᐅᓯᖓᓂᒃ 
ᐊᒻᒪ ᐃᓅᓯᓕᕆᓂᕐᒨᖓᔪᓂᒃ ᓄᓇᕗᑦᒥ. 
 
ᖃᑦᓰᓐᓇᐅᒐᓗᐊᑦ ᐅᖃᓚᐅᕐᒥᔪᑦ ᐃᓕᓴᕆᔭᐅᔾᔪᑎᑖᖃᑦᑕᖁᔨᓪᓗᑎᒃ ᐅᕝᕙᓘᓐᓃᑦ ᐃᓄᒃᑎᑐᑦ 
ᐅᖃᓪᓚᒍᓐᓇᑦᑎᐊᖁᔭᐅᓪᓗᑎᒃ ᐃᓕᓴᐃᔨᓕᒫᑦ. ᐊᓯᖏᑦ ᐃᓱᒪᖃᓚᐅᕐᒥᔪᑦ ᐊᖓᔪᖅᑳᕆᔭᐅᔪᑦ ᕿᑐᕐᖓᒥᖕᓂᒃ 
ᐃᓄᒃᑎᑐᑦ ᐅᖃᐅᓯᖓᓐᓂᒃ ᐃᓕᖅᑯᓯᖓᓐᓂᒡᓗ ᐃᓕᓐᓂᐊᖅᑎᑦᑎᔭᕆᐊᖃᕋᓱᒋᔭᐅᓪᓗᑎᒃ. 
 
ᐅᓄᕐᓂᖅᓴᐃᑦ ᓄᓇᓕᓐᓂ ᐃᓕᓐᓂᐊᕐᑐᓕᕆᔩᑦ ᑲᑎᒪᔨᖏᑦᑕ ᑭᒡᒐᕐᑐᐃᔨᖏᑦ ᐃᓱᒫᓘᑎᖃᖃᑦᑕᓚᐅᕐᑐᑦ ᐱᖁᔭᒃᓴᖅ 
1 ᐊᒃᓱᐊᓗᒃ ᓴᓐᖐᒡᓕᒋᐊᖅᑎᑦᑎᖕᒪᑦ ᑭᓪᓕᖃᕐᑎᑦᑎᓂᕐᓴᐅᓕᖢᓂᓗ ᐃᓱᒪᓕᐅᕈᓐᓇᐅᑎᖏᓐᓂᒃ. ᐅᓄᕐᑐᑦ 
ᑭᒡᒐᕐᑐᐃᔩᑦ ᐅᖃᖃᑦᑕᓚᐅᕐᑐᑦ ᑐᑭᓯᓚᐅᕐᓯᒪᒐᓗᐊᕋᒥᒡᒎᖅ ᐱᖁᔭᒃᓴᖅ 1 ᓴᓐᖏᓂᕐᓂᒃ ᑐᓂᓯᓂᖅᓴᐅᓇᔭᕆᐊᖏᑦ 
ᓄᓇᓕᖕᓄᑦ.  

 



ᕿᑎᖅᑰ, ᒫᔾᔨ 20, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3001

ᓂᕆᐅᓚᐅᕐᓯᒪᒐᓗᐊᕐᒪᑕ ᒥᓂᔅᑕᒥᒃ ᐅᖃᕐᕕᖃᕐᓂᕐᓴᐅᔪᓐᓇᕐᓂᐊᓕᕋᒥᒃ ᐊᒻᒪ ᐃᓱᒪᖅᓲᑎᖃᕐᓂᕐᓴᐅᓕᕐᓗᑎᒃ 
ᓄᓇᓕᖕᓂ ᐃᓕᓐᓂᐊᕐᑐᓕᕆᔩᑦ ᑲᑎᒪᔨᖏᑦ ᐃᓕᓐᓂᐊᕐᕕᓐᓂ ᐱᓕᕆᐊᒃᓴᓂᒃ. 
 
ᐅᓄᕐᑐᑦ ᐅᖃᓚᐅᖅᑐᑦ ᐱᖁᔭᒃᓴᖅ 1 ᐃᒡᓗᖔᑦᑎᐊᒻᒪᕆᐊᓄᑦ ᐃᖏᕐᕋᓯᓂᐅᔭᕐᒪᑦ ᓴᓐᖐᓕᕐᑎᑕᐅᖔᕐᓗᑎᒃ 
ᐃᓱᒪᓕᐅᕈᓐᓇᐅᑎᖏᑦ ᓄᓇᓖᑦ ᐃᓕᓐᓂᐊᕐᑐᓕᕆᓂᕐᒧᑦ ᑲᑎᒪᔨᖏᑦᑕ, ᐃᓱᒪᖅᓱᓐᖏᓐᓂᕐᓴᐅᓕᕐᓗᑎᒃ ᐊᒻᒪ 
ᖃᐅᑕᒫᖅᓯᐅᑎᓂᒃ ᐱᓕᕆᖃᑕᐅᓐᖏᓐᓂᖅᓴᐅᖔᕐᓂᐊᓕᕐᖢᑎᒃ ᐊᕕᒃᑐᖅᓯᒪᐅᖅᑐᑦ ᐱᓕᕆᕝᕕᖏᑦᑕ 
ᐊᖏᔪᖅᑲᐅᑎᖏᓐᓄᑦ. 
 
ᐊᒥᓱᑲᓪᓚᐃᑦ ᑭᒡᒐᕐᑐᐃᔩᑦ ᓄᓇᓖᑦ ᐃᓕᓐᓂᐊᕐᑐᓕᕆᔨᖏᑦᑕ ᑲᑎᒪᔨᖏᓐᓂᑦ ᐅᖃᓚᐅᕐᑐᑦ 
ᐃᓕᓐᓂᐊᕐᑐᓕᕆᖃᑕᕐᓂᖏᑦ ᓄᓇᒥᓐᓂ ᒥᑭᓪᓕᕚᓪᓕᒻᒪᕆᓐᓂᐊᕐᒪᑦ ᐱᖁᔭᒃᓴᑎᒍᑦ. ᐅᓄᕐᑐᑦ ᓄᓇᓕᓐᓂ 
ᐃᓕᓐᓂᐊᕐᑐᓕᕆᔩᑦ ᑲᑎᒪᔨᖏᓐᓄᑦ ᑭᒡᒐᕐᑐᐃᔩᑦ ᐅᖃᕐᓯᒪᓕᕐᑐᑦ ᒫᓐᓇ ᐱᖃᑕᐅᖃᑦᑕᕈᓐᓃᕇᕐᒪᑕ 
ᐃᓱᒪᓕᐅᕈᑎᐅᕙᒃᑐᓂ, ᒫᓐᓇ ᒪᓕᒐᕗᑦ ᒪᓕᒡᖢᒋᑦ, ᐱᖃᑕᐅᖔᓪᓗᐊᖅᑎᓪᓗᑕ. 
 
ᑕᐃᒪᐃᓐᓂᖓᓄᑦ, ᐅᓄᕐᑐᑦ ᓄᓇᓕᓐᓂ ᐃᓕᓐᓂᐊᕐᑐᓕᕆᔩᑦ ᑲᑎᒪᔨᖏᑦ ᐅᖃᖃᑦᑕᓚᐅᕐᑐᑦ ᐱᖁᔭᒃᓴᖅ 
ᒪᓕᒐᓐᖑᕐᑎᑕᐅᑉᐸᑦ, ᑲᑎᒪᔨᐅᔪᒪᔪᓐᓃᕋᔭᕐᒪᑕ ᓴᓐᖏᓂᖃᓐᖏᑦᑐᒥ ᑎᒥᐅᔪᒥ. ᐊᖏᔪᑲᓪᓚᖕᒥᒃ ᐊᐅᓚᑦᑎᔨ 
ᐃᓕᓐᓂᐊᕐᑐᓕᕆᔨᒃᑯᓐᓄᑦ ᓴᓐᖏᓂᕐᑖᖅᑎᑕᐅᓂᖓ ᐃᓱᒫᓘᑎᒋᔭᐅᓪᓚᕆᓚᐅᕐᑐᖅ, ᐱᓗᐊᕐᑐᒥᒃ ᐊᐅᓚᑦᑎᔨ 
ᓴᓐᖏᓂᖃᓕᕋᔭᕐᒪᑦ ᑕᕝᕙᓐᖓᑳᓪᓚᒃ ᑐᑭᓯᓯᒪᑦᑎᐊᖏᓪᓗᓂ ᐃᓱᒪᓕᐅᕈᓐᓇᕐᓂᕐᒧᑦ ᐊᒻᒪ ᑭᖑᓪᓕᕐᐹᖅᓯᐅᑎᓂᒃ 
ᐃᓱᒪᓕᐅᕐᑎᑕᐅᔪᓐᓇᕐᓗᓂ. 
 
ᐃᓱᒫᓘᑎᐅᖕᒥᔪᖅ ᒪᓕᒐᖅ ᐱᖃᓯᐅᔾᔨᓯᒪᓐᖏᒻᒪᑦ ᓄᓇᕗᒻᒥᐅᑦ ᕿᑐᕐᖓᒥᓐᓄᑦ 
ᐃᓕᓐᓂᐊᕐᑕᐅᖃᑦᑕᖁᔭᖏᓐᓂᒃ 
 
ᐃᓱᒪᒃᓴᕐᓯᐅᕈᑎᐅᖁᔭᐅᓚᐅᕐᒥᔪᑦ ᐊᑐᓕᖁᔨᓪᓗᑎᒃ ᐃᓕᖅᑯᓯᑐᖃᖅᑎᒍᑦ ᑐᓐᖓᕕᓕᖕᓂᒃ ᐃᓕᓐᓂᐊᕐᕕᖕᒥ 
ᐃᓕᓴᐃᖃᑦᑕᕐᓂᖅ ᒪᓕᒐᒃᓴᒦᖁᓪᓗᒋᑦ.  ᐊᖓᔪᖅᑳᕆᔭᐅᔪᑦ ᐃᓕᓐᓂᐊᕐᑏᓪᓗ ᐅᖃᖅᑐᐃᓐᓇᐅᖃᑦᑕᓚᐅᖅᑐᑦ 
ᐃᓕᓐᓂᐊᕆᐊᖃᓪᓚᕆᓐᓂᕐᒥᑦ ᐱᐅᓯᑐᖃᕐᑎᒍᑦ ᐱᓕᒻᒪᒃᓴᐅᑎᓂᒃ, ᒥᖅᓱᕆᐅᕐᓴᓂᕐᒥᒃ, ᐃᓅᓇᓱᐊᕈᑎᓂᒃ, 
ᑕᒻᒪᕇᒃᑯᑎᓂᒃ ᐱᓕᒻᒪᒃᓴᕐᓂᖅ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓄᐃᑦ ᐃᓅᖅᑲᑎᒌᒍᓯᖏᓐᓂᒃ ᐃᓕᓐᓂᐊᕐᓂᖅ, 
ᐅᖃᐅᓯᕐᒥᑦ ᐊᒻᒪ ᑐᓐᖓᕕᖏᓐᓂᒃ ᐱᐅᓯᑐᖃᕐᑎᒍᑦ ᐃᓅᓕᓴᐃᔾᔪᓯᖏᓐᓂᒃ.  ᑖᒃᑯᐊ ᐃᖅᑲᓇᐃᔭᕐᑎᑖᕆᐊᖃᕋᔭᕐᑐᑦ 
ᐃᓕᖅᑯᓯᑐᖃᕐᒥᑦ ᐃᓕᓴᐃᔨᐅᒐᔭᕐᑐᓂᒃ ᐅᕝᕙᓘᓐᓃᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᒪᔪᒻᒪᕆᒻᒥᑦ. 
 
ᐃᓕᓴᕆᓪᓗᒍ ᑕᒪᒃᑯᐊ ᐃᓕᓐᓂᐊᕈᑎᒃᓴᐅᖁᔭᐅᔪᑦ ᐃᓕᓐᓂᐊᕐᕕᖕᓂ ᐃᓕᓐᓂᐊᖅᑕᐅᕙᒃᑐᓄᑦ 
ᐃᓂᓪᓚᒃᓯᒪᓐᖏᑐᐃᓐᓇᕆᐊᖃᕐᓂᖏᓐᓂᒃ, ᐃᓱᒪᒃᓴᕐᓯᐅᕈᑎᐅᖁᔭᐅᓚᐅᕐᑐᑦ ᐃᒻᒪᖃ ᐊᐅᔭᒃᑯᑦ ᑕᖕᒫᕐᕕᖃᕐᓗᑎᒃ 
ᐃᓕᓐᓂᐊᕐᑏᑦ. 
 
ᐅᓄᕐᑐᑦ ᓄᓇᓕᖕᓂᒥᐅᑦ ᐃᖅᑲᐅᒪᖃᑦᑕᓚᐅᕆᓪᓗᑎᒃ ᐅᒃᐱᕐᓂᕐᒥᑦ ᐃᓕᓴᐃᓂᖅ ᐃᓕᓐᓂᐊᕐᕕᓐᓂ ᐊᒃᓱᐊᓗᒃ 
ᐃᑲᔪᕐᓂᖃᖃᑦᑕᓚᐅᕐᒪᑦ ᐃᓕᑉᐸᓪᓕᐊᓂᖏᓐᓂᒃ ᐃᓄᒃᑎᑐᑦ/ᐃᓄᐃᓐᓇᖅᑐᓪᓗ. ᐃᓱᒪᓚᐅᕐᑐᑦ ᐅᑉᐱᕐᓂᓕᕆᓂᖅ 
ᐃᓕᓐᓂᐊᕐᕕᖕᓂ ᐱᒋᐊᒃᑲᓐᓂᕆᐊᖃᕋᓱᒋᔭᐅᓪᓗᓂ. 
 
ᐅᓄᖅᑐᑦ ᐅᖃᖃᑦᑕᓚᐅᖅᑐᑦ ᐃᓕᓐᓂᐊᕐᓂᐅᑉ ᐊᐅᓚᓂᖓᓂ ᐸᐃᑉᐹᓕᕆᔨᐅᓂᕐᒧᑦ ᐃᓕᓐᓂᐊᕈᑎᑐᐊᓂᒃ 
ᐱᔭᕆᐊᖃᖏᓐᓂᖏᓐᓂᒃ. ᐃᓕᓐᓂᐊᖅᑎᐅᔪᑦ ᐃᓕᓐᓂᐊᖏᓐᓇᖅᑎᓐᓇᓱᒡᓗᒋᑦ ᑲᔪᖏᕐᓴᐃᓐᓇᖃᑦᑕᕐᓗᒋᑦ 
ᐃᓕᓐᓂᐊᖏᓐᓇᖅᑎᓐᓇᓱᖃᑦᑕᖁᓪᓗᒋᑦ. 
 
ᓴᓇᔨᕈᕆᐅᓴᓂᕐᒧᑦ ᐃᓕᓐᓂᐊᕈᑎᑦ, ᓴᓇᔨᕈᕐᓂᕐᒧᓪᓗ ᐸᕐᓇᒍᑎᐅᔪᑦ ᐱᓕᕆᔾᔪᑎᑦ ᐊᒻᒪᓗ ᐱᓕᒻᒪᒃᓴᕈᑎᐃᔪᑦ ᓲᕐᓗ 
ᒥᑭᑦᑑᑎᓂᒃ ᐊᐅᓚᐅᓯᕆᓂᕐᒧᑦ ᐅᕝᕙᓘᓐᓃᑦ ᐊᖁᑦᑕᕆᐅᕐᓴᓂᖅ ᐃᑲᔪᖅᓯᖅᑕᐅᑦᑎᐊᒃᑲᓐᓂᖁᓪᓗᒍ 
ᐃᓕᓐᓂᐊᕐᓂᓕᕆᓂᐅᑉ ᐊᐅᓚᓂᐊᑕ ᐃᓗᐊᓂ. 

ᑭᓯᐊᓂᓕ ᐃᓚᖏᑦ ᐃᓱᒫᓗᒍᑎᖃᓚᐅᕐᒥᔪᑦ ᐃᓛᓐᓂᒃᑯᑦ ᐃᓕᓐᓂᐊᖅᑎᑦ ᐃᓚᖏᑦ ᓴᓇᔨᕈᕆᐅᕐᓴᓂᕐᒧᑦ 
ᐃᓕᓐᓂᐊᖅᑎᑕᐅᑐᐃᓐᓇᖅᐸᑕ ᐃᓐᓇᕈᕈᑎᒃ ᐱᕕᒃᓴᕋᓗᐊᖏᓐᓂᒃ ᐃᓕᓐᓂᐊᒃᑲᓐᓂᕐᓂᕐᒧᑦ ᐸᐃᑉᐹᓕᕆᔨᐅᓂᕐᒥᒃ 
ᒪᑐᓯᐊᕋᓱᒋᔭᐅᓪᓗᑎᒃ. 
 
ᐃᓱᒫᓘᑎᖃᓚᐅᕐᑐᑦ ᒪᓕᒐᒃᓴᐅᖁᔭᐅᔪᖅ ᐱᖃᓯᐅᔾᔨᓯᒪᓐᖏᒻᒪᑦ ᐃᓕᓐᓂᐊᕐᑕᐅᕙᑐᑦ ᓄᓇᕗᑦ 
ᐃᓕᓐᓂᐊᕐᕕᖁᑎᖏᓐᓂ ᐱᐅᓛᖑᖁᔭᐅᓂᖏᓐᓂᒃ ᐅᖃᓪᓚᒋᐊᖅᑐᓚᐅᖅᑐᑦ ᐃᓱᒫᓘᑎᖃᓚᐅᖅᐳᑦ ᐃᓕᓐᓂᐊᕐᑏᑦ 
ᐊᖑᒻᒪᑎᑎᑕᐅᑐᐃᓐᓇᐸᖕᓂᖏᑦ ᐊᕐᕌᒍᖃᑎᖏᓐᓄᑦ, ᐅᖃᐅᓯᐅᖃᑦᑕᕐᑐᑦ ᐱᖃᑕᐅᓪᓚᒃᑖᕆᐊᖃᕐᓂᖏᑦ, ᐊᒻᒪ 
ᖁᕝᕙᓯᓐᓂᕐᓴᒧᑦ ᐃᓕᓐᓂᐊᕐᑐᑦ ᑲᔪᓯᑎᑕᐅᑐᐃᓐᓇᐸᓐᓂᖏᑦ ᐃᓕᑦᓯᒪᒌᖏᑲᓗᐊᕐᑎᓪᓗᒋᑦ 
ᐃᓕᑦᑕᕆᐊᖃᖅᑕᖏᓐᓂᒃ ᐸᐃᑉᐹᓕᕆᓂᕐᑎᒍᑦ.  
 
ᑕᐃᔭᐅᕙᒃᖢᑎᒃ ᐃᓅᖅᑲᑎᒌᖏᓐᓂᒃ ᖁᕝᕙᕆᐊᖃᑕᐅᔪᑦ, ᓱᕈᓯᓛᑯᓗᓐᓂᒃ ᐸᕐᓇᐃᓯᒪᖅᑰᔨᕙᒻᒪᑦ 
ᓴᐱᓕᑐᐃᓐᓇᓛᕆᐊᖏᑦ ᐅᐊᑦᑎᐊᕈᒃᑲᓐᓂᖅ. ᐅᓄᕐᑐᑦ ᐅᖃᖃᑦᑕᓚᐅᕐᑐᑦ ᒫᓐᓇ ᐱᖁᔭᖅ ᐅᖃᕐᓯᒪᒻᒪᑦ 
“ᐃᓕᓐᓂᐊᖃᑎᒌᑦ” ᐅᖃᖅᓯᒪᓐᖏᖔᕐᖢᓂ “ᐊᕐᕌᒍᖃᑎᒌᑦ”. ᐊᔾᔨᒌᒃᑐᓂᒃ ᐃᓕᓐᓂᐊᕈᑎᖃᕋᔭᕐᓂᕐᒧᑦ 
ᐅᖃᐅᓯᕆᔭᐅᖃᑦᑕᓚᐅᖅᐳᑦ ᓄᓇᓕᖕᓄᑦ ᑲᑎᒪᔭᖅᑐᖅᓯᒪᖃᑦᑕᖅᑎᓪᓗᑕ.  
 
ᐊᒥᓱᑦ ᐃᓄᐃᑦ ᐅᖃᖃᑦᑕᓚᐅᕐᒪᑕ ᐃᓕᓐᓂᐊᖅᑐᓄᑦ ᐃᓕᓐᓂᐊᕈᑕᐅᔪᑦ ᓄᓇᕗᒥᐅᓄᑦ ᐊᔾᔨᒋᔭᐅᖏᓐᓂᕋᖅᖢᒋᑦ 
ᐊᓯᖏᓐᓂ ᑲᓇᑕᒥ ᓄᓇᓕᖕᓂ ᐃᓕᓐᓂᐊᕈᑎᒋᖃᑦᑕᖅᑕᖏᑦᑕ. ᑕᐃᒪᓐᓇ ᐊᔾᔨᒌᒃᑐᓂᒃ ᐃᓕᓐᓂᐊᕈᑕᐅᔪᓂᒃ 
ᖃᐅᔨᓴᕈᑎᖃᖃᑦᑕᕐᓂᖅ ᐃᓕᓐᓂᐊᖅᑐᓄᑦ ᓄᓇᕗᒥᐅᓂᒃ ᐅᖃᐅᓯᕆᔭᐅᖃᑦᑕᒻᒪᕆᓚᐅᖅᑐᑦ ᐃᑲᔪᖅᑐᖅᑕᐅᓪᓗᓂ 
ᐊᑭᕋᖅᑐᖅᑕᐅᖃᑦᑕᖅᖢᓂᓗ. 
 
ᐃᓚᖏᓪᓗ ᐅᖃᖃᑦᑕᓚᐅᖅᖢᑎᒃ ᐃᑲᔪᖅᑐᕈᑎᖃᕈᓐᓇᕐᓂᕋᖅᖢᑎᒃ ᖃᐅᔨᓴᕈᑎᐅᕙᒃᑐᓂᒃ ᖃᓄᑎᒋ 
ᐊᑐᖅᑕᐅᕙᒃᑐᑦ ᐊᔾᔨᒌᖕᓂᖏᑦ ᐋᖅᑭᒃᑕᐅᓯᒪᒃᐸᑕ ᐃᓕᓐᓂᐊᖅᑐᓕᕆᓂᒃᑯᑦ ᑕᒪᒃᑯᐊ ᖃᐅᔨᓴᖅᑕᐅᔾᔪᑎᖏᑦ 
ᐃᓕᓐᓂᐊᕐᓂᓕᕆᓂᕐᒧᑦ ᑐᖅᑯᖅᑕᐅᓯᒪᑐᐊᖅᐸᑕ ᐊᑲᐅᖏᑦᑐᒃᑯᑦ ᐃᓕᓐᓂᐊᖅᑎᑎᔨᑦ ᐃᓕᓐᓂᐊᖅᑎᓪᓗ 
ᐊᑲᐅᖏᓕᐅᖅᑎᑕᐅᖏᑐᐊᖅᐸᑕ ᑲᔪᓯᓂᐊᕐᓂᖏᓐᓄᑦ. 
 
ᐊᒥᓱᓪᓗ ᐅᖃᖃᑦᑕᓚᐅᖅᖢᑎᒃ ᐊᒥᓲᓗᐊᕐᓂᖏᓐᓄᑦ ᐃᓕᓐᓂᐊᖅᑎᑦ ᐃᒡᓗᕈᓯᕐᒥ ᐊᑕᐅᓯᕐᒥ ᓄᓇᕗᒥ ᐃᓕᓐᓂᐊᕐᕕᖕᓂ 
ᐊᒃᓱᕈᖅᑎᑕᐅᖃᑦᑕᕐᓂᖏᓐᓄᑦ ᐃᓕᓐᓂᐊᖅᑎᑎᔨᑦ ᐃᓕᓐᓂᐊᖅᑎᑦᓯᑦᓯᐊᕈᓐᓇᖃᑦᑕᖏᓐᓂᖏᓐᓄᓪᓗ ᐊᒻᒪᓗ 
ᐃᓕᓐᓂᐊᖅᑐᑦ ᐃᓕᓐᓂᐊᖅᑎᑕᐅᑦᑎᐊᕈᓐᓇᖃᑦᑕᖏᑦᖢᑎᒃ. ᐆᒃᑑᑎᒋᓗᒍ, ᓄᓇᑦᓯᐊᒥ ᒐᕙᒪᒃᑯᑦ ᐋᖅᑭᒃᓯᓯᒪᓕᖅᑐᓪᓕ 
ᒪᓕᒐᑎᒍᑦ ᖃᑦᓯᐅᒋᐊᖃᕐᓂᖏᓐᓄᑦ ᐃᓕᓐᓂᐊᖅᑐᑦ ᐃᓕᓴᐃᔨᖃᕐᓂᐊᕐᓗᑎᒃ ᖃᑦᓯᓂᒃ ᑕᒡᕗᖓ ᐃᓕᓯᓯᒪᓪᓗᑎᒃ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᓄᑦ. ᐅᖃᖅᑐᖃᓚᐅᕆᓪᓗᓂᓗ ᐅᓄᕐᓂᖅᐹᒃᑯᑦ ᖃᑦᓯᐅᒋᐊᖃᖃᑦᑕᕐᓂᖏᓐᓄᑦ 
ᐃᓕᓐᓂᐊᕐᕕᑦ ᐃᒡᓗᕈᓯᖏᓐᓂ. 
 
ᒫᓐᓇ, ᐋᖅᑭᒃᓯᓯᒪᖅᑰᔨᖕᒪᑕ ᐃᓕᓐᓂᐊᖅᑐᑦ ᖃᑦᓯᐅᒋᐊᖃᕐᓂᖏᑦ ᐅᓗᕆᐊᓇᖅᑐᒦᖁᖏᑦᖢᒋᑦ 
ᐃᓕᓐᓂᐊᑦᑎᐊᕐᓂᖅᓴᐅᓂᐊᕐᓂᖏᑦ ᐃᓱᒪᒋᔭᐅᓇᑎᒃ. 
 
ᐊᔾᔨᒌᖏᑦᑐᓂᒃ ᑐᓴᖅᑎᑕᐅᖃᑦᑕᓚᐅᖅᐳᒍᑦ ᖃᓄᖅ ᐊᑯᓂᐅᑎᒋᔪᖅ ᐃᑲᕋᓂᒃ ᐅᓪᓗᓂᒡᓗ 
ᐃᓕᓐᓂᐊᖅᑎᑦᑎᖃᑦᑕᕐᓂᖏᓐᓄᑦ ᒪᓕᒐᑎᒍᑦ ᐋᖅᑭᒃᑕᐅᓯᒪᔪᑦ ᒪᓕᒃᖢᒋᑦ. ᐃᓚᖏᑦ ᐃᓕᓐᓂᐊᖅᑐᓕᕆᓂᕐᒧᑦ 
ᑲᑎᒪᔨᒋᔭᐅᔪᑦ ᓄᓇᓕᖕᓂ ᐅᖃᖃᑦᑕᓚᐅᖅᑐᑦ ᑕᒪᒃᑯᐊ ᒪᓕᒃᑕᐅᓂᖅᓴᐅᒋᐊᖃᕐᓂᖏᓐᓄᑦ ᐃᓕᓐᓂᐊᖅᑎᑦᑎᓂᕐᒧᑦ 
ᐃᑲᕋᐅᔪᑦ ᐅᓪᓗᕆᔭᐅᔪᓪᓗ ᒪᓕᒡᓗᒋᑦ ᓄᓇᓕᖕᓂ ᖃᓄᐃᓕᐅᕈᓘᔭᕈᑕᐅᕙᒃᑐᑦ ᐊᖑᓇᓱᐊᕐᓇᐅᕙᒃᑐᓪᓗ.  ᐊᓯᖏᑦ 
ᐃᓱᒪᖃᑦᑕᓚᐅᖅᖢᑎᒃ ᑕᐃᒪᓐᓇ ᐊᔾᔨᒌᓕᖅᑎᑕᐅᒋᐊᖃᕐᓂᖏᓐᓄᑦ ᑕᒪᐃᓐᓂ ᓄᓇᕗᑦ ᓄᓇᓕᖏᓐᓂ ᐃᓕᓐᓂᐊᕐᕕᓕᒫᓂ. 
 
ᐊᒥᓱᑦ ᓄᓇᓕᖕᓂᒥᐅᑦ ᐃᓱᒫᓗᒍᑎᖃᓚᐅᖅᐳᑦ ᐱᖁᔭᒃᓴᖅ ᒪᓕᒃᖢᒍ ᐃᑲᔪᖅᑐᐃᖏᓗᐊᕐᒪᑕ ᐃᓅᓯᓕᕆᓂᕐᒥᒃ 
ᑲᔪᓯᑦᑎᐊᕈᑕᐅᕙᖕᒪᑕ ᑲᑕᒍᑕᐅᕙᒃᖢᑎᒡᓗ ᐃᓕᓐᓂᐊᖅᑐᓄᑦ ᑕᒪᒃᑯᐊ. ᐱᖁᔭᒃᓴᖅ 1 ᒪᓕᒃᖢᒍ, ᐃᖕᒥᒃᑰᓕᖓᔪᒃᑯᑦ 
ᐃᓕᓐᓂᐊᕐᓂᕐᒧᑦ ᐸᕐᓇᐅᑕᐅᓯᒪᔪᑦ ᐊᑐᖅᑕᐅᖁᔭᐅᖕᒪᑕ ᑭᓯᐊᓂ ᐊᒃᓱᕈᕈᑎᖃᖅᐸᒃᑐᓄᑦ ᑕᒪᒃᑯᐊ ᐊᒃᓱᕈᖏᓐᓂᖅᓴᐃᑦ 
ᑕᐃᒪᓐᓇ ᐸᕐᓇᒃᓯᒪᔾᔪᑕᐅᓂᐊᖏᑦᖢᑎᒃ. 
 
ᐱᑕᖃᖅᖢᓂᓗ ᐊᑕᐅᓯᕐᒥᒃ ᐱᖁᔭᒃᓴᓂ ᐅᖃᐅᓯᖃᖅᑐᒥᒃ ᐃᓕᓐᓂᐊᕐᕕᖕᒥ ᓂᐊᖁᓕᕆᔨᓂᒃ.  ᐃᒪᓐᓇ 
ᐅᖃᖅᓯᒪᓪᓗᓂ ᒥᓂᔅᑕ "ᐱᓇᓱᐊᕆᐊᖃᕐᓂᖓᓄᑦ" ᐃᓐᓄᒃᑕᐅᓯᒪᒋᐊᖃᕐᓂᖓᓄᑦ ᓂᐊᖁᓕᕆᔨᐅᑉ ᐃᓂᒃᓴᖓ. 
ᐊᒥᓱᑦ ᐃᓄᐃᑦ ᐅᖃᐅᓯᖃᖃᑦᑕᓚᐅᖅᐳᑦ ᐊᒃᓱᕈᕈᑎᖃᖅᖢᑎᒃ ᐱᒻᒪᕆᐅᓂᖓᓄᑦ 
ᐃᓐᓄᒃᑕᐅᓯᒪᓪᓚᕆᒋᐊᖃᕐᓂᖓᓄᑦ ᓂᐊᖁᓕᕆᔨᐅᕙᒃᑐᖅ, ᐊᑐᐊᒐᓕᐅᕐᓗᑎᒃ ᒪᓕᒐᒃᓴᓕᐅᕐᓗᑎᒡᓗ  

ᐃᓕᖁᓯᕆᔭᐅᖃᑦᑕᕐᓂᐊᖅᑐᓂᒃ ᐱᒻᒪᕆᐅᔪᓂᒃ ᐱᓕᕆᐊᕆᔭᐅᖃᑦᑕᕆᐊᖃᖅᑐᓂᒃ ᑕᒪᒃᑯᓄᖓ ᐃᓅᓯᓕᕆᓂᕐᒧᑦ 
ᐱᓕᕆᐊᖑᒋᐊᖃᖃᑦᑕᕐᓂᖏᓐᓄᑦ ᐃᓕᓐᓂᐊᖅᑐᑦ, ᓲᕐᓗ ᐃᖕᒥᓃᖅᑕᐃᓕᒪᔪᓐᓇᕐᓂᕐᒧᑦ 
ᐅᖃᐅᔾᔪᖅᑕᐅᑦᑎᐊᖃᑦᑕᖁᓪᓗᒋᑦ. 
 
ᐊᒥᓱᑦ ᐊᖓᔪᖄᕆᔭᐅᔪᑦ ᐅᖃᖃᑦᑕᓚᐅᖅᖢᑎᒃ ᐱᖁᔭᒃᓴᒥ ᐃᑲᔪᖅᑕᐅᖏᓗᐊᕐᓂᖏᓐᓄᑦ ᑕᒪᒃᑯᐊ ᓱᕈᓯᑦ ᑎᒥᒥᒍᑦ 
ᐃᓱᒪᒥᒍᓪᓗ ᐊᔪᕈᑎᖃᖅᑐᑦ. ᐃᓕᑦᓴᕋᐃᖏᑦᑐᑯᓗᐃᑦ ᐱᖁᔭᒃᓴᖅ 1-ᒥ ᐃᓱᒪᒋᔭᐅᓗᐊᖅᓯᒪᖏᑦᖢᑎᒡᓗ ᐊᒻᒪᓗ 
ᐅᖃᐅᓯᖃᖅᓯᒪᓪᓗᓂ ᐃᓕᓐᓂᐊᖅᑎᑎᔨᓄᑦ ᐃᑲᔪᖅᑎᑦ ᐃᖅᑲᓇᐃᔮᖅᑖᖅᑎᑕᐅᔪᓐᓇᖅᖢᑎᒃ 
ᐃᓕᓐᓂᐊᕐᓯᒪᓗᐊᖏᑦᑐᑦ. ᐃᓚᖏᓪᓗ ᐅᖃᖃᑦᑕᓚᐅᖅᖢᑎᒃ ᑕᐅᑐᖏᑦᑐᑦ ᑐᓵᖏᑦᑐᓪᓗ ᓱᕈᓯᑦ ᐅᖃᐅᓯᖏᓐᓂᒃ 
ᐊᑐᕐᓂᖅᓴᐅᒋᐊᖃᕐᓂᖏᓐᓄᑦ ᑕᒪᒃᑯᓄᖓ ᑕᐃᒪᓐᓇ ᐊᑐᕆᐊᖃᖅᑐᓄᑦ ᐃᑲᔪᕈᑎᒃᓴᓄᑦ ᐃᒥᐊᓗᖕᒧᑦ 
ᐊᒃᑐᖅᑕᐅᓯᒪᔪᓄᑦ. 
 
ᐅᖃᖅᑏ, ᑲᑎᒪᔨᕋᓛᓂ ᑲᑎᒪᔨᐅᖃᑕᐅᔪᑦ ᐅᖃᐅᓯᖃᑦᑎᐊᕈᒪᔪᑦ ᐃᓱᒪᓕᐅᕈᑕᐅᓯᒪᓚᐅᖅᑐᓂᒃ 
ᐃᑲᔪᕈᑕᐅᓚᐅᖅᑐᓂᒡᓗ ᑭᒃᑯᑐᐃᓐᓇᕐᓂᑦ, ᑲᑎᒪᔨᖏᓐᓂᓪᓗ ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ, 
ᐃᓚᒋᔭᐅᔪᓪᓗ ᐊᓯᖏᓪᓗ ᑎᒥᐅᔪᑦ ᐅᖃᐅᓯᕆᖃᑦᑕᓚᐅᖅᑕᖏᓐᓂᒃ ᕿᒥᕐᕈᑎᓪᓗᑕ ᐱᖁᔭᒃᓴᒥᒃ 
ᑲᑎᒪᑎᑦᑎᖃᑦᑕᖅᑎᓪᓗᑕ ᓄᓇᓕᖕᓂ. ᖃᐅᔨᒪᓇᑦᑎᐊᖅᖢᓂᓗ ᐃᓕᓐᓂᐊᖅᑐᓕᕆᓂᖅ ᐱᒻᒪᕆᐅᑎᑕᐅᖕᒪᑦ 
ᓯᕗᓂᒃᓴᖃᑦᑎᐊᕈᑎᒃᓴᐅᓂᐊᕐᓗᓂ ᓄᓇᕗᒥ. 
 
ᐅᖃᖅᑏ, ᑲᑎᒪᔨᕋᓛᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᕿᒥᕐᕈᓚᐅᖅᖢᑎᒃ ᐱᖁᔭᒃᓴᒥᒃ 
ᐃᓕᑕᖅᓯᓯᒪᓪᓗᑎᒡᓗ ᐃᓱᒫᓗᒍᑎᒋᔭᐅᓚᐅᖅᑐᓂᒃ ᐱᔾᔪᑎᒋᔭᐅᓚᐅᖅᑐᓂᒡᓗ ᑲᑎᒪᔭᖅᑐᖅᓯᒪᖃᑕᐅᓚᐅᖅᑐᓄᑦ 
ᐱᖁᔭᒃᓴᖅ 1 ᒫᓐᓇ ᐊᖏᕈᑎᖃᔾᔮᖏᑉᑐᑦ. 
 
ᑕᐃᒪ ᐃᓕᓐᓂᐊᖅᑐᓕᕆᓂᖅ ᓯᕗᓂᒃᓴᒧᑦ ᐊᑐᖅᑕᐅᒋᐊᖃᒻᒪᕆᒃᑎᓪᓗᒍ ᓄᓇᕗᒥ, ᑲᑎᒪᔨᕋᓛᓂ ᑲᑎᒪᔨᐅᔪᑦ 
ᖃᐅᔨᒪᔪᑦ ᓄᓇᕗᒥᐅᑦ ᑐᑭᓯᐅᒪᓂᐊᕐᒪᑕ ᒐᕙᒪᒃᑯᑦ ᐋᖅᑭᒃᓯᒃᑲᓐᓂᕆᐊᖃᕐᓂᖏᓐᓄᑦ ᐃᓕᓐᓂᐊᕐᓂᕐᒧᑦ ᒪᓕᒐᕐᓂᒃ 
ᒪᓕᒡᓗᑎᒃ ᐃᓄᐃᑦ ᐃᓕᖁᓯᑐᖃᖏᓐᓂᒃ, ᓯᕗᓪᓕᖅᐸᐅᖁᔭᖏᓐᓂᒡᓗ ᐱᔪᒪᔭᖏᓐᓂᒡᓗ. 
 
ᐅᖃᖅᑏ, ᑲᑎᒪᔨᕋᓛᑦ ᐅᔾᔨᕈᓱᑦᑎᐊᖁᔨᕗᑦ ᒐᕙᒪᒃᑯᓐᓂᒃ ᐃᔾᔪᐊᖅᓯᑐᐃᓐᓇᖏᓪᓗᑎᒃ ᐊᓯᖏᓐᓂ ᒐᕙᒪᒋᔭᐅᔪᑦ 
ᒪᓕᒐᖁᑎᖏᓐᓂᒃ ᑖᒃᑯᓂᖓ ᒪᓕᒐᓕᐅᕐᓗᑎᒃ, ᑭᓯᐊᓂ ᒪᓕᑦᑎᐊᖁᓪᓗᒋᑦ ᐊᑲᐅᓂᖅᐹᓂᒃ ᓇᖕᒥᓂᖅ ᓄᓇᕗᒥ 
ᐃᓕᓐᓂᐊᕐᓂᕐᒧᑦ ᒪᓕᒐᓕᐅᑦᑎᐊᕐᓗᑎᒃ. 
 
ᑲᑎᒪᔨᕋᓛᑦ ᑐᓴᖃᑦᑕᓚᐅᕆᓪᓗᑎᒃ ᐊᑯᑭᑦᑐᒥᒃ ᐆᒃᑑᑎᖃᕆᐊᖃᕐᓂᖏᓐᓄᑦ ᐱᖁᔭᒃᓴᓕᐅᕐᓂᐊᕐᓗᑎᒃ, ᑕᒪᒃᑯᐊ 
ᐊᑐᖅᑕᐅᓗᐊᕐᓂᖅᓴᐅᖕᒪᑕ ᐃᓄᐃᑦ ᐅᖃᐅᓯᖏᑦ ᐃᓕᖁᓯᖏᓪᓗ, ᑕᒪᒃᑯᐊ ᐃᑲᔪᖅᑐᖅᑕᐅᓂᖅᓴᐅᓯᒪᓪᓗᑎᒃ 
ᐊᕐᕌᒎᓯᒪᓕᖅᑐᓂ. ᑲᑎᒪᔨᕋᓛᓪᓗ ᐅᐱᓚᐅᖅᑐᑦ ᐊᑯᑭᑦᑐᒥᐅᑦ ᐃᓕᖁᓯᕆᔭᖏᓐᓂᒃ ᐃᓕᓐᓂᐊᕐᓂᐅᑉ ᒥᒃᓵᓄᑦ, 
ᖃᐅᔨᒪᓪᓗᑕ ᑭᓯᐊᓂ ᐊᑯᑭᑦᑐᒥᐅᑦ ᐋᖅᑭᒃᓱᐃᖕᒪᑕ ᓱᓕ ᒫᓐᓇ ᐃᓕᓐᓂᐊᕐᓂᕐᒧᑦ ᐱᔾᔪᑎᖃᕐᖢᓂᒃ. 
 
ᐱᐊᓂᒍᑎᒋᓂᐊᕐᓗᒋᑦ ᐅᖃᐅᓯᕆᔭᒃᑲ, ᑲᑎᒪᔨᕋᓛᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ 
ᐃᓱᒪᔪᑦ ᐱᖁᔭᒃᓴᖅ 1 ᑲᑎᒪᔾᔪᑎᒃᓴᑦᑎᓐᓂᑦ ᐲᖅᑕᐅᖁᓪᓗᒍ.  ᑲᑎᒪᔨᑦ ᐃᓕᑕᖅᓯᔪᒪᓪᓗᑎᒡᓗ 
ᐱᓕᕆᐊᕆᔭᐅᓚᐅᖅᑐᓂᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᖁᔭᓕᐅᖅᖢᑎᒃ ᐊᒃᓱᕈᕐᓇᕋᓗᐊᖅᑎᓪᓗᒍ ᐊᒻᒪᓗ 
ᐅᖃᖅᑐᑦ ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᖃᑦᑎᐊᖁᓪᓗᒋᑦ ᑲᑎᒪᔨᕋᓛᑦ ᐅᖃᐅᓯᕆᔭᖏᓐᓂᒃ ᓄᑖᒥᒃ 
ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᓕᐅᕆᐊᒃᑲᓐᓂᕐᓗᑎᒃ. 
 
ᑲᑎᒪᔨᕋᓛᑦ ᖃᐅᔨᒪᑦᑎᐊᕐᑐᑦ ᐃᓕᓐᓂᐊᕐᑐᓕᕆᔨᒃᑯᑦ ᐱᔭᒃᓴᓕᒻᒪᕆᐊᓘᒻᒪᑕ ᐊᒻᒪ ᐱᔭᒃᓴᖃᐃᓐᓇᕐᓂᐊᕐᒪᑕ 
ᐃᓕᓐᓂᐊᕈᑎᒃᓴᓂᒃ ᐋᖅᑭᑦᓱᐃᓂᕐᒥᑦ, ᐅᖃᐅᓰᑦ ᐃᓕᓴᐃᔾᔪᓯᐅᓂᐊᕐᑐᑦ ᐊᒻᒪ ᐃᓄᓐᓂᒃ ᐃᓕᓴᐃᔨᑖᕐᐸᓪᓕᐊᓂᕐᒧᑦ 
ᖃᓄᖅᑑᕈᑎᖃᕐᓂᒃᑯᑦ ᐸᕐᓇᐸᓪᓕᐊᓂᕐᒥᑦ.  ᑲᑎᒪᔨᕋᓛᑦ ᐃᓱᒪᒻᒪᑕ ᑕᒪᒃᑯᐊ ᐱᒋᐊᕐᑕᐅᕙᓪᓕᐊᓯᒪᔪᑦ 
ᐃᓱᒪᒃᓴᖅᓯᐅᕈᑎᐅᒋᐊᓖᑦ ᐋᖅᑭᑦᓱᕐᑕᐅᕙᓪᓕᐊᓂᖓᓂ ᓄᑖᖅ ᐃᓕᓐᓂᐊᕐᑐᓕᕆᓂᕐᒧᑦ ᐱᖁᔭᒃᓴᖅ. 

ᐅᖃᖅᑏ, ᐅᓪᓗᒥᒃᑲᓐᓂᖅ, ᑎᑎᖅᑲᓂᒃ ᓴᖅᑮᓂᐊᕋᒪ ᑲᑎᒪᔨᕋᓛᑦ ᐃᓱᒪᒃᓴᖅᓯᐅᕈᑎᒋᓚᐅᕐᑕᖏᓐᓂᒃ 
ᕿᒥᕐᕈᑲᑕᓐᓂᒥᓐᓂ ᐊᒻᒪ ᐊᑲᐃᓕᐅᕈᑎᐅᓚᐅᕐᑐᓂᒃ ᐃᓚᖏᓐᓂ ᐱᖁᔭᒃᓴᒥ 1-ᒥ. ᑲᑎᒪᔨᕋᓛᑦ ᓂᕆᐅᑦᑎᐊᖅᑐᑦ 
ᑖᒃᑯᐊ ᑎᑎᖅᑲᐃᑦ ᐱᓕᕆᕝᕕᖓᓐᓄᑦ ᐊᑑᑎᖃᕐᓂᐊᕐᑐᑦᓴᐅᕗᑦ ᑐᑭᓯᒋᐊᒃᑲᓐᓂᕈᑎᐅᓗᑎᓪᓗ 
ᑲᒪᒃᑲᓐᓂᕆᐊᓕᕐᒥᒃᐸᑕ ᐆᒃᑐᕋᐅᑎᒃᓴᓂᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᔪᑦ ᐊᖏᖅᑳᑦ ᐅᓂᒃᑳᓕᐊᖑᔪᑦ ᑲᑎᒪᔨᕋᓛᓄᑦ ᐊᒻᒪᓗ 
ᑎᑎᕋᖅᑕᐅᓗᑎᑦ ᒪᓕᒐᓕᐅᕐᕕᒻᒧᑦ ᒪᓕᓪᓗᒍ 91(3) ᐃ. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐅᖃᖅᑎ: ᐅᓂᒃᑳᓕᐊᖑᔪᖅ ᑎᑎᖅᑕᐅᓂᐊᖅᑯ ᐅᖃᓕᒫᕐᑕᐅᓂᖓᒍᑦ. ᑲᑎᒪᔾᔪᑎᔅᓴᖅ 12. ᐅᓂᒃᑳᓕᐊᖑᔪᖅ 
ᑲᑎᒪᔨᕋᓛᓄᑦ ᐱᖁᔭᔅᓴᓂᑦ. ᑲᑎᒪᔾᔪᑎᔅᓴᖅ 13. ᓴᖅᑭᑕᐅᓂᖏᑦ ᑎᑎᖃᖅᑕᐅᓯᒪᔪᑦ. ᓄᑕᕋᖅ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 088-1(6): ᑎᑎᖅᑲᐃᑦ ᒪᓕᒐᒃᓴᖅ 1ᒧᑦ ᑐᓂᔭᐅᓯᒪᔪᑦ ᑲᑎᒪᔨᕋᓛᓄᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᕕᐊᒻᒪᕆᑉᐳᖓ ᓴᖅᑮᒋᐊᒃᓴᖅ ᑎᑎᕋᖅᑕᐅᓯᒪᔪᓂᑦ 
ᑐᓂᔭᐅᓯᒪᔪᓄᑦ ᑲᑎᒪᔨᕋᓛᓄᑦ ᖃᐅᔨᓴᕐᓂᖏᓐᓂ ᒪᓕᒐᒃᓴᐅᔪᒥᑦ 1. 
 
ᐃᓚᒋᐊᕐᓗᒍ ᑖᒃᑯᐊ ᑎᑎᕋᖅᓯᒪᔪᑦ ᑲᑐᔾᔨᔨᓂᑦ ᐊᒻᒪᓗ ᐃᓚᒋᔭᐅᖃᑕᐅᔪᓂᑦ, ᖁᕕᐊᑉᐳᖓ ᖃᐅᔨᒪᑎᒋᐊᔅᓴᖅ 
ᑲᑎᒪᔨᐅᔪᑦ ᐊᒥᓱᑲᓪᓚᒻᒪᕆᐅᔪᑦ ᐃᓕᓐᓂᐊᕐᑎᐅᔪᑦ ᐱᔪᓐᓇᓚᐅᖅᑯᑦ ᑎᑎᕋᖅᑐᑎᑦ ᖃᓄᖅ ᐃᓱᒪᒻᒪᖔᑕ ᐸᐃᑉᐹᒃᑯᑦ 
ᐊᒻᒪᓗ ᑖᒃᑯᐊ ᑕᕝᕙᓂ ᐱᖃᓯᐅᑎᓯᒪᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔾᔪᑎᔅᓴᖅ 13. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᒪᒃᓖᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 089-1(6): ᔮᓐᓄᐊᕆ 28 ᑎᑎᖅᑲᐅᔪᖅ ᒥᓂᔅᑕ ᐲᑯᒧᑦ - ᒫᑕ ᑕᓕᕈᖅ ᐃᓪᓗᖅ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᓴᖅᑭᑎᑦᑎᔪᒪᕗᖓ ᑎᑎᖅᑲᒥᑦ ᑐᓂᔭᐅᓚᐅᖅᑐᒥᑦ ᒥᓂᔅᑕᒧᑦ ᐃᑐᐊᖅ ᐱᑯᒧᑦ, 
ᔮᓐᓄᐊᕆ 28, ᐱᔾᔪᑎᖃᕐᑐᒥᑦ ᐊᖏᓗᐊᓐᖏᑦᑐᓂᑦ ᐋᖅᑭᒋᐊᕈᑎᐅᔪᑦ ᑕᕝᕗᖓ ᒫᑕ ᑕᓕᕈᒃ ᐃᓪᓘᔪᒧᑦ 
ᖃᒪᓂᑦᑐᐊᕐᒥ. ᐃᓄᖃᓗᐊᕐᖓᑦ ᒫᓐᓇᐅᔪᖅ ᐊᒻᒪᓗ ᐊᖏᓗᐊᓐᖏᑦᑐᓂᑦ ᐋᖅᑭᒋᐊᕈᑎᖃᕆᐊᖃᖅᑯᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑲᑎᒪᔾᔪᑎᔅᓴᖅ 13. ᓴᖅᑮᑎᑦᑎᓂᖅ ᑎᑎᕋᖅᓯᒪᔪᓂᑦ. ᒥᓂᔅᑕ ᐃᖕ. 
 
ᓴᖅᑭᑕᐅᔪᖅ ᑎᑎᖅᑲᒃ 090-1(6): ᐱᓕᕆᕖᑦ ᐃᓗᓕᖏᓐᓂ ᓅᑦᑎᖅᓯᔪᑦ 
 
ᒥᓂᔅᑕ ᐃᖕ: ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᕗᖓ ᑎᑎᕋᖅᓯᒪᔪᓂᑦ ᐃᒪᐃᑦᑐᓂᑦ. ᑎᑎᕋᖅᓯᒪᔪᑦ ᐱᓕᕆᕖᑦ 
ᐃᓗᓕᖏᓐᓂ ᓅᑦᑎᖅᓯᔪᑦ ᐅᖓᑖᓂ $250 ᑕᐅᓴᓐ ᑮᓇᐅᔭᐃᑦ ᐊᕐᕌᒎᒧᑦ ᓄᖑᑦᑐᒧᑦ ᒫᑦᓯ 31, 2002. ᖁᔭᓐᓇᒦᒃ. 

ᐅᖃᖅᑎ: ᑲᑎᒪᔾᔪᑎᔅᓴᖅ 13. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᑦ. ᒪᒃᓖᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 091-1(6): ᔮᓐᓄᐊᕆ 29 ᑎᑎᖅᑲ ᐱᔾᔪᑎᖃᖅᑯ ᐃᒡᒐᓐᓂ ᓴᓇᔭᐅᓂᖅ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᕗᖓ ᑎᑎᕋᖅᓯᒪᔪᒥᑦ ᐅᓪᓗᖃᕐᑐᓂ ᔮᓐᓄᐊᕆ 9, 2003, ᐱᔾᔪᑎᖃᕐᑐᖅ 
ᐃᒡᒐᓐᓂ ᓴᓇᔭᐅᒋᐊᕐᓂᖏᓐᓂ. ᐃᓄᐃᑦ ᓄᓇᓕᓐᓃᑦᑐᑦ ᖃᒪᓂᑦᑐᐊᕐᒥᑦ ᐅᑕᖅᑭᒋᐊᖃᖃᑦᑕᖅᑯᑦ ᑕᖅᑭᓂᑦ 
ᐱᖓᓲᔪᖅᑐᓂᑦ ᐃᒡᒐᖏᑦ ᓴᓇᔭᐅᒐᓱᑦᑎᓪᓗᒋᑦ ᐅᕝᕙᓘᓐᓃᑦ ᐊᓯᔾᔨᖅᑕᐅᒐᓱᑦᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔾᔪᑎᔅᓴᖅ 13. ᓴᖅᑮᓂᖅ ᑎᑎᕋᖅᓯᒪᔪᓂᑦ. ᒪᒃᓖᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 092-1(6): ᐃᖅᑲᓇᐃᔮᔅᓴᖅ - ᓱᕈᓯᕐᓂᑦ ᐊᒻᒪᓗ ᒪᒃᑯᑦᑐᓂᑦ ᐃᖅᑲᓇᐃᔭᖅᑎ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᕗᖓ ᐃᖅᑲᓇᐃᔮᔅᓴᖅ, ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᒐᔭᖅᑐᖅ ᓱᕈᓯᕐᓄᑦ 
ᐊᒻᒪᓗ ᒪᒃᑯᑦᑐᓄᑦ ᐃᑲᔪᖅᑎ ᒪᑐᓂᖃᓚᐅᖅᑐ ᓅᕖᕝᕙ 8, 2002. ᓄᓇᓕᐅᔪᖅ ᖃᒪᓂᑦᑐᐊᕐᒥ ᖃᐅᔨᒍᒪᕗᑦ ᖃᖓ 
ᑕᒪᓐᓇ ᐃᖅᑲᓇᐃᔮᔅᓴᐅᔪᖅ ᐃᓄᒃᑲᔭᕐᒪᖔᖅ ᑕᒪᓐᓇ ᐃᖅᑲᓇᐃᔭᖅᑎᑖᕆᐊᖃᒻᒪᕆᒻᒪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔾᔪᑎᔅᓴᖅ 13. ᓴᖅᑮᓂᖅ ᑎᑎᕋᖅᓯᒪᔪᓂᑦ. ᒪᒃᓖᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 093-1(6): ᔭᓐᓄᐊᕆ 8 ᑎᑎᖅᑲᒃ ᒥᓂᔅᑕ ᒪᓃᑦᑐᖅ ᑖᒻᓴᓐᒧᑦ - ᓄᑖᖅ ᑐᓚᑦᑕᕐᕕᒃ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᕗᖓ ᑎᑎᖅᑲᒥᑦ ᐅᓪᓗᖃᕐᑐᖅ ᔮᓐᓄᐊᕆ 8, 2003 ᒥᓂᔅᑕ ᒪᓃᑦᑐᖅ 
ᑖᒻᓴᓐ-ᒧᑦ ᐱᔾᔪᑎᓕᒻᒥ ᖃᒪᓂᑦᑐᐊᖅ, ᐊᒥᓱᒻᒪᕆᐅᔪᖅ ᑐᔅᓯᕋᐅᑎᐅᔪᑦ. ᐊᕐᕌᒎᓕᖅᑐᑦ ᑎᓴᒪᐅᔪᑦ ᓄᑖᕐᒥᑦ 
ᑐᓚᑦᑕᕐᕕᑖᕈᒪᓂᖏᓐᓂ ᓄᓇᖓᓐᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᑲᑎᒪᔾᔪᑎᔅᓴᖅ 13. ᓴᖅᑮᓂᖅ ᑎᑎᕋᖅᓯᒪᔪᓂᑦ. ᒪᒃᓖᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 094-1(6): ᐋᓐᓂᐊᖃᓐᖏᑐᓕᕆᔨᒃᑯᑦ ᐊᒻᒪ ᐃᓄᓕᕆᔨᒃᑯᑦ ᐋᓐᓂᐊᕕᒻᒧᑦ 
ᐊᐅᓚᖃᑦᑕᕐᓂᐅᔪᖅ ᑳᓐᑐᕌᖑᔪᖅ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᕗᖓ ᑎᑎᖅᑲᒥᑦ ᔨᒻ ᔭᖕ-ᒦᓐᖔᖅᑐᒥᑦ, ᔨᒻ ᒪᐃᔭᐅᔪᖅ ᓴᓪᓕᓂ 
ᐱᔾᔪᑎᖃᕐᑐᖅ ᐋᓐᓂᐊᖃᓐᖏᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐋᓐᓂᐊᕕᒻᒧᑦ ᐊᐅᓪᓚᕈᔾᔭᐅᓂᖅ ᑳᓐᑐᕌᖑᔪᖅ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑲᑎᒪᔾᔪᑎᔅᓴᖅ 13. ᓴᖅᑮᓂᖅ ᑎᑎᕋᖅᓯᒪᔪᓂᑦ. ᒪᒃᓖᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 095-1(6): ᔮᓐᓄᐊᕆ 28 ᑎᑎᖅᑲ Hᐊᒻᒪᓚᒃᑯᓐᓂ ᖃᒪᓂᑦᑐᐊᕐᒥ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᓴᖅᑮᔪᒪᕗᖓ ᑎᑎᖅᑲᒥᑦ ᕼᐊᒻᒪᓚᒃᑯᓐᓂ ᖃᒪᓂᑦᑐᐊᕐᒥ ᐅᓪᓗᖃᕐᑐᖅ ᔮᓐᓄᐊᕆ 8, 
2003 ᓯᕗᓕᖅᑎ ᐅᑲᓕᖅ-ᒧᑦ ᐱᔾᔪᑎᖃᕐᑐᖅ ᐱᑐᖃᐅᔪᖅ ᔫᓇ ᐊᒥᑦᓈᖅ ᐃᓕᓐᓂᐊᕐᕕᖓ ᐊᒻᒪᓗ ᑎᑎᖅᑲ 
ᐱᔾᔪᑎᖃᕐᑐᖅ ᓱᕌᔭᖅᑕᐅᖏᓪᓗᓂ ᐊᒻᒪᓗ ᐊᑐᖔᕐᓗᒍ ᐊᓯᖏᓐᓄ ᐃᓕᓐᓂᐊᕕᐅᓂᐊᕐᓗᓂ ᓄᓇᕗᒻᒥ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᑲᑎᒪᐅᑎᒃᓴᖅ 13. ᓴᖅᑭᑎᑕᐅᓂᖏᑦ ᐸᐃᑉᐹᑦ ᑎᑎᕋᖅᓯᒪᔪᑦ. ᒪᒃᓖᓐ. 

ᓴᖅᑭᑕᐅᔪᖅ ᑎᑎᖅᑲᒃ 096-1(6): ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔮᓄᑦ ᐃᓂᐅᔪᑦ ᖃᒪᓂᖅᑐᐊᒧᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᑭᖑᓪᓕᖅᐹᕆᓂᐊᓕᖅᑕᕋ ᐸᐃᐹᑎᒍᑦ ᓴᖅᑭᑕᕋ ᒥᓂᔅᑕ ᐸᐅᓗᓯ ᐅᑲᓕᕐᒧᑦ 
ᐱᑦᔪᑎᖃᑦᑐᑦ ᓅᑕᐅᓂᖓ ᐅᖅᓱᐊᓗᓕᕆᓂᐅᑉ ᖃᒪᓂᖅᑐᐊᒧᑦ ᐊᒻᒪᓗ ᖃᓄᖅ ᕼᒻᓚᒃᑯᑦ ᖁᕕᐊᒋᔭᖃᓐᓂᖏᑦ 
ᓯᕗᓕᖅᑎᒥᒃ ᐱᑕᖃᑦᑎᑦᑎᒐᓱᐊᕐᓂᕆᔭᖓᓂᒃ ᐃᖅᑲᓇᐅᔮᓂᒃ ᓄᓇᓕᓐᓂ. 
 
ᐊᒻᒪᑕᐅᖅ, ᐸᐃᑉᐹᓂ, ᐅᖃᖅᓯᒪᒻᒪᑦ ᐱᑕᖃᒻᒪᑦ 20-ᓂᑦ ᐃᓄᖃᖏᑦᑐᓂᒃ ᐃᖅᑲᓇᐅᔭᖅᑏᑦ ᐃᓪᓗᓴᖏᓐᓂᑦ ᐊᒻᒪᓗ 
ᐊᒥᐊᒃᑯᖃᑦᑐᓂ ᐊᓪᓚᕕᒻᒥᑦ ᐊᑐᓐᖏᑦᑐᒥᒃ ᐊᕐᕌᒍᓄᑦ ᑎᓴᒪᓄᑦ ᐊᒻᒪᓗ ᒫᓐᓇᐅᔪᖅ ᐃᓄᖏᑦ ᐃᓄᒋᐊᑦᑐᐊᓘᒻᒪᑦ 
ᐃᖅᑲᓇᐅᔮᒃᓴᓂᒃ ᕿᓂᖅᐸᑦᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᐅᑎᒃᓴᖅ 13. ᓴᖅᑭᑎᑕᐅᓂᖓ ᐸᐃᑉᐹᑦ. ᑲᑎᒪᐅᑎᒃᓴᖅ 14. ᖃᐅᔨᒃᑲᐃᔾᔪᑎᑦ ᐱᒋᐊᖅᑎᑦᑎᓂᕐᒧᑦ. 
ᑲᑎᒪᐅᑎᒃᓴᖅ 15. ᖃᐅᔨᒃᑲᐃᔾᔪᑎᑦ ᐱᒋᐊᖅᑎᑦᑎᓂᕐᒧᑦ ᓯᕗᓪᓕᖅᐸᒥ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᑦ. 
ᑲᑎᒪᐅᑎᒃᓴᖅ 16. ᐱᖁᔨᕗᖔᕈᑎᑦ. ᑲᑎᒪᐅᑎᒃᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ ᐱᖁᔭᑦ. ᒥᓂᔅᑕ ᐃᖕ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 31- ᑮᓇᐅᔭᐃᑦ ᐃᓚᒋᐊᖅᑕᐅᓂᖏᓐᓄᑦ ᒪᓕᒐᖅ 3 – 2002/2003 - ᓯᕗᓪᓕᕐᒥ 
ᐅᖃᓕᒫᖅᑕᐅᓂᖓ 
 
ᒪᓕᒐᒃᓴᖅ 32 - ᑮᓇᐅᔭᐃᑦ ᐃᓚᒋᐊᖅᑕᐅᓂᖏᓐᓄᑦ ᒪᓕᒐᖅ 2 -2002/2003 - ᓯᕗᓪᓕᕐᒥ 
ᐅᖃᓕᒫᖅᑕᐅᓂᖓ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᓂ ᒥᓂᔅᑕ ᑲᑎᒪᔨ ᐃᖃᓗᓐᓄᑦ 
ᐅᐊᓐᓇᖓᓄᑦ, ᒪᓕᒐᒃᓴᖅ 31, ᑮᓇᐅᔭᐃᑦ ᐃᓚᒋᐊᖅᑕᐅᓂᖏᓐᓄᑦ ᒪᓕᒐᖅ 3, 2002/2003 ᐊᒻᒪᓗ ᒪᓕᒐᒃᓴᖅ 
32, ᑮᓇᐅᔭᐃᑦ ᐃᓚᒋᐊᖅᑕᐅᓂᖏᓐᓄᑦ ᒪᓕᒐᖅ 2, 2002/2003, ᐅᖃᓕᒫᖅᑕᐅᓗᑎᒃ ᓯᕗᓪᓕᖅᐹᖓᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. ᐱᒋᐊᖅᑎᑕᖅ. ᓈᒻᒪᓴᖅᑐᑦ. ᓈᒻᒪᓴᖏᑦᑐ. ᑲᔪᓯᔪᖅ, ᐊᒻᒪᓗ ᒪᓕᒐᒃᓴᖅ 31 
ᐊᒻᒪᓗ 32 ᓯᕗᓪᓕᖅᐹᖓᓂ ᐅᖃᓕᒫᖅᑕᐅᕗᑦ. ᑲᑎᒪᐅᑎᒃᓴᖅ 17. ᓯᕗᓪᓕᖅᐸᒥ ᐅᖃᓕᒫᖅᑕᐅᔪᑦ ᒪᓕᒐᒃᓴᑦ. 
ᑲᑎᒪᐅᑎᒃᓴᖅ 18. ᐊᐃᑉᐸᖓᓂ ᐅᖃᓕᒫᖅᑕᐅᓂᖅ ᒪᓕᒐᒃᓴᑦ. ᒥᓂᔅᑕ ᐃᖕ. 
 

ᑲᑎᒪᔾᔪᑎᔅᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 31 - ᑮᓇᐅᔭᐃᑦ ᐃᓚᒋᐊᖅᑕᐅᓂᖏᓐᓄᑦ ᒪᓕᒐᖅ 3 – 2002/2003 - ᐊᐃᑉᐸᖓᓂ 
ᐅᖃᓕᒫᖅᑕᐅᓂᖅ 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᐱᖅᑕᐅᓪᓗᓂ ᒥᓂᔅᑕ ᑲᑎᒪᔨᐅᔪᖅ 
ᐅᐊᓐᓇᖓᓄᑦ ᐃᖃᓗᐃᑦ, ᒪᓕᒐᒃᓴᖅ 31, ᑮᓇᐅᔭᐃᑦ ᐃᓚᒋᐊᖅᑕᐅᓂᖏᓐᓄᑦ ᒪᓕᒐᖅ 3, 2002/2003, 
ᐅᖃᓕᒫᖅᑕᐅᖁᓪᓗᒍ ᐊᐃᑉᐸᖓᓂ. 
 
ᐅᖃᖅᑎ, ᐱᑦᔪᑎᒋᔭᖓ ᐆᒪ ᒪᓕᒐᒃᓴᐅᑉ ᒪᓕᒐᓕᐅᖅᕕᒻᒥ ᐊᖏᖅᑕᐅᔪᒪᓪᓗᑕ ᑮᓇᐅᔭᒃᑲᓂᕐᓂᒃ $7 ᒥᓕᐊᓐ 842 
ᑕᐅᓴᓂᑦ ᐊᑭᑐᔪᓄᑦ ᐱᖁᑎᓄᑦ ᐱᑕᖃᕆᐊᖃᓐᓂᕆᔭᖓᓄᑦ ᒐᕙᒪᒃᑯᑦ ᓄᓇᕗᒻᒥ ᐱᓕᕆᕕᖏᓐᓂ 
ᑮᓇᐅᔭᖅᑑᑎᐊᓄᑦ 2002/2003. ᖁᔭᓐᓇᒥᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. ᐱᒋᐊᖅᑎᑕᖅ ᒪᓕᒐᒃᓴᒧᑦ. ᓂᕈᐊᕈᒪᓕᖅᑐᑦ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. 
ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 31 ᐊᐃᑉᐹᓂ ᐅᖃᓕᒫᖅᑕᐅᕗᖅ ᐊᒻᒪᓗ ᒪᓕᑦᑎᐊᖅᑐᓂ ᒪᓕᒐᒃᓴᖅ ᑐᓂᔭᐅᓂᐊᖅᐳᖅ  

ᑲᑎᒪᔨᕋᓛᓄᑦ. ᑲᑎᒪᔾᔪᑎᒃᓴᖅ 18. ᐊᐃᑉᐹᓂ ᐅᖃᓕᒫᖅᑕᐅᓂᖓ ᒪᓕᒐᒃᓴᐃᑦ. ᒥᓂᔅᑕ ᐃᖕ. 
 
ᒪᓕᒐᒃᓴᖅ 32 - ᑮᓇᐅᔭᐃᑦ ᐃᓚᒋᐊᖅᑕᐅᓂᖏᓐᓄᑦ ᒪᓕᒐᖅ 2 – 2002/2003 - ᐊᐃᑉᐹᓂ 
ᐅᖃᓕᒫᓐᓂᖅ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑐᓂᐅᒃ ᒥᓂᔅᑕ ᑲᑎᒪᔨ ᐸᖕᓂᖅᑑᒧᑦ, 
ᒪᓕᒐᒃᓴᖅ 32, ᑮᓇᐅᔭᐃᑦ ᐃᓚᒋᐊᖅᑎᑕᐅᓂᖏᓐᓄᑦ ᒪᓕᒐᖅ 2, 2002/2003 ᐅᖃᓕᒫᖅᑕᐅᖁᓪᓗᒍ ᐊᐃᑉᐹᓂ. 
 
ᐅᖃᖅᑎ, ᐱᑦᔪᑎᒋᔭᖓ ᒪᓕᒐᒃᓴᐅᑉ ᒪᓕᒐᓕᐅᖅᕕᒻᒥ ᐊᖏᖅᑕᐅᖁᓪᓗᒋᑦ ᑮᓇᐅᔭᒃᑲᓂᕐᓄᑦ ᐃᒪᓐᓇᓂᒃ $15 
ᒥᓕᐊᓐ 565 ᑕᐅᓴᓂᑦ ᑕᒪᒃᑯᓄᖓ ᐊᐅᓚᑦᑎᔾᔪᑎᑦ ᐊᒻᒪᓗ ᒪᑭᒪᐅᑎᓄᑦ ᑐᒃᓯᕌᕆᔭᐅᔪᓂᑦ ᒐᕙᒪᒃᑯᑦ ᓄᓇᕗᒻᒥ 
ᐱᓕᕆᕕᐅᔪᓄᑦ ᐊᕐᕌᒍᐊᓂ ᑮᓇᐅᔭᖅᑐᑎᓄᑦ 2003/2003. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐃᖕ. ᐱᒋᐊᖅᑎᑕᖅ ᒪᓕᒐᒃᓴᒧᑦ. ᓂᕈᐊᕈᒪᓕᖅᑐᑦ. ᓈᒻᒪᓴᖅᑐᑦ. ᓈᒻᒪᓴᖏᑦᑐᑦ. 
ᑲᔪᓯᔪᖅ ᐊᒻᒪᓗ ᒪᓕᒐᒃᓴᖅ 32 ᐊᐃᑉᐹᓂ ᐅᖃᓕᒫᖅᑕᐅᓂᖃᖅᑯᖅ ᐊᒻᒪᓗ ᒪᓕᑦᑎᐊᖅᑐᓂ ᒪᓕᒐᒃᓴᒥᒃ 
ᑐᓂᔭᐅᓗᓂ ᑲᑎᒪᔨᕋᓛᓄᑦ. ᑲᑎᒪᔾᔪᑎᒃᓴᖅ 18. ᐊᐃᑉᐹᓂ ᐅᖃᓕᒫᖅᑕᐅᓂᖅ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 19. 
ᐃᓱᒪᔅᓴᖅᓯᐅᕈᑎᒃᓴᐃᑦ ᑲᑎᒪᑐᐃᓐᓇᓂᒃᑯᑦ ᐱᖁᔭᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᖅ 30, ᒪᓕᒐᒃᓴᖅ 31, ᒪᓕᒐᒃᓴᖅ 
32, ᒥᓂᔅᑕᐃᑦ ᐅᖃᐅᓯᖏᑦ 126-1(6) ᐅᓇᓗ ᐳᑭᕐᓇᖅ ᐃᒃᓯᕙᐅᑕᕆᔭᐅᓗᓂ. ᒪᓕᓪᓗᒍ ᐱᔪᓐᓇᕐᓂᕆᔭᕋ 
ᐅᕙᓐᓄᑦ ᑐᓂᔭᐅᓯᒪᔪᖅ ᐱᖁᔨᕗᖔᕈᒃᑯᑦ 2-1(6), ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᑲᔪᓯᓂᐊᖅᑐᑦ ᑲᑎᒪᓂᖓ 
ᐱᐊᓂᒐᓱᐊᕐᓗᑎᒃ ᐅᓂᒃᑳᖏᓐᓂᑦ. 
 
ᐃᖅᓱᖅᑏ.  

ᑲᑎᒪᔾᔪᑎᔅᓴᖅ 19: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

 
ᑲᑎᒪᔾᔪᑎᒃᓴᖅ 19: ᐃᓱᒪᒋᔭᐅᓂᖏᑦ ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᐃᑦ ᐊᒻᒪᓗ ᐊᓯᖏᑦ ᐱᓕᕆᐊᒃᓴᐃ 
 
ᐃᒃᓯᕙᐅᑕᖅ (ᐳᑭᕐᓇᒃ): ᐱᒋᐊᕈᑎᖃᕈᓐᓇᖅᑐᒍ ᑲᑎᒪᑐᐃᓐᓇᕐᓗᑕ. ᐱᒋᐊᕈᑎᖃᖅᑲᐅᔪᒍ ᐅᖃᐅᓯᕐᖓᐅᑎᓂᒃ 
ᐃᒃᐸᒃᓴᖅ. ᐱᖁᔭᒃᓴᖅ 30, ᒥᓂᔅᑕᐃᑦ ᐅᖃᐅᓯᖏᑦ 126-1(6), ᐱᖁᔭᒃᓴᖅ 31, ᐊᒻᒪᓗ ᐱᖁᔭᒃᓴᖅ 32. 
ᖃᓄᐃᑦᑐᒪᕙ ᑲᑎᒪᔨᕋᓛᖑᔪᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᐅᖃᓪᓚᑦᑐᖅ - ᑐᓵᔨᖃᖏᑦᑐᖅ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᔨᕋᓛᖑᔪᑦ ᐱᒋᐊᕈᑎᖃᕈᒪᔪᑦ 
ᐱᖁᔭᒃᓴᖅ 30, ᐊᐅᓚᑦᓯᔨᒃᑯᑦ ᐊᒻᒪᓗ ᒐᕙᒪᐅᖃᑎᒋᑦᑐᓕᕆᔨᒃᑯᑦ, ᐊᒻᒪᓗ ᐱᔪᓐᓇᕐᓯᒍᑦᑕ, ᑲᔪᓯᔪᒪᔪᒍ 
ᕿᒥᕐᕈᓂᕐᒧᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐃᓕᐊᒻᔅ. ᓯᕗᓕᖅᑎ ᐅᑲᓕᖅ, ᑕᐃᒃᑯᐊ ᐃᑲᔪᖅᑎᑦᑎᑦ 
ᐊᐱᖅᓱᖅᑕᐅᕕᒻᒧᖃᑎᒋᔪᓐᓇᖅᐱᒋ?. 
 
ᐊᖏᖅᐱᓯ ᑖᒃᑯᐊ ᐃᖅᑲᓇᐃᔭᖅᑎᖏᑦ ᐊᐱᖅᑯᓱᖅᑕᐅᕕᒻᒧᓂᐊᕐᒪᑕ?. ᐃᖅᓱᒃᑎ. 
 
ᐃᑉᐸᑦᓴᖅ ᖃᐅᔨᒪᔪᖓ ᐊᐱᕆᓚᐅᖅᑐᖓ ᒥᓂᔅᑕᒥᒃ ᐊᑎᖏᓐᓂᒃ ᐊᖓᔪᖅᑲᐅᑎᖁᑎᖏᑕ ᑭᓯᐊᓂ 
ᓇᓗᓇᐃᔭᒃᑲᓐᓂᕈᓐᓇᖅᑭᓯᐅᒃ ᐅᕙᑦᑎᓐᓄᑦ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᓪᓗᒥ ᐅᕙᓃᑦᑐᖅ ᑐᖏᓕᕋ ᐋᓐ ᑯᕌᕗᑦ ᐊᒻᒪᓗ 
ᑕᐃᕕᑦ ᐃᒪᕈᐃᑦᑐᖅ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑲᔪᓯᒋᐊᓐᖏᓂᑦᑎᓐᓂ, ᐃᖅᑲᐃᑎᒋᐊᕈᒪᔭᒃᑲ ᑲᑎᒪᔩᑦ ᐅᑯᓇᓐᖓᑦ: 
 
ᒥᓂᔅᑕ ᒪᑐᐃᖅᐸᓪᓕᐊᓂᕐᒧᑦ ᐅᑲᐅᓯᑦᓴᒥᓂᒃ ᐅᖃᕇᓚᐅᕐᒪᑦ ᐃᑉᐸᑦᓴᖅ ᐊᒻᒪ ᑲᔪᓯᑐᐃᓐᓇᓚᖓᔪᒍᑦ 
ᓄᖅᑲᕐᕕᒋᓚᐅᖅᑕᑎᓐᓂᒃ ᐃᑉᐸᑦᓴᖅ.  
 
ᐃᓘᓐᓈᒍᑦ ᐅᖃᐅᓯᑦᓴᓂᓛᖓᔪᒍᑦ ᒪᓕᒐᓂᓕᐅᖅᓄᑎ ᐊᒻᒪᓗ ᐊᑐᓂᑦ 10-ᒥᓂᑦᓯᒥᒃ ᐅᖃᕐᕕᑦᓴᖃᕐᑐᒍᑦ. 
ᐃᓘᓐᓈᒍᑦ ᐅᖃᐅᑦᓯᓴᓂ, ᓯᕗᓕᖅᑎᓄᑦ ᐊᒻᒪᓗ ᒐᕙᒪᓕᕆᔨᓄᑦ, ᒪᓕᒐᓕᐅᖅ>ᑎᑦ ᐊᑐᓂᑦ 10-ᒥᓂᑦᓯᒥᒃ 
ᐅᖃᕐᕕᑦᓴᓖᑦ ᐊᒻᒪᓗ ᐃᓱᒪᖅᓲᑎᒋᔭᖓ ᐃᑦᓯᕙᐅᑕᐅ, ᒪᓕᒐᓕᐅᖅᑎ ᐊᑕᐅᓯᐊᑐᐃᓐᓇᓐᖏᓪᓗᓂ 
ᐅᖃᕐᕕᖃᕈᓐᓇᖅᑐᖅ ᐅᖃᐅᓯᐅᔪᒧᑦ ᑭᓯᐊᓂ ᐅᖃᑎᕇᖅᑐᐃᓐᓇᓯᒪᓕᖅᐸᑕ ᐅᖃᕈᒪᔪᓕᒫᑦ ᒪᓕᒐᓕᐅᖅᑏᑦ 
ᓂᓪᓕᕐᕕᖃᕈᒪᔪᑦ. ᐊᓯᖏᑦ ᒪᓕᒐᓕᐅᖅᑏᑦ ᐅᖃᕇᖅᓯᒪᔪᑦ ᐱᕕᖃᖅᑎᓐᓂᐊᖅᑕᒃᑲ ᓂᓪᓕᑲᓐᓂᕐᓂᕐᒥᒃ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᐅᓯᕆᑦᓴᐅᑎᒋᓂᐊᕋᒃᑯ ᐃᓱᒫᓘᑕᐅᓯᒪᔪᖅ ᑲᑎᒻᒪᐅᑎᑦᓴᓃᑦᑐᖅ ᐄᑉᐳᓘ 1-
ᒥᓂᑦ ᒫᓐᓇᒧᑦ ᐊᒻᒪᓗ ᑖᓐᓇ ᓯᐊᒻᒪᖅᑎᕆᓂᕐᒨᖓᔪᖅ. 
 
ᐊᕐᕌᒍᐃᑦ ᓯᑕᒪᑦ ᐊᓂᒍᖅᓯᒪᓕᖅᖅ, ᖃᐅᔨᒪᔪᖓ ᐃᓱᒪᖃᓚᐅᖅᓯᒪᒐ ᓯᐊᒻᒪᖅᑎᕆᓂᕐᒥᒃ ᐊᒻᒪᓗ ᐃᓱᒪᒋᓯᒪᔭᕋ ᓱᓕ 
ᐊᓯᔾᔨᖅᓯᒪᓐᖏᑦᑐᖅ. ᐊᓯᔾᔨᕐᓂᕆᓯᒪᔭᑐᐊᖓ ᐃᓱᒪᒋᓯᒪᔭᖓ ᐅᐱᒍᒍᒪᓪᓗᒋᑦ ᒥᓂᔅᑕᐅᕕᐅᔪᑦ ᐊᒻᒪᓗ ᒥᓂᔅᑕᖓᑦ 
ᑎᒍᒥᐊᖅᑐᖅ ᓯᐊᒻᒪᖅᑎᕆᓂᕐᒥᒃ ᐃᒻᒪᖃ ᓄᑦᑎᕆᓯᒪᓂᖓᓄᑦ ᐃᒻᒪᖃ ᐊᒥᓲᓂᖅᐹᓂᒃ ᐃᓄᓐᓂᒃ ᓄᓇᓕᓐᓄᑦ 
ᓱᓇᖃᓚᐅᓐᖏᑦᑐᓄᑦ ᐱᐅᓯᕆᓯᒪᔭᖓᓂ ᐆᒪ ᓄᓇᕗᑦ ᐅᕝᕙᓘᓐᓃᑦ ᓄᓇᑦᓯᐊᖑᓚᐅᖅᑑᑉ. 
 

 



ᕿᑎᖅᑰ, ᒫᔾᔨ 20, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

3009

ᐅᐱᒍᒋᒪᔭᕋ ᒥᓂᔅᑕ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐊᑕᖏᕐᓗᒋᑦ, ᑐᖏᓕᖓᓂᒃ ᑕᐅᓄᖓ, ᐱᒋᐊᓐᖓᕐᓂᖓᓂᒃ. 
ᖃᐅᔨᒪᔪᖓ ᐊᒥᓱᓂᒃ ᖁᕕᐊᒋᔭᐅᓐᖏᑦᑐᖃᕐᓯᒪᔪᖅ ᓯᐊᒻᒪᖅᑎᕆᓂᐅᑉ ᒥᑦᓵᑦᓄ ᐊᒻᒪᓗ ᓈᒻᒪᓴᓐᖏᓐᓂᐅᔪᑦ 
ᐃᒻᒪᖃ ᐱᓗᐊᓐᖑᐊᓚᐅᖅᑐᑦ ᒐᕙᒪᓕᕆᔨᓃᓐᖔᕐᓂᖅᓴᐅᑦᓱᑎᒃ ᐃᓄᖏᓐᓂᐅᖏᑦᑐᖅ ᓄᓇᕗᑦ ᐊᒻᒪᓗ 
ᒥᓂᔅᑕᐅᕕᑦᓴᓯᓐᓂᒃ. ᖁᕕᐊᓱᒻᒪᕆᑉᐳᖓ ᒥᓂᔅᑕᐅᕕᓯ ᑕᑯᑦᓴᐅᑎᑦᓯᓚᐅᕆᐊᖏᑦ ᓴᓐᖏᔪᖓᓗᒻᒥᒃ 
ᓴᓐᖏᔪᒻᒪᕆᐊᓗᒻᒥᒃ ᓯᕗᓕᕐᓂᕐᒥᒃ ᓯᐊᒻᒪᖅᑎᕆᓂᕐᒧᑦ ᐊᒻᒪᓗ ᐅᓪᓗᒥ ᓯᕗᓕᖅᐸᐅᓂᐊᖅᑐᖓ 
ᐱᓕᕆᑦᓯᐊᓚᐅᕐᓂᖓᓂ ᖃᐅᓯᖃᕐᓗᖓ ᐅᕙᓐᓄᑦ ᐱᔭᕆᐊᑐᒐᓗᐊᖅᑎᓪᓗᒍ ᖃᐅᔨᒪᒐᕕᑦ ᖃᓄᖅ 
ᐃᓱᒪᖃᖃᑦᑕᕐᓯᒪᒻᒪᖔᕐᒪ ᐃᓛᓐᓂᒃᑯᑦ. 
 
ᑭᓯᐊᓂ ᐱᓕᕆᑦᓯᐊᕐᓯᒪᔪᐊᓘᔪᓯ ᐅᐱᒋᒃᑲᓐᓂᕈᒪᓪᓗᓯᓗ. ᖃᐅᔨᒪᔪᖓ, ᐃᓱᒪᓚᐅᖅᓯᒪᔪᖓ 
ᑲᔪᓯᒍᓐᓇᕋᔭ.ᓐᖏᒋᐊᖓ ᑭᓯᐊᓂ ᐱᓱᒃᑯᒪ ᒐᕙᒪᒃᑯᑦ ᐊᓪᓚᕝᕕᖏᑎᒍᑦ ᖃᒪᓂᑦᑐᐊᕐᒥ ᐅᓪᓗᒥ, ᑕᑯᖃᑦᑕᖅᑐᖓ 
ᐃᓄᓐᓂᒃ ᐃᖅᑲᓇᐃᔭᖅᑐᓂᒃ ᐊᒻᒪᓗ ᑐᓂᓯᒪᓂᕆᓯᒪᔭᖓᑦ ᒐᕙᒪᒃᑯᑦ ᑖᒃᑯᓄᖓ ᐃᓕᓐᓂᐊᖅᑎᑦᓱᒋᓪᓗ 
ᑲᔪᓯᓂᐅᓪᓚᕆᑦᓯᒪᒻᒪᑦ ᐃᓱᒪᒋᓯᒪᔭᖏᓐᓂᒃ ᓄᓇᓕᒻᒥᓂ ᐊᖏᕐᕋᒥᓂ ᐃᖅᑲᓇᐃᔭᕈᒪᓂᖏᓐᓂᒃ ᐊᒻᒪᓗ 
ᐊᐅᓪᓚᕆᐊᑐᒐᑎᒃ ᐃᖅᑲᓇᐃᔮᖅᑖᕈᒪᒍᑎᒃ. 
 
ᓱᓕ ᐊᒥᓱᐊᓘᒻᒪᑕ ᓄᓇᓕᖁᑎᖏᓐᓂᒃ ᐊᐅᓪᓛᖃᑦᑕᖅᑐᑦ ᑲᖏᖅᖠᓂᕐᒧᑦ ᐃᖃᓗᓐᓄᓘᓐᓃᑦ ᐋᑐᕚᒧᓪᓘᓐᓃᑦ, 
ᐅᐃᓂᐲᒧᑦ ᐃᖅᑲᓇᐃᔭᕆᐊᖅᓱᑎᒃ ᑕᐃᒫᑦᓴᑑᒻᒪᑦ. ᑕᐃᒪᐃᒻᒪᑦ ᑲᓇᑕᓕᒫᒥ ᐃᖅᑲᓇᐃᔮᑦᓴᖅᓯᐅᕐᓂᖅ 
ᑕᐃᒪᐃᓕᖅᑐᖅ ᓄᓇᕗᒻᒥ. 
 
ᐅᐸᓪᓗᑎᒃ ᐃᖅᑲᓇᐃᔮᖅᑕᓕᓐᓄᑦ ᐊᒻᒪᓗ ᑕᒪᓐᓇ ᐊᑑᑎᓯᒪᔪᖅ ᐊᒻᒪᓗᑦᑕᐅᖅ ᐃᒻᒪᖃ 40 ᐅᕝᕙᓗᑭᐊᖅ 50 
ᐃᓄᐃᑦ ᐃᖅᑲᓇᐃᔮᖅᑖᕈᓐᓴᖅᓯᒪᔪᑦ ᓄᓇᓕᒻᒥᓂ ᑕᒪᓐᓇᓗ ᖁᕕᐊᒋᓂᖅᓴᕆᑦᓱᓂᔾᔪᒃ. 
 
ᖃᐅᔨᒪᔪᐃᓐᓇᐅᔪᒍᑦ ᐃᓄᐃᑦ ᖃᓄᐃᑦᑐᒃᑰᖃᑦᑕᕆᐊᖏᑦ ᓄᓇᓕᒻᒥᓂᒃ ᐊᐅᓪᓛᕋᐃᒐᒥᒃ ᓄᓇᓖᑦ ᐊᓯᐊᓐᓄᑦ, 
ᐊᑦᓱᕈᕐᓇᖅᑑᖃᑦᑕᕐᒪᑦ ᐊᖓᔪᖅᑳᖏᓐᓄᑦ ᐊᓈᓇᑦᓯᐊᑯᖏᓐᓄᓪᓗ. 
 
ᑕᐃᒪᐃᒻᒪᑦ, ᑕᒪᓐᓇ ᐅᖃᐅᓯᑦᓴᕋ ᓯᐊᒻᒪᖅᑎᕆᓂᕐᒧᑦ ᐊᒻᒪᓗ ᐸᑦᑕᖅᑐᕆᐊᒃᑲᓐᓂᕈᒪᔪᖓ ᐅᖃᖅᑐᖃᔪᒻᒪᑦ ᐅᕙᓐᓄᑦ 
ᐄᑉᐳᓘ 1999-ᖑᑎᓪᓗᒍ, ᖃᐅᔨᒪᔭᓯ ᐊᐱᖅᑯᑕᐅᔪᔪᖅ, ᐊᑭᒋᔭᖓ ᓯᐊᒻᒪᖅᑎᕆᓂᐅᑉ.  
 
ᖃᓄᕐᓕ ᐊᑭᖓ ᓯᐊᒻᒪᖅᑎᕆᓂᐅᑉ. ᐅᐃᑦ ᕗᕋᐃᓲᕙᓪᓚᐃᓚᐅᖅᓯᒪᔪᖅ, ᑕᒫᓂ ᐱᕙᓪᓕᐊᔪᓕᕆᓚᐅᖅᓯᒪᒻᒪᑦ 
ᓯᕗᓪᓕᖅᐹᒥ ᑲᑎᒪᐅᓂᔪᒥᒃ. ᐅᕙᓐᓄᑦ ᐅᖃᓚᐅᖅᓯᒪᔪᖅ, ᐃᕝᕕᑦ ᒋᓕᐊᓐ, ᐊᐱᕆᓚᐅᖅᓯᒪᔪᖅ ᐃᓄᐃᑦ 
ᐊᐱᖅᑯᑎᖃᓐᖏᒋᐊᖏᑦ ᐊᑭᖓᓂᒃ ᓯᐊᒻᒪᖅᑎᕆᓂᐅᑉ. 
 
ᓄᖅᑎᕐᓂᖏᒃᑯᑦᑎᒍ ᐃᖅᑲᓇᐃᔮᑦ ᓄᓇᓕᖏᓐᓄᑦ ᒥᑦᑎᒪᑕᓕᒃ, ᖁᕐᓗᑦᑐᖅ, ᐃᒡᓗᓕᒃ, ᖃᒪᓂᑦᑐᐊᖅ, ᐊᕐᕕᐊᑦ, 
ᐅᖃᐅᓯᖃᖅᑐᒍᑦ ᓈᓴᖅᑕᐅᓯᒪᔪᓂᒃ ᖃᓄᐃᑉᐸᓪᓕᐊᓂᖏᓐᓂᒃ ᓄᓇᓕᑦᑎᓐᓂ ᐃᒻᒥᓃᖃᑦᑕᕐᓂᕐᒧᑦ ᐊᒻᒪᓗ 
ᓱᐴᖅᑐᖓᕐᓗᖃᑦᑕᕐᓂᕐᒧᑦ ᐊᒻᒪᓗ ᐃᒥᐊᓗᒻᒥᒃ ᐊᑐᓂᕐᓗᖃᑦᑕᕐᓂᕐᒧᑦ ᐊᒻᒪᓗ ᐊᓯᖏᓕᒫᑦᓯᐊᖏᓐᓄᑦ 
ᐊᑐᓂᕐᓗᑦᑕᐅᒍᓐᓴᖅᑐᓄᑦ. ᓄᑦᑎᕐᓂᖏᒃᑯᑎᒍ ᐃᖅᑲᓇᐃᔮᑦ, ᐱᓂᖅᓴᐅᒐᔭᕐᓂᖅᑲᑲᐃ 
ᐊᑲᐅᓂᖏᑦᑐᒦᓐᓂᖅᓴᐅᓗᑎᓪᓘᓐᓃᑦ. 
 
ᑕᑯᓐᓇᕈᕕᒋᑦ ᐅᓪᓗᒥ ᓈᓴᖅᓯᒪᔪᑦ, ᒥᓂᔅᑕᐅᕕᓐᓅᕕᑦ, ᐊᒻᒪᓗ ᐊᓚᒡᒐᐃᒋᓪᓚᕆᔪᒐᒃᑯ ᑭᖑᓪᓕᖅᐹᒥ ᓈᓴᐅᖅᓯᒪᔪᑦ 
ᑕᑯᒐᒃᑭᑦ ᑲᑎᒪᔨᕋᓛᑦ ᑐᓴᕋᑦᓴᖏᓐᓂ, ᓱᓕ ᐱᓯᒪᔪᒍᑦ ᖁᓕᓂ ᓯᐊᒻᒪᖅᑎᕆᕕᐅᓯᒪᔪᓂ ᓄᓇᓕᓐᓂ, ᓱᓕ ᐱᓯᒪᔪᒍᑦ, 
ᐊᒻᒪᓗ ᐅᖃᐅᓯᕆᔭᒃᑲ ᓄᓇᓖᑦ ᐊᑕᖏᖅᓱᒋᑦ ᖁᓕᑦ, ᐊᒥᓲᓂᖅᐹᓂᒃ ᐃᖅᑲᓇᐃᔭᓐᖏᑐᕐᑕᓖᑦ. 
 
ᐃᓕᓐᓂᐊᖅᑏᑦ 600 ᐃᓕᓐᓂᐊᕆᐊᖃᑦᑐᖅᑐᑦ ᖃᒪᓂᖅᑐᐊᒥ. ᓯᐊᒻᒪᖅᑎᕆᓂᖅ ᐱᔭᕆᖅᓯᒪᓕᖅᑐᖅ 80%-ᖓ 
ᐊᒻᒪᓗ ᐅᓇ ᐅᖃᖃᑦᑕᖅᓯᒪᓕᖅᑕᕋ ᐊᕐᕌᒍᓂ ᓯᑕᒪᓂᒃ, ᐱᔭᕇᖅᑐᖅ. ᓯᐊᒻᒪᖅᑎᕆᓂᖅ ᐱᔭᕇᖅᑐᖅ. ᓇᑭᓪᓕ 
ᐃᖅᑲᓇᐃᔮᑦᓴᓂᒃ ᓇᐃᐱᑦᓯᓂᐊᖅᑭᑕ 600-ᓄᑦ ᐃᓄᓐᓄᑦ ᓄᓇᓕᖁᑎᖏᓐᓂ ᐊᕐᕌᒍᐃᑦ ᖁᓕᑦ ᐃᓗᐊᓂ, 700 
ᐃᖅᑲᓇᐃᔮᑦ ᐊᕐᕕᐊᓂ. 800 ᐃᖅᑲᓇᐃᔮᑦ ᑲᖏᖅᖠᓂᕐᒥ. 

ᓯᐊᒻᒪᖅᑎᕆᓂᖅ ᐱᔭᕇᖅᑐᖅ. ᑕᐃᒪ ᒫᓐᓇ ᐱᓕᕆᓪᓚᕆᒋᐊᖃᓕᖅᑯᒍᑦ ᐃᖅᑲᓇᐃᔮᑦᓴᖅᓯᐅᕈᑎᓗᒋᑦ ᓄᓇᓕᓐᓂ 
ᓯᐊᒻᒪᖅᑎᖅᓯᒪᔪᑐᐃᓐᓇᐅᖏᑦᑐᓂ ᑭᓯᐊᓂᑦᑕᐅᖅ ᓯᐊᒻᒪᖅᑎᕆᕕᐅᓯᒪᓐᖏᑦᑐᑦ ᓄᓇᓖᑦ, ᒪᑯᐊ ᓴᓂᕋᔭᒃ, 
ᑲᖏᖅᑐᒑᐱᒃ, ᐃᒡᓗᓕᒑᕐᔪᒃ, ᑎᑭᕋᕐᔪᐊᖅ, ᐃᒃᐱᐊᕐᔪᒃ, ᐊᒻᒪᓗ ᖃᐅᓱᐃᑦᑐᖅ. ᐅᕗᓐᖓᕈᓐᓇᕈᓗᐊᖅᑐᖓ ᐊᐃᓗᒋᑦ 
ᐃᓘᓐᓇᑎᒃ, ᑭᓯᐊᓂ ᒪᒥᐊᓇᖅ, ᖃᐅᔨᒪᔭᐃᓐᓇᕆᓐᖏᓇᒃᑭᑦ. 
 
ᑭᓯᐊᓂ ᐅᖃᕈᒪᑐᐃᓐᓇᖅᑐᖓ ᐊᓱᐊᐱᒃ, ᐱᔭᕇᖅᑐᖅ, ᐊᓂᒍᖅᑐᖅ ᐊᒻᒪᓗ ᓇᓚᐅᑦᓵᕈᒪᓐᖏᑦᑐᖓ ᓱᓇᑐᐃᓐᓇᕐᒥᒃ 
ᑭᓯᐊᓂ ᑭᖑᒧᑦ ᑕᑯᓪᓗᒍ, ᐃᓱᒪᑐᐃᓐᓇᖅᑐᖓ ᑕᐸᐃᕋᒪ ᐊᑑᑎᓯᒪᔪᐊᓗᓐᓂᒃ ᐊᕐᕌᒍᐃᑦ ᓯᑕᒪᑦ ᐃᓗᐊᓂ, 
ᓯᐊᒻᒪᖅᑎᕆᓂᐅᑉ ᒥᑦᓵᓄᑦ ᐊᒻᒪᓗ ᐃᓕᓐᓂᐊᕐᓂᐅᓯᒪᔪᑦ ᓯᐊᒻᒪᖅᑎᕆᓂᖅ ᐱᔾᔪᑎᒋᓪᓗᒍ. 
 
ᓱᓕ ᐱᒋᐊᒃᑲᓐᓂᕐᕕᖃᕐᑐᒍᑦ ᑭᓯᐊᓂ ᒫᓐᓇᐅᔪᖅ, ᑭᐊᑐᐃᓐᓇᐅᑉ ᑲᑎᒪᔨᐅᓂᖓᓂ, ᐅᖃᐅᓯᕆᓪᓗᒍ ᓇᒻᒥᓂᖅ 
ᓄᓇᓕᖁᑎᒐ, ᒐᕙᒪᒃᑯᑦ ᐱᓕᕆᑦᓯᐊᖅᑐᐊᓘᓯᒪᔪᕆᔭᒃᑲ ᐃᑲᔪᖅᓯᒍᓐᓇᖅᑐᓂᒃ ᓄᓇᓕᖁᑎᓐᓅᕙᖔᖅᓯᒐᓱᐊᕐᓱᑎᒃ.  
 
ᓯᕗᓂᑦᑎᓐᓂ ᒥᓂᑐᔫᖁᓐᖏᓚᑦᓯ ᕿᓂᓕᕈᑦᓯ ᐱᕕᑦᓴᐅᔪᓂᒃ ᐊᑐᓂᑦ ᓄᓇᓕᓐᓄᑦ ᓄᓇᕗᒻᒥ ᐊᒻᒪᓗ ᓴᖅᑮᒐᓱᕐᓂᖅ 
ᓯᕗᓂᑦᓴᒥᒃ ᕿᑐᕐᖓᑎᓄᑦ ᐅᖃᖃᑦᑕᐃᓐᓇᓲᖑᒐᑦᑕ ᕿᑐᕐᖓᕗᑦ ᓯᕗᓂᑦᓴᕆᒋᐊᑦᑎᒍ.  
 
ᑖᒃᑯᐊ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᒃᑲ ᐊᒻᒪᓗ ᖁᔭᓐᓇᒦᒃᑲᓐᓂᕈᒪᓪᓗᒍ ᒥᓂᔅᑕ ᓯᐊᒻᒪᖅᑎᕆᓂᕐᒧᑦ 
ᐸᕐᓇᐅᑎᖏᓐᓄᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᐅᐃᓕᐊᒻᔅ ᑭᖑᓕᕆᔭᐅᔪᖅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᖃᐅᓯᖃᕈᒪᒻᒥᔪᖓ ᓇᐃᑦᑐᒥᒃ ᒥᓂᔅᑕᐅᑉ ᒪᑐᐃᖅᐸᓪᓕᐊᓂᕐᒧᑦ 
ᐅᖃᐅᓯᕆᓚᐅᖅᑕᖏᓐᓄᑦ ᐃᑉᐸᒃᓴᖅ. ᐅᖃᐅᓯᕆᓚᐅᖅᑕᖓ ᐱᔾᔪᑎᖃᕐᓱᓂ ᐱᕙᓪᓕᐊᔪᓕᕆᓂᕐᒧᑦ ᐸᕐᓇᓂᕐᒧᑦ 
ᑲᑎᒪᓂᖅ ᑲᖏᖅᖠᓂᕐᒥ. 
 
ᐳᐃᒍᖅᑕᒃᑲ ᐃᓚᖏᑦ ᐅᖃᐅᓯᕆᓚᖅᑕᖏᑦ ᐃᑉᐸᑦᓴᖅ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᒥᓂ. ᐃᑦᓯᕙᐅᑖᖅ, ᑭᓯᐊᓂ 
ᐃᓚᖓᑦ ᐊᓚᒡᒐᐃᒻᒪᑦ ᒥᓂᔅᑕᐅᕕᖓᑦ ᓯᕗᓕᖅᑏᑦ ᒐᕙᒪᓕᕆᔩᓪᓗ ᒥᑭᓪᓕᒋᐊᕆᓯᒪᒻᒪᑕ ᑮᓇᐅᔭᕐᒥᓂᒃ ᑕᒫᓂ 
$595-ᑕᐅᓴᓐ ᒥᑦᓵᓂ. 
 
ᑕᐃᒪᐃᓕᖓᒐᓗᐊᖅᑎᓪᓗᒍ, ᐊᖏᓂᖅᓴᓪᓚᕆᒃ; ᐊᐅᓚᔾᔪᑎᓄᑦ ᑮᓇᐅᔭᖏᑦ ᐊᖏᓂᖅᓴᓪᓚᕇᑦ ᐃᓚᖏᓐᓂᒃ 
ᒥᓂᔅᑕᐅᕕᐅᔪᓂᒃ ᒪᑯᓇᓐᖓᑦ ᐱᖅᑯᓯᓕᕆᔩᑦ, ᐅᖃᐅᓯᓕᕆᔩᑦ, ᐃᓄᑐᖃᓕᕆᔩᑦ ᐊᒻᒪᓗ ᒪᒃᑯᑦᑐᓕᕆᔩᑦ. 
ᐃᓱᒪᒋᒐᒃᑭᑦ ᑮᓇᐅᔭᐃᑦ ᐊᑐᕐᓂᐊᖅᑕᖏᑦ ᑕᑯᓐᓇᖅᓱᒋᑦ ᒥᓂᔅᑕᐅᕕᖓᑦ ᓯᕗᓕᖅᑏᑦ ᐊᒻᒪᓗ ᒐᕙᓚᓕᕆᔨᒃᑯᑦ 
ᐊᖏᓂᖅᓴᓪᓚᕆᒃ ᐱᖅᑯᓯᓕᕆᔩᑦ, ᐅᖃᐅᓯᓕᕆᔩᑦ, ᐃᓄᑐᖃᓕᕆᔩᑦ ᐊᒻᒪᓗ ᒪᒃᑯᑦᑐᓕᕆᔩᑦ ᑮᓇᐅᔭᓂᖏᓐᓂᒃ 
ᐊᑐᖅᑐᑦᓴᐅᔪᓂᒃ. 
 
ᓯᕗᓕᖅᑎ ᐅᖃᔪᒻᒪᑦ ᐅᕙᑦᑎᓄᑦ ᐱᖅᑯᓯᓕᕆᔩᑦ, ᐅᖃᐅᓯᓕᕆᔩᑦ, ᐃᓄᑐᖃᓕᕆᔩᑦ ᐊᒻᒪᓗ ᒪᒃᑯᑦᑐᓕᕆᔩᑦ 
ᑮᓇᐅᔭᐃᑦ ᐊᑐᕋᑦᓴᖏᑦ ᐊᖏᓪᓕᒋᐊᕋᔭᕆᐊᖏᑦ ᓯᕗᓂᑦᑎᓐᓂ. ᑕᐃᒪᐃᒻᒪᑦ ᐊᐱᖅᓱᕐᓇᐅᓕᖅᐸᑦ, ᐊᐱᕆᓛᖅᑐᖓ 
ᓯᕗᓕᖅᒥᒃ ᖃᓄᐃᑉᐸᓪᓕᐊᓯᒪᓕᕐᒪᖔᑕ ᒐᕙᒪᒃᑯᑦ ᐊᑭᑦᑐᕆᐊᕆᓗᑎᒃ ᑮᓇᐅᔭᓂᒃ ᐊᑐᖅᑐᑦᓴᐅᔪᓂᒃ ᐱᖅᑯᓯᓕᕆᔩᑦ, 
ᐅᖃᐅᓯᓕᕆᔩᑦ, ᐃᓄᑐᖃᓕᕆᔩᑦ ᐊᒻᒪᓗ ᒪᒃᑯᑦᑐᓕᕆᔨᓄᑦ. ᐃᒪᐃᑦᑑᔮᖅᑯᓕ ᐱᓕᕆᕕᖃᕐᑐᑦ ᐊᐅᓚᑎᔨᒃᑯᑦ ᐊᒻᒪᓗ  

ᒐᕙᒪᐅᖃᑎᒌᑦᑐᓕᕆᔨᓪᓗ ᐱᓕᕆᕕᖓ ᐊᒥᓲᓂᖅᓴᓂᑦ ᑮᓇᐅᔭᓂᑦ ᐊᑐᖅᑕᐅᔪᔅᓴᓂᑦ ᑕᕝᕙᓐᖓᑦ 
ᐃᓕᖁᓯᓕᕆᔨᒃᑯᓐᓂ. ᐊᐱᖅᓱᕐᓇᐅᓕᖅᑲᑦ , ᐊᐱᕆᓂᐊᖅᑲᕋ ᒥᓂᔅᑕᐅᔪᖅ ᑕᒪᒃᑯᓇᓐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᑉᐳᖓ ᑕᑯᒋᐊᔅᓴᖅ ᐱᓕᕆᕕᖃᕐᑐᑦ ᐊᐅᓚᑎᔨᒃᑯᑦ 
ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑕᕝᕙᓂ ᐊᐱᖅᓱᖅᑕᐅᕕᒻᒦᑎᓪᓗᒋᑦ ᐅᓪᓗᒥ. 
 
ᑕᐃᒫᑎᑐᑦ ᑲᑎᒪᔨᐅᖃᑎᓐᓂ ᖃᒪᓂᑦᑐᐊᕐᒥ, ᖁᔭᓕᔾᔪᑎᔅᓴᖃᕐᑑᔮᓐᖏᓚᖓ. ᓄᓐᖓᐊᓂ ᓅᑦᑎᕆᓂᒥᑦ 
ᐊᓪᓚᕝᕕᐅᔪᓂᑦ, ᐊᒻᒪᓗ ᐱᔾᔪᑎᖃᕐᑐᑦ ᐸᕐᓇᑕᐅᓂᖓ ᓅᑦᑎᕆᓂᐅᔪᑦ ᐱᓕᕆᕕᐅᔪᓄᑦ, ᐅᖃᖅᓯᒪᕗᑦ 
ᑭᖑᓪᓕᖅᐹᖓᓃᓕᕐᓂᕋᖅᑐᑎᑦ ᓅᑦᑎᖅᑕᐅᓂᐅᔪᑦ, ᐊᒻᒪᓗ ᐊᐱᖅᑯᓯᕆᔭᕋ ᐊᐱᖅᑯᓯᕇᔾᔮᔭᕋ ᓄᓇᓕᓐᓂ 
ᓅᕝᕕᐅᓯᒪᓐᖏᑦᑐᓂᑦ ᐊᒻᒪᓗ ᖃᓄᐃᑦᑑᓂᖏᑦ ᐃᖅᑲᓇᐃᔮᔅᓴᐃᑦ ᐱᑎᑕᐅᓂᐊᕐᒪᖔᑕ ᒐᕙᒪᒃᑯᓐᓂ ᓄᓇᕗᒻᒥ. 
 
ᐆᑦᑑᑎᒋᖢᒍ, ᓴᓂᕋᔭᒻᒥ, ᐱᓇᓱᐊᕆᐊᖃᖅᑯᒍᑦ ᓇᓂᓯᒐᓱᓪᓗᑕ ᐅᕝᕙᓘᓐᓃᑦ ᐱᕙᓪᓕᐊᑎᑦᑎᓂᕐᒥᑦ ᑕᒪᒃᑯᓄᖓ 
ᓅᕝᕕᐅᓯᒪᓐᖏᑦᑐᓂᑦ ᓄᓇᓕᐅᔪᑦ, ᓴᓂᕋᔭᒧᑑᓐᖏᑦᑐᖅ, ᑭᓯᐊᓂᓕ ᐊᓯᖏᓐᓄᑦ ᓄᓇᓕᓐᓄᑦ, ᐊᒻᒪᑦᑕᐅ, ᓄᓇᕗᒻᒥ. 
 
ᑭᓇᑐᐃᓐᓇᖅ ᐅᖃᐅᓯᖃᓕᕋᐃᒻᒪᑦ ᓅᕝᕕᐅᓂᑰᓐᖏᑦᑐᓂᑦ ᐃᖅᑲᓇᐃᔮᔅᓴᓂᑦ ᓄᓇᓕᓐᓄᑦ, ᐃᓱᒪᕙᑉᐳᖓ 
ᖃᓄᐃᓕᐅᕈᑕᐅᔪᓐᓇᕐᓂᖏᓐᓂ ᒐᕙᒪᒃᑯᓐᓂ ᐱᖃᕐᑎᑦᑎᓇᓱᑦᑎᓪᓗᒋᑦ ᐃᖅᑲᓇᐃᔮᔅᓴᓂᑦ ᓄᓇᓕᓐᓄᑦ 
ᓅᕝᕕᐅᓯᒪᓐᖏᑦᑐᓄᑦ. 
 
ᖃᖓᑐᐃᓐᓇᒃᑯᑦ ᓂᕈᐊᕐᓂᐅᓕᕋᐃᒻᒪᑦ ᐃᓚᖏᑦ ᐃᓄᐃᑦ ᓂᕈᐊᕋᔅᓴᐅᔾᔪᑎᖃᕋᓱᑉᐸᑉᐳᑦ ᐅᖃᖅᑐᑎᑦ 
ᐊᓯᔾᔩᓂᐊᕐᓂᕋᑐᑎᑦ ᒐᕙᒪᒃᑯᑦ ᒪᓕᑕᐅᒐᔅᓴᐅᔪᓂᑦ ᐊᒻᒪᓗ ᐱᓕᕆᐊᕆᔭᖏᓐᓂ, ᑭᓯᐊᓂᓕ ᓂᕈᐊᖅᑕᐅᒐᐃᒻᒪᑕ, 
ᑕᒪᓐᓇ ᑲᔪᓯᓂᖃᕐᐸᓐᖏᓚᖅ. 
 
ᐅᖃᐅᑎᒍᓐᓇᕆᐊᖃᖅᑲᕗᑦ ᑭᒡᒐᑐᖅᑕᕗᑦ ᑭᓲᒻᒪᖔᖅ ᓯᕗᓕᐅᑎᓂᐊᖅᑕᕗᑦ ᐊᒻᒪᓗ ᒪᓕᑉᐸᓪᓕᐊᒐᓱᓪᓗᒋ 
ᓂᕈᐊᖅᑕᐅᓚᐅᖅᑎᓪᓗᑕ. ᐱᔾᔪᑎᒋᓪᓗᒍ ᐱᓗᐊᖅᑐᒥ ᐃᓪᓗᓕᒻᒥ, ᓅᕝᕕᐅᕙᓪᓕᐊᓂᖓ ᑲᔪᓯᓂᐊᖅᑲᑦ, ᑕᒪᓐᓇ 
ᐊᑲᐅᒻᒪᕆᓐᓂᐊᖅᑯ ᓄᓇᓕᐅᔪᒧᑦ. 
 
ᓄᓇᓕᓕᒫᐸᓗᐃᑦ, ᐅᕝᕙᓘᓐᓃᑦ ᓄᓇᓕᓕᒫᑦ ᐃᑲᔫᑎᖃᕆᐊᖃᖅᑯᑦ ᓄᓇᓕᐅᔪᓂᑦ ᓱᕐᓗ ᐅᔭᕋᓐᓂᐊᕐᓂᖅ, ᐊᒻᒪᓗ 
ᐃᓚᖏ ᐱᕙᓪᓕᐊᔪᓂᑦ ᓴᓇᔭᐅᕙᓪᓕᐊᔪᓂᑦ. ᓄᓇᖁᑎᓐᓂ ᓴᓂᕋᔭᒻᒥ ᐊᒻᒪᓗ ᐃᓪᓗᓕᒻᒥ, ᐃᓱᒪᕗᖓ ᒐᕙᒪᒃᑯᑦ 
ᖃᐅᔨᒪᒌᖅᑐᒋᓪᓗᒋᑦ ᓇᓂᓯᕕᐅᓚᐅᕐᓂᖓᓂᑦ ᓴᓂᐊᓂ ᐅᔭᕋᓐᓂ ᐃᒐᓚᐅᔭᕐᓂᑦ, ᐊᒻᒪᓗ ᑲᔪᓯᓂᖃᕆᐊᖃᖅᑯ 
ᐸᕐᓇᐅᑎᐅᔪᒥᑦ ᑕᒪᒃᑯᐊ ᓄᓇᓕᐅᔪᑦ ᓈᒻᒪᑦᑐᓂᑦ ᒥᕝᕕᖃᑦᑎᐊᓂᕐᒥᑦ ᑕᒪᒃᑯᐊ ᐅᔭᕋᓐᓂᐊᖅᑎᐅᔪᑦ 
ᐊᐅᓚᕈᓐᓇᑦᑎᐊᖁᓪᓗᒋᑦ ᑕᒪᒃᑯᓇᓐᖓᑦ ᓄᓇᓕᐅᔪᓂᑦ. 
 
ᐃᒃᓯᕙᐅᑕᖅ, ᖁᔭᓐᓇᒦᒃ ᓂᕐᓕᖅᕕᖃᑦᑎᒃᑲᕕᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑦᔨᒌᖏᒻᒪᑕ ᖁᔭᓐᓇᒦᕈᓯᐅᔪᑦ ᒪᑯᐊᑎᒍᑦ ᓂᕿᓂᒃ 
ᐱᑎᑕᐅᒍᕕᑦ ᐅᕝᕙᓘᓐᓃᑦ ᖁᔭᓕᔫᒥᒍᕕᑦ ᖁᕕᐊᓱᓪᓗᑎᑦ ᖁᔭᓐᓇᒦᕈᒪᕙᒋᑦ ᐃᒃᓯᕙᐅᑕᖅ. 

ᓇᐃᑦᑐᑯᓗᒃ ᐅᖃᐅᓯᑐᐃᓐᓇᖅ ᐃᒃᓯᕙᐅᑕᖅ ᑕᒪᑐᒧᖓ ᐊᐅᓛᖅᑎᕆᓂᐅᔪᒧᑦ ᐊᒻᒪᓗ ᐃᓱᒪᒋᒐᒃᑯ ᑲᔪᓯᒋᐊᖃᒻᒪᑦ 
ᑭᓯᐊᓂ ᐃᓚᖏᓐᓄᑦ ᓄᓇᓕᐅᔪᓄᑦ ᒥᑭᓂᖅᓴᐅᔪᑦ ᓄᓇᕗᒻᒥ, ᑎᒍᓯᕙᓪᓕᐊᖏᒻᒪᑕ ᓈᒻᒪᑦᑐᒥᒃ ᐃᖅᑲᓇᐃᔮᓂᑦ 
ᐃᑲᔪᖅᑕᐅᓪᓗᑎᒃ ᐱᓕᕆᕕᐅᔪᓄᑦ ᐅᑯᐊᑎᒍᑦ ᑰᒑᕈᒻᒥᐅᑦ ᐊᒻᒪᓗ ᓇᐅᔮᒥᐅᑦ. 
 
ᓇᐅᔮᑦ ᐃᓗᐊᓃᒻᒪᑦ ᑭᕙᓪᓕᐅᑉ ᐊᒻᒪᓗ ᐃᓱᒪᓇᖃᑦᑕᕐᒪᑦ ᒐᕙᒪᒃᑯᑦ ᐃᓱᒪᒋᔭᖃᖏᓗᐊᕆᐊᖏᓐᓂᑦ ᑕᒪᒃᑯᓂᖓ 
ᒥᑭᔫᑎᓂᒃ ᓄᓇᓕᐅᔪᓂᑦ. 
 
ᐊᒃᓱᕈᑉᐸᒃᑲᒪ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᐱᕙᓪᓕᐊᑎᑦᑎᓇᓱᐊᖅᑐᖓ ᑕᐃᒃᓱᒧᖓ ᓄᓇᓕᐅᔪᒧᑦ ᐊᒻᒪᓗ 
ᓄᓇᓕᒋᔭᕋ ᑰᕌᕈᒃ ᑭᓯᐊᓂ ᐃᓱᒪᓇᖃᑦᑕᕐᒪᑦ ᒐᕙᒪᒃᑯᑦ ᕿᒪᐃᓯᒪᔫᔮᑐᐃᓐᓇᕆᐊᖏᓐᓂᒃ ᑐᓂᔭᐅᖏᑎᐊᖅᑐᑎᒃ. 
ᖃᐅᔨᒪᔪᖓ ᒐᕙᒪᒃᑯᑦ ᖃᓄᐃᓕᐅᕆᕙᓪᓕᐊᔪᑦ ᑕᒪᑐᒥᖓ ᑭᓯᐊᓂᓕ ᓱᒃᑲᐃᑦᑐᒻᒪᕆᐅᒻᒪᑦ ᐊᒻᒪᓗ ᐃᓱᒪᓇᖃᑦᑕᕐᒪᑦ 
ᐊᑕᐅᓯᕐᒥᒃ ᓄᓇᓕᐅᔪᒥᒃ ᐱᖃᖏᓂᖅᓴᐅᓗᓂ. 
 
ᐅᕙᓐᓄᑦ, ᐊᒃᓱᕈᓐᓇᕐᒪᕆᒻᒪᑦ ᑭᒡᒐᑦᑐᐃᒋᐊᒃᓴᖅ ᓄᓇᓕᐅᔪᓂᑦ ᐃᖅᑲᓇᐃᔭᖅᕕᖃᑦᑎᐊᖏᑦᑐᓄᑦ ᐊᒻᒪᓗᑕᐅᖅ 
ᑕᒪᑐᒧᖓ ᐅᒃᑯᓯᒃᓴᓕᒃ, ᐊᖏᕈᑎᑕᖃᓐᓂᐊᕐᒪᑦ ᒥᓐᖑᐃᓯᖅᕕᒃᓴᒧᑦ ᐅᒃᑯᓯᒃᓴᓕᒻᒥ ᐊᒻᒪᓗ ᑕᒪᓐᓇ ᑮᓇᐅᔭᒥᒃ 
ᓴᖅᑮᕚᓕᕐᓂᐊᖅᑑᒐᓗᐊᖅ ᓄᓇᓕᖓᓄᑦ ᓇᐅᔮᑦ. 
 
ᑕᒪᒃᑯᐊ ᑕᕝᕙ ᑕᑯᔪᒪᔭᕗᑦ ᓄᓇᓗᓐᓄᑦ ᐊᑐᖅᑕᐅᒍᓐᓇᖁᓪᓗᒋᑦ ᐊᑐᐃᓐᓇᐅᑎᑕᐅᔪᑦ ᐊᒻᒪᓗ ᑕᒪᒃᑯᓄᖓ 
ᓄᓇᓕᐅᔪᓄᑦ ᐊᐅᓛᖅᑕᐅᕕᐅᔮᖏᑦᑐᓄᑦ ᐃᖅᑲᓇᐃᔮᓂᑦ ᑎᒍᓯᔾᔮᖏᑦᑐᓄᑦ ᐅᖃᐅᓯᕆᖅᑲᐅᔭᒃᑲ ᐊᒥᓱᑦ ᐃᓄᐃᑦ 
ᓯᕗᓂᒃᓴᖃᑦᑎᐊᓂᖅᓴᐅᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. ᑭᖑᓪᓕᖅ ᑎᑎᕋᖅᓯᒪᔪᖁᑎᓐᓂ ᕼᐊᕕᐅᔭ. 
 
Hᐊᕕᐅᔭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᐃᑦᑐᒥᒃ ᐅᖃᐅᓯᒃᓴᖃᑦᑐᖓ. ᖁᕕᐊᑉᐳᖓ 
ᐊᐅᓛᖅᑎᕆᓂᖅᑕᖃᒻᒪᑦ ᐱᓕᕆᕕᐅᔪᑦ ᐱᓕᕆᐊᕆᔭᖓᓂᑦ ᐊᒥᓱᐃᑦ ᓄᓇᓖᑦ ᐱᑕᖃᒻᒪᑦ ᐊᐅᓛᖅᑕᐅᓯᒪᔪᓂᒃ 
ᐃᖅᑲᓇᐃᔮᓂᑦ ᖁᕕᐊᒋᕙᕋ ᑕᑯᒋᐊᖓᓂ ᑕᒪᓐᓇ. ᐃᓄᐃᑦ ᐃᖅᑲᓇᐃᔮᑦᑖᓐᓂᖅᓴᐅᒋᐊᖃᓕᖅᑯᑦ 
ᐊᐅᓛᖅᑎᕆᑎᓪᓗᒋᑦ. ᖁᕕᐊᒋᕙᕋ ᐱᓕᕆᕕᐅ ᑲᒪᒋᒻᒪᒍ ᑕᒪᓐᓇ. ᐅᕙᑦᑎᓐᓄᑦ, ᓱᒃᑲᐃᒃᑲᓗᐊᖅᑎᓪᓗᒍ ᐃᓚᖏᑦ 
ᓄᓇᓕᐅᔪᑦ ᐊᐅᓛᖅᑕᐅᓂᖃᕆᐊᖃᒻᒪᑕ. 
 
(ᑐᓵᔨᑎᒎᕈᓐᓃᖅᑐᖅ) ᐊᑕᐅᓯᕐᒥᒃ ᐅᖃᐅᓯᖃᕈᒪᔪᖓ ᐊᐅᓛᖅᑎᕆᓂᕐᒥᒃ ᐱᓕᕆᐊᖑᔭᕇᖅᑐᖅ ᐃᓕᒃᓯᓐᓂᑦ 
ᖃᑦᑎᑲᓪᓚᓐᓄᑦ ᐊᕐᕌᒍᓄᑦ ᐱᓕᕆᖃᑎᖃᓪᓗᑎ ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᐃᓕᓐᓂᐊᕐᓂᖃᑦᑎᑦᑎᖃᑦᑕᓪᓗᑎᒃ 
ᐊᐅᓛᖅᑕᐅᔪᓄᑦ ᓄᓇᓕᓐᓂ ᐃᖅᑲᓇᐃᔭᖅᑎᓂᒃ, ᐅᖃᕈᒪᑐᐃᓐᓇᖅᑕᕋ ᑖᓐᓇ, ᑕᐃᒪᐃᓕᐅᖁᓪᓗᒋᑦ 
ᐱᑕᖃᓐᓂᖅᓴᐅᓂᐊᕋᑦᑕ ᓄᓇᖃᖃᑕᐅᔪᓂᒃ ᐅᕝᕙᓘᓐᓃᑦ ᓂᕈᐊᖅᑕᐅᕕᒋᓯᒪᔭᖓᓂ ᓄᓇᖓᓂ, ᓄᓇᖃᑦᑐᐃᑦ 
ᐱᓕᕆᔪᓐᓇᖅᓯᓂᖏᑦ ᐃᖅᑲᓇᐃᔮᖃᓕᕐᓗᑎᒃ ᒐᕙᒪᒃᑯᓐᓄᑦ ᓄᓇᕗᒻᒥ. 
 
(ᑐᓵᔨᑎᒍᑦ) ᐊᒥᓱᑦ ᐃᓅᓱᒃᑐᐃᑦ ᓄᓇᓕᓐᓂ ᐊᒻᒪᓗ ᒥᓂᔅᑕᐅᕕᒋᔭᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᓯᐊᒻᒪᖅᑎᖅᑕᐅᔪᒻᒪᑦ ᖁᕐᓗᑦᑐᒧᑦ. ᐃᓚᖏᑦ ᐃᖅᑲᓇᐃᔭᖅᑏᑦ ᑕᐃᑲᓂ ᐃᖅᑲᓇᐃᔭᕆᐊᓖᑦ ᓯᐊᒻᒪᖅᑎᖅᑕᐅᔪᔪᑦ. 
ᐊᒥᓱᑦ ᐃᖅᑲᓇᐃᔮᑦ ᐱᔭᐅᓯᒪᔪᑦ ᓇᑭᖔᖅ, ᓄᓇᓕᓐᓂᐅᖏᑦᑐᖅ, ᓱᒻᒪᓂᓐᓇ? 
 
ᐃᓚᖏᑦ ᐃᓄᐃᑦ ᐱᓯᒪᔪᑦ ᓄᓇᓖᑦ ᓯᓚᑖᓐᓂᒃ ᐱᖔᖃᑦᑕᖅᑐᑦ ᐃᖅᑲᓇᐃᔮᓂᒃ ᐱᖔᖅᑎᓐᓇᒋᑦ ᓄᓇᓖᑦ ᑕᐃᑲᓂ  

ᓄᓇᓕᓐᓂ. ᐃᓱᒪᒐᒪᓕ ᐃᓕᓐᓂᐊᕋᑦᓴᖅᑕᖃᖃᑦᑕᖅᒐᑦ ᐃᓄᓐᓄᑦ ᒥᓂᔅᑕᐅᕕᐅᔪᖅ ᓯᐊᒻᒪᖅᑎᖅᑕᐅᓯᒪᔪᖅ, 
ᓴᖅᑮᒐᔭᖅᑐᕆᔭᖓ ᐃᖅᑲᓇᐃᔮᑦᓴᓂᒃ ᑕᐃᑯᖓ ᓄᓇᓕᓐᓄᑦ. 
 
ᖃᐅᔨᒪᔪᖓ ᒥᓂᔅᑕᐅᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓄᓇᓕᖁᑎᓐᓄᑦ ᓯᐊᒻᒪᖅᑎᖅᑕᐅᓯᒪᒧᑦ ᐊᒻᒪᓗ ᐊᒥᓱᑦ 
ᖁᕐᓗᖅᑐᒥᐅᑦ ᐱᕚᓪᓕᖅᓯᒪᓐᖏᑦᑐᑦ, ᑭᓯᐊᓂ ᐃᓄᐃᑦ ᓯᓚᑖᓃᓐᖔᖅᓯᒪᔪᑦ ᓄᓇᓖᑦ ᐃᖅᑲᓇᐃᔮᖅᑖᖃᑦᑕᖅᑐᑦ. 
ᐊᒥᓱᑦ ᓯᓚᑦᑐᓴᕐᕕᔾᔪᐊᕐᓂ ᐃᓕᓐᓂᐊᖅᓯᒪᔪᑦ ᐃᖅᑲᓇᐃᔮᖅᑖᖃᑦᑕᖅᑐᑦ ᐃᓄᐃᑦ ᓄᓇᓕᓐᓃᑦᑐᑦ 
ᐃᖅᑲᓇᐃᔮᖅᑖᑎᓐᓇᒋᑦ. 
 
ᐃᓕᓐᓂᐊᖅᓯᒪᓕᑐᐊᖅᐸᑕ ᑖᒃᑯᐊ ᐃᓄᐃᑦ, ᐃᖅᑲᓇᐃᔮᖅᑖᕈᓐᓇᕆᐊᖃᕋᓗᐊᕐᒪᑕ ᒐᕙᒪᒃᑯᓐᓂ ᒥᓂᔅᑕᐅᕕᐅᔪᓂ. 
ᐊᒥᓱᑦ ᐃᓄᐃᑦ ᐊᐱᕆᖃᑦᑕᕐᒪᑕ ᑕᐃᑦᓱᒪ ᐃᖅᑲᓇᐃᔮᖓ; ᐃᖅᑲᓇᐃᔭᕈᓐᓇᖅᑐᖓ ᑕᐃᓐᓇᑎᑐᓪᓗᐊᑦᓯᐊᖅ 
ᓄᓇᓕᑦᑕ ᓯᓚᑖᓃᓐᖔᖅᓱᓂ ᐃᖅᑲᓇᐃᔮᖅᑖᓚᐅᖅᑑᑉ. 
 
ᑕᑯᒍᒪᔭᕋᓗᐊᕋ ᐅᓇ ᒥᓂᔅᑕᐅᕕᐅᔪᖅ ᑕᒪᑦᓱᒥᖓ ᕿᒥᕐᕈᑎᓪᓗᒍ ᐊᒥᓱᐊᓗᐃᑦ ᒪᒃᑯᑦᑐᐃᑦ 
ᐃᖅᑲᓇᐃᔮᖅᑖᕆᐊᖃᕐᒪᑲ ᓄᓇᓕᓐᓂ ᓯᐊᒻᒪᖅᑎᕆᕕᐅᓯᒪᔪᓂ. ᐊᒻᒪᓗ ᐃᓕᓐᓂᐊᕐᓂᖃᖅᑎᑕᐅᒍᓐᓇᕈᑎᒃ 
ᐃᖅᑲᓇᐃᔮᖅᑖᕋᔭᕐᓗᑐᒃ, ᐊᓪᓛᒃ ᐊᖓᔪᖅᑲᐅᑏᑦ ᐃᓂᖏᓐᓄᑦ, ᖁᑦᓯᓂᖅᓴᓄᓪᓘᓐᓃᑦ. ᐃᓕᓐᓂᐊᕋᑦᓴᖃᕐᓂᕈᑎᒃ 
ᐃᖅᑲᓇᐃᔮᑦᓴᓂᒃ, ᐊᒥᓱᑦ ᒪᒃᑯᑦᑐᑦ ᐱᕕᑦᓴᖃᕈᓐᓇᕋᓗᐊᕐᒪᑕ ᑕᐃᒫᓪᓗᐊᖅ ᑎᑭᑎᑕᐅᕙᑦᑐᑎᑐᑦ 
ᐃᖅᑲᓇᐃᔭᕆᐊᖅᑎᑕᐅᓪᓗᑎᒃ. 
 
ᑕᑯᒍᒪᒐᓗᐊᕋᑭᑦ ᐃᓄᐃᑦ ᐱᕕᑦᓴᖃᖅᑎᑕᐅᑎᓪᓗᒋᑦ ᐃᓕᓐᓂᐊᖅᑎᑕᐅᓗᑎᒃ ᐃᖅᑲᓇᐃᔮᖅᑖᖅᑎᑕᐅᓗᑎᒃ 
ᓯᓚᑖᓂᖔᖅ ᐱᔪᓐᓃᕐᓗᑎᒃ ᓄᓇᓖᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᑦ, ᕼᐊᕕᐅᔭᖅ. ᓯᕗᓕᖅᑏᑦ ᒐᒪᓕᕆᔩᓪᓗ ᒥᓂᔅᑕᐅᕕᐅᔪᑦ ᒫᓐᓇ 
ᐱᓕᕆᐊᕆᔭᕗᑦ. ᐅᖃᐅᓯᑎᑦ 10-ᒥᓂᑦᓯᐅᑉ ᐃᓗᐊᓃᑎᒋᐊᕐᓗᒋᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓐᖓᓱᒋᑦ. ᐅᕙᓃᒃᑲᑦᑕ ᐱᓕᕆᖃᑎᒌᒋᐊᖅᑐᖅᓱᑕ. 
ᑭᓐᖒᒪᑦᓯᒻᒪᒐᒪᑦᑕᐅᖅ ᐊᒻᒪᓗ ᑮᓇᐅᔭᖅᑕᖃᓐᖏᑉᐸᑦ, ᓱᓕ ᑭᓐᖒᒪᓂᐊᖅᑕᕋ. ᐅᖃᐅᓯᖃᕈᒪᔪᖓ 
ᓯᐊᒻᒪᖅᑎᕆᕕᐅᓯᒪᔪᑦ ᓄᓇᓖᑦ ᐱᕕᑦᓴᖃᑦᓯᐊᖅᑐᐊᓘᓕᖅᑐᑦ, ᑭᓯᐊᓂ ᓯᐊᒻᒪᖅᑎᕆᕕᐅᓯᒪᓐᖏᑦᑐᑦ ᓄᓇᓖᑦ 
ᑭᖑᕙᐅᖅᑲᓕᕐᒪᑕ ᓯᐊᒻᒪᖅᑎᕆᕕᐅᓯᒪᔪᑦ ᐱᕚᓪᓕᕈᑎᑦᓴᖃᓕᖅᑎᓪᓗᒋᑦ. 
 
ᓯᐊᒻᒪᖅᑎᕆᓂᕐᒧᑦ ᐊᐅᓚᓂᖅᑕᖃᖅᑎᓪᓗᒍ ᐊᑦᓱᕈᖅᓇᖅᑐᓂᒃ ᐱᑕᖃᔪᒻᒪᑦ ᐊᐅᓚᓂᖓᓂ ᐊᒻᒪᓗ 
ᓯᐊᒻᒪᖅᑎᕆᓂᐅᔪᑦ ᐃᓚᖏᓐᓂᒃ ᐃᖅᑲᓇᐃᔮᓂᒃ ᔭᒐᐃᔪᒐᓗᐅᖅᑎᓪᓗᒋᑦ ᐃᓚᖏᑦ ᓄᓇᓖᑦ ᓅᑦᓯᕕᐅᑦᓱᑎᒃ. 
ᐃᓚᖏᑦ ᐊᑦᓱᕈᕐᓇᖅᑑᓯᒪᔪᑦ ᐊᐅᓚᓂᖓᓂ. 
 
ᓯᐊᒻᒪᖅᑎᕆᕕᐅᓯᒪᔪᑦ ᓄᓇᓖᑦ ᐊᒥᓱᐊᓗᓐᓂᒃ ᐃᓄᓐᓂᒃ ᖁᕕᐊᓱᑦᑎᑦᓯᓯᒪᔪᑦ ᐊᒻᒪᓗ ᐊᒥᓱᓂᒃ 
ᐋᓐᓂᖅᑎᕆᓯᒪᑦᓱᑎᒃ ᐊᖅᑯᑎᒥᓂ ᐊᒻᒪᓗ ᑕᒪᓐᓇ ᑕᐃᒫᒃ ᐊᐅᓚᓂᐅᔪᖅ ᑕᐃᒫᒃ ᑐᑭᓯᐊᔭᕋ. ᓴᖅᑮᓯᒪᒻᒪᑦ 
ᐊᑲᐅᓐᖏᑦᑐᓂᒃ ᐊᒥᓱᓂ ᓄᓇᓕᓐᓂ ᐃᓘᓐᓇᑕ ᐊᔪᐃᓐᓇᕈᔾᔨᒐᓱᐊᖅᑐᐃᓐᓇᒐᑦᑕ ᐃᑲᔪᖅᑎᑦᓴᓂᒃ ᐊᒻᒪᓗ 
ᐃᑉᐱᒍᓱᖃᑦᑕᖏᓐᓇᑦᑕ ᐋᓐᓃᓕᕋᓗᐊᕐᒪᖔᑦᑕ ᐊᐅᓚᓂᐅᑉ ᐃᓗᐊᓂ ᑭᓯᐊᓂ ᑕᑯᑦᓴᐅᓪᓚᕆᑦᑐᖅ. 
 
ᑭᒡᒐᖅᑐᐃᒐᓗᐊᖅᓱᑕ ᓄᓇᕗᓕᒫᒥᒃ, ᑕᑯᓐᓇᒐᖃᕋᑦᑕ ᐊᑲᐅᓂᖅᓴᐅᔪᓂᒃ ᓄᓇᕗᓕᒫᒧᑦ. ᑕᒪᓐᓇ ᐅᖃᕇᕋᒃᑯ. 
ᓯᐊᒻᒪᖅᑎᕆᕕᐅᓯᒪᓐᖏᑦᑐᑦ ᓄᓇᓖᑦ, ᑐᑦᓯᕋᕋᒪ ᓄᓇᓕᖁᑎᓐᓄᑦ ᑲᖏᖅᑐᒑᐱᒻᒧᑦ, ᓯᓚᑦᑐᓴᕐᕕᔾᔪᐊᕐᒥᒃ ᑕᑯᒍᒪᒐᒪ 
ᓄᓇᓕᑦᑎᓐᓂ, ᕿᔪᓕᕆᕕᒻᒥᒃ ᕿᑭᖅᑕᕐᔪᐊᕐᒥ ᐊᒻᒪᓗ ᓯᓚᑦᑐᓴᕐᕕᖃᕐᓗᓂ ᓄᓇᓕᖁᑎᑦᑕ ᐃᓚᖓᓐᓂ.  

ᐅᖁᒪᐃᑦᑐᕐᓂᐅᑎᓕᕆᓂᕐᒥᒃ ᐃᓕᓐᓂᐊᖅᑐᖃᖁᔨᔪᖓ ᓄᓇᓕᓐᓂ ᑲᖏᖅᑐᒑᐱᒻᒥ ᐊᐳᑎᑕᖃᐃᓐᓇᓲᖑᑦᓱᓂᓗ 
ᐃᓕᓐᓂᐊᕈᑎᑦᓵᑦᓯᐊᒥᒃ. 
 
ᐊᒥᓱᓂᒃ ᑐᑦᓯᕌᕆᔭᖃᖅᑐᖓ ᓄᓇᓕᖁᑎᓐᓂᒃ ᓯᕗᓂᑦᓴᒥᒃ ᐃᓱᒪᓪᓗᖓ ᑕᒪᓐᓇ ᓯᐊᒻᒪᖅᑎᕆᓂᕐᒧᑦ ᐊᐅᓚᓂᐅᔪᖅ 
ᐱᔭᕇᓕᕋᓗᐊᖅᑎᓪᓗᒍ ᐊᒻᒪᓗ ᐊᕐᕌᒍᐃᑦ ᑕᓪᓕᒪᑦ ᐃᓗᐊᓂ ᐱᔭᕇᕐᓂᐊᖅᓱᓂ. 
ᐃᓱᒪᑦᓴᖅᓯᐅᕈᑎᒋᒃᑲᓐᓂᕆᐊᖃᕋᑦᑎᒍ ᓄᓇᓖᑦ ᓯᐊᒻᒪᖅᑎᕆᕕᐅᓯᒪᓐᖏᑦᑐᑦ ᓱᓇᓂᒃ ᐱᕕᑦᓴᖃᖅᑎᒍᓐᓇᕐᒪᖔᑦᑎᒍ 
ᓄᓇᕗᒻᒥ. 
 
ᐊᒥᓲᓂᖅᓴᓂᒃ ᐱᕙᓪᓕᐊᑎᑦᓯᒋᐊᕋᑦᑕ ᓄᓇᓕᓪᓚᑕᓂᖅᓴᓂ. ᐱᕙᓪᓕᐊᔪᓕᕆᓂᕐᒨᖓᔪᑦ ᓄᓇᕗᒻᒥ 
ᐋᖅᑎᑦᓱᕈᓐᓇᖅᑕᕗᑦ ᐃᒻᒥᓂᒃ ᒪᑭᒪᓇᓱᐊᕈᓐᓇᖁᓪᓗᑕ ᐱᓕᕆᐊᕆᓗᒋᑦ ᑕᒪᒃᑯᐊ ᐱᕙᓪᓕᐊᔪᓕᕆᓂᕐᒨᖓᔪᑦ.  
 
ᑖᒃᑯᐊᑕᒡᒐ ᑐᕌᒐᒃᑲ ᓯᕗᓂᑦᓴᖓᓐᓄᑦ ᓄᓇᓕᖁᑎᒻᒪᑦ ᐊᒻᒪᓗ ᐊᑦᓱᕈᕈᑎᒋᓂᐊᖅᑕᒃᑲ ᑐᓐᖓᕕᖃᕐᓗᖓ 
ᐱᔪᒪᔭᖏᓐᓂᒃ ᐃᓄᖁᑎᒻᒪ. ᓇᓗᓇᓐᖏᑦᑐᖅ ᐊᔪᕐᓇᖏᑦᑐᖅ ᐱᓕᕆᖃᑎᒌᓐᓂᒃᑯᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. ᐊᕐᕚᓪᓗᒃ. 
 
ᐊᕐᕚᓪᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐅᓇ ᒥᓂᔅᑕᐅᕕᐅᖅ ᐋᖅᑭᑦᓯᒪᒻᒪᑦ ᐱᖅᑯᓯᓕᕆᔩᑦ, 
ᐅᖃᐅᓯᓕᕆᔩᑦ, ᐃᓄᑐᖃᓕᕆᔩᑦ ᐊᒻᒪᓗ ᒪᒃᑯᑦᑐᓕᕆᔩᑦ ᒥᓂᔅᑕᐅᕕᖓᑎᑐᑦ ᐊᒻᒪᓗ 
ᐊᖓᔪᖅᑳᖑᓂᖅᓴᐅᒍᓐᓇᖅᓱᓂ ᐊᓯᒥᓄᑦ ᒥᓂᔅᑕᐅᕕᐅᔪᓄᑦ. ᒥᓂᔅᑕᐅᕕᐅᔪᓂᒃ ᐊᔾᔨᖃᓐᖏᒻᒪᑦ 
ᐃᓕᓐᓂᐊᖅᑐᓕᕆᓂᕐᒥ ᐋᓐᓂᐊᖃᕐᓇᖏᑦᑐᓕᕆᓂᕐᒥᓘᓐᓃᑦ ᐋᓐᓂᐊᔪᖃᐃᓐᓇᖃᑦᑕᓚᖓᒻᒪᑦ ᐊᒻᒪᓗ 
ᐃᓕᓐᓂᐊᖅᑐᖃᐃᓐᓇᕆᐊᖃᕐᓂᐊᖅᓱᓂ. 
 
ᒥᓂᔅᑕᐅᕕᒋᔭᖓ ᐱᖅᑯᓯᓕᕆᔩᑦ, ᐅᖃᐅᓯᓕᕆᔩᑦ, ᐃᓄᑐᖃᓕᕆᔩᑦ ᐊᒻᒪᓗ ᒪᒃᑯᑦᑐᓕᕆᔨᒃᑯᑦ ᐊᒻᒪᓗ ᓯᕗᓕᖅᑏᑦ 
ᒐᕙᒪᓕᕆᔩᓪᓗ, ᐊᑦᓱᕈᓐᖏᑐᐊᕈᑎᒃ ᑎᑭᐅᑎᔾᔮᖏᑦᑐᑦ ᑐᕌᒐᕆᔭᒥᓄᑦ. ᑖᒃᑯᐊ ᐊᔾᔨᒌᔾᔪᑎᒋᔭᖏᑦ ᑖᒃᑯᐊ ᒪᕐᕉᒃ 
ᒥᓂᔅᑕᐅᕕᐅᔫᒃ. 
 
ᓄᑖᖑᓪᓗᑕ ᒐᕙᒪᐅᓪᓗᑕ, ᑐᓐᖓᓱᑦᑎᑕᒃᑲ ᐃᓱᒪᒋᔭᖓᑦ ᓯᕗᓕᖅᑏᑦ ᒐᕙᒪᓕᕆᔩᓪᓗ ᒥᓂᔅᑕᐅᕕᐅᓗᑎᒃ 
ᐊᔭᐅᖅᑐᕐᓂᐊᖅᑎᓪᓗᒋᑦ ᑖᒃᑯᓇᓐᖓᑦ ᓄᓇᓕᓐᓂᒃ ᐆᑦᑑᑎᒋᓗ ᒥᓂᔅᑕᐅᕕᒋᔭᖓᑦ ᐱᖅᑯᓯᓕᕆᔩᑦ, ᐅᖃᐅᓯᓕᕆᔩᑦ, 
ᐃᓄᑐᖃᓕᕆᔩᑦ ᐊᒻᒪᓗ ᒪᒃᑯᑦᑐᓕᕆᔨᒃᑯᑦ, ᐃᑯᐱᕝᕕᓕᕆᔨᒃᑯᓪᓘᓐᓃᑦ, ᐅᕝᕙᓘᓐᓃᑦ ᓄᓇᕗᑦ ᐱᓕᕆᐊᑎᒌᓪᓗᑎᒃ 
ᒪᑐᐃᖔᕐᓗᑎᒃ ᐱᓕᕆᓂᕐᒧᑦ ᐱᔪᒪᔭᖏᓐᓄᑦ ᓄᓇᕗᒻᒥᐅᑦ. ᑕᑯᓯᒪᓐᖏᑦᑐᒍᑦ ᓯᕗᓕᖅᑏᑦ ᒐᕙᒪᓕᕆᔩᓪᓗ 
ᒥᓂᔅᑕᐅᕕᖓᓐᓂᒃ ᐊᐳᖅᑕᕐᕕᐅᒐᔭᖅᑐᓂᒃ ᐊᓯᖏᓐᓄᑦ ᒥᓂᔅᑕᐅᕕᐅᔪᓄᑦ ᑐᕌᒐᖏᓐᓄᑦ ᑭᓯᐊᓂᓕ ᑕᑯᔭᒃᑯᑦ 
ᐱᓕᕆᕕᐅᔪᑦ ᐃᖅᑲᓇᐃᔭᖃᑎᒌᑦᑎᐊᕆᐊᖃᕐᑐᒋᓪᓗᒋᑦ ᐱᐅᓯᕚᓪᓕᓂᐊᕐᓂᖏᓐᓄᑦ ᓄᓇᕗᒻᒥᐅᑕᐅᔪᑦ. 
 
ᐆᑦᑑᑎᒋᓪᓗᒍ, ᐄ, ᖁᕕᐊᑉᐳᒍᑦᑦ ᐱᓕᕆᕕᖓᓄᑦ. ᐃᖅᑲᓇᐃᔭᖃᑎᖃᕐᖓᑕ ᐋᑑᕚ-ᒥ, ᑲᓇᑕᒥ ᒐᕙᒪᒃᑯᑦ, 
ᑭᓯᐊᓂᓕ ᐃᓱᒪᕗᖓ ᐃᓂᖃᒻᒪᕆᒻᒪᑕ ᐱᐅᓯᕚᓪᓕᕈᓐᓇᓂᕐᒥᑦ ᓱᕐᓗ ᑮᓇᐅᔭᓂᑦ ᐱᓇᓱᐊᕋᓱᓐᓂᕐᒥᑦ ᑭᓯᐊᓂᓕ 
ᐅᖃᐅᓯᕆᒍᒪᕙᕋ ᐃᖅᑲᓇᐃᔮᖓᓄᑦ ᓯᕗᓕᖅᑎ ᐱᒃᑲᓂᕐᓂᖓᓄᑦ ᑮᓇᐅᔭᓂᑦ ᐋᓐᓂᐊᖃᓐᖏᑐᓕᕆᔨᒃᑯᓐᓄᑦ $60-
ᒥᓕᐊᓐ ᑮᓇᐅᔭᓂᑦ. 
 
ᑕᒪᓐᓇ ᐱᕙᓪᓕᐊᓂᖅ ᑕᕝᕙᓃᑉᐳᖅ. ᐊᑭᓖᓂᕐᒥᑦ ᑭᓱᑐᐃᓐᓇᕐᓂᑦ, ᓂᒡᒋᒨᕋᓗᐊᖅᑲᑕ ᑐᑐᓕᐊᕐᓂᕐᒧᑦ ᐅᕝᕙᓘᓐᓃᑦ 
ᓇᓐᓂᐊᕐᓗᑎᑦ, ᐱᑕᖃᒻᒪᕆᒻᒪᑦ ᐱᕙᓪᓕᐊᒍᓐᓇᖅᑐᓂᑦ ᓄᓇᒥᐅᑕᐃᑦ ᐊᑐᖅᑐᔅᓴᐃᑦ ᐊᒻᒪᓗ 
ᐱᐅᓯᕚᓪᓕᓚᐅᖅᓯᒪᓐᖏᓚᑦ ᐅᓪᓗᒥᒧᑦ. 
 
ᒐᕙᒪᒃᑯᑦ ᓄᓇᑦᓯᐊᕐᒥ ᐱᓕᕆᐊᖑᓚᐅᖅᑐᑦ ᑲᔪᓯᓂᖃᖅᑯ ᑕᕝᕗᖓ ᑐᑦᑐᓂᑦ ᑲᑎᖅᓱᐃᓂᕐᒥᑦ, ᓇᓐᓂᐊᕐᓂᖅ ᐊᒻᒪᓗ 
ᑕᒪᒃᑯᐊ ᐊᔾᔨᓴᐃᓐᓇᕆᕙᖏᑦ ᐋᖅᑭᔅᓯᒪᓚᐅᖅᑐᑦ ᒐᕙᒪᖃᕐᑎᓪᓗᑕ ᓄᓇᑦᓯᐊᕐᒥᑦ ᐊᒻᒪᓗ ᓄᑖᓂᑦ ᐱᓕᕆᐊᖑᔪᓂᑦ  

ᐋᖅᑭᔅᓯᔪᖃᓚᐅᖅᓯᒪᓐᖏᓚᑦ ᓄᓇᕗᒻᒥ, ᑭᓯᐊᓂᓕ ᑐᔅᓴᖅᓯᒪᕗᒍᑦ ᐃᒻᒪᖃ 5 ᐅᕝᕙᓘᓐᓃᑦ 6 ᑕᐅᓴᓐ 
ᐱᔭᐅᔪᓐᓇᖅᑐᑦ ᑐᑦᑐᓄᑦ ᐊᑐᖅᑕᐅᔪᓐᓇᖅᑐᑦ ᑮᓇᐅᔭᓕᐅᕈᑕᐅᔪᓐᓇᕐᓗᑎᑦ, ᑭᓯᐊᓂᓕ ᑕᑯᓚᐅᖅᓯᒪᓐᖏᓚᒍᑦ 
ᓄᑖᓂᑦ ᖃᓄᐃᓕᐅᕈᑕᐅᒐᓱᑦᑐᓂᑦ ᐱᕙᓪᓕᐊᑎᑦᑎᓂᕐᒥᑦ. 
 
ᓂᕆᐅᒋᕙᒃᑲᓕ ᐱᓕᕆᕕᐅᔪᑦ ᐊᐅᓚᑦᑎᔨᓄ ᐊᒻᒪᓗ ᐊᔾᔨᒌᓐᖏᑐᓂᑦ ᒐᕙᒪᓕᕆᔨᒃᑯᑦ ᓯᕗᓕᐅᖅᑎᐅᒐᔭᖅᑐᒋᓪᓗᒋᑦ 
ᒐᕙᒪᒃᑯᓐᓄᑦ ᐋᖅᑮᒐᓱᓐᓂᕐᒥᑦ, ᐃᒻᒪᖃ ᑲᓇᑕᒥ ᒐᕙᒪᒃᑯᖏᓐᓂ ᐅᕝᕙᓘᓐᓃᑦ ᔫᑳᓐ ᒐᕙᒪᒃᑯᖏᓐᓂ ᓇᐅᒃᑯᑦ 
ᐅᖃᖃᑎᖃᕈᓐᓇᕐᒪᖔᑦᑕ ᐳᓚᕋᑦᑐᓕᕆᓂᕐᒥᑦ ᐊᒻᒪᓗ ᐊᓯᖏᓐᓂ. 
 
ᑭᓯᐊᓂᓕ ᑕᑯᔅᓴᐅᓚᐅᖅᑯ ᐱᓕᕆᕕᖓ ᓄᖅᑲᖓᑎᑦᑎᒐᓱᑦᑑᔮᖅᑐᓂ ᐱᔪᓐᓇᕐᓂᐅᔪᓐᓇᖅᑐᒥ. 
ᑕᑯᔅᓴᒻᒪᕆᐅᓕᓚᐅᖅᑯ ᐃᓄᖃᑦᑎᐊᖏᑦᑐᒥᑦ ᓄᓇᕗᒻᒥ ᐊᒻᒪᓗ ᐅᖃᓕᒫᖃᑦᑕᖅᑐᑕ ᐊᒻᒪᓗ ᑐᓴᖃᑦᑕᖅᑐᑕ 
ᐊᔾᔨᒌᓐᖏᑐᓂᑦ ᓄᓇᕗᒻᒥ ᖃᓄᐃᓕᐅᕈᑎᐅᔪᓂᑦ. 
 
ᐊᒻᒪᓗ ᐃᓱᒪᐃᓐᓇᖅᑯᖓ, ᑕᒪᓐᓇ ᑕᑯᓐᓇᖅᑐᒍ ᐸᕐᓇᐅᑎᐅᔪᖅ, ᑕᑯᓯᒪᕗᒍᑦ ᐊᐅᓚᑦᑎᔩᑦ ᐊᒻᒪᓗ ᐊᔾᔨᒌᓐᖏᑐᓂᑦ 
ᒐᕙᒪᓕᕆᔨᒃᑯᑦ. ᐄ, ᑕᐃᒪᒃ ᐅᖃᖅᑯᑦ ᐱᔪᒪᓯᒪᒻᒪᑕ ᓯᕗᒧᑦ ᐃᖏᕐᕋᓂᕐᒧᑦ ᐊᕐᕌᒎᓐᖏᑦᑐᓂᕐ ᐱᖓᓱᓂᑦ ᑭᓯᐊᓂᓕ 
ᒫᓐᓇᑦᑕᐅᑎᒋ. 
 
ᐊᑭᑐᕗᖅ ᐊᒻᒪᓗ ᑮᓇᐃᔭᓂᑦ ᐊᑐᐃᓐᓇᐅᔪᖅᑕᖃᓐᖏᓚᖅ. ᖃᐅᔨᒪᕗᒍᑦ $10 ᒥᓕᐊᓐ ᑮᓇᐅᔭᐃᑦ 495 ᑕᕝᕗᖓ 
ᐊᕐᕌᒎᒧᑦ ᐊᑐᖅᑕᐅᔪᔅᓴᐃᑦ ᐋᖅᑭᓯᒪᕗᑦ. ᑕᒪᓐᓇ ᓈᒻᒪᑉᐹ? ᑕᒪᓐᓇ ᑮᓇᐅᔭᖅ ᐊᑐᑦᑎᐊᕈᒪᒍᑦᑎᒍ, ᑕᒪᓐᓇ $10 
ᒥᓕᐊᓐ ᐊᑐᖅᑕᐅᔪᓐᓇᖅᑯ, ᑕᕝᕗᖓᐅᓐᖏᒃᑲᓗᐊᖅᑎᓪᓗᖑ ᐃᓕᓐᓂᐊᕐᑐᓕᕆᔨᒃᑯᓐᓄᑦ ᐅᕝᕙᓘᓐᓃᑦ 
ᐋᓐᓂᐊᖃᓐᖏᑐᓕᕆᔨᒃᑯᓐᓄ ᐊᒻᒪᓗ ᐃᓄᓕᕆᔨᒃᑯᓐᓄᑦ ᐅᕝᕙᓘᓐᓃᑦ ᐃᑯᐱᕝᕕᓕᕆᔨᒃᑯᓐᓄᑦ, ᖃᐅᔨᒪᕗᒍᑦ 
ᑕᒪᒃᑯᐊ ᖁᓛᒍᖓᒻᒪᑕ ᐱᔪᓐᓇᑕᑦᑎᓐᓂ. 
 
ᐆᑦᑑᑎᒋᓗᒍᑦ, ᑲᒥᓴᓇ, ᐄ, ᑕᒪᒃᑯᐊ ᐱᒋᐊᖃᖅᑲᕗᑦ. ᐊᓯᖏᓪᓗ ᑕᕝᕙᓃᑉᐳᑦ ᓱᕐᓗ ᑲᒪᓂᐅᔪᖅᑦ 
ᑐᓴᐅᒪᑎᑦᑎᓂᕐᒥᑦ, ᒪᓕᑦᑕᐅᒋᐊᓕᓐᓂ ᐋᖅᑮᓂᖅ, ᐱᕕᖃᒻᒪᕆᑉᐳᑦ ᐱᐅᓯᕚᓪᓕᕐᕕᐅᔪᓐᓇᖅᑐᒥᑦ. ᑕᑯᔪᒪᕙᕋᓕ 
ᐊᑐᖅᑕᐅᑎᐊᕐᓂᖅᓴᐅᑎᓪᓗᒍ 2003/2004. 
 
ᑕᑯᔪᒪᕗᖓᓕ ᑕᐅᑐᒥᑦ ᐊᐅᓚᑎᔨᓕᕆᔨᒃᑯᑦ ᐊᒻᒪᓗ ᐊᓯᖏᓐᓂ ᒐᕙᒪᓕᕆᔨᑯᓐᓄᑦ. ᓱᕐᓗ, ᑕᒪᒃᑯᐊ ᐱᓕᕆᕕᐅᔪᑦ 
ᐱᓇᓱᐊᑦᑎᐊᕋᓗᐊᕐᒪᖔᑕ ᑐᕌᕐᕕᒋᒐᓱᑦᑕᖏᑦ ᐊᒻᒪᓗ ᑕᑯᒃᑲᓐᓂᕈᒪᕗᖓ ᖃᓄᖅ ᐊᐅᓚᑦᑎᔨᓕᕆᔨᒃᑯᑦ ᐊᒻᒪᓗ 
ᐊᓯᖏᓐᓂ ᒐᕙᒪᓕᕆᔨᒃᑯᑦ ᐱᔪᓐᓇᕐᓂᖃᑎᓪᓗᒋᑦ ᑕᒪᒃᑯᐊ ᒪᓕᑦᑕᐅᒐᓗᐊᕐᒪᖔᑕ ᐊᒻᒪᓗ ᐃᖅᑲᓇᐃᔭᖃᑎᒌᓐᓂᖅ 
ᑲᓇᑕᒥ ᒐᕙᒪᒃᑯᓂ ᐊᒻᒪᓗ ᐊᕕᑦᑐᖅᓯᒪᔪᓂᑦ ᐅᕝᕙᓘᓐᓃᑦ ᐊᑯᑭᑦᑐᓂᑦ ᕿᒥᕐᕈᔭᐅᑦᑎᐊᖅᑐᑦ ᐊᒻᒪᓗ ᖃᓄᖅ 
ᓄᓇᓕᐅᔪᑦ ᐃᑲᔪᖅᑕᐅᒍᓐᓇᕐᒪᖔᑕ ᑖᒃᑯᑎᒎᓇ ᐱᓕᕆᐅᖑᔪᒃᑯᑦ ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇᐅᔪᖅ ᐊᑎᖁᑎᖃᖏᓐᓇᒪ. ᐊᑐᐊᕈᒪᕕᓯᐅᒃ ᓇᓪᓕᑭᑕᕐᓗᒋᑦ ᐱᓕᕆᕕᐊᓄᑦ 
ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᐱᓕᕆᐊᖏᑦ? ᒪᑉᐱᑦᑐᒐᖅ 2-5. ᑕᐃᒪᐃᒍᒪᕚᑦ ᑲᑎᒪᔨᕋᓛᑦ? 
 
ᒪᑉᐱᑦᑐᒐᖅ 2-5 ᐱᓕᕆᕕᐊ ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᐱᓕᕆᐊᖏᑦ. ᓇᐃᓕᑎᖅᓯᒪᔪᑦ. 
ᐊᖏᖅᑭᓰ? ᑲᑎᑦᑐᒋᑦ ᐊᐅᓚᑦᑎᓂᕐᒧᑦ ᐊᒻᒪᓗ ᒪᑭᒪᐅᑎᖏᓐᓄᑦ. $1 ᒥᓕᐊᓐ, 536 ᑕᐅᓴᓐ ᑖᓚᔅ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᖏᑦᑐᑦ. ᐊᖏᖅᑐᑦ. 2-6. ᐱᓕᕆᕕᐊᑕ ᐊᐅᓚᑦᑎᔩ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ 
ᐱᓕᕆᐊᖏᑦ. ᓇᐃᓕᒋᐊᖅᓯᒪᔪᑦ. ᑐᓴᐅᒪᖃᑎᒌᓐᓂᖅ ᐊᑐᐊᒐᖅ ᐊᒻᒪᓗ ᐸᕐᓇᑎᕆᓂᖅ. ᑲᑎᑦᑐᒋᑦ ᐊᐅᓚᑦᑎᓂᕐᒧᑦ  

ᐊᒻᒪᓗ ᒪᑭᒪᐅᑎᖏᓐᓄᑦ. $1 ᒥᓕᐊᓐ, 681 ᑕᐅᓴᓐ ᑖᓚᔅ. ᐊᖏᖅᑭᓰ? ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐃᓚᒋᔭᖓ ᐅᖃᐅᓯᕆᓂᐊᖅᑕᒪ ᐅᕙᓂ 
ᑐᓴᐅᒪᖃᑦᑕᐅᑎᓂᖅ ᓄᓇᕗᒻᒥ ᐊᒻᒪᓗ ᐊᑐᐊᒐᖅ ᐸᕐᓇᑎᕆᓂᕐᓗ. 
 
ᐱᑕᖃᒻᒪᑦ $1.6 ᒥᓕᐊᓐ ᑖᓚᔅᓂᑦ ᑮᓇᐅᔭᖁᑎᑦᑎᓐᓂ. ᓇᓗᓇᐃᖅᓯᕕᐅᒍᓐᓇᖅᑯᖓ ᓱᓇᐅᒻᒪᖔᖅ? 
ᑐᓴᐅᑎᓕᕆᓂᕐᒧᓄᓇ ᑐᕌᖓᔪᖅ, ᒥᓂᔅᑕᖃᕝᕕᐅᔪᒧᓪᓘᓐᓃᑦ? ᒪᕐᕉᒻᒪᑎᒃ ᐅᕙᓂ. 
 
ᒥᓂᔅᑕᖃᕝᕕᐅᔪᒥᑦ ᐱᑕᖃᒻᒥᒻᒪᑦ ᐊᐅᓚᑦᑎᔩᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ, ᓇᓕᐊᖏᓐᓇ 
ᑎᒃᑯᐊᖅᑕᐅᓯᒪᕙ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᒪᕐᕉᒻᒪᑎᒃ, ᐊᑕᐅᓯᖅ ᐊᑐᐊᒐᕐᓄᑦ ᐊᒻᒪᓗ 
ᐸᕐᓇᑎᕆᓂᕐᒧᑦ ᐊᒻᒪᓗ ᐊᐃᑉᐹ, ᑐᓴᐅᒪᖃᑦᑕᐅᑎᓕᕆᓂᕐᒧᑦ. ᒪᕐᕈᐃᓕᖓᒻᒪᑎᒃ ᑕᕝᕙᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑲᓕᖅ. ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᒃᑮᓄᖑᓈ ᐊᐅᓚᑦᑎᔩᑦ ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ? 
ᑕᒪᒃᑮᓐᓄᑦ ᐊᕕᑦᑕᐅᓯᒪᔫᓐᓄᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓄᐅᕙ? ᐱᓕᕆᕕᐊ ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ. 
ᓇᓗᓇᐃᖅᑕᐅᓂᖏ. ᑐᓴᐅᒪᖃᑦᑕᐅᑎᓕᕆᓂᖅ, ᐊᑐᐊᒐᑦ ᐊᒻᒪᓗ ᐸᕐᓇᑎᕆᓂᖅ. ᑲᑎᑦᑐᒋᑦ ᐊᐅᓚᑦᔪᑎᖏᓐᓄᑦ 
ᐊᒻᒪᓗ ᒪᑭᑕᐅᑎᖏᓐᓄᑦ. $1 ᒥᓕᐊᓐ, 681 ᑕᐅᓴᓐ ᑖᓚᔅ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖏᑦᑐᑦ? ᑲᔪᓯᔪᖅ. 2-7. ᐱᓕᕆᕕᐊᑕ ᐊᐅᓚᑦᑎᔩᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ. 
ᓇᐅᓈᖅᓯᒪᓂᖏᑦ. ᖃᐅᔨᓴᖅᑕᐅᓂᖓ ᐊᒻᒪᓗ ᓇᐃᓴᖅᑕᐅᓯᒪᓂᖏᓐᓄᑦ. ᑲᑎᑦᑐᒋᑦ ᐊᐅᓚᑦᑎᓂᖓᓄᑦ ᐊᒻᒪᓗ 
ᒪᑭᒪᐅᑎᖏᓐᓄᑦ. $885 ᑕᐅᓴᓐ ᑖᓚᔅ. ᐊᖏᖅᑭᓰ? ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᒃᓯᕙᐅᑕᖅ, ᖃᐅᔨᒪᔭᓐᓂᓪᓕ, ᑕᒻᒪᑐᐃᓐᓇᕆᐊᖃᑦᑐᖓ, ᑭᓯᐊᓂ ᖃᐅᔨᓴᖅᑕᐅᓂᖅ 
ᐊᒻᒪᓗ ᓈᓴᖅᑕᐅᓯᒪᓂᐅᔪᖅ, ᒪᓕᑦᑐᒎᓇ ᒪᓕᒐᑦᑎᒍᑦ ᑲᒪᒋᔭᐅᔭᕆᐊᖃᓐᓂᖓ ᐅᕝᕙᓘᓐᓃᑦ ᐅᓇ ᐱᑦᔪᑎᓕᒃ 
ᒐᕙᒪᑐᖃᒃᑯᑦ ᑐᒃᓯᕋᒻᒪᒍ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᖃᐅᔨᓴᖅᑕᐅᓂᖏᑦ ᓇᓴᐃᓂᐅᕙᒃᑐᓂᒃ 
ᐱᔨᑦᓯᕐᓂᐅᔪᖅ ᑲᒪᔭᕆᐊᖃᕐᒪᑕ ᐱᕙᓪᓕᐊᓂᖏᓐᓄᑦ ᑕᒪᒃᑯᐊ ᐊᑐᐃᓐᓇᐅᓂᖏᓐᓄᑦ ᑕᒻᒪᕐᓯᒪᓐᖏᑦᑐᑦ ᐊᒻᒪᓗ 
ᐃᓛᒃᑯᖅᑐᑦ ᑐᑭᓯᒋᐊᕈᑎᒃᓴᐅᔪᑦ. ᓱᖅᑯᐃᓱᒃᑐᒃᓴᐅᒐᑦᓯ ᐱᓇᓱᐊᕈᓯᐅᓚᐅᖅᑐᒥ, ᓄᐊᑦᑎᓚᐅᕐᒪᑕ ᐊᑯᑭᑦᑐᓂᒃ  

ᐊᒻᒪᓗ ᐊᓚᔅᑲᒥ, ᑲᑎᒪᓂᖃᓚᐅᕐᒪᑕ ᖃᓄᖅ ᐃᒥᓐᓃᖅᑎᑦᑕᐃᓕᒪᓂᕐᒧᑦ. ᕿᒥᕈᓚᐅᕐᒥᔪᑦ ᖃᓄᖅ ᐊᓯᐊᒍᑦ ᑕᒪᓐᓇ 
ᑲᒪᒋᔭᐅᔪᓐᓇᕐᒪᖔᖅ. 
 
ᐊᒃᓱᐊᓗᒃ ᑕᒪᓐᓇ ᐊᑑᑎᖃᖅᑐᑎᒋᓚᐅᕋᑦᑎᒍᑦ. ᕿᒥᕐᕈᓪᓗᑕ ᖃᓄᑐᐃᓐᓇᖅ ᐊᔾᔨᒌᓐᖏᑦᑐᓂᒃ ᐊᒻᒪᓗ ᑕᒪᒃᑯᐊ 
ᐊᒃᓱᐊᓗᒃ ᐃᑲᔪᖅᐸᓪᓕᐅᑕᐅᓂᐊᖅᑐᑦ ᓄᓇᕗᒻᒧᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓪᓗᑕ ᑕᒻᒪᓐᖏᓪᓗᑕ 
ᐱᓕᕆᔪᒪᕙᒃᑲᑦᑕ ᕿᓂᖅᐸᒃᑐᒍ ᐊᔾᔨᒋᓐᖏᑦᑐᓂᒃ ᐊᑐᕈᓐᓇᖅᑕᑦᑎᓐᓂᒃ, ᐅᒃᑐᑎᒍᓗᒍ ᑮᓇᐅᔭᓕᐅᕐᓂᕐᒧᑦ 
ᐅᓂᒃᑳᖑᔪᑦ. ᑲᑎᒪᔨᕋᓛᖑᓪᓗᑕ, ᐊᐅᓪᓚᖅᐸᒃᑲᑦᑕ ᓇᒧᕈᓘᔭᖅ ᖃᐅᔨᓇᓱᐊᖅᑐᑕ ᖃᓄᕐᓕ ᐊᓯᑎᓐᓂᒃ 
ᑲᒪᖃᑦᑕᕐᒪᖔᑕ ᐊᕕᒃᑐᕐᓯᒪᔪᓂ ᑲᓇᑕᒥ. 
 
ᓱᓕ ᐊᒥᓱᐊᓗᓐᓂ ᖃᐅᔨᔪᓐᓇᕋᑦᑕ. ᐅᑯᐊ 1 ᒥᓕᐊᓐᑲᓴᐅᒻᒪᑕ ᐅᕙᓃᑦᑐᑦ. ᑕᒪᒃᑯᐊ ᖁᔭᓇᖅᑕᐅᖁᓐᖏᑕᒃᑲ 
ᖃᐅᔨᓴᕐᓂᐅᔪᑦ ᐱᓕᕆᐊᓄᑦ, ᐅᐱᓐᓇᕋᓂ ᐃᓕᓐᓂᐊᕐᓂᐅᔪᖅ ᐊᒻᒪᓗ ᖃᐅᔨᓴᕐᓂᐅᔪᖅ, ᑮᓇᐅᔭᓂᒃ 
ᐲᕐᓯᔭᕆᐊᖃᖅᐸᓚᐃᓐᖏᓇᑦᑕ ᑕᒪᒃᑯᓇᓐᖓᑦ ᐱᒻᒪᕆᐅᔪᓂᒃ ᐱᓕᕆᐊᓂᒃ ᓄᓇᕗᒻᒥ. 
 
ᐊᒥᓱᐊᓗᐃᑦ ᑕᒪᒃᑯᓂᖓ ᖃᐅᔨᒪᕙᒋᕐᒪᑕ, ᑭᓯᐊᓂᓕ ᒐᕙᒪᒃᑯᓪᓗᑕ ᖃᐅᔨᓴᖃᑦᑕᕈᒪᒐᑦᑕ ᐊᔾᔨᒌᓐᖏᑦᑐᓂᒃ, 
ᐊᒻᒪᓗ 885 ᑕᐅᓴᓐ ᐊᒥᓱᐊᓗᒻᒪᑕ. ᐊᓯᖏᑦ ᐱᓕᕆᕕᐅᔪᑦ ᖃᐅᔨᓴᕐᓂᖃᕐᒥᒻᒪᑕ, ᐆᒃᑐᑎᒋᓗᒍ, 
ᖃᐅᔨᓴᖅᑎᐅᕙᒃᑐᖅᑦ ᐊᔾᔨᒌᓐᖏᑦᑐᓄᑦ ᐱᓕᕆᐊᓄᑦ. 
 
ᐅᖃᕋᓱᐊᖅᑐᖓ ᐅᕙᓂ ᑕᒃᑯᐊ ᐊᐅᓚᑦᓯᔨᐅᔪᑦ ᐊᒻᒪᓗ ᒐᕙᒪᐅᖃᑎᒋᑦᑐᓕᕆᔨᒃᑯᑦ ᓯᕗᓪᓕᖅᑎᐅᓪᓗᐊᑕᕐᒪᑕ 
ᐱᓕᕆᕕᐅᓗᑎᒃ. ᖃᐅᔨᒪᖁᔭᒃᑲ ᑮᓇᐅᔭᒥᓂᒃ ᐊᑐᑐᐃᓐᓇᖃᑦᑕᖏᓪᓗᑎᒃ ᖃᐅᔨᓴᕐᓂᕐᒧᑦ, ᐅᒃᑐᑎᒋᓗᒍ, 
ᐱᓕᕆᓂᕐᒧᑦ ᕿᒥᕐᕈᓂᕐᒧᑦ ᖃᓄᖅ ᒐᕙᒪᒃᑯᑦ ᑮᓇᐅᔭᓂᒃ ᐊᑐᓐᖏᓐᓂᕐᓴᐅᔪᓐᓇᕐᒪᖔᑕ. 
 
ᐃᓱᒪᔪᖓ ᐱᒻᒪᕆᓂᖓᓂᒃ ᑕᒪᒃᑯᐊ ᖃᐅᔨᓴᕐᓂᐅᕙᒃᑐᑦ ᑭᖑᕝᕕᖅᑎᑕᐅᖃᑦᑕᖏᓪᓗᑎᒃ ᐊᑲᐅᓐᖏᓕᐅᕈᑕᐅᔪᓄᑦ 
ᐋᖅᑭᒃᓱᐃᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᑲᓕᖅ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᑕᒪᒃᑯᐊ ᐊᐅᓚᓂᕗᑦ ᕿᒥᕐᕈᐃᓇᖅᑕᕗᑦ 
ᐊᒻᒪᓗ ᑕᐃᒃᑯᐊ ᖃᐅᔨᓴᕐᓂᕐᒧᑦ ᐊᒻᒪᓗ ᓇᓴᐃᓂᕐᒧᑦ ᐱᖃᓯᐅᑦᔨᕙᒃᑐᑦ ᓄᓇᓕᓕᒫᓂᑦ. ᐃᓄᒋᐊᓐᓂᖏᓐᓂᒃ 
ᓇᓴᐃᕙᒃᑐᑦ, ᐃᓪᓗᖃᖅᑐᓂᒃ ᐊᐱᖅᓱᖅᐸᒃᑐᑎᒃ, ᑭᓯᐊᓂᓕ ᐃᓪᓗᐃᑦ ᓇᒻᒪᓐᓂᖏᓐᓄᑦ, ᑕᒪᒃᑯᐊ ᑐᓴᕈᑎᒃᓴᐅᔪᑦ 
ᖃᐅᔨᔾᔪᑎᒋᕙᒃᑕᕗᑦ ᑭᓱᓂᒃ ᐱᔭᕆᐊᖃᖅᑕᑎᓐᓂᒃ ᐊᒻᒪ ᖃᓄᖅ ᑮᓇᐅᔭᖃᕆᐊᖃᕐᓂᖏᓐᓂᒃ. 
 
ᑕᒪᒃᑯᐊ ᑐᑭᓯᒋᐊᕈᑕᐅᔪᑦ ᐊᑐᖅᐸᒃᑕᕗᑦ ᐸᕐᓇᓂᕐᒧᑦ ᐊᒻᒪᓗ ᕿᒥᕐᕈᓂᖅᑕᖃᕐᓯᒪᒻᒥᔪᖅ ᐱᓕᕆᐊᓄᑦ ᑕᕝᕙᓂ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕚᕐᓗᒃ. ᖁᔭᓐᓇᒦ. ᓇᐃᓪᓕᒋᐊᕐᓯᒪᔪᑦ ᐊᐅᓚᑦᓯᔨᓄᑦ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. ᖃᐅᔨᓴᕐᓂᕐᒧᑦ ᐊᒻᒪᓗ ᓇᓴᐃᓂᕐᒧᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᒪᑭᒪᐃᓐᓇᕈᑎᓄᑦ. 
$885 ᑕᐅᓴᓐ. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᕋᖅᑐᖅᑐ? ᑲᔪᓯᔪᖅ 2-8. ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒋ ᑦᑐᓕᕆᔨᒃᑯᑦ 
ᓇᐃᓪᓕᒋᐊᕐᓯᒪᔪᖅ. ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᑲᑎᑦᑐᒋᑦ ᐊᐅᓚᓂᖏᓐᓄᑦ ᐊᒻᒪᓗ ᒪᑭᒪᐃᓐᓇᕈᑎᓄᑦ, 1 ᒥᓕᐊᓐ, 
186 ᑕᐅᓴᓐ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐊᒥᓱᑲᓪᓚᐅᔪᓂ ᐱᓕᕆᐊᒃᓴᖃᖅᑐᑦ 
ᕿᒥᕐᕈᓪᓗᒋᑦ ᓇᐃᓪᓕᒋᐊᕐᓯᒪᔪᑦ. ᑕᒪᓐᓇ ᐃᖏᕐᕋᔾᔪᑕᐅᕙᒃᑐᖅ ᐊᖏᔪᑲᓪᓚᐅᒻᒪᑦ. ᑕᒪᒃᑯᐊ ᓄᓇᓕᓐᓄᐃᓐᓇᖅ 
ᐃᖏᕐᕋᓂᐅᔪᓄᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᐊᖏᓂᖅᐹᖅ, ᒥᓂᔅᑕᐅᓂᕐᒧᑦ ᑐᑭᓕᖓᖃ 
ᐃᖅᑲᓇᐃᔭᖅᑎᖁᑎᓕᒃ ᑎᒍᒥᐊᖅᑐᓂᒃ ᐊᐅᓪᓚᖃᑦᑕᕐᓂᕐᒨᖓᔪᓂᒃ ᐃᖏᕐᕋᔾᔪᑎᓄᓪᓗ.  
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂᖅ, ᐊᕐᕚᓪᓗᒃ. 
 
ᐊᕐᕚᓪᓗᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑕᕝᕙᓂᑦᓴᐃᓐᓇᖅ ᒪᑉᐱᖅᑐᒐᕐᒥ, ᐅᐱᒋᒻᒪᕆᓚᐅᖅᑕᕋ 
ᓯᕗᓕᖅᑎ ᑲᖏᖅᑐᒑᐱᒻᒥ. ᑲᖏᖅᑐᒑᐱᒻᒥ ᐊᑦᓱᕈᕐᓇᖅᑐᖅᑕᖃᔪᒻᒪᑦ ᓄᓇᕗᒻᒥ ᓇᒻᒥᓂᖃᖅᑐᓂᒃ ᐃᑲᔫᑎᒧᑦ ᐊᒻᒪᓗ 
ᐃᓛᓐᓂᒃᑯᑦ ᐊᔾᔨᒌᖏᑦᑐᑦ ᑎᒥᐅᔪᑦ ᓈᒻᒪᑦᓴᖃᑦᑕᖏᒻᒪᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᔨᑦᓯᕋᐅᑎᐅᔪᓂᒃ ᐊᒻᒪᓗ 
ᐃᓱᒪᒐᒪ ᐃᑯᐱᕝᕕᓕᕆᔨᒃᑯᑦ ᐃᒻᒪᖃ ᐱᓕᕆᐊᖃᕈᓐᓇᖅᑐᑦ ᑖᑦᓱᒪᓐᖓᑦ. 
 
ᑭᓯᐊᓂᓕ, ᐱᕙᓪᓕᐊᔪᓕᕆᓂᕐᒧᑦ ᓄᓇᓕᓐᓄᑦ ᓯᐊᒻᒪᖅᑎᕆᕕᐅᓯᒪᓐᖏᑦᑐᓄᑦ, ᑕᑯᓯᒪᔪᖑᑦ ᓄᓇᕗᑦ ᑐᓐᖓᕕᒃᑯᑦ, 
ᖃᐅᔨᒪᓐᖏᑦᑐᒍᑦ ᖃᓄᑎᒋᑦ ᓱᑲᒻᒪᖔᑕ ᓄᓇᕗᒻᒥ ᑐᓐᖓᕕᒃᑯᑦ ᐱᓕᕆᐊᑦᓴᒥᓂᒃ ᐱᓕᕆᓂᕐᒧᑦ ᑭᓯᐊᓂ 
ᐱᓕᕆᐊᑦᓴᖅᑕᖃᔪᒻᒪᑦ ᐋᖅᑭᑦᑕᐅᓯᒪᔪᓂᒃ ᒐᓚᒃᑯᓐᓄᑦ ᑖᒃᑯᓄᖓ ᐱᖓᓱᓄᑦ ᑎᒥᐅᔪᓄᑦ ᐊᖏᖃᑎᒌᒍᑎᒥ, ᖃᓄᖅ 
ᖃᐅᔨᒍᓐᓴᖅᑭᑕ ᑮᓇᐅᔭᓂᒃ ᐊᑐᕋᓗᐊᕐᒪᖔᑦᑕ ᐊᑐᕈᑎᑦᓴᕆᓯᒪᔭᖏᓐᓄᑦ ᓇᓗᓇᐃᖅᓯᒪᔭᑦᑎᓐᓄᑦ ᕿᖓᐅᒻᒥ 
ᐱᓕᕆᐊᑦᓴᓕᐊᖑᓯᒪᔪᒧᑦ ᐊᑐᖅᑕᐅᒻᒪᖔᑕ ᓱᓕᕆᐊᓴᑦᓄᑦ ᐋᖅᑭᑦᑕᐅᓚᐅᖅᓯᒪᔪᓄᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᑲᖏᖅᑐᒑᐱᒻᒥ ᐊᖏᕈᑕᐅᓚᐅᖅᑐᖅ ᑕᐃᒃᓱᒪᓂ 
ᐊᑎᓕᐅᖅᑕᐅᔪᖅ ᐃᓱᓕᓐᓂᐊᖅᐳᖅ ᐅᑭᐅᑦ ᑎᓴᒪᐃᑦ ᐃᓗᐊᓂ. ᑕᑯᓐᓇᐸᒃᑕᕗᑦ ᑕᐃᓐᓇ ᐊᖏᕈᑕᐅᓚᐅᖅᑐᖅ 
ᖃᐅᔨᓇᓱᒃᑐᑕ ᓇᒦᓕᕐᒪᖔᑦᑕ ᐊᒻᒪ ᐊᑐᓕᒐᒃᓴᓕᐅᖅᑐᑕ ᓇᐅᒃᑯᑦ ᐱᐅᓯᒋᐊᖅᑕᐅᔪᓐᓇᕐᒪᖔᖅ ᑕᐃᒃᑯᐊ 
ᐃᓕᖅᑯᓯᓕᐊᖑᓚᐅᖅᑐᑦ ᑲᖏᖅᑐᒑᐱᒻᒥ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓪᓗᒃ. 
 
ᐊᕐᕚᓪᓗᒃ: ᐃᓱᒪᑦᓴᖅᓯᐅᕈᑎᖃᕈᓐᓇᖅᑭᓯ ᐊᖏᓪᓕᒋᐊᕿᓂᕐᒥᒃ ᐊᒻᒪᖃ ᕿᒥᕐᕈᓂᕐᒥᒃ ᐱᓕᕆᐊᑦᓴᓂᒃ, ᓄᓇᕗᒻᒥ 
ᓇᒻᒥᓂᖃᕐᓂᕐᒧᑦ ᐃᑲᔫᑎᓂᑑᓐᖏᑦᑐᖅ, ᑭᓯᐊᓂᑦᑕᐅᖅ ᐱᕙᓪᓕᐊᔪᓕᕆᓂᕐᒧᑦ, ᐋᓐᓂᐊᖅᑐᓕᕆᓂᕐᒧᑦ 
ᐃᓱᒫᓗᑕᐅᔪᓂᒃ ᐃᓱᒫᓗᑎᒋ;ᐅᓪᓗᑎᒃ ᓄᓇᕗᒻᒥᐅᓕᒫᓄᑦ, ᐱᖃᓯᐅᑎᑦᓱᑎᒃ ᑎᒥᐅᔪᑦ ᒪᑯᐊ ᓄᓇᕗᑦ ᑐᓐᖓᕕᒃᑯᑦ 
ᐊᒻᒪᓗ ᐊᓯᖏᑦ ᐱᓕᕆᖃᑕᐅᔪᑦ ᖃᓄᐃᓐᖏᑦᓯᐊᕐᓂᖏᓐᓄᑦ ᓄᓇᕗᒻᒥᐅᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᓕᕆᐊᑦᑕᐅᓯᒪᔪᖅ ᑎᑎᕋᖅᓯᒪᔪᖅ ᑕᒪᒃᑮᓐᓄᑦ ᐊᒻᒪᓗ ᑖᓐᓇ 
ᐅᖃᐅᑎᒋᐊᕈᑕᐅᒋᐊᖓ ᑕᑯᓐᓇᕐᓂᐊᖅᑕᕋ ᐊᒻᒪᓗ ᐊᑐᐃᓐᓇᐅᑎᓪᓗᒍ ᓄᓇᕗᑦ ᑐᓐᖓᕕᒃᑯᓐᓄᑦ ᑲᔪᓯᒍᒪᒻᒪᖔᑕ 
ᐊᒻᒪᓗ ᑲᔪᓯᑎᒍᓐᓇᕋᔭᕋᑦᑎᒍ. 
 
ᕿᒥᕐᕈᓯᒪᔪᒍᑦ ᐊᓯᖏᓐᓂᑦ ᓄᓇᕗᒻᒥ ᓇᒻᒥᓂᖃᖅᑐᓄᑦ ᐃᑲᔫᑏᑦ. ᒐᕙᒪᑐᖃᒃᑯᑦ ᐱᓕᕆᐊᑦᓴᖁᑎᖏᓐᓂᒃ 
ᐱᓯᒪᒻᒥᔪᒍᑦ. ᑎᑎᕋᖅᓯᒪᔪᑦ ᐊᓯᔾᔨᖅᑐᐃᓐᓇᖅᑐᑦ, ᑐᓐᖓᕕᖃᕐᓱᑎᒃ ᐱᕕᑦᓴᖃᕐᓂᐅᔪᓂᒃ. 
 
ᐃᓛᓐᓂᒃᑯᑦ, ᐱᔭᕇᖃᑦᑕᖅᑐᒍᑦ ᐊᐅᓚᓂᐅᔪᓂᒃ ᐊᒻᒪᓗ ᐊᓯᖏᓐᓄᑦ ᓅᒋᐊᕈᒪᓪᓗᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕᒃᑲᓐᓃᖅ. 2-8. ᓯᕗᓕᖅᑏᑦ ᐊᒻᒪᓗ ᒐᕙᒪᓕᕆᔨᓄᑦ ᓇᐃᓪᓕᑎᖅᓯᒪᔪᑦ, 
ᑲᑎᑦᓱᑎᒃ ᐊᐅᓚᔾᔪᑏᑦ ᒪᑭᒪᔾᔪᑏᓪᓗ, 1-ᒥᓕᐊᓐ 186-ᑕᐅᓴᓐ ᑮᓇᐅᔭᐃᑦ. ᐊᖏᖃᑎᖃᖅᑭᓯ. ᐋᒡᒑᖅᑐᖃᖅᑲ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᒪᑉᐱᖅᑐᒐᖅ 2-9, ᓯᕗᓕᖅᑏᑦ ᐊᒻᒪᓗ ᒐᕙᒪᓕᕆᔩᑦ, ᓇᐃᓪᓕᖅᑦᓯᒪᔪᑦ, 
ᓄᓇᖃᖅᑳᖅᓯᒪᔪᓄᑦ ᐊᒻᒪᓗ ᐅᑭᐊᖅᑕᖅᑐᒥᐅᓄᑦ ᐊᐅᓚᓃᑦ. ᑲᑎᑦᓱᑎᒃ ᐊᐅᓚᓂᕐᒧᑦ ᐊᒻᒪᓗ ᒪᑭᒪᔾᔪᑎᓄᑦ, 762-
ᑕᐅᓴᓐ ᑮᓇᐃᔭᐃᑦ. ᐊᖏᖃᑎᒌᑦᑐᑦ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᓯᕆᔭᕋ ᑕᕝᕙᓂ ᑲᑎᓯᒪᔪᓂᑦ. ᐅᖃᖅᓯᒪᒻᒪᑦ ᓯᓚᕐᔪᐊᕐᒥ 
ᐅᑭᐅᖅᑕᖅᑐᓂᑦ ᒐᕙᒪᐅᔪᑦ ᒐᕙᒪᒃᑯᑦ ᒪᓕᒐᖏᓐᓂ ᐊᒻᒪᓗ ᓇᒦᓂᖏᓐᓂ ᓄᓇᖃᖅᑳᑐᒥᓂᕐᓄᑦ ᐃᓄᓐᓄᑦ. 
 
ᒪᒥᐊᓇᖅ ᐅᖃᖃᑎᖃᓚᐅᓐᖏᓇᒪ ᓯᕗᓕᖅᑎᒧ ᑕᒪᔅᓱᒪ ᒥᔅᓵᓄᑦ ᑭᓯᐊᓂᓕ ᐅᖃᖃᑎᖃᓚᐅᖅᑯᖓ 
ᐃᖅᑲᓇᐃᔭᑎᒋᓚᐅᖅᓯᒪᔭᖓᓄᑦ ᐊᒻᒪᓗ ᐃᓄᒡᒍᑏᑦ ᓄᓇᖁᑎᓐᓃᖔᑦᑐᖅ ᑭᓐᖓᕐᓅᖅᐸᓪᓕᐊᔪᑦ, 1940-ᒐᓚᓐᓂ, 
ᐃᓄᐃᑦ ᑎᒍᔭᐅᓚᖅᓯᒪᕗᑦ ᐅᓛᓵᒥᐅᓄᑦ ᓯᓚᕐᔪᐊᕐᒥᐅᑦ ᐅᓇᑕᖅᑎᓪᓗᒋᑦ. ᐃᓱᒪᒋᔭᐅᓚᐅᖅᓯᒪᕗᑦ 
ᑎᒍᔭᐅᓱᒋᔭᐅᓪᓗᑎᑦ ᐅᓛᓵᒥᐅᓄᑦ. 
 
ᖃᐅᔨᒍᒪᕗᖓᓕ ᐱᓕᕆᕕᐅᔪᖅ ᖃᓄᐃᓕᐅᕈᓐᓇᕐᒪᖔᖅ ᑕᕝᕙᓂ ᐅᑭᐅᖅᑕᕐᑐᒥ ᑲᑎᒪᔨᐅᔪᓄᑦ ᑲᒪᒋᔭᐅᔪᓄᑦ. 
ᑮᓇᐅᔭᖅᑕᖃᖅᑳ ᑕᒪᒃᑯᓄᖓ ᐅᖃᐅᓯᐅᔪᓄᑦ. ᖃᐅᔨᒪᕗᖓᓕ ᐊᐱᕆᔪᓐᓇᑐᔅᓴᐅᒐᒪ ᓇᓕᐊᑐᐃᓐᓇᕐᒧᑦ 
ᐱᓕᕆᕕᐅᔪᒧᑦ ᑭᓯᐊᓂᓕ ᐊᐱᖅᑯᓯᕆᔭᕋ, ᐱᓕᕆᕕᒋᔭᓯ ᑕᒪᒃᑯᓂᖓ ᑲᒪᕙᑉᐹᑦ? 
 
ᓄᓇᑦᑎᓐᓂ ᐃᓚᒌᑦᑐᖃᖅᑯ ᐃᓄᓐᓂ ᑎᒍᔭᐅᓚᖅᓯᒪᔪᓂᑦ ᐊᒻᒪᓗ ᓅᑦᑕᐅᔭᕆᐊᖃᓚᐅᓐᖏᓚᖅ ᐅᓚᓴᒧᑦ. 
ᖃᐅᔨᒍᒪᒻᒪᕆᑉᐳᑦ ᓇᒦᒻᒪᖔᑕ ᐊᒻᒪᓗ ᑕᑯᔭᖅᑐᕈᒪᓪᓗᑎᑦ ᐊᒻᒪᓗ ᖃᐅᔨᔪᒪᕗᑦ ᓇᒦᒻᒪᖔᑕ. 
 
ᖃᐅᔨᒍᒪᕗᖓᓕ ᐱᓕᕆᕕᓯ ᑲᒪᒻᒪᖔᑕ ᑮᓇᐅᔭᓂᑦ ᐱᔪᓐᓇᕐᒪᖔᑕ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑭᑦᑐᖅ. 2-9 ᐊᒻᒪᓗ 2-10 ᐊᔾᔨᒌᒻᒪᑎ ᐱᓕᕆᕕᐅᔫᒃ ᐊᐱᖅᑯᓯᕆᔭᐃᑦ 
ᑕᕝᕙᓂᐅᕗᖅ ᐃᓄᐃᑦ ᓯᓚᕐᔪᐊᒥ ᐅᑭᐅᖅᑕᖅᑐᒥᐅᓄᑦ ᑲᑎᒪᔨᐅᔪᑦ. ᓯᕗᓕᖅᑎ ᐅᑲᓕᖅ, ᑭᐅᔪᒪᒍᕕᑦ. 

ᓯᕗᓕᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᖅᑲᓇᐃᔭᖅᑎᒃᑲ ᖃᐅᔨᒋᐊᖁᒍᓐᓇᖃᒃᑲ. 
ᐃᖅᑲᓇᐃᔭᖅᑎᖃᖅᑯᒍᑦ ᐃᖅᑲᓇᐃᔭᖃᑎᓕᓐᓂ ᑕᕝᕙᓂ ᐅᑭᐅᖅᑕᖅᑐᒥ ᑲᑎᒪᔨᐅᔪᓂᑦ ᐊᒻᒪᓗ ᐊᔾᔨᒌᓐᖏᑦᑐᓂᑦ 
ᒐᕙᒪᖃᕐᑐᓂᑦ ᐊᓯᖏᓐᓂ ᐅᑭᐅᖅᑕᕐᑐᒥ ᓄᓇᕐᔪᐊᖑᔪᓂᑦ ᐊᒻᒪᓗ ᐃᖅᑲᓇᐃᔭᖃᑎᖃᕐᓯᒪᕗᒍᑦ ᐅᑭᐅᖅᑕᖅᑐᒥ 
ᓄᓇᖃᖅᑳᑐᒥᓂᕐᓂᑦ, ᑖᒃᑯᐊ ᐃᖅᑲᓇᐃᔭᖅᑎᒃᑲ ᖃᓄᐃᓕᒋᐊᖁᓂᐊᖅᑲᒃᑲ. 
 
ᑭᓯᐊᓂᓕ ᐅᖃᓪᓚᕆᒍᓐᓇᓐᖏᓚᖓ, ᑖᒃᑯᐊ ᐃᓄᐃᑦ ᓇᓂᔭᐅᔪᓐᓇᕐᒪᖔᑕ ᐅᖃᐅᓯᕆᔭᑎᑦ, ᑭᓯᐊᓂᓕ 
ᐃᖅᑲᓇᐃᔭᑎᒋᔭᕗᑦ ᐅᖃᐅᑎᓂᐊᖅᑲᕗᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒍᒪᑐᐃᓐᓇᕋᑖᖅᑯᒃᖓ ᑕᒪᓐᓇ ᐱᓕᕆᕕᔅᓯᓐᓄᑦ 
ᑲᒪᒋᔭᐅᒐᔭᕐᒪᖔᖅ. ᑕᒪᔅᓱᒪ ᒥᔅᓵᓄᑦ ᑮᓇᐅᔭᕐᑕᕐᓃᑦ ᐊᒻᒪᓗ ᐃᑲᔫᑎᐅᔪᑦ. 543, ᑕᐅᓴᓐ ᑮᓇᐅᔭᐃᑦ 
ᖃᑦᑏᓐᓇᕈᖅᓯᒪᓄᑦ ᐅᖓᑖᓂ 3 ᑕᐅᓴᓐ, ᑕᒪᒃᑯᐊ ᑮᓇᐅᔭᕐᑕᕐᓂᐅᔪᑦ ᐊᒻᒪᓗ ᐃᑲᔫᑎᐅᔪᑦ ᐃᓄᓐᓄᑦ ᐊᒻᒪᓗ 
ᐅᑭᐅᖅᑕᕐᑐᓄᑦ ᑲᒪᒋᔭᐅᔪᓄᑦ. ᑕᐃᒪ, ᑕᕝᕙᓂ ᐊᕕᑦᑐᖅᓯᒪᔪᓂᑦ, ᐃᓛᒃᑰᖅᑳᑦ ᐊᒻᒪᓗ ᐃᖅᑲᓇᐃᔭᖅᑎᖃᖅᑳ 
ᓄᓇᖃᖅᑳᑐᒥᓂᕐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓪᓕᒪᓂ ᐃᖅᑲᓇᐃᔭᖅᑎᖃᖅᑯᒍᑦ ᐊᒻᒪᓗ ᐅᕙᓃᑉᐳᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑭᑦᑐᖅ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐱᓕᕆᕕᔅᓯᓐᓃᑦᑑᑦ, ᐃᖅᑲᓇᐃᔭᖅᑐᑎᑦ ᑕᕝᕗᖓ 
ᐊᕕᑦᑐᖅᓯᒪᔪᓄᑦ ᓄᓇᖃᖅᑳᑐᒥᓂᕐᓄᑦ ᐊᒻᒪᓗ ᐅᑭᐅᖅᑕᑐᒥᐅᓄᑦ ᑲᒪᔨᐅᔪᓄᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔮᕆᔭᖏᑦ ᐊᔾᔨᒌᓐᖏᑦᑑᕗᑦ. ᐃᓚᖏᑦ 
ᑲᒪᒋᔭᖃᖅᑐᑦ ᐅᑭᐅᖅᑕᖅᑐᒥ ᑲᑎᒪᔨᓄᑦ ᐱᔾᔪᑎᖃᖅᑐᓄᑦ ᐊᒻᒪᓗ ᓯᓚᕐᔪᐊᒥ ᐅᑭᐅᖅᑕᖅᑐᒥ ᒐᕙᒪᓕᕆᓂᕐᒧᑦ 
ᐱᔾᔪᑎᖃᖅᑐᓂᒃ. ᐃᓚᖏᑦ ᑐᕌᖓᒋᓪᓗᑎᒃ ᐊᑐᓕᖅᑎᑕᐅᓂᖏᓐᓄᑦ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒋᒍᑕᐅᔪᒥᒃ. 
ᖁᔭᓐᓇᒦᒃ, ᐃᒃᓯᕙᐅᑕ.ᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᑕᓕᖅᐱᓐᓂ ᐅᐱᓐᓇᕋᓂ ᐅᖃᖅᑲᐅᒐᕕ ᓴᐅᒥᒃ ᐊᒻᒪᓗ 
ᑕᓕᖅᐱᒃ ᑕᕝᕙᓂᒃᓴᐅᓐᓇᕐᒪᑎᒃ. ᑐᑭᓯᒋᐊᖅᑎᑕᐅᑲᓐᓂᕈᒪᔪ ᑭᓱᒻᒪᖓ ᓯᓚᕐᔪᐊᒥ ᐃᓄᐃᑦ ᑲᑎᒪᔨᖏᑦ. ᑭᓱᒻᒪᑕ 
ᓯᓚᕐᔪᐊᒥ ᐃᓄᐃᑦ ᑲᑎᒪᔨᖏᑦ, ᐃᓄᒃᑎᑐᑦ ᐅᖃᓕᒫᕐᒪᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑐᑦᔨᖃᑎᒋᖑᔪᑦ ᑕᐃᒃᑯᐊ ᑲᑎᒪᓂᖃᖅᐸᒃᑐᑦ 
ᐊᕐᕋᒍ ᑕᓪᓕᒪᑦ ᐊᓂᒍᕋᐃᒻᒪᑕ ᐊᒻᒪ ᐃᓄᐃᑦ ᐱᖃᑕᐅᓪᓗᑎᒃ ᓯᓚᕐᔪᐊᒥᒃ ᐅᑭᐅᖅᑕᖅᑐᒥᐅᑕᐅᔪᓂᒃ ᐊᒻᒪᓗ 
ᐊᓪᓚᕝᕕᖃᐅᖅᑐᑎᒃ, ᑎᑎᕋᖅᑎᖃᖅᑐᑎᒃ ᐃᖃᓗᓐᓂ, ᓯᓚ ᐅᐊᑦ-ᑯᓗᑦᓯᐊᐃ, ᐊᖓᔪᖅᑳᕆᔭᐅᔪᖅ ᓯᓚᕐᔪᐊᒥ 
ᐅᑭᐅᖅᑕᖅᑐᒥ ᐃᓄᐃᑦ ᑲᑎᒪᔨᖏᓐᓄᑦ 

ᐊᕐᕌᓂᐅᓚᐅᖅᑐᖅ ᑲᑎᒪᓂᖃᓚᐅᖅᑐ ᑯᔾᔪᐊᕐᒥ. ᑕᐃᒃᑯᐊ ᑭᒡᒐᖅᑐᐃᔨᐅᔪᑦ ᐃᓄᓐᓂᒃ ᓯᓚᕐᔪᐊᒥ 
ᐅᑭᐅᖅᑕᖅᑐᒥᑦᑐᓂᒃ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ. ᐊᓯᐊᓂᖓᖅ ᓇᓗᓇᐃᕐᓯᕕᐅᒃᑲᓐᓂᕈᒪᔪᖓ. 
 
ᑕᐃᒪᓕ ᐃᓄᓪᓚᕆᓐᓂᒃ ᑲᑎᒪᔨᑕᖃᐅᕐᒪᑦ ᐅᑭᐅᖅᑕᖅᑐᒥ ᓯᓚᕐᔪᐊᒥ ᐃᓄᐃᑦ ᑲᑎᒪᔨᖏᓐᓄᑦ ᑕᐃᒃᑯᐊ ᖃᓪᓗᓈᓂᑦ 
ᐃᓚᖃᐅᕆᕙᑦ. ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ):ᖁᔭᓐᓇᒦᒃ. ᐃᒃᓯᕙᐅᑕᖅ. ᐄ, ᑕᐃᒪᓕ ᑖᒃᑯᓄᖓ ᓯᓚᕐᔪᐊᒥ ᐃᓄᐃᑦ 
ᑲᑎᒪᔨᖏᓐᓄᑦ ᐃᓚᒋᔭᐅᓂᐊᕐᓗᓂ, ᐃᓚᒋᔭᐅᔭᕆᐊᖃᖅᑐᑎᑦ ᐃᓄᐃᑦ ᑲᑐᑦᔨᖃᑎᒌᖏᓐᖑᓄᑦ. 
 
ᑕᐃᒪᓕ ᑕᒪᒃᑯᐊ ᑲᑐᑦᔨᖃᑎᒋᖑᔪᑦ ᐊᔾᔨᒋᓐᖏᑦᑐᓂᒃ ᐃᖅᑲᓇᐃᔭᖅᑎᖃᕋᓗᐊᕐᒪᑕ ᖃᓪᓗᓈᓂᑦ ᐊᒻᒪᓗ 
ᐊᓯᖏᓐᓂᒃ, ᐃᓄᐃᑦ ᑭᒡᒐᖅᑐᖅᑎᐅ:ᕙᒃᑐᑦ, ᐊᓚᔅᑲᒥ, ᐊᑯᑭᑦᑐᓂ, ᐅᓛᓴᒃᑯᓐᓂᑦ ᐊᒻᒪᓗ ᑲᓇᑕᒥ, ᖁᔭᓐᓇᒦᒃ. 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕚᓗᒃ 
 
ᐊᕐᕚᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᒃ. ᐃᒃᓯᕙᐅᑕᖅ. ᑕᕝᕙᓂᒃᓴᐃᓐᓇᖅ ᒪᒃᐱᒐᕐᒥ. ᓄᓇᑲᖅᑳᕐᓯᒪᔪᑦ 
ᓯᓚᕐᔪᐊᒥ ᐅᑭᐅᖅᑕᖅᑐᒥᐅᖑᖃᑎᒋᓂ. ᐅᐃᐊᑦᑎᐊᕈ ᐊᐱᕆᓚᐅᕋᒪ ᑕᒫᓂ ᑲᑎᒪᓂᕐᒥ ᐊᐱᕐᓱᕐᓇᐅᑎᓪᓗᒍ. ᑕᐃᓐᓇ 
ᓯᕗᓕᖅᑎᐅᔪᖅ ᓴᖅᑭᔪᓐᓇᕐᒪᖓ ᐃᓛᒃᑯᖅᑐᓂ ᑲᑎᒪᔨᐅᔪᓂᒃ ᖃᐅᔨᓴᕆᐊᕈᓐᓇᖅᑐᓂᒃ ᖃᓄᑎᒋᑦ 
ᓱᕋᒃᑕᐅᓯᒪᓕᕐᓂᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᖅᑯᑎᖃᖅᑐᑎᒃ ᐸᓖᓯᒃᑯᓐᓂᑦ ᕿᒥᓐᓂᒃ ᑐᖁᕋᐃᑎᑦᑎᓪᓗᑎᒃ. 
ᑕᐃᒃᑯᐊ ᐊᖑᓇᓱᑕᐅᖃᑦᑕᓚᐅᕐᒪᑕ ᕿᒻᒥᐅᔪᑦ ᐅᐊᑦᑎᐊᕈ. ᖃᐅᔨᒋᐊᕐᓂᐊᓚᐅᕐᓯᒪᕙ ᑕᐃᒃᑯᐊ ᕿᑭᖅᑕᓂ ᐃᓄᐃᑦ 
ᑲᑐᑦᔨᖃᑎᒋᖏᓐᓂᒃ ᑕᒪᒃᓱᒧᖓ. 
 
ᑐᓴᖅᑎᑦᑎᔪᓐᓇᖅᐸ ᖃᓄᐃᓕᖓᓕᕐᒪᖔᑕ ᐃᓄᐃᑦ ᑲᑐᑦᔨᖃᑎᒋᖏ ᑕᒪᒃᓱᒧᖓ, ᖁᔭᓐᓇᒦᒃ. ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕᖅ.ᒪᒥᐊᓇᖅ ᑕᒪᒃᓱᒧᖓ. ᐃᒃᓯᕙᐅᑕᖅ. 
ᐃᒪᐃᓕᐅᕋᓱᐊᖅᑐᒍ ᐊᒻᒪᓗ ᐃᒪᐃᓕᐅᖅᑐᑕ ᐅᖃᖃᑎᒋᕙᒃᑕᕗᑦ ᐃᖅᑲᖅᑐᐃᕕᓕᕆᔨᒃᑯᑦ ᑕᒪᒃᓱᒪ ᒥᒃᓵᓄᑦ ᖃᓄᖅ 
ᐃᑲᔪᕈᓐᓇᕐᒪᖓᑦᑎᒍᑦ. 
 
ᑎᑎᕋᓛᖅᑐᒍᑦ ᕿᑭᖅᑕᓂ ᐃᓄᐃᑦ ᑲᑐᑦᔨᖃᑎᒌᖏᓐᓄᑦ ᖃᐅᔨᓇᓱᐊᕐᓂᐊᕐᓗᑕ ᑲᑐᑦᔨᓗᑕ ᑕᒪᒃᓱᒧᖓ ᑭᓯᐊᓂᓕ 
ᒫᓐᓇᐅᔪᖅ ᖃᓄᐃᓕᓗᐊᕐᓯᒪᓐᖏᑦᑐᒍᑦ ᒫᓐᓇᒧᑦ. ᑭᓯᐊᓂᓕ, ᑕᒪᓐᓇ ᐸᕐᓇᒃᐸᓪᓕᐊᔪᑎᒋᔭᕗᑦ. ᖁᔭᓐᓇᒦᒃ. 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐊᕐᕚᕐᓗᒃ 

ᐊᕐᕚᓗᒃ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᐃᒃᐱᒋᔭᐅᒻᒥᒻᒪᑦ ᑭᕙᓪᓕᕐᒥ, ᓴᓪᓕᓂ, ᐃᓪᓗᓕᒻᒥ ᐊᒻᒪᓗ ᐊᓯᖏᓐᓂ, 
ᐃᓪᓗᒐᕐᔪᒻᒥ. ᐊᓯᖏᑦ ᐅᖃᖃᑎᖃᕈᓐᓇᓚᖅᑭᓯ ᐃᒪᐃᑦᑐᓂᒃ ᑭᕙᓪᓕᕐᒥ ᐃᓄᐃᑦ ᑲᑐᑦᔨᖃᑎᒌᒃᑯᖏᓐᓂᑦ ᐊᒻᒪᓗ 
ᖃᐅᔨᓇᓱᐊᕐᓗᑎᒃ ᐊᔾᔨᐸᓗᖏᓐᓂᒃ ᕿᒻᒥᔭᐃᔪᖃᕐᓂᕐᒪᖔᖅ ᑕᐃᒃᓱᒪᓂᐅᑎᓪᓗᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕚᕐᓗᒃ, ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᑐᓂᒪᓂᖃᕈᓐᓇᖅᑐᖓ ᑐᑭᓯᒋᐊᕐᕕᒋᓗᒋᑦ 
ᓱᕙᓪᓕᐊᒻᒪᖔᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪᐅᕙ? ᓄᓇᖃᖅᑳᖅᓯᒪᔪᓄᑦ ᐅᑭᐅᖅᑕᕐᑕᒥᐅᓄᓪᓗ ᐊᐅᓚᓂᐅᔪᓄᑦ. 
ᐊᑎᕐᓂ ᑎᑎᕋᖅᓯᒪᔪᖃᕈᓐᓃᖅᑐᖓ. ᑲᑎᑦᓱᑎᒃ ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ, ᐊᑖᓂ 2-9. $761-ᑕᐅᓴᓐ. 
ᐊᖏᖅᑭᓰ? 
 
ᒪᓕᒐᓕᐅᖅᑏᑦ ᐃᓚᖏᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐊᑭᕋᖅᑐᖅᑐᑦ? ᑲᓚᓯᔪᖅ. ᓯᐊᒻᒪᖅᑎᕆᓂᕐᒨᖓᔪᑦ ᓇᐃᓪᓕᑎᖅᓯᒪᔪᑦ. ᑲᑎᖅᓱᑎᒃ 
ᐊᐅᓚᔾᔪᑏᑦ ᒪᑭᒪᔾᔪᑏᓪᓗ. $567-ᑕᐅᓴᓐ. ᐊᖏᖅᑭᓯ? ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑖᓂ ᓯᐊᒻᒪᖅᑎᕆᓂᕐᒨᖓᔪᑦ, ᒐᕙᓚᒃᑯᑦ ᓯᐊᒻᒪᖅᑎᕆᔪᑦ 
ᐃᓚᖏᓐᓄᑦ ᓄᓇᓕᓐᓄᑦ, ᐊᒻᒪᓗ ᐃᓚᖏᑦ ᐊᖏᕇᖅᓯᒪᔪᑦ ᓇᓪᓕᖏᑦ ᓄᓇᓖᑦ ᓯᐊᒻᒪᖅᑎᕆᓂᕕᐅᓂᐊᕐᒪᖔᑕ. 
ᐃᖅᑲᓇᐃᔭᖅᑎᓂᒃ ᑎᑭᑎᑦᓯᒋᐊᖃᕐᓯᒪᔪᑦ ᓯᐊᒻᒪᒻᑎᕆᖏᓐᓇᖅᓱᑎᒃ ᐃᖅᑲᓇᓇᐃᔮᓂᒃ? ᐅᕝᕙᓗ ᑎᑭᐅᑎᑐᐊᕈᑎᒃ 
ᐊᐳᕐᕕᒻᒥᓄᑦ ᑕᐃᒪᐅᓂᐊᓕᐊᖅᑲ? ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐱᔭᕇᕈᒪᔪᒍᑦ ᑕᕝᕙᓂ ᐊᕐᕌᒍᒥ. 
ᐃᖅᑲᓇᐃᔮᑦᓴᓕᒫᓪᓗ ᐃᖅᑲᓇᐃᔭᖅᑎᑖᖁᔭᕗᑦ, ᐱᔭᕇᕋᔭᖅᑯᑦ ᐊᒻᒪᓗ ᐊᓯᖏᓐᓂᒃ 
ᐱᓕᕆᕙᓪᓕᐊᒍᓐᓇᖅᓯᒐᔭᖅᑐᒍᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᖅᑲᓇᐃᔭᖅᑎᖃᕆᐊᓕᒃ ᓯᐊᒻᒪᖅᑎᕆᓂᓕᕆᔨᒃᑯᓐᓂ. ᖃᑦᓯᓂᒃ 
ᐃᖅᑲᓇᐃᔭᖅᑐᖃᖅᑲ ᓯᐊᒻᒪᖅᑎᕆᓂᑐᐃᓐᓇᕐᒥᒃ ᐱᓕᕆᐊᓪᓗᐊᑕᓕᓐᓂᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒫᓐᓇᐅᔪᖅ ᐃᖅᑲᓇᐃᔭᖅᑐᑦ ᑕᓪᓕᒪᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᓯᐊᒻᒪᖅᑎᕐᓂᓕᕆᓂᖅ. ᑲᑎᑦᓱᑎᒃ ᐊᐅᓪᓚᔾᔪᑏᑦ ᒪᑭᒪᔾᔪᑏᓪᓗ. $567-ᑕᐅᓴᓐ. 
ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᑦᓯᕙᐅᑕᖅ (ᑐᓵᔨᑎᒍᑦ): ᓇᐃᓪᓕᖅᓯᒪᔪᑦ ᓄᓇᕗᒻᒥ ᓯᕗᓕᖅᑎᓄᑦ, 2-12. ᑲᑎᑦᓱᑎᒃ ᐊᐅᓚᔾᔪᑏᑦ ᒪᑭᒪᔾᔪᑏᓪᓗ. 
$3-ᒥᓕᐊᓐ, 694-ᑕᐅᓴᓐ. ᒪᒃᓖᓐ.  
 
ᒪᒃᓕᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐊᑕᐅᓯᐅᓐᖏᑦᑐᒥᒃ ᐊᐱᖅᑯᑎᑦᓴᖃᖅᑐᖓ ᓄᓇᕗᒻᒥ ᓯᕗᓕᖅᑎᓄᑦ. 
ᑐᓴᐅᒪᒍᑎᒋᒍᒪᑎᑐᐃᓐᓇᖅᑕᕋ ᓇᒻᒥᓂᖅ. ᓯᕗᓕᖅᑎᐅᑉ ᐊᓪᓚᕝᕕᖓ ᐱᖃᓯᐅᔾᔨᔪᖅ ᑮᓇᐅᔾᔭᑦᓵᕆᔭᐅᔪᓂᒃ ᐊᒻᒪᓗ 
ᐊᐅᓚᔾᔪᑎᓄᑦ ᐊᑭᓕᖅᑐᕆᐊᓕᖏᓐᓂᒃ ᓯᕗᓕᖅᑎᐅᑉ, ᐊᓪᓚᑦᑎᖓ; ᐊᓪᓚᕝᕕᒃ ᐱᖃᓯᐅᔾᔨᔪᖅ 
ᑮᓇᐅᔾᔭᑦᓵᕆᔭᐅᔪᓂᒃ ᐊᒻᒪᓗ ᐊᐅᓚᔾᔪᑎᓄᑦ ᐊᑭᒋᔭᐅᔪᓂᒃ 7-ᓄᑦ ᒥᓂᔅᑕᓄᑦ ᐊᒻᒪᓗ ᐃᑲᔪᖅᓯᔨᓄᑦ. 
 
ᐊᖏᔪᒻᒪᕆᐊᓗᐃᑦ ᑮᓇᐅᔭᐃᑦ. $3-ᒥᓕᐊᓐ, 694-ᑕᐅᓴᓐ ᐊᕐᕌᒍᑕᒫᑦ. ᒫᓐᓇᐅᔪᖅ ᖃᓄᐃᑦᑐᓂᒃ 
ᐱᕚᓪᓕᕈᑎᑦᓴᖃᖅᑲᑦ ᓯᕗᓕᖅᑎᓄᑦ ᒥᓂᔅᑕᐅᔪᑦ ᐃᖃᓗᒻᒥᐅᖑᓕᕋᐃᒐᒥᒃ ᐃᓪᓗᓅᖓᔪᓄᑦ? ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᑦᓯᐅᕙᐅᑕᖅ. ᐊᑕᐅᓯᐊᖅᓱᑎᒃ ᐃᑲᔪᖅᑕᐅᔾᔪᑎᓖᑦ ᓄᑦᑎᕐᓂᕐᒧᑦ 
ᖃᐅᔨᒪᔭᒃᑯᑦ. ᑖᒃᑯᐊ ᐃᑲᔪᕈᑕᐅᔪᑦ ᐊᑭᓕᕆᐊᓕᓐᓄᑦ ᓄᑦᑎᕐᓂᖏᓐᓄᑦ ᓄᓇᓕᒻᒥᓃᓐᖔᕐᓱᑎᒃ. ᖁᔭᓐᓇᒦᒃ, 
ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᓕᒐᓕᐅᖅᑎ ᖃᒪᓂᑦᑐᐊᕐᒥᐅᖅ ᓯᕗᓕᖅᑎᓄᑦ ᒥᓂᔅᑕᕈᕐᓂᖅᐸᑦ, ᐊᒻᒪᓗ 
ᐃᖃᓗᓐᓄᑦ ᓄᑦᑎᕐᓗᑎᒃ ᐃᓚᒌᑦ. ᖃᑦᓯᓂᒃ ᐱᕚᓪᓕᕈᑎᒃᓴᓂᒃ ᒥᓂᔅᑕ ᐱᒐᔭᖅᑲ ᐃᓪᓗᖃᕐᓂᕐᒧᑦ? 
ᐊᑐᖅᑐᐊᕈᑎᑦᓴᓂᒃ ᐃᓪᓗᒧᑦ ᐱᓇᔭᖅᑲ, ᒫᓂ ᐃᓪᓗᐃᑦ ᐊᑭᖃᖃᑦᑕᕐᒪᑕ $3-4-ᑕᐅᓴᓐ ᒥᑦᓵᓂ ᑕᖅᑭᑕᒫᑦ. ᑕᐃᒪᓕ 
ᖃᑦᑎᓂᒃ ᒪᓕᒐᓕᐅᖅᑎ ᐱᒐᔭᖅᑲ ᒥᓂᔅᑐᓐᖑᕈᓂ ᑕᒪᐅᖓ ᐊᐅᓛᓐᓂᕈᓂ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᑲᑦᑐᒃ. 
 
ᓯᕗᓕᖅᑎ ᐸᐅᓄᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐄ, ᐊᑭᖓ ᐊᑭᓖᖅᑕᐅᓯᒪᒐᔭᖅᑐᖅ ᓅᓐᓂᐊᕈᓂ 
ᓄᓇᖓᓂᑦ ᐃᖃᓗᓐᓄᑦ. ᐃᓗᐊᓃᑲᔭᖅᑐᖅ ᐊᑭᖓᑕ ᐃᓪᓘᑉ ᑭᓯᐊᓂ ᐃᕝᕕᑦ ᓇᒻᒥᓂᖅ ᐊᑭᓖᖃᑦᑕᕋᔭᕐᒥᔪᑎᑦ 
ᓄᓇᒋᔭᓐᓂ ᓇᒻᒥᓂᕐᓄᑦ ᐃᓪᓗᖃᕈᕕᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᐊᓂᓪᓘ ᒪᒃᓖᓐ? 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᖃᓗᓐᓂᒥᐅᑕᐅᔭᕇᕈᕕᑦ ᐲᑯᑎᑐᑦ ᐊᒻᒪᓗ ᐃᕝᕕᑦ, ᐃᑲᔫᓯᐊᖃᑦᑕᖅᑭᓰ? 
ᑭᓱᒥᒃᑭᐊᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓄᓯ ᐅᑲᓕᖅ: ᐋᒡᒐ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑭᐅᔭᐅᖃᑦᑕᕋᒪ ᐅᑯᓇᓐᖓᑦ ᑭᐅᖃᑦᑕᕆᐊᖃᖏᑦᑑᒐᓗᐊᓐᓂᒃ. ᓯᕗᓕᖅᑎ. 
ᓇᓗᖏᓚᖓ ᐄᑐᐊᖅ ᐱᖃᑦᑕᖅᑐᑦ ᐱᔭᕆᐊᖃᑦᑕᒥᓂᑦ. ᐊᐱᖅᑯᑎᒋᔭᒪ ᐊᐃᑉᐹ ᖃᑦᑎᓂᒃ ᒥᓂᔅᑕᐅᔪᖅ  

ᐊᐅᓚᖃᑦᑕᓂᕐᒥᓄᑦ ᐱᖃᑦᑕᖅᑲ ᐊᕐᕌᒍᒧᑦ? ᖃᓄᐃᓕᖓᕙ ᒥᓂᔅᑕᐅᑉ ᐃᖏᕐᕋᓂᕐᒧᑦ ᑮᓇᐅᔭᖁᑎᖏᑦ 
ᒥᓂᔅᑕᐅᔪᓄᑦ ᐃᓛᒃᑯᑦ ᐊᕐᕌᒍᒥ? ᐊᑦᔨᒌᖏᓚᑦ ᐅᕝᕙᓗ ᐋᖅᑭᒃᓯᒪᔪᒥᑦ ᐊᑐᖅᐸᑦ ᐊᑭᖏᓐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᐅᖃᓕᖅ. 
 
ᓯᕗᓕᖅᑎ ᐸᐅᓄᓯ ᐅᑲᓕᖅ: ᐋᖅᑭᒃᓯᒪᔪᖅ ᐊᑦᔨᒌᒥᒃ ᑭᓯᐊᓂ ᒥᓂᔅᑕᐅᔪᓄᑦ ᐊᑦᔨᒌᖏᑦᑐᓂᒃ ᐱᓕᕆᐊᖃᒻᒪᑕ 
ᐊᒻᒪᓗ ᐊᐅᓚᖃᑦᑕᕐᓂᖅᓴᐅᔪᑦ ᐃᓚᖏᑦ ᐃᓛᓐᓂᑯᓪᓗ ᒥᓂᔅᑕᐅᔪᑦ ᑮᓇᐅᔭᖁᑎᖏᑦ ᓅᑦᑕᖅᑕᐅᕈᓘᔭᖃᑦᑕᖅᑐᑦ 
ᐱᑕᖃᖁᓪᓗᒍ ᐊᐅᓚᖃᑦᑕᕐᓂᕐᒧᒃ ᒥᓂᔅᑕᓄᑦ ᐊᒻᒪᓗ ᐊᓯᖏᑦ ᒥᑭᓂᖅᓴᐅᓪᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᐅᒋᕙᒃᑲ ᑭᐅᔭᐅᔾᔪᑎᒋᖏᑕᒃᑲ ᑐᑭᓯᕚᓕᕈᑎᒋᒻᒪᕆᒃᑲᒃᑭᑦ ᐊᐱᖅᑯᑎᒋᔭᓐᓄᑦ 
ᐅᓐᓄᓴᒥ ᑕᒫᓂ. 
 
ᐊᒻᒪᓗ ᐃᒻᒪᖃ ᑎᑎᕋᕆᐊᖃᓐᓂᐊᓕᖅᑐᖓ ᐊᑐᕈᓐᓇᑕᓐᓂᒃ ᑐᑭᓯᒋᐊᕐᓂᕐᒧᑦ ᖃᐅᔨᒋᐊᕐᓗᖓ ᖃᓄᑎᒋ ᒥᓂᔅᑕ 
ᐊᐅᓚᖃᑦᑕᕆᐊᖃᒻᒪᖔᖅ ᐊᕐᕌᒍᑕᒫᑦ, ᑭᓱᒥᒃ ᐱᕙᒻᒪᖔᖅ ᒥᓂᔅᑕ ᐃᓪᓗᖃᕐᓂᕐᒧᑦ ᐃᑲᔫᓯᐊᓂᑦ ᐊᕐᕌᒍᑕᒫᑦ, ᐊᒻᒪᓗ 
ᐊᐅᓛᖅᑕᐅᓂᕐᒧᑦ. 
 
ᖃᐅᔨᒪᔪᐃᓐᓇᐅᒐᑦ ᒪᓕᒐᓕᐅᖅᑎ ᐱᕙᑦᑕᖏᓐᓂᑦ ᓴᖅᑭᖅᑕᐅᓯᒪᕙᒻᒪᑕ ᑐᓴᐅᑎᓂ ᐊᕐᕌᒍᑕᒫᑦ, ᐊᒻᒪᓗ ᐃᓄᐃᑦ 
ᖁᕕᐊᒋᔭᖃᒻᒪᕆᒃᑐᑎᒃ ᐅᖃᐅᔾᔨᒋᐊᔅᓴᖅ ᐅᕙᑦᑎᓐᓂ ᐃᒪᓐᓇᓂᑦ ᑮᓇᐅᔭᓕᐅᖃᑦᑕᖅᑐᒍᑦ. ᑭᓯᐊᓂᓕ ᒥᓂᔅᑕᐅᔪᑦ 
ᑲᖑᓇᖅᑐᔾᔫᔮᕐᒪᑦ ᐊᒻᒪᓗ ᓇᓗᖏᓚᖓ ᐱᑦᔪᑎᖃᑦᑐᓯ. 
 
ᐊᐱᖅᓱᖏᑦᑐᖓ ᑭᓱᑐᐃᓐᓇᕐᒥᒃ ᐊᑦᔨᐅᖏᑦᑐᒥᒃ. ᐱᑕᖃᒻᒪᑦ $3.6 ᐃᒪᓐᓇᑲᓴᓂᑦ $3.7 ᒥᓕᐊᓐ ᑖᓚᔅᓂᑦ ᐅᕙᓂ. 
ᐊᐱᕆᓇᓱᑐᐃᓐᓇᖅᑐᖓ. ᖁᕕᐊᓱᒍᓐᓃᑎᑦᑎᓇᓱᐊᖏᑦᑐᖓ ᓇᓕᐊᓐᓂᒃ ᒥᓂᔅᑕᐅᔪᒥᒃ. 
ᖁᕕᐊᓱᒍᓐᓃᑎᑦᑎᔪᔅᓴᐅᖏᒃᑲᓗᐊᖅᑯᖓ ᓇᓕᐊᓐᓂᑦ ᑭᓯᐊᓂ ᖃᐅᔨᒪᒍᒪᑐᐃᓐᓇᕐᕋᒪ. ᑕᒪᔾᔭᑐᐊᑦ ᐅᖃᐅᓯᕐᒧᑦ 
ᑕᒪᑐᒧᖓ, ᐃᒃᓯᕙᐅᑕᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒪᒃᓖᓐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓄᓯ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᓘᓇᑎᒃ ᒥᓂᔅᑕᐅᔪᑦ ᐋᖅᑭᒃᓯᒪᕕᐅᔪᑦ $45 ᑕᐅᓴᓂᒃ 
ᐃᖏᕐᕋᓂᖏᓐᓄᑦ ᐊᕐᕌᒍᒧᑦ. ᑭᓯᐊᓂ ᐅᖃᖅᑲᐅᒐᒪ, ᐃᓚᖏᑦ ᒥᓂᔅᑕᐅᔪᑦ ᐊᐅᓚᖃᑦᑕᓂᖅᓴᐅᕙᒻᒪᑕ ᐃᓚᖏᓐᓂᒃ. 
ᐋᖅᑭᒋᐊᖅᑕᐸᑦᑕᕗᑦ ᑮᓇᐅᔭᖁᑎᒋᔭᐅᔪᖅ ᑖᒃᑯᑎᒎᓇ ᒥᓂᔅᑕᐅᔪᑦ ᑮᓇᐅᔭᖁᑎᖏᒍᑦ ᖃᖓᒃᑯᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᐊᐱᖅᑯᑎ ᐊᐱᖅᑯᑎᒋᔪᒪᔭᕋ ᓯᕗᓕᖅᑎᒧᑦ ᐊᒻᒪᓗ ᐅᕙᓐᓅᕈᓐᓇᖅᑕᖓ 
ᐅᐊᑦᑎᐊᕈ ᐱᓯᒪᖏᒃᑯᓂᐅᒃ ᒫᓐᓇ. ᒥᔅᑕ. ᐲᑯ ᐊᐅᓚᖃᑦᑕᓂᖅᒑᐹᖑᔫᔮᕐᒪᑦ ᐃᓚᖏᓐᓂᑦ ᐅᖃᐅᑎᖃᑦᑕᕐᒪᖓ 
ᐊᒥᓱᓄᑦ ᑲᑎᒪᓂᐅᔪᓄᑦ ᐃᓚᐅᖃᑦᑕᕋᒥ ᑲᓇᑕᒥ. 
 
ᐱᕕᖃᓕᕈᓂ ᖃᐅᔨᒪᑎᒍᓐᓇᖅᑳᖔ ᖃᓄᐃᑦᑑᓚᐅᕐᒪᖔᖅ ᒥᓂᔅᑕᐅᑉ ᐊᐅᓪᓚᕈᑎᖏᓐᓄᑦ ᑮᓇᐅᔭᖏᑎᒍᑦ 
ᐊᕐᕌᓂᐅᓚᐅᖅᑐᒧᑦ ᖃᐅᔨᒍᒪᒐᒪ? ᐱᓕᕆᑦᑎᐊᑐᒻᒪᕆᐊᓘᒻᒪᑦ ᐋᓐᓂᐊᖅᑐᓕᕆᓂᕐᒥ ᐊᒻᒪᓗ ᐃᑲᔪᖅᑐᑎᐊᖅᑐᒍ 
ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ. ᐃᓱᒪᒋᓪᓗᒍ ᑎᓴᒪᐅᓕᖅᑐᑦ ᐊᕐᕌᒍᐃᑦ ᐱᓕᕆᑦᑎᐊᖅᓯᒪᒻᒪᕆᒻᒪᑦ ᐊᒻᒪᓗ  

ᑲᔪᓯᑦᑎᐊᖁᓪᓗᒍ ᐃᓱᐊᓄᑦ ᓂᕈᐊᖅᑕᐅᕕᒋᓯᒪᔭᖓᑕ. ᖃᐅᔨᒪᒍᒪᔪᖓᓕ ᑭᓯᐊᓂ ᖃᓄᐃᑦᑑᒪᖔᑦ 
ᐊᐅᓚᖃᑦᑕᕐᓂᖓᓄᑦ ᑮᓇᐅᔭᕆᓚᐅᖅᑕᖓ ᐊᕐᕌᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓄᓯ ᐅᑲᓕᖅ: ᐱᑕᖃᒻᒥᒻᒪᑦ ᐊᓯᖏᓐᓂᑦ ᒥᓂᔅᑕᐅᔪᓂᒃ ᐊᐅᓚᖃᑦᑕᖅᑐᑦ. ᒥᓂᔅᑕ ᐊᑭᓱᒃ 
ᐊᐅᓚᖃᑦᑕᓂᖅᐹᖑᕙᓪᓚᐃᔪᖅ ᐊᒥᓲᒻᒪᑕ ᒥᓂᔅᑕᓄᑦ ᑲᑎᒪᓂᐅᕙᑦᑐᑦ ᐅᐸᖃᑦᑕᕆᐊᓕᖏᑦ. ᐃᓘᓇᑎᒃ ᒥᓂᔅᑕᐅᔪᑦ 
ᐊᑦᔨᒌᖏᐸᑦᑐᑦ ᐊᒻᒪᓗ ᑕᐃᒪᓐᓇ ᑮᓇᐅᔭᖁᑎᕗᑦ ᐃᓕᐅᖃᐃᕕᒋᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᐃᓕᑎᖅᓯᒪᔪᑦ. ᐊᐅᓚᑦᑎᔩᑦ ᒐᕙᒪᐅᖃᑎᒌᑐᓕᕆᓂᕐᓗ. ᑲᑎᑐᒋᑦ 
ᐊᐅᓚᔾᔪᑎᖏᑦ ᐊᒻᒪᓗ ᒪᑭᒪᐅᑎᖏᓐᓄᑦ 2-12, $3 ᒥᓕᐊᓐ, 694 ᑕᐅᓴᓐ ᑮᓇᐅᔭᑦ. ᐊᖏᖅᑭᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ? ᑲᔪᓯᔪᖅ. ᐊᕕᑦᑐᖅᓯᒪᔪᑦ ᐃᓗᐊᓂ ᑲᑎᑦᑐᒋᑦ. ᑲᒥᓴᓇ ᑕᕝᕙᓂ 2-13. 
ᑲᑎᑦᑐᒋᑦ ᐊᐅᓚᑕᐅᓂᖏᑦ ᐊᒻᒪᓗ ᐋᖅᑭᐅᒪᑎᑕᐅᓂᖏᑦ. $185, ᑕᐅᓴᓐ ᑮᓇᐅᔭᐃᑦ. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᓐᖏᑦᑐᑦ? ᑲᔪᓯᔪᖅ 2-14 ᑐᑭᓯᒋᐊᕈᑏᑦ. ᐅᑎᕆᐊᕐᓗᑕ 2-4. ᐱᓕᕆᕕᐅᔪᖅ 
ᐊᐅᑦᑎᔨᓕᕆᓂᕐᒥᑦ ᐊᒻᒪᓗ ᐊᓯᖏᓐᓂ ᒐᕙᒪᖃᕐᑐᓂᑦ ᑲᒪᔨᐅᔪᑦ ᑲᑎᑦᑐᒋᑦ. ᐃᓗᓕᖏᑦ ᐊᑐᖅᑕᐅᔪᔅᓴᐃᑦ. 2-14. 
ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᒃᑲᓂᕐᒥᑦ ᐊᐱᖅᑯᓯᔅᓴᖃᖅᑯᖓ ᒥᓂᔅᑕᒧᑦ ᑲᒪᔪᒧᑦ. 
 
ᑐᓴᓚᐅᖅᑯᖓ ᑐᖏᓕᖏᑦ ᒥᓂᔅᑕᐅᔪᑦ ᐊᒻᒪᓗ ᐃᑲᔪᖅᑎᖏᑦ ᐊᑭᓕᖅᑕᐅᕙᒻᒪᑕ ᐃᖅᑲᓇᐃᔮᖏᓐᓄᑦ 
ᖄᖓᒍᒃᑲᓐᓂᖅ ᑮᓇᐅᔾᔭᔅᓵᖏᒍᑦ ᑭᓯᐊᓂᓕ ᓱᓕᕙᓪᓚᐃᕗᖓ ᐅᖃᕐᓗᖓ, ᐱᓕᕆᕕᖓ ᐋᖅᑮᕙᑉᐳᑦ ᑐᖏᓕᐅᔪᑦ 
ᒥᓂᔅᑕᒧᑦ, ᐃᑲᔪᖅᑎᖏᓪᓗ ᖃᑦᑎᓂᑦ ᑮᓇᐅᔾᔭᔅᓴᓂᐊᕐᒪᖔᑕ. 
 
ᐅᖃᐅᑎᒍᓐᓇᕿᓐᖔ ᖃᑦᑎᐸᓘᓐᓃᕐᒪᖔᑕ ᐊᑮᓕᐅᑎᒥᓂᕐᓂᑦ ᑐᖏᓕᐅᔪᓄᑦ ᒥᓂᔅᑕᓄᑦ ᐊᒻᒪᓗ ᐃᑲᔪᖅᑎᖏᓐᓄᑦ 
ᐊᕐᕌᓂᐅᓚᐅᖅᑐ. ᑲᑎᓐᖓᔪᓂᑦ ᖃᐅᔨᒋᐊᑐᓐᖏᑦᑐᖓ ᐃᓛᒃᑯᑦ ᑐᖏᓕᐅᔪᑦ ᒥᓂᔅᑕᓄᑦ ᐊᒻᒪᓗ ᐃᑲᔪᖅᑎᖏᓐᓄᑦ 
ᑭᓯᐊᓂᓕ ᖃᑦᑎᓂᑦ ᖄᖓᒍᒃᑲᓐᓂᖅ ᐊᑭᓕᐅᑕᐅᓐᓂᕐᒪᖔᑕ ᐊᕐᕌᓂ ᑖᒃᑯᓄᖓ ᑐᖏᓕᐅᔪᓄᑦ ᐊᒻᒪᓗ 
ᐃᑲᔪᖅᑎᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ. 
 
ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑎᕐᕕᒋᒃᑲᓐᓂᕈᓐᓇᕈᒃᑯ ᑲᑎᒪᔨᐅᔪᖅ ᑕᒪᔅᓱᒪ ᒥᔅᓵᓄᑦ. ᒫᓐᓇ 
ᐱᓯᒪᓐᖏᓇᒃᑭᑦ ᒫᓐᓇᐅᔪᖅ. 
 
ᐄ, ᖃᐅᔨᓴᕐᓯᒪᕙᒃᑲ ᐊᓪᓚᑦᑎᒐᓗ ᐊᒻᒪᓗ ᖃᐅᔨᓴᕐᑐᒋᑦ ᑐᖏᓕᐅᔪᑦ ᐊᒻᒪᓗ ᐃᑲᔪᖅᑎᖏᑦ. ᑕᐃᒪ, 
ᑭᐅᑦᑎᐊᓛᖅᑲᕋ ᑲᑎᒪᔨᐅᔪᖅ ᖃᑦᑎᐅᓂᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓯᕗᓕᖅᑏ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂᑦᑕᐅᖅ, ᖃᐅᔨᓴᓕᕋᐃᒐᔅᓯᐅᒃ ᐃᖅᑲᓇᐃᔭᕐᓂᖏᓐᓄᑦ ᐊᕐᕌᒎᑕᒫᑦ 
ᑐᖏᓕᖏᓐᓂ. 
 
ᖃᐅᔨᒪᕗᖓ ᑕᒪᓐᓇ ᐱᒡᒐᓇᒻᒪᕆᒻᒪᑦ ᑭᓯᐊᓂᓕ ᖃᐅᔨᓴᕆᐊᖃᕋᔅᓯᐅᒃ ᖃᓄᖅ ᐃᖅᑲᓇᐃᔭᓂᖃᕐᐸᒻᒪᖔᖅ ᐊᒻᒪᓗ 
ᓇᓂᓯᓗᑎᑦ ᑐᖏᓕᐅᔪᒥᑦ ᒥᓂᔅᑕᒧᑦ ᐅᕝᕙᓘᓐᓃᑦ ᐃᑲᔪᖅᑎᖓᓂᑦ ᓂᕆᐅᒋᔭᓐᓄᑦ ᐃᖅᑲᓇᐃᔭᖃᑦᑕᖏᑉᐸᑦ 
ᑭᓇᑐᐃᓐᓇᐅᓘᓐᓃᑦ ᖃᐅᔨᓴᖅᑕᖓᓄᑦ, ᖃᐅᔨᓗᓂ, ᖃᓄᐃᓕᐅᔭᐅᒐᔭᖅᑲ? ᑮᓇᐅᔭᖅᑖᖏᑦ ᒥᑭᓪᓕᕚᓪᓕᕋᔭᖅᑳᑦ 
ᐅᕝᕙᓘᓐᓃᑦ ᖃᓄᐃᓕᒐᔭᖅᑲ? ᐱᔪᓐᓇᕐᓂᖃᑦᑎᑕᐅᒃᑲᓐᓂᕋᔭᖅᑳ ᐅᕝᕙᓘᓐᓃᑦ ᐅᖃᐅᔾᔭᐅᒋᐊᕋᔭᖅᑳ 
ᖃᓄᑐᐃᓐᓇᖅ? ᖃᓄᐃᓕᔭᐅᒐᔭᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒃᓖᓐ. ᓯᕗᓕᖅᑏ. 
 
ᓯᕗᓕᖅᑎ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᒪᓕᒃᑲᔭᖅᑯ ᖃᓄᐃᑦᑑᓂᖓ. ᐃᒪᐃᒐᔪᑉᐳᖅ 
ᑮᓇᐅᔭᖅᑖᖏᓐᓂᖅᓴᐅᒐᔭᖅᑯᑦ ᖃᖓᒍᒃᑲᓐᓂᖅ ᑮᓇᐃᔭᖅᑕᕆᕙᑦᑕᖏᓐᓂ ᖁᕕᐊᒋᓐᖏᑯᒃᑯᑦ ᐃᖅᑲᓇᐃᔭᕐᓂᖓ. 
ᐊᒻᒪᓗ ᑎᑎᕋᖅᓯᒪᔪᓂᑦ ᑐᕋᕐᕕᐅᔪᓂᑦ ᖃᓄᐃᓕᐅᕈᑎᒋᔭᕆᐊᖃᕐᑕᖏᓐᓂᑦ ᑐᓂᓯᕙᑉᐳᒍᑦ ᐊᕐᕌᒎᓕᒫᒧᑦ ᐊᒻᒪᓗ 
ᖃᐅᔨᓵᕆᓕᖅᑐᑎᒍ ᓄᓐᖑᐊᓂ ᐊᕐᕌᒎᑉ ᐊᒻᒪᓗ ᐃᓱᒪᓕᐅᖅᑐᑕ ᐊᒻᒪᓗ ᐃᖅᑲᓇᐃᔭᖃᑎᒋᓪᓗᒋ ᒥᓂᔅᑕᐅᔪᖅ 
ᑲᒪᔨᐅᔪᖅ ᖃᓄᖅ ᐃᓱᒪᒻᒪᖔᑕ ᑐᖏᓕᕆᔭᖏᑦ ᐃᖅᑲᓇᐃᔭᕐᓂᖏᓐᓄᑦ ᐊᕐᕌᒎᓕᒫᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕈᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖏᖃᑎᒌᓚᐅᓐᖏᓂᑦᑎᓐᓂ, ᑕᒪᓐᓇ 
ᐱᔾᔪᑎᖃᕐᐸᓚᐃᓐᖏᑦᑑᒐᓗᐊᖅ ᐅᖃᐅᓯᕆᔭᑦᑎᓐᓂ ᒫᓐᓇ ᑭᓯᐊᓂᓕ ᖃᐅᔨᒪᓐᖏᓚᖓ ᓇᓪᓕᐊ ᒥᓂᔅᑕᐅᔪᖅ 
ᐊᐱᕆᓂᐊᕐᒪᖔᒃᑯ. 
 
ᐱᔾᔪᑎᖃᕐᑐᖅ ᒥᓂᔅᑕᐅᔪᑦ ᑮᓇᐅᔾᔭᔅᓵᖏᓐᓂ. ᒪᓕᒐᖅᑕᖃᖅᑳᑦ ᐅᕝᕙᓘᓐᓃᑦ ᐊᑐᖅᑕᐅᔭᕆᐊᓕᑦᑕᖃᖅᑳ 
ᐋᖅᑭᔅᓯᒪᔪᒥᑦ ᑕᒪᒃᑯᓄᖓ ᑮᓇᐅᔾᔭᔅᓵᖏᓐᓂ ᒥᓂᔅᑕᐅᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒪᐃᑉᐸᑉᐳᒍᑦ ᒪᓕᑦᑕᐅᔪᔅᓴᒥᑦ ᐅᕝᕙᓘᓐᓃᑦ 
ᐊᑐᖅᑕᐅᔪᔅᓴᒥᑦ ᐋᖅᑭᔅᓯᒪᔪᖃᕐᐸᑉᐳᖅ ᑮᓇᐅᔾᔭᔅᓵᖑᓂᐊᖅᑐᓄᑦ ᒥᓂᔅᑕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᕐᓂᑦ ᐱᓯᒪᑦᑎᒍᓐᓃᖅᑯᖓ. ᐅᑎᕆᐊᕐᓂᐊᖅᑯᒍᑦ ᒪᒃᐱᖅᑐᒐᖅ 2-4. 
ᐊᐅᓚᑦᑎᔨᓕᕆᔨᒃᑯᑦ ᐊᒻᒪᓗ ᐊᓯᖏᓐᓂ ᒐᕙᒪᓕᕆᔨᒃᑯᑦ. ᑐᑭᓯᑎᑦᑎᒋᐊᕈᑎᐅᔪᑦ ᑮᓇᐅᔭᓄᑦ ᐊᑐᖅᑕᐅᓂᐊᖅᑐᓄᑦ. 
ᑲᑎᑦᑐᒋᑦ ᐊᐅᓚᓂᖏᓐᓄᑦ ᐊᒻᒪᓗ ᐋᖅᑭᐅᒪᓂᖏᓐᓄᑦ. $10 ᒥᓕᐊᓐ, 495 ᑕᐅᓴᓐ ᑮᓇᐅᔭᐃᑦ. ᓈᒻᒪᓴᖅᑐᑦ? 
 
ᐃᓚᖏᑦ ᑲᑎᒪᔩᑦ: ᓈᒻᒪᓴᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᓐᖏᑦᑐᑦ. ᑲᑎᒪᔨᕋᓛᖑᔪᑦ ᐊᖏᖅᐸᑦ ᐱᔭᕇᕐᓂᐊᓕᕋᑦᑎᒍᑦ 
ᐊᐅᓚᑦᓯᔨᒃᑯᑦ ᐊᒻᒪᓗ ᒐᕙᒪᐅᖃᑎᒋᑦᑐᓕᕆᔨᒃᑯᑦ. ᐊᖏᖅᐱᓯ?. 
 
ᐃᓚᖏ ᒪᓕᒐᓕᐅᖅᑎᐅᔪᑦ: ᐊᖏᖅᐳᒍ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ ᐊᒻᒪᓗ ᐃᖅᑲᓇᐃᔭᖅᑎᖏᑦ 
ᐊᐱᖅᓱᖅᑕᐅᔪᓐᓇᕐᒪᑕ ᑲᑎᒪᔨᕋᓛᓂ. ᓄᖅᑲᑲᐃᓐᓇᕐᓗᑕ 20 ᒥᓂᑦᒥᒃ ᐊᒻᒪᓗ ᐅᑎᕈᑦᑕ ᑲᒪᒋᔭᖃᕐᓂᐊᕐᓗᑕ 
ᐊᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᑦ ᒪᑐᐃᕐᓯᔾᔪᑎᓂᒃ ᐅᖃᐅᓯᕐᖓᐅᑎᖏᓐᓂᒃ. ᖁᔭᓐᓇᒦᕈᒪᔭᕋ 
ᒥᓂᔅᑕᐅᔪᖅ. ᑭᖑᓪᓕᖅᐹᒥᒃ ᐅᖃᐅᓯᒃᓴᖃᖅᐸ? 
 
ᓯᕗᓕᖅᑎ ᐸᐅᓄᓯ ᐅᑲᓕᖅ (ᑐᓵᔨᑎᒍᑦ) ᖁᔭᓐᓇᒦᕈᒪᔪᖓ ᒪᓕᒐᓕᐅᖅᑎᓄᑦ ᐅᖃᐅᓯᒃᓴᖏᓐᓄᑦ ᐊᒻᒪᓗ 
ᐊᐱᖅᑯᑎᖏᓐᓄᑦ. ᑐᓴᐅᒪᑎᑕᐅᓂᐊᖅᐳᖓ. ᖁᔭᓐᓇᒦᒃ 
 
>>ᐸᒃᑕᖅᑐᖅᑐᑦ 
 
>>ᑲᑎᒪᔨᕋᓛᑦ ᓄᖅᑲᑲᐃᓐᓇᖅᑐᑦ 18:01 ᐅᓐᓄᒃᑯᑦ ᐊᒻᒪᓗ ᐅᑎᖅᑐᑎᒃ 18:25 ᐅᓐᓄᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᑦᓯᔪᒍᑦ. ᑲᔪᓯᒋᐊᕈᑎᒍᒪᔭᒃᑲ ᒥᓂᔅᑕᐅᕕᖏᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ. ᒥᓂᔅᑕ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᖃᖅᑭᑦ? 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐄ, ᐃᑦᓯᕙᐅᑖᖅ, ᐅᖃᐅᓯᑦᓴᖃᖅᑐᖓ ᒪᑐᐃᖅᐸᓪᓕᐊᓂᕐᒧᑦ ᐊᒻᒪᓗ 
ᐱᒋᐊᕈᑎᒋᒍᒪᔭᒃᑲ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᒃᑲ ᑲᓄᐃᑦᓴᖏᑉᐸᑕ ᑲᑎᒪᔨᕋᓛᑦ, ᖁᔭᓐᓇᒦᒃ, 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᖅᑲᑦ ᐱᒋᐊᕈᑎᖃᕈᓐᓇᕆᐊᖓ ᒪᑐᐃᖅᐸᓪᓕᐊᓂᕐᒧᑦ ᐅᖃᐅᓯᑦᓴᒥᒃ, 
ᐊᖏᖅᑭᓯ? ᒥᓂᔅᑕ ᐱᑯ. 
 
ᒥᓂᔅᑕ ᐃᐊᑦ ᐱᑯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑖᖅ, ᖁᔭᓐᓇᒦᕈᒪᑐᐃᓐᓇᖅᑕᒋᑦ ᐱᕕᑦᓴᖃᑎᑕᐅᒐᒪ 
ᐅᓂᒃᑳᕆᓗᖏᑦ 2003/2004-ᒧᑦ ᓇᓚᐅᑦᓵᖅᓯᒪᔪᑦ ᒥᓂᔅᑕᐅᕕᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ ᑲᑎᒪᔨᕋᓛᓄᑦ. 
 
ᐱᒋᐊᓐᖏᓂᕐᓂ ᓇᓗᓇᐃᔭᕈᒪᒐᒃᑭᑦ ᐃᖅᑲᓇᐃᔭᖅᑎᖁᑎᒃᑲ ᐅᕙᓃᖃᑎᕗᑦ ᐅᓪᓗᒥ. 
 
ᒪᓕᒐᓕᐅᕐᕕᒻᒥ ᑕᑯᔭᓯ ᐋᓐᓂᐊᓯᐅᖅᑎ ᑮᖦ ᕕᐊᔅᑦ, ᒥᓂᔅᑕᐅᑉ ᑐᖏᓕᕆᑲᐃᓐᓇᖅᑕᖓ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ ᐊᒻᒪᓗ ᑖᓐ ᒪᐃᑯᕋᒃ ᐊᖓᔪᖅᑳᕆᔭᐅᔪᖅ ᐊᓪᓚᕕᒻᒨᖓᔪᓄᑦ 
ᐊᒻᒪᓗ ᐊᓪᓗᓂ ᐊᒡᒋᖅᑐᓂᒃ ᓇᓪᓕᑐᐃᓐᖏᑦ ᐃᖅᑲᓇᐃᔭᖅᑎᑦᑕ ᓴᖅᑭᖃᑦᑕᕐᓂᐊᖅᑐᑦ. 
 
ᒥᓂᔅᑕᐅᕕᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᖏᓂᖅᐹᓂᒃ ᑮᓇᐅᔭᓂᒃ ᐊᑐᖅᑐᑦᓴᖁᑎᖃᕐᒪᑕ 
ᒥᓂᔅᑕᐅᕕᐅᔪᓕᒫᖓᔪᓂ ᒐᕙᒪᒃᑯᖏᓐᓂ ᓄᓇᕗᑦ ᐱᖃᓯᐅᑎᑦᓱᑎᒃ ᐊᑭᔫᑎᓅᖓᔪᑦ, ᒥᓂᔅᑕᐅᕕᒋᔭᕋ ᐊᐅᓚᑦᓯᒻᒪᑦ 
ᑖᒃᑯᓇᓐᖓᑦ ᑮᓇᐅᔭᓂᒃ ᐊᑐᐃᓐᓇᐅᑎᑦᓯᑦᓱᑎᒃ ᖃᓄᐃᑦᑐᑐᐃᓐᓇᕐᓂᒃ ᐱᔨᑦᓯᕋᐅᑎᓂᒃ ᓱᓕᕆᐊᑦᓴᓂᓪᓗ 
ᖃᐅᔨᒪᔭᐅᒃᑲᓐᓂᖁᔨᓪᓗᑎᒃ, ᓴᐳᔾᔨᓪᓗᑎᓪᓗ ᐊᒻᒪᓗ ᐱᕚᓪᓕᑎᑦᓯᓪᓗᑎᒃ ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐊᒻᒪᓗ 
ᐃᓅᓯᖏᓐᓂᒃ ᓄᓇᕗᒻᒥᐅᑦ. ᐊᒻᒪ. ᐱᕙᓪᓕᐊᓂᖃᕐᒥᒍᑦ ᐃᓚᒍᑦᓯᔾᔨᓂᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᖁᑦᓯᓕᕇᑦᑐᓕᒫᓂ ᐱᔨᑦᓯᕋᐅᑕᐅᔪᓂ ᐋᖅᑭᑦᓱᖅᑕᐅᔪᓂᓗ. 
 
ᑲᑎᖅᓱᑎᒃ ᒥᓂᔅᑕᐅᕕᐅᔪᒧᑦ ᑮᓇᐅᔭᐃᑦ ᐊᑐᖅᑐᑦᓴᐅᔪᑦ 2003/2004-ᒧᑦ $207.4-ᒥᓕᐊᓐ. ᐃᑦᓯᕙᐅᑖᖅ ᑖᒃᑯᐊ 
ᐱᖃᓯᐅᔾᔨᔪᑦ $151.6-ᒥᓕᐊᓂᒃ ᐊᐅᓚᔾᔪᑎᓄᑦ ᐊᒻᒪᓗ ᒪᑭᒪᔾᔪᑎᓂᒃ. 
 
>>ᐸᑦᑕᖅᑐᖅᑐᑦ 

ᐱᖃᓯᐅᔾᔨᒻᒥᔪᑦ $46.3-ᒥᓕᐊᓂᒃ ᐊᑭᑐᔫᑎᓄᑦ ᑖᒃᑯᓄᖓ ᓄᑖᓄᑦ ᐱᖓᓱᓄᑦ ᐋᓐᓂᐊᕕᐅᔪᓄᑦ ᐊᒻᒪᓗ ᐄ, 
ᐃᑦᓯᕙᐅᑖᖅ, $9.5-ᒥᓕᐊᓐ ᐊᓯᖏᓐᓄᑦ ᐊᑭᑐᔫᑎᓄᑦ. 
 
>>ᐸᑦᑕᖅᑐᖅᑐᑦ 
 
ᒥᓂᒡᑕᐅᕕᐅᔪᖅ ᓱᓕ ᓵᓐᖓᑦᓯᒋᐊᓕᒃ, ᖁᔭᓐᓇᒦᒃ, ᐃᑦᓯᕙᐅᑖᖅ, ᒥᓂᔅᑕᐅᕕᐅᔪᖅ ᓱᓕ ᓵᓐᖓᑦᓯᒋᐊᖃᕐᒪᑦ 
ᑮᓇᐅᔭᓅᖓᔪᓂᒃ ᐱᒻᒪᕆᐅᔪᓂᒃ. ᕕᓪᓗᐊᓕ 2003-ᖑᑎᓪᓗᒍ, ᐃᑦᓯᕙᐅᑖᖅ, ᑮᓇᐅᔭᓕᕆᔨᕐᔪᐊᒃᑯᑦ, 
ᑮᓇᐅᔭᓕᕆᔨᕐᔪᐊᒃᑯᑦ ᐊᖏᔪᒻᒪᑕ $10-ᒥᓕᐊᓂᒃ ᐃᑲᔪᖅᓯᒋᐊᕈᑕᐅᓪᓗᑎᒃ ᑕᕝᕗᖓ ᐊᕐᕌᒍᑦᑎᓐᓄᑦ 2002/2003 
ᑮᓇᐅᔭᑎᒍᑦ ᐊᕐᕌᒍᖓᓄᑦ. ᐃᑦᓯᕙᐅᑖᖅ, ᑕᒪᓐᓇ ᐊᑭᑦᑐᕆᐊᕐᓂᐅᔪᖅ ᐊᑦᑐᐊᓂᖃᕐᑐᖅ ᐊᒥᒐᕐᓯᕐᓂᒧᑦ 
ᓇᓚᐅᑦᓵᖅᑕᐅᓯᒪᓚᐅᖅᑐᓄᑦ ᒥᓂᔅᑕᐅᕕᐅᔪᒧᑦ ᐊᒻᒪᓗ ᐃᑦᓯᕙᐅᑖᖅ, ᐱᒻᒪᕆᐅᔪᖅ ᐅᔾᔨᕆᓗᒍ ᑖᒃᑯᐊ 
ᑭᒡᒐᖅᑐᐃᖏᒻᒪᑕ ᑮᓇᐅᔭᓂᒃ ᓄᑖᓄᑦ ᓱᓕᕆᐊᖑᔪᓄᑦ.  
 
ᐊᒻᒪᓗ ᓱᓕ ᐃᑦᓯᕙᐅᑖᖅ, ᓇᓗᓇᐃᖅᓯᓯᒪᒻᒥᔪᖓ ᐃᓚᖏᓐᓂᒃ ᐅᑯᐊ ᐱᔾᔪᑕᐅᔪᓂᒃ ᐊᒥᒐᕐᓯᓂᖏᓐᓄᑦ 
ᒥᓂᔅᑕᐅᕕᐅᔫᑉ: 
  

• ᑲᔪᓯᓯᒪᓐᖏᓐᓇᖅᑐᖅ ᐃᖅᑲᓇᐃᔭᖅᑎᑖᕆᐊᖃᕐᓂᖅ ᑎᒥᐅᔪᓃᓐᖔᖅᑐᓂᒃ ᐋᓐᓂᐊᖅᓯᐅᑎᓂᒃ 
ᖃᐅᔨᓴᑦᓯᐊᕈᑕᐅᓪᓗᑎᒃ ᐃᖅᑲᓇᐃᔭᖅᑎᖃᑦᓯᐊᓕᕋᓗᐊᕐᒪᖔᑕ ᓄᓇᓕᓐᓂ ᑎᑭᐅᑎᓂᐊᕐᓱᑎᒃ 
ᓂᕆᐅᒋᔭᐅᔪᑦ $4.5-ᒥᓗᐊᓄᑦ 2002/2003-ᒧᑦ; 

• ᑲᔪᓯᓯᒪᐃᓐᓇᖅᑐᑦ ᐊᑦᓱᕈᕐᓇᖅᑐᑦ ᐃᖅᑲᓇᐃᔭᖅᑎᑖᕐᓂᕐᒧᑦ ᐸᐸᑦᓯᓂᕐᒧᓪᓗ ᐊᑯᓂ ᓘᑦᑖᕐᔪᐊᕐᓂᒃ 
ᓄᓇᕗᒻᒥ; 

• ᐊᒥᓱᓐᖑᕆᐊᕐᓂᖏᑦ ᐸᐸᑕᐅᔪᑦ ᐃᓄᓕᕆᔨᒃᑯᓐᓄᑦ ᓄᓇᕗᒻᒥ; 
• ᐊᒥᓱᓐᖑᕆᐊᕐᓂᖏᑦ ᓄᑕᖅᑲᑦ ᐊᒻᒪᓗ ᐃᓐᓇᐃᑦ ᐸᐸᑕᐅᔪᑦ ᐊᖏᕐᕋᕆᔭᐅᔪᓂ ᖃᓪᓗᓈᑦ ᓄᓇᖓᓐᓂ; 
• ᐊᒥᓱᓐᖑᕆᐊᕐᓂᖏᑦ ᕿᒫᕕᒻᒨᖃᑦᑕᖅᑐᑦ ᐊᒻᒪᓗ ᐃᓄᑐᖃᒃᑯᕕᒻᒧᑦ, ᑮᓇᐅᔭᓂᒃ ᐊᒥᓲᓂᖅᓴᓂᒃ 

ᑐᑦᓯᕋᕈᑕᐅᓪᓗᒃ ᑖᒃᑯᓇᓐᖓᑦ ᑎᒥᐅᔪᓂᒃ ᐃᓂᖃᖅᑎᑦᓯᒋᐊᒃᑲᓐᓂᕈᑕᐅᓪᓗᑎᒃ ᖄᖓᒃᒍᑦ ᐊᐅᓚᓂᕐᒧᑦ 
ᐊᑭᓕᖅᑐᕆᐊᓕᓐᓄᑦ 

• ᐊᒥᓱᕈᕆᐊᕐᓂᖏᑦ ᐋᓐᓂᐊᕐᕕᓕᐊᖅᐸᒃᑐᑦ ᓄᓇᓕᓐᓂ ᐊᕐᕌᒍᒥ ᐊᓂᒍᖅᑐᒥ 
• ᐊᒥᓱᕈᒃᑲᓂᕐᓂᖏᑦ ᑕᒪᒃᑯᐊ ᐋᓐᓂᐊᕐᕕᓕᐊᖅᑐᑦ ᑲᒪᒋᔭᐅᔭᕆᐊᖃᖅᑐᑦ ᐊᖏᖃᖏᑕ ᓯᓚᑖᓂ ᐊᒻᒪᓗ 

ᑕᒪᓐᓇ ᐊᑭᑦᑐᕆᐊᕈᑕᐅᓯᒪᓪᓗᓂᒥ ᑕᒪᒃᑭᓐᓄᑦ ᖃᖓᑕᓱᒃᑯᑦ ᐊᐅᓪᓚᕐᕕᐅᕙᒃᑐᑯᑦ ᐊᒻᒪᓗ ᑐᐊᕕᕐᓇᑐᒃᑯᑦ; 
• ᐊᒻᒪᓗ, ᐃᒃᓯᕙᐅᑕᖅ, ᐊᒥᓱᕈᕆᐊᕐᓂᖏᑦ ᐋᓐᓂᐊᕐᕕᓕᐊᖅᑐᑦ ᓄᓇᖏᑕ ᓯᓚᑖᓄᑦ ᐊᓐᓂᐊᕐᕕᐅᔪᓄᑦ 

ᐊᒻᒪᓗ ᑕᒪᒃᑯᐊ ᐊᑭᑦᑐᕆᐊᕐᓯᒪᓕᖅᑐᑎᒃ. 
 
ᐊᒻᒪᓗ ᓱᓕ ᐃᒃᐱᓐᓇᕐᓂᖃᕐᒥᔪᖅ ᑕᒪᒃᑯᐊᓄᐊ ᐊᑯᓂᐅᓂᕐᓴᖅ ᐋᓐᓂᐊᕐᕕᒻᒥᖃᑦᑕᕐᓂᖏᓐᓄᑦ ᐊᕐᕋᒍᒥ 
ᑕᑯᓯᒪᒻᒪᕆᑦᑐᒍᑦ, ᐃᒃᓯᕙᐅᑕᖅ, ᐊᑭᑦᑐᕆᐊᕐᓂᖏᓐᓂᒃ ᑕᒪᒃᑯᐊ ᐋᓐᓂᐊᕐᕕᒻᒥᒋᐊᖃᖅᐸᒃᑐᑦ ᑲᓇᑕᓕᒫᒥ. ᑕᒪᒃᑯᐊ 
ᐅᑎᕈᓐᓇᖅᑐᓄᑦ ᐊᑭᓕᒐᒃᓴᐅᔪᓄᑦ ᐊᖅᑭᒃᓯᓯᒪᑎᓪᓗᑕ, ᓄᓇᕗᑦ ᐊᑭᓕᔭᕆᐊᖃᖅᐸᒻᒥᒪᑕ ᑕᒪᒃᑯᓂᖓ ᓄᑖᖑᔪᓂ 
ᐊᑭᓕᐅᑦᔭᐅᒋᐊᓕᓐᓂᒃ. ᑕᐃᒪᓕ ᑐᑭᖃᖅᐳᖅ, ᐃᒃᓯᕙᐅᑖᖅ, ᓱᕈᓯᐅᔪᖅ ᐊᓐᓂᐊᕐᕕᒻᒥᒃᑯᓂ ᓱᕈᓯᕐᓄᑦ 
ᐊᓐᓂᐊᕐᕕᐅᔪᒥ, ᐅᓐᓄᐊᖏᓐᓇᖅ, ᐋᓐᑎᐅᕆᐅᒥ, ᐋᑐᕙᒥ, ᐊᑭᖃᖅᐸᓚᐅᖅᑐᖅ $1,675.00 ᐅᓪᓗᖅ ᐊᑕᐅᓯᖅ 
ᒫᓐᓇᐅᔪᖅ ᐊᑭᑦᑐᕆᐊᕐᓯᒪᓕᖅᑐᖅ $1,760.00 ᐅᓪᓗᖅ ᐊᑕᐅᓯᖅ. 
 
ᐋᓐᓂᐊᕐᕕᓕᐊᖅᑐᖃᖅᐸᒻᒪᑦ ᐋᑐᕙᒧᑦ ᐅᕝᕙᓘᓐᓃᑦ ᐃᐊᑦᒪᓐᑕᓐᒧᑦ ᐅᐊᓂᐸᐃᒡᒧᑦ ᓇᒧᑐᐃᓐᓇᖅ ᐊᓐᓂᐊᕐᕕᒻᒧᑦ 
ᑕᐃᒪᓕ ᑕᐃᒃᑯᐊ ᐊᑭᖏᑦ ᐊᑭᓕᕆᐊᖃᖃᑦᑕᖅᐸᕗᑦ. ᐊᑭᖃᕐᒪᑦ. ᒫᓐᓇᐅᔪᖅ ᐊᑭᖃᐸᓗᒃᑐᖅ $1,675.00 
ᒫᓐᓇᐅᔪᖅ. 

ᑐᓂᓯᓂᐊᕆᑦᓯ ᐊᔾᔨᖏᓐᓂᒃ ᓇᓗᓇᐃᕐᔭᐃᓯᒪᔪᓂᒃ ᑎᑎᕋᐅᔭᕐᓯᒪᔪᓂᒃ ᓇᓗᓇᐃᕐᓯᓯᒪᔪᑦ ᐊᑭᑦᑐᕆᐊᓂᖏᓐᓂᒃ 
ᑕᒪᒃᑭᓐᓄᒃ ᐊᐃᔭᐅᔭᕆᐊᖃᖅᐸᒃᑐᓄᑦ ᑐᐊᕕᕐᓇᖅᑎᓪᓗᒋᑦ ᐊᒻᒪᓗ ᖃᖓᑕᓱᒃᑯᑦ ᓇᒻᒪᓇᖅᑎᓪᓗᒋᑦ ᐅᑭᐅᓂᒃ 
ᑎᓴᒪᓂ ᐊᓂᒍᖅᑐᓂᒃ. 
 
ᑭᓯᐊᓂᓕ, ᐱᓕᕆᕕᒋᔭᕗᑦ ᖃᓄᖅᑐᕋᓱᐊᖃᑦᑕᕐᓯᒪᔪᑦ ᑕᒪᒃᑯᓇᓐᖓ ᑲᑎᒪᔨᕋᓛᖑᔪᓂᒃ ᐊᒻᒪᓗ ᒪᓕᒐᓕᐅᖅᑎᐅᔪᑦ 
ᐊᐱᕆᓯᒪᒻᒪᑕ ᑕᒪᒃᑯᓄᖓ ᐊᑭᖏᓐᓄᑦ ᓇᒻᒪᓗᖅᑯᑕᐅᔪᓄᑦ ᖃᓄᐃᓕᒃᑲᓐᓂᕋᒃᓴᐅᖏᑦᑐᓄᑦ ᐊᑭᓕᕆᐊᖃᖅᐸᒃᑐᓄᑦ 
ᐊᑐᖅᐸᒃᑕᕗᑦ. ᐆᒃᑐᑎᒋᓗᒍ, ᒫᓐᓇᕈᓗᓚᐅᖅᑐ ᐋᔨᖃᑎᒋᓐᓂᐅᓚᐅᖅᑐᖅ ᑐᐊᕕᕐᓇᑐᒃᑯᑦ ᖃᖓᑕᓱᒃᑯᑦ 
ᐊᐃᒃᓯᐸᖅᑐᓄᑦ ᐊᒻᒪᓗ ᓄᑖᖑᔪᖅ ᑳᓐᑐᕌᖑᔪᖅ ᐊᐅᓪᓚᖃᑦᑕᖅᑐᓄᑦ ᐊᓐᓂᐊᕐᕕᓕᐊᖅᑐᓄᑦ, ᑕᒪᓐᓇ ᒪᓐᓇᕈᓗᒃ 
ᐱᔭᕆᖅᑕᐅᔪᓐᓇᓛᓕᖅᑐᖅ, ᐃᑲᔪᖅᐸᓪᓕᐅᑎᓂᐊᖅᑐᒃᓴᐅᕗᖅ ᐊᑭᑦᑐᕆᐊᕐᓂᐅᕙᒃᑐᓄᑦ ᐋᓐᓂᐊᕐᕕᓕᐊᕐᓂᕐᒧᑦ 
ᖃᖓᑦᑕᐅᑎᓄᑦ. 
 
ᑕᒫᓂ ᐊᕐᕌᒍᒥ, ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᑲᑎᒪᔨᐅᔪᑦ ᐊᖏᕐᓯᒪᔪᑦ ᖃᖓᒍᒃᑲᓐᓂᖅ 1 ᒥᓕᐊᓐ ᑲᒪᓂᐊᕐᓗᑎᒃ 
ᓄᑖᖑᔪᓂᒃ ᐊᑐᖅᑕᐅᓂᐊᖅᑐᓂᒃ ᐊᒻᒪᓗ ᐱᐅᓯᕙᓪᓕᑎᑦᑎᓂᕐᒧᑦ ᐱᓕᕆᐊᖑᕙᒃᑐᓂᒃ 2003/2004. 
 
ᐃᒃᓯᕙᐅᑕᖅ, ᑕᒪᒃᑯᐊᖑᑎᓪᓗᒋᑦ, ᐱᓕᕆᕕᒋᔭᕗᑦ ᑐᕌᒐᖃᕋᓱᐊᖅᑐᖅ ᐱᕙᓪᓕᐊᔭᐅᓂᖏᓐᓄᑦ ᐃᕐᓂᓱᒃᓯᓂᕐᒧᑦ 
ᐱᓕᕆᔨᐅᔪᓄᑦ ᐱᓕᕆᐊᒥ, ᑮᓇᐅᔭᖃᖅᑎᑕᐅᑲᓐᓂᖅᑐᑎᒃ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ, ᐊᒻᒪᓗ 2003/2004, 
ᓴᖅᑭᓂᕐᒧᑦ ᐱᖓᓱᓂᒃ ᐃᕐᓂᓱᒃᓯᕕᐅᔪᓂᒃ ᓄᓇᕗᒻᒥ. 
 
ᐃᓚᖓᑦ 1 ᒥᓕᐊᓐ ᐊᑐᖅᑕᐅᒋᐊᕐᓂᐊᕐᒥᔪᖅ ᖃᓄᖅ ᑕᒪᒃᑯᐊ ᐋᓐᓂᐊᓯᐅᖅᑎᐅᔪᑦ ᑕᒪᓂᒃᑲᓐᓂᕈᓐᓇᕐᓂᖏᓐᓄᑦ 
ᐊᒻᒪᓗ ᐱᕙᓪᓕᐊᕙᐅᓂᖓᓄᑦ ᐊᔪᓕᕐᓯᒪᔪᓄᑦ ᑭᓱᑐᐃᓐᓇᕐᓄᑦ ᐃᑲᔪᖅᑕᐅᕕᐅᔪᓄᑦ ᑕᕝᕙᓂᖏᓐᓇᖏᒃᑲᓗᐊᕐᓗᑎᒃ, 
ᐊᒻᒪᓗ ᓴᖅᑭᑕᐅᓂᖓᓄᑦ ᑲᒪᓪᓗᐊᑕᖃᑦᑕᕐᓂᐊᖅᑐᒥᒃ ᐊᓪᓚᕝᕕᐅᔪᒥᒃ ᐊᐅᓪᓚᖅᑐᓕᕆᓂᕐᒧᑦ. 
 
ᐱᓕᕆᕕᐅᔪᖅ ᓱᓕ ᑲᔪᓯᓂᐊᕐᒥᔪᖅ ᐊᑐᓕᖅᑎᑦᑎᕙᓪᓕᐊᓂᕐᒧᑦ ᐃᓱᒪᓕᕆᓂᕐᒧᑦ ᐊᒻᒪᓗ ᐊᔪᓕᕐᓯᒪᔪᓄᑦ 
ᖃᓄᖅᑑᕈᑎᒃᓴᐅᔪᓄᑦ ᐊᖏᓪᓕᒋᐊᖅᑕᐅᓗᑎᒃ ᓄᓇᓕᓐᓂ ᐱᓕᕆᐊᖑᕙᒃᑐᑦ ᐃᒃᐱᒋᔭᐅᓪᓗᐊᑕᕐᓗᓂ 
ᐃᒻᒥᓃᖅᑎᖅᑕᐃᓕᒪᓂᕐᒧᑦ. 
 
ᐃᒃᓯᕙᐅᑕ, ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᑦ ᐊᖏᕐᒃᓯᒪᑦᑎᐊᖅᑐᑦ ᐱᔪᒪᔭᖏᓐᓄᑦ ᐃᓄᐃᑦ ᐊᒻᒪᓗ ᓄᓇᓕᐅᔪᑦ. 
ᑲᔪᓯᓂᐊᖅᑐᒍ ᑮᓇᐅᔭᖃᖅᑎᑦᑎᓗᑕ ᑲᑎᒪᔨᕋᓛᓗᖑᔪᓄᑦ ᕼᐊᒻᓚᒃᑯᓐᓄᑦ ᐊᒻᒪᓗ ᐊᒃᓱᕈᒃᑲᓐᓂᕐᓂᐊᖅᑐᑕ 
ᕿᓂᒃᑲᓐᓂᖃᑦᑕᕐᓗᑕ ᓯᓚᑐᓂᖏᓐᓂᒃ ᐊᒻᒪᓗ ᐅᖃᐅᔨᒋᐊᕈᓐᓇᕐᓂᖏᓐᓂᒃ ᐃᓐᓇᕆᔭᑦᑕ ᑕᒪᒃᑯᐊ ᐱᓕᕆᐊᕆᔭᕗᑦ 
ᐃᓕᖅᑯᓯᑦᑎᓐᓄᑦ ᐊᒃᑐᐊᓂᖃᕋᓗᐊᕐᒪᖔᑕ. 
 
ᐅᖃᖅᑲᐅᒐᒪ, ᐱᓕᕆᕕᒋᔭᕗᑦ ᐊᒃᓱᕈᖅᐸᒻᒪᑕ ᐊᓐᓂᐊᓯᐅᖅᑎᑖᕐᓂᕐᒧᑦ ᐊᒻᒪᓗ ᑕᒪᑦᑎᑎᓂᕐᒧᑦ. ᐊᒻᒪᓗ ᓱᓕ 
ᐃᑲᔪᖅᑐᐃᕆᓂᐊᖅᑕᑎᓐᓂᒃ ᑮᓇᐅᔭᑎᒍᑦ ᓄᓇᕗᒻ ᓯᓚᑦᑐᓴᕐᕕᐅᔪᒧᑦ ᑕᒪᒃᑯᓄᖓ ᐊᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᖅᑐᓄᑦ, ᑲᔪᓯᓂᐊᕐᒥᔪᒍ ᐱᒋᐊᕈᑕᐅᔪᓐᓇᖃᑦᑕᕐᓂᐊᖅᑐᓂᒃ ᑕᒪᒃᑯᓄᐊ ᐋᓐᓂᐊᓯᐅᖅᑎᐅᔪᓄᑦ 
ᓄᓇᕗᒻᒧᖅᑐᓄᑦ ᐊᒻᒪᓗ ᑕᒪᓂᒍᓐᓇᖁᓪᓗᒋᑦ ᐊᑯᓂᑲᓪᓚᐅᔪᖅ. 
 
ᐊᑐᓕᖅᑎᑦᑎᕙᓐᓂᐊᕐᒥᔪᒍ ᑲᓇᑕᒥ ᐃᖅᑭᓕᐅᔪᓄᑦ ᐊᒻᒪᓗ ᐃᓄᓐᓂᒃ ᐊᖏᕐᕋᖏᓐᓂᒃ ᐊᒻᒪᓗ ᓄᓇᓕᐅᔪᓂ 
ᐱᓕᕆᓂᕐᒧᑦ ᓄᓇᓕᓕᒫᓂ ᓄᓇᕗᒻᒥ. ᑕᒪᓂ ᐊᕐᕋᒍᒥ, ᓄᓇᕗᑦ ᐱᑎᑕᐅᓂᐊᕐᒥᔪᖅ ᑲᓇᑕᒥ 
ᑮᓇᐅᔭᖃᖅᑎᑕᐅᓂᕐᒧᑦ ᐃᒪᓐᓇᓂᒃ 4.9 ᒥᓕᐊᓐ ᑲᒪᔾᔪᑕᐅᓂᐊᖅᑐᓂᒃ ᐊᖏᕐᕋᕆᔭᐅᔪᓂᒃ ᐊᒻᒪᓗ ᓄᓇᓕᐅᔪᓂ 
ᐱᓕᕆᓂᕐᒧᑦ ᐊᒻᒪᓗ ᑕᒪᒃᑯᐊ ᐊᑕᖏᓪᓗᑎᒃ, ᐃᓕᖅᑯᓯᒃᑯᑦ ᐊᒃᑐᐊᓂᖃᕐᓗᑎᒃ, ᐊᑐᐃᓐᓇᐅᓗᑎᒃ ᐊᒻᒪᓗ 
ᐊᑐᑎᖃᕐᓗᑎᑐᒃ ᓄᓇᕗᒻᒥᐅᓄᑦ 
 
ᐃᒃᓯᕙᐅᑕᖅ, ᐅᖃᐅᓯᖃᐱᓪᓚᒃᓯᒪᔪᒍ ᐊᑭᑐᔪᑎᓄᑦ, ᑕᒪᓐᓇ ᐅᖃᐅᓯᕆᓗᔾᔭᓐᖏᑕᕋ. ᑕᒪᒃᑯᐊ 
ᐅᖃᓕᒫᑐᐃᓐᓇᕐᓂᐊᖅᑕᒃᑲ. 
 
ᒪᓕᒐᓕᐅᖅᑎᐅᔪᖅ ᖃᐅᔨᒪᔪᑦ, ᑕᒪᒃᑯᐊ ᐊᒃᓱᕈᕐᓂᖏᓐᓄᑦ ᓯᕗᓕᖅᑎᒋᔭᑦᑕ ᐊᒻᒪᓗ ᑕᐃᒃᑯᐊ ᓯᕗᓕᖅᑎᐅᖃᑎᖏ 
ᓄᓇᑦᓯᐊᕐᒥ ᐊᒻᒪᓗ ᔫᑲᓐᒥ ᑕᐃᒃᑯᐊ ᑲᑎᒪᖃᑎᒋᓪᓗᒋᑦ ᐋᑐᕙᒥ, ᑲᓇᑕᐅᑉ ᒐᕙᒪᒃᑯᖏᑦ ᐃᓕᓴᖅᓯᓕᓚᐅᖅᑐᑦ  

ᐊᔾᔨᐅᖏᑦᑐᑦ ᐊᑲᐅᓐᖏᓕᐅᕈᑎᐅᔪᑦ ᐊᑭᖏᑦ ᐱᖃᑦᑎᑦᑎᓂᕐᒥᑦ ᐋᓐᓂᐊᖃᓐᖏᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ 
ᑕᕝᕙᓂ ᐱᖓᓱᓂᑦ ᐊᕕᑦᑐᖅᓯᒪᔪᓂᑦ. 
 
ᒥᓂᔅᑕᐅᓂᕐᓂ ᐋᓐᓂᐊᖃᓐᖏᓕᑐᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ, ᓂᕆᐅᓐᓂᖃᑦᑎᐊᖅᑯᖓ ᑲᓇᑕᒥ 
ᒐᕙᒪᒃᑯᖏᑦ ᐊᖏᖃᑎᒌᒐᓱᑦᑎᓪᓗᒋᑦ ᐊᒻᒪᓗ ᐅᖃᐅᓯᖃᕐᑎᓪᓗᒋᑦ ᓄᓇᖃᕐᑐᑦ ᐊᕕᑦᑐᕐᓯᒪᔪᓂᑦ 
ᑕᑯᔅᓴᐅᑎᑦᑎᓂᐊᖅᑯ ᑐᑭᓯᓂᖏᓐᓂ ᐱᔭᐅᔭᕆᐊᖃᕐᓂᖏᓐᓄᑦ. 
 
ᑕᒪᓐᓇ ᑐᑭᖃᖅᑯ ᓅᑦᑎᓂᕐᒥᑦ ᖃᓂᓐᓂᖅᓴᒧᑦ ᐊᔾᔨᒌᐸᓗᓐᓂ ᐱᓕᕆᐊᕆᔭᐅᔪᓂᑦ ᐊᒻᒪᓗ ᐱᔨᑦᑎᕋᕐᓂᕐᒥᑦ 
ᓄᓇᕗᒻᒥᐅᓕᒫᓄᑦ ᖃᓗᓐᓈ ᓄᓇᖓᓃᑦᑐᑦ ᐱᔪᐃᓐᓇᐃᓐᓇᕈᓐᓇᖅᑕᖏᓐᓂ. 
 
ᐃᒃᓯᕙᐅᑖᖅ, ᖁᕕᐊᑉᐳᖓᓕ ᒫᓐᓇ ᐱᔪᓐᓇᕐᓂᕆᔭᓐᓂ ᐅᖃᐅᓯᖃᕐᓗᖓ ᑲᑎᒪᑐᐃᓐᓇᓂᕐᒧᑦ ᐊᒻᒪᓗ ᒫᓐᓇᐅᔪᖅ 
ᐊᐱᖅᑯᓯᕆᓂᐊᖅᑕᓯᓐᓂ ᐊᒻᒪᓗ ᐅᖃᐅᓯᕆᓂᐊᖅᑕᓯᓐᓂ ᑐᓐᖓᓱᑦᑎᑎᔪᒪᕗᖓ ᖃᐅᔨᓴᕐᓂᕆᔭᑦᑎᓂ ᐱᓕᕆᕕᐅᔫᑉ 
ᑮᓇᐅᔭᖏᑕ ᐊᑐᖅᑕᐅᔪᔅᓴᐃᑦ ᐅᖃᐅᓯᖃᕐᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐲᑯ. ᑐᓴᕈᒥᓇᒻᒪᕆᑦᑐᑦ ᒪᑐᐃᕐᔪᑎᒋᔭᑎᑦ ᐅᖃᐅᓯᖅᑎᑦ. 
ᐊᐱᖅᓱᖅᑕᐅᔪᔅᓴᖁᑎᖃᖅᑮᑦ? ᑲᑎᒪᔨᐅᔪᑦ ᐊᖏᖅᑳᑦ ᐊᐱᖅᓱᖅᑕᐅᔪᔅᓴᐃᑦ ᑕᒪᐅᓐᖓᖁᔭᐅᓪᓗᑎᑦ? 
 
ᐃᖅᓱᒃᑏ ᑕᒪᐅᓐᖓᐅᑎᓚᐅᒃᑭᑦ ᒥᓂᔅᑕᐅᔪᖅ ᐊᒻᒪᓗ ᐊᐱᖅᓱᖅᑕᐅᓂᐊᖅᑐᑦ. 
 
ᖁᔭᓐᓇᒦᒃ. ᑐᓐᖓᓱᒋᔅᓯ. ᒥᓂᔅᑕ ᖃᐅᔨᒃᑲᐃᔪᓐᓇᖅᑲᑦ ᑭᒃᑰᓂᖏᓐᓂ ᐊᐱᖅᓱᖅᑕᐅᓂᐊᖅᑐᑦ ᐅᕙᑦᑎᓐᓄ 
ᖃᐅᔨᒪᒋᐊᖃᕋᑦᑎᒍ ᑭᒃᑰᒻᒪᖔᑕ. ᒥᓂᔅᑕ ᐲᑯ. 
 
ᒥᓂᔅᑕ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓪᓗᒥ ᐊᐃᑉᐸᕆᔪᓐᓇᑕᒃᑲ, ᓴᐅᒥᓐᓂ ᐊᐅᓚᑦᑎᔨᐅᔪᖅ 
ᑎᒥᐅᔪᓂᑦ ᐱᔨᑦᑎᕋᐅᑎᑦ, ᑮᓇᐅᔭᓂᑦ ᐊᐅᓪᓚᑎᓂᖅ ᐊᒻᒪᓗ ᓇᒥᑐᐃᓐᓇᖅ ᑮᓇᐅᔭᓂᑦ ᐊᐅᓚᑦᑎᔨᐅᔪᖅ ᑖᓐ 
ᒪᐃᓱᕋᒃ. 
 
ᑕᓕᖅᐱᓐᓂ ᑮᑦ ᕕᐊᔅ ᑐᖏᓕᕆᑲᐃᓐᓇᖅᑕᕋ ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ ᐊᒻᒪᓗ 
ᐳᓛᕐᕕᒦᑦᑐᖅ ᒪᓕᑦᑕᐅᔪᔅᓴᓂᑦ ᑲᒪᔨᐅᔪᑦ ᐋᓐᓂᐊᖃᓐᖏᑦᑐᓕᕆᔨᒃᑯᓐᓄ ᐊᒻᒪᓗ ᐃᓄᓕᕆᔨᒃᑯᓐᓄᑦ ᓗᐊᕋ 
ᐃᓪᓚᐅᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᐃᕈᑎᐅᔪᓂᑦ ᐅᖃᐅᓯᔅᓴᖅᑕᖃᖅᑳ ᑲᑎᒪᔨᕋᓛᖑᔪᓂᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᕋᓛᖑᔪᑦ ᐋᓐᓂᐊᖃᓐᖏᓕᑐᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ ᖃᐅᔨᓴᓚᐅᖅᑯᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ ᐋᖅᑭᑦᑕᐅᓯᒪᔪᑦ ᐊᒻᒪᓗ ᐸᕐᓇᐅᑎᐅᔪᖅ ᑕᕝᕗᖓ 
ᐱᓕᕆᕕᒻᒧᑦ ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ 2003/2004 ᑮᓇᐅᔭᖃᕐᓂᕐᒧᑦ ᐊᒻᒪᓗ 
ᖁᕕᐊᑉᐳᖓ ᐱᔪᓐᓇᕐᑎᑕᐅᒐᒪ ᑲᑎᒪᔨᕋᓛᖑᔪᑦ ᐅᖃᐅᓯᕆᔭᖏᓐᓂ. 
 
ᑲᑎᒪᔨᕋᓛᖑᐃᓐᓇᖅᑐᑦ ᑎᑎᖅᓯᕗᑦ ᑕᒪᓐᓇ ᐊᑕᖏᖅᑐᒍᑦ ᑮᓇᐅᔭᐃᑦ ᐊᑐᖅᑕᐅᔪᔅᓴᐃᑦ 
ᐋᓐᓂᐊᖃᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ 2003/2004 ᐊᑐᖅᑕᐅᔪᔅᓴᐃᑦ 25%-ᖏᓐᓂ 
ᐅᕝᕙᓘᓐᓃᑦ ᐊᑕᐅᓯᖅ ᑎᓴᒪᐅᔪᓄᑦ ᑲᑎᑦᑐᒋᑦ ᒐᕙᒪᒃᑯᑦ ᐊᑐᕐᓂᕆᓂᐅᓴᔭᖓᓄᑦ. 
 
ᑕᐃᒪᐃᒃᑲᓗᐊᖅᑎᓪᓗᒍ ᐱᓕᕆᕕᐅᔪᑦ ᑐᓂᓯᔭᐅᓯᒪᒃᑲᓂᕐᖓᑕ $610 ᑕᐅᓴᓐ ᑮᓇᐅᔭᓂᑦ ᐊᐅᓚᓂᖏᓐᓄᑦ 
ᑕᐃᒪᐃᓐᖓᐅᓚᐅᖅᑐᒥᑦ 2002/2003. 

ᑲᑎᒪᔨᐅᔪᑦ ᐃᓕᓴᖅᓯᕗᑦ ᑕᒪᓐᓇ ᐊᖏᓗᐊᖅᑑᔮᓐᖏᓚᖅ ᐊᒥᓱᕈᖅᓯᒪᓂᖓ ᒪᓕᑦᑐᒍ ᐊᖏᕈᑕᐅᓯᒪᔪᖅ 
ᑮᓇᐅᔭᖃᕐᑎᑦᑎᓂᐅᕙᑦᑐᖅ. ᒪᓕᓪᓗᒍ ᑮᓇᐅᔭᓂ ᐅᖃᐅᓯᐅᓚᐅᖅᑐᑦ, ᐃᓚᒋᐊᕈᑕᖏᓐᓄᑦ ᐊᑐᖅᑕᐅᔪᔅᓴᓄᑦ 
ᓯᕗᒧᐊᖅᑎᑕᐅᔪᑦ ᑕᕝᕙᓂ ᑲᑎᒪᓂᑦᑎᓐᓂ ᐱᖃᓯᐅᑎᓯᒪᕗᑦ $10 ᒥᓕᐊᓐ ᑮᓇᐅᔭᐃᑦ ᑕᒪᒃᑯᐊ ᐱᓕᕆᐊᖑᔪᑦ 
ᐊᐅᓚᑦᑎᑎᐊᕐᓂᖏᓐᓄᑦ ᑕᕝᕙᓂ ᐋᓐᓂᐊᖃᓐᖏᑦᑐᓕᕆᔨᒃᑯᓐᓂ ᐊᒻᒪᓗ ᐃᓄᓕᕆᔨᒃᑯᓐᓂ. 
 
ᐃᑦᓯᕙᐅᑖᖅ, ᐃᑲᔪᖅᓯᒋᐊᕈᑎᓂᒃ ᓯᕗᒧᑦᑕᐅᔪᖃᓕᐅᒥᔮᖃᑦᑕᕐᑎᓪᓗᒍ ᐃᑲᔪᕈᑕᐅᑦᓱᑎᒃ ᒥᓂᔅᑕᐅᕕᐅᔪᓄᑦ 
ᖄᖏᐅᑎᒍᑕᐅᔪᓂᒃ, ᑲᑎᒪᔨᕋᓛᑦ ᐃᓱᒫᓘᑎᖃᕐᒪᑕ ᑐᓐᖓᕕᐅᓪᓗᑎᒃ ᑮᓴᐅᔭᐃᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᓪᓗ ᒥᑭᓗᐊᖏᓐᓇᕐᒪᑕ. 
 
ᒪᓕᒐᓕᐅᖅᑏᑦ ᐃᑲᔪᖅᓯᔪᑦ ᒥᓂᔅᑕᒥᒃ ᓯᕗᓕᖅᑎᒥᓪᓗ ᓇᓗᓇᐃᖅᓯᒍᓱᐊᕐᑎᓪᓗᒋᑦ ᒐᕙᒪᑐᖃᒃᑯᓐᓄᑦ 
ᑮᓇᐅᔭᐅᑎᑕᐅᔪᓂ ᑖᒃᑯᐊ ᐱᓕᕆᐊᖃᕐᓂᐊᖅᓱᑎᒃ ᐅᑭᐅᖅᑐᒧᑦ ᑐᕌᖓᔪᓂᒃ ᐊᒻᒪᓗ ᓂᕆᐅᓐᓂᖃᕐᓇᖅᑐᖅ 
ᐋᖅᑭᒋᐊᖅᑕᐅᓂᖏᓐᓄᑦ ᐃᓗᓕᖏᑕ ᒫᓐᓇᕈᓗᒃ ᐅᖃᖅᑕᐅᕋᑖᔪᔪᑦ ᓄᓇᕗᒻᒥᐅᓄᑦ ᐋᓐᓂᐊᖅᑐᓕᕆᓂᕐᒧᑦ 
ᑮᓇᐅᓄᔭᓄᑦ.  
 
ᐃᑦᓯᕙᐅᑖᖅ, ᑲᑎᒪᔨᕋᓛᑦ ᖁᕕᐊᓱᒻᒪᕆᑉᐳᑦ ᐅᖃᕆᐊᑦᓴᖅ ᐃᓗᓕᖏᓐᓂᒃ ᒥᓂᑕᐅᕕᐅᔫᑉ ᐱᓇᓱᐊᕐᓂᕐᒧᑦ 
ᐸᕐᓇᐅᑎᖓᑕ ᐱᔨᑦᓯᕋᐅᑎᓄᑦ ᐊᑐᐃᓐᓇᐅᑎᑕᐅᓂᐊᑎᓄᑦ ᐱᖓᓱᓂ ᐋᓐᓂᐊᕕᑦᑖᖅᑲᐅᑦᓴᓂ. ᓱᓕ, ᐊᐅᓚᔾᔪᑏᑦ 
ᒪᑭᒪᔾᔪᑏᓪᓗ ᐊᑭᓕᖅᑐᕆᐊᓖᑦ ᑖᒃᑯᓄᖓ ᐋᓐᓂᐊᕕᐅᔪᓄᑦ ᓇᓗᓇᓐᖏᑦᑐᖅ ᑮᓇᐅᔭᓂᒃ ᐱᒃᑲᓐᓂᕆᐊᖃᕐᓂᐊᕐᒪᑕ 
ᑖᒃᑯᐊᓗ ᐃᓂᖃᑦᓯᐊᕆᐊᖃᕐᓱᑎᒃ ᓯᕗᓂᑦᑎᓐᓂ ᐊᐃᑦᑑᑕᐅᕙᓐᓂᐊᖅᑐᓄᑦ ᑖᒃᑯᓄᖓ ᒥᓂᔅᑕᐅᕕᐅᔪᓄᑦ. 
 
ᑲᑎᒪᔨᕋᓛᑦ ᖁᕕᐊᒋᔭᖃᓚᐅᖅᑐᑦ ᒥᓂᔅᑕᐅᕕᐅᔫᑉ ᐸᕐᓇᐅᑎᖓᓂ ᑐᕌᒐᖃᕈᒪᓪᓗᑎᒃ ᓴᖅᑮᓂᕐᒥᒃ ᐃᓂᓱᑦᓯᔨᓂᒃ 
ᓄᓇᓕᓐᓂ. ᑕᒪᓐᓇ ᐊᐅᓚᔾᔭᒋᐊᕐᓂᐅᔪᖅ ᐃᑲᔪᖅᓯᔭᐅᓯᒪᔪᖅ ᑲᑎᒪᔨᕋᓛᓄᑦ ᐊᑯᓂᒻᒪᕆᐅᓕᖅᑐᖅ. 
 
ᒪᓕᒐᓕᐅᖅᑏᑦ ᖁᕕᐊᓱᒻᒪᕆᑉᐅᑦ ᓇᓗᓇᐃᖅᓯᒋᐊᑦᓴᖅ ᐃᑲᔪᖅᓯᔭᐅᓂᖏᓐᓂᒃ ᐃᓕᓐᓂᐊᖅᑏᑦ ᓄᓇᕗᒻᒥ 
ᐋᓐᓂᐊᖅᑎᑦᓴᐅᓂᕐᒧᑦ ᑐᑦᓯᕌᖑᔪᓂ ᑮᓇᐅᔭᓂ ᐊᑐᖅᑐᑦᓴᐅᔪᓂ ᐊᒻᒪᓗ ᐃᓇᑦᓯᓗᑎᒃ ᒥᓂᔅᑕᒥᒃ 
ᐱᓕᕆᐊᖃᐃᓐᓇᖁᓪᓗᖑ ᑎᒍᒥᐊᖅᑐᑦᓴᑲᓐᓂᕐᓂᒃ ᐃᓄᓂᓐᓄᑦ ᐃᓚᐅᒍᓚᒧᓂᒃ ᑕᕝᕙᓂ ᐃᓕᓐᓂᐊᕐᓂᐅᔪᒥ.  
 
ᑲᑎᒪᔨᕋᓛᑦ ᖃᐅᔨᒪᒻᒪᑕ ᐊᑭᒋᔭᐅᔪᓂᒃ ᐊᑦᑐᐊᓂᖃᖅᑐᓂᒃ ᐋᓐᓂᐊᕕᓕᐊᕐᓂᐅᕙᑦᑐᓄᑦ ᐊᖏᔪᒻᒪᕆᒻᒥᒃ 
ᐊᑐᖃᑦᑕᕐᒪᑕ ᒥᓂᔅᑕᐅᕕᐅᔫᑉ ᐊᑐᖅᑐᑦᓴᖁᑎᖏᓐᓂᒃ ᑮᓇᐅᔭᓂᒃ. ᒪᓕᒐᓕᐅᖅᑏᑦ ᑐᓴᕈᒪᑐᐃᓐᓇᕐᑐᖅ 
ᐃᓕᑉᐊᓪᓕᐊᓂᕐᒥᒃ ᑮᓇᐅᔭᓂᒃ ᐊᑐᓗᐊᑦᑐᐃᓕᓂᐅᒍᓐᓇᖅᑐᓂᒃ ᐃᑉᐱᒋᔭᐅᓯᒪᔪᓂᒃ ᓂᕆᐅᒋᔭᐅᔪᓂᓪᓘᓐᓃᑦ 
ᐋᖅᑭᒋᐊᕐᓯᒪᓕᖅᑎᓪᓗᒍ ᐋᓐᓂᐊᕕᓕᐊᕐᓂᕐᒧᑦ ᐊᑐᐊᒐᖅ ᐅᕝᕙᓘᓐᓃᑦ ᐊᕐᕌᓂ ᖃᐅᔨᓴᕐᓂᐅᓚᐅᖅᓯᒪᔪᒧᑦ 
ᑐᐊᕕᕐᓇᖅᑐᓂᒃ ᐊᐅᓪᓚᖃᑦᑕᖅᑐᓄᑦ. ᒪᓕᒐᓕᐅᖅᑏᑦ ᓂᕆᐅᒻᒥᔪᑦ ᑐᓴᕆᐊᒃᑲᓐᓂᕋᔭᕆᐊᑦᓴᖅ ᐃᓗᓕᖏᓐᓂᒃ 
ᐸᕐᓇᐅᑏᑦ ᓯᐊᒻᒪᖅᑎᖅᓯᒪᔪᓄᑦ ᐋᓐᓂᐊᕕᓕᐊᕐᓂᕐᒧᑦ ᐊᓪᓚᕕᒻᒥᒃ ᐊᐅᓚᓂᖏᓐᓂᓪᓗ. 
 
ᑲᑎᒪᔨᕋᓛᑦ ᑐᑭᓯᑎᑕᐅᒍᒪᓂᐊᖅᑐᑦ ᖃᓄᐃᓕᖓᒻᒪᖔᑕ ᐊᓯᖏᑦ ᓯᐊᒻᒪᖅᑎᖅᑕᐅᓯᒪᔪᓂ ᐃᖅᑲᓇᐃᔮᓄᑦ 
ᐊᐅᓚᓂᐅᓯᒪᔪᓂᒃ 14-ᓄᑦ ᒥᓂᔅᑕᐅᕕᐅᔪᓄᑦ ᐊᓪᓚᕕᒻᒪᕆᓐᓄᑦ ᐃᖅᑲᓇᐃᔮᓄᑦ ᖁᕐᓗᑦᑐᒦᔪᔪᓄᑦ. 
 
ᒪᓕᒐᓕᐅᖅᑏᑦ ᐃᖅᑲᐅᒪᒻᒪᑕ ᕕᓪᓗᐊᓕ 2002-ᒥ ᖃᐅᔨᓴᕐᓂᕐᒧᑦ ᐅᓂᒃᑳᓂᒃ ᒐᕙᒪᒃᑯᑦ ᓯᐊᒻᒪᖅᑎᕆᓂᕐᒧᑦ 
ᐊᐅᓚᓂᖓᓐᓄᑦ ᑖᒃᑯᐊ 14 ᒥᓂᔅᑕᐅᕕᐅᔪᓄᑦ ᐊᓪᓚᕕᒻᒪᕆᓐᓄᑦ ᐃᖅᑲᓇᐃᔮᑦ ᖁᕐᓗᑦᑐᒥ ᐃᓄᖃᓐᖏᓯᒪᒻᒪᑕ 
ᑕᐃᒪᖓᓐᓂᒐᓚᒃ ᐅᑭᐊᖓᓂᓂᑦ 2000. ᐅᓂᒃᑳᖑᔪᖅ ᐊᑐᓕᖁᔨᔪᖅ ᑕᒪᒃᑯᐊ ᑲᒪᒋᔭᐅᓂᖏᑦ 
ᖃᐅᔨᓴᖅᑕᐅᑲᓐᓂᕐᓗᑐᑎᒃ ᒪᓕᒐᓕᐅᖅᑎᐅᔪᑦ ᑐᓴᕈᒪᒻᒪᑕ ᖃᓄᐃᑦᑐᓂ ᖃᐅᔨᓴᖅᑕᐅᓯᒪᔪᓂᒃ. 
 
ᐃᒃᓯᕙᐅᑕᖅ, ᒫᓐᓇᒪᒃᑯᑦ, ᒪᓕᒐᓕᐅᖅᑎᐅᔪᑦ ᐅᖃᐅᓯᖃᖃᑦᑕᕐᓯᒪᔪᑦ ᐃᓚᖏᓐᓂᒃ ᐱᒻᒪᕆᐅᔪᓂᒃ ᐃᓄᓯᓕᕆᓂᕐᒧᑦ 
ᐊᒻᒪᓗ ᐃᓱᒪᓕᕆᓂᕐᒧᑦ ᐊᑐᖅᐸᒃᑕᕗᑦ ᓄᓇᕗᒻᒥ. ᐱᓗᐊᖅᑐᒥᒃ, ᐅᕕᒃᑲᐅᔪᓄᑦ ᐃᒻᒥᓃᖃᑦᑕᕐᓂᖏᓐᓄᑦ ᑕᒪᓐᓇ 
ᐃᓱᒪᒋᔭᐅᔪᓐᓇᕐᒪᑦ ᑐᐊᕕᕐᓇᖅᑐᒋᐊᖓᓂᒃ. 

ᑲᑎᒪᔨᕋᓛᖑᔪᑦ ᖃᐅᔨᓚᐅᖅᑐᑦ ᑕᕝᕙᓐᖓ ᐱᓕᕆᓂᕐᒧᑦ ᐸᕐᓇᒍᑕᐅᔪᒥᒃ ᐱᓕᕆᕕᐅᔪᑉ ᐊᑐᓕᖅᑎᑦᑎᔪᑎᓪᓗᐊᖓ 
ᑕᑲᒪᒃᑯᓄᖓ ᐊᔪᓕᕈᑕᐅᕙᒃᑐᓄᑦ ᐊᒻᒪᓗ ᐃᓱᒪᓕᕆᓂᕐᒧᑦ ᐸᕐᓇᒍᑕᐅᔪᑦ ᐃᖅᑲᓇᐃᔭᖅᑎᑕᕐᓂᐊᕐᓗᑎᒃ 
ᐊᒥᓱᑲᓪᓚᐅᔪᓂᒃ ᑕᐃᒪᐃᑦᑐᓄᑦ. 
 
ᒪᓕᒐᓕᐅᖅᑎᐅᔪᑦ ᐃᓱᒪᓗᒍᑎᖃᖅᑐᑦ ᑕᒪᓐᓇ ᐃᒃᐱᒋᔭᐅᓗᐊᓐᖏᒻᒪᑕ ᐃᓱᒪᓕᕆᓂᐅᔪᖅ, ᐃᓛᒋᓄᑦ 
ᐊᓐᓂᕐᓯᕆᓂᐅᔪᖅ, ᐊᒻᒪᓗ ᐊᓯᖏᑦ ᑲᒪᒋᔭᐅᔭᕆᐊᖃᖅᑐᑦ ᓄᓇᓕᓐᓂ. ᒪᓕᒐᓕᐅᖅᑎᐅᔪᑦ ᐃᓱᒪᒻᒪᑕ ᑕᒪᒃᑯᐊ 
ᐃᓚᐅᖃᑕᐅᓂᖏᑦ ᐊᒻᒪᓗ ᓴᓐᖏᓂᖃᖅᑎᑕᐅᓂᖏᑦ ᓄᓇᓕᐅᔪᓂ ᐱᓪᓗᐊᑕᐅᓗᑎᒃ ᐱᔭᐅᓇᓱᐊᖅᑎᓪᓗᒋᑦ 
ᑐᕌᖅᑕᐅᓇᓱᐊᖅᑐᑦ ᖃᓄᐃᓐᖏᑦᑎᐊᖅᑐᒧᑦ ᓄᓇᓕᐅᔪᓄᑦ ᐊᒻᒪᓗ ᐃᒻᒥᓂᒃ ᐱᔪᓐᓇᕐᓯᕐᓂᕐᒧᑦ, 
ᑐᕚᖃᑐᐃᓐᓇᖏᓪᓗᑎᒃ ᑎᑭᑉᐸᒃᑐᓂᒃ ᖃᐅᔨᒪᔨᒋᔭᐅᔪᓂᒃ. 
 
ᒪᓕᒐᓕᐅᖅᑎᐅᔪᑦ ᖃᐅᔨᓯᒪᒻᒥᔪᑦ ᑕᒪᒃᑯᐊ ᑐᒃᓯᕋᐅᑎᐅᔪᑦ ᐊᐅᓚᓂᖏᓐᓄᑦ ᐊᔾᔨᒌᓐᖏᑦᑐᓄᑦ ᐊᖏᕋᕆᔭᐅᔪᓄᑦ 
ᓄᓇᕗᒻᒥ. ᒪᓕᒐᓕᐅᓗᖅᑎᐅᔪᑦ ᐃᓱᒪᓚᐅᕐᒪᑕ ᑐᑭᓯᒋᐊᒃᑲᓐᓂᕈᒪᓪᓗᑎᒃ ᖃᓄᐃᓕᖓᓕᕐᓂᖏᓐᓄᑦ 
ᑳᓐᑐᕋᒃᑕᕈᑕᐅᕙᒃᑐᑦ ᐊᒻᒪᓗ ᑐᑭᓯᒋᐊᕈᒪᓪᓗᑎᒃ ᖃᓄᐃᓕᖓᓕᕐᓂᖏᓐᓄᑦ ᐱᕙᓪᓕᐊᔭᐅᓂᖏᑦ ᓄᓇᓕᐅᔪᓂ 
ᓴᓗᐊᕐᓴᐃᓂᕐᒧᑦ ᐱᔨᑦᑎᕈᑕᐅᔪᓐᓇᖅᑐᑦ. 
 
ᑲᑎᒪᔨᕋᓛᖑᔪᑦ ᖃᐅᔨᓚᐅᖅᐳᑦ ᑕᒪᒃᑯᐊ ᒥᐊᓱᓂᖏᑦ ᓴᓂᕐᕙᖅᑕᐅᓯᒪᔪᑦ ᓄᓇᓕᓐᓂ ᑲᑎᒪᔨᕋᓛᖑᔪᓄᑦ 
ᐊᒥᓱᕈᕆᐊᓚᐅᕐᓯᒪᓐᖏᒻᒪᑦ ᑕᕝᕙᓐᖓ ᐋᖅᑭᒋᐊᖅᑕᐅᓯᒪᔪᓂ ᒥᒃᓴᐅᓴᒃᑕᐅᓯᒪᔪᓂᒃ 2002/2003. 
ᒪᓕᒐᓕᐅᖅᑎᐅᔪᑦ ᓂᕆᐅᑉᐳᑦ ᕿᒥᕐᕈᔭᐅᓂᐊᕐᓂᖏᓐᓂᒃ ᑕᒪᒃᑯᐊ ᓴᓂᕐᕙᖅᑕᐅᓯᒪᔪᑦ ᒪᓕᓪᓗᒋᑦ ᐱᔪᒪᓂᖏᑦ 
ᓄᓇᓕᐅᔪᑦ ᐊᑐᓂᑦ, ᐊᖏᓂᖓ ᑕᐅᑐᓐᖏᓪᓗᒍ. 
 
ᐃᒃᓯᕙᐅᑕᖅ, ᓯᕗᓪᓕᐅᒃᔭᐅᖁᔭᐅᔪᖅ ᐅᑯᓄᖓ ᒐᕙᒪᒃᑯᓐᓄᑦ ᐊᒻᒪᓗ ᒪᓕᒐᓕᐅᖅᑎᓕᒫᓄᑦ ᑕᒪᓐᓇ 
ᓴᖅᑭᖅᑎᓐᓇᓱᐊᕐᓗᒍ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑕᒪᓐᓇ ᑭᓇᐅᔭᖃᖅᑎᑦᑎᓂᖅ ᐃᓄᒋᐊᓐᓂᖏᑦ ᒪᓕᓪᓗᒋᑦ 
ᓇᒻᒪᒍᓐᓇᖏᒻᒪᑦ ᓄᓇᕗᒻᒧᑦ. ᓯᕗᓕᖅᑎᐅᔪᑦ ᐱᖓᓱᓂᒃ ᐅᑭᐅᖅᑕᖅᑐᒥᐅᓂᒃ ᑕᒪᒃᑯᓱᒧᖓ 
ᐋᔨᖃᑎᖃᒃᑲᓐᓂᓚᐅᖅᑐᑦ ᐊᑐᕙᒥ. 
 
ᐃᒃᓯᕙᐅᑕᖅ, ᑕᒪᓐᓇ ᓱᓕᒻᒥᔪᖅ ᑕᒫᓂ. ᐅᑭᐅᖅᑕᖅᑐᒥ ᑭᓇᐅᔭᐃᑦ ᐱᓕᕆᐊᓄᑦ ᐅᕙᓂ, 
ᑮᓇᐅᔭᖃᖅᑎᑦᑎᔭᕆᐊᖃᕋᑦᑕ ᓄᓇᓕᐅᔪᓂᒃ ᒪᓕᓪᓗᒋᑦᒧ ᐱᔭᕆᐊᖃᖅᑕᖏᑦ, ᓴᓂᕐᕙᐃᕕᒋᑐᐃᓐᓇᖏᓪᓗᒋᑦ 
ᐃᓄᒋᐊᓐᓂᖏᑦ ᒪᓕᓪᓗᒋᑦ. 
 
ᑲᑎᒪᔨᕋᓛᖑᔪᑦ ᓇᓗᓇᐃᕐᓯᑲᓐᓂᕆᕗᑦ ᑕᒪᒃᑯᐊ ᑐᒃᓯᕋᐅᑎᐅᔪᑦ ᑳᓐᑐᕌᒃᑕᕐᓂᕐᒧᑦ ᐃᓕᓐᓂᐊᖅᑎᑦᑎᓂᕐᒧᑦ 
ᑲᑎᒪᔨᕋᓛᖑᔪᓂᒃ ᐃᓱᒪᓗᒋᔭᐅᖃᑦᑕᓚᐅᕐᒪᑦ ᐅᐊᑦᑎᐊᕈ ᐊᒻᒪ ᑕᒪᓐᓇ ᕿᒥᕐᕈᑲᓐᓂᕈᒪᓂᐊᖅᐸᕗᑦ 
ᖃᓄᐃᓕᖓᓕᕐᓂᖏᓐᓂ ᐱᔭᐅᕙᓪᓕᐊᔪᑦ. 
 
ᑭᖑᓪᓕᐹᒥᒃ, ᑲᑎᒪᔨᕋᓛᖑᔪᑦ ᐊᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ ᑕᑯᔪᒪᕗᑦ ᕿᒥᕐᕈᓂᐊᕐᓂᕐᒧᑦ 
ᒪᓕᒐᐅᔪᓂᓗᒥᒃ ᐊᒻᒪᓗ ᐱᓕᕆᐊᒧᑦ ᐸᕐᓇᒍᑕᐅᔪᒥᒃ ᑐᕋᖓᓂᖃᖅᑐᓂᒃ ᓄᓇᕗᒻᒥ ᒐᕙᒪᒃᑯᑦ ᑕᑉᐸᑭᒥᒃ 
ᐊᑐᓗᐊᖅᑕᐃᓕᒪᓂᕐᒧᑦ ᖃᓄᖅᑑᕈᑎᒃᓴᐅᔪᓂᒃ. ᑕᒪᒃᑯᐊ ᐃᑲᔫᑎᐅᔪᖅ ᐊᒻᒪᓗ ᐊᑐᖅᑕᐅᖏᑦᑐᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ ᐱᔪᓐᓇᖅᑯᑦ ᑕᒪᓐᓇ ᐊᑐᕐᓗᒍ ᑭᓯᐊᓂᓕ ᓯᕗᓂᑦᑎᓐᓂ ᑭᓯᐊᓂ ᑕᑯᔅᓴᐅᓕᕋᔭᖅᑯ, 
ᑲᑎᒪᔨᐅᔪᑦ ᐃᓕᓴᖅᓯᕗᖅ ᑕᒪᓐᓇ ᖃᓄᐃᓕᐅᕈᑕᐅᓂᐊᖅᑐᒃ ᑭᓯᐊᓂ ᒫᓐᓇ ᐱᔭᐅᑉᐸᑦ. 
 
ᑕᒪᓐᓇ ᓄᖑᑉᐳᖅ ᒪᑐᐃᕈᑎᒋᕋᑖᕐᑕᓐᓂ ᐅᖃᐅᓯᐅᔪᓂᑦ. ᓂᕆᐅᑉᐳᖓ ᑲᑎᒪᔨᐅᖃᑎᒃᑲ ᐊᐱᖅᑯᓯᖃᕐᓂᐊᕐᖓᑕ 
ᐊᒻᒪᓗ ᐅᖃᐅᓯᔅᓴᖃᕐᓗᑎ ᐱᕙᓪᓕᐊᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᖅ. ᒫᓐᓇᐅᔪᖅ ᐅᖃᐅᓯᑐᐃᓐᓇᕐᓂᑦ ᐱᔪᓐᓇᕐᓯᒋᕗᑦ ᑭᓯᐊᓂᓕ 
ᐃᖅᑲᐃᑎᔪᒪᕙᒃᑲ ᑲᑎᒪᔨᐅᔪᑦ ᒪᓕᓪᓗᒍ ᒪᓕᒐᓕᐅᖅᑕᐅᓯᒪᔪᖅ 77(1), 10-ᒥᓂᔅᓯᖃᖅᑯᓯ ᐅᖃᕈᓐᓇᕐᓗᓯ ᐊᒻᒪᓗ 
ᒪᓕᓪᓗᒍ 77(2), ᐊᖏᖅᑕᐅᓯᒪᑉᐸᑦ ᐃᒃᓯᕙᐅᑕᕐᒧᑦ, ᑲᑎᒪᔨᐅᔪᖅ ᐅᖃᒃᑲᓐᓂᕈᓐᓇᓂᐊᖅᑯ ᐅᖃᐅᓯᕆᔭᐅᔪᒥᑦ  

ᑭᓯᐊᓂ ᑲᑎᒪᔨᓛᑦ ᐅᖃᕈᒪᓯᒪᔪᑦ ᐅᖃᓚᐅᖅᑎᓪᓗᒋᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᓄᖅᑲᕈᒪᓕᖅᑯᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᓯᒪᔪᖃᖅᑯ ᐊᒻᒪᓗ ᑕᒪᓐᓇ ᐱᒋᐊᖅᑎᑕᐅᔪᖅ ᐊᐃᕙᔾᔪᑕᐅᔪᓐᓇᕐᓇᓂ. 
ᐱᒋᐊᖅᑎᑕᐅᔪᒧᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 
 
ᖁᔭᓐᓇᒦᕈᒪᕙᕋ ᒥᓂᔅᑕ ᐲᑯ. ᖁᔭᓐᓇᒦᒃ ᒥᓂᔅᑕ ᐲᑯ, ᕕᐊᔅ ᐊᒻᒪᓗ ᒪᐃᓱᕋᒃ. ᖁᔭᓐᓇᒦᒃ ᖃᐃᔪᓐᓇᖅᑲᐅᒐᔅᓯ. 
 
ᐅᖃᖅᑎ ᖃᐃᖁᔭᐅᒍᓐᓇᖅᓯᕗᖅ. 
 
ᐃᖅᓱᒃᑎ. 
 
ᐅᖃᖅᑎ: ᐅᑎᕐᓗᑕ ᑲᑎᒻᒪᔾᔪᑎᒃᓴᓄᑦ. ᑲᑎᒪᔾᔪᑎᒃᓴᖅ 20. ᐅᓂᒃᑳᓕᐊᖓ ᑲᑎᒪᓂᖃᑐᐃᓐᓇᖅᑎᓪᓗᒋᑦ. 
ᐃᒃᓯᕙᐅᑖ. 
 

ᑲᑎᒪᔾᔪᑎᒃᓴᖅ 20: ᐅᓂᒃᑳᓕᐊᖓ ᑲᑎᒪᓂᖃᑐᐃᓐᓇᖅᑎᓪᓗᒋᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᑯᕐᒦᒃ, ᐅᖃᖅᑏ. ᑲᑎᒪᓂᖃᑐᐃᓐᓇᖅᑎᓪᓗᑕ ᐱᕆᐊᖃᖅᑲᐅᔪᒍᑦ ᒪᓕᒐᖅᓴᖅ 30ᒥᒃ 
ᐊᒻᒪᓗ ᓄᖅᑲᕈᒪᓕᕐᓂᕋᖅᐳᒍᑦ. ᐅᖃᖅᑏᑦ, ᐱᒋᐊᖅᑎᑦᓯᕗᖓ ᐅᓂᒃᑳᓕᐊᖅ ᐊᖏᖅᑕᐅᖁᓪᓗᒍ. ᓇᑯᕐᒦᒃ, ᐅᖃᖅᑏ. 
 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᖁᔨᕗᖔᕈᑎᑕᖃᒻᒪ ᓇᑎᕐᒥ. ᐊᐃᑉᐱᖅᑕᐅᕚ? ᐊᐃᑉᐲᔪᖃᖅᑳ 
ᐱᖁᔨᕗᒑᕈᒧᑦ? ᐊᓚᑲᓐᓄᐊᖅ, ᓵᓚᖃᖅᑯᑎᑦ ᐅᓪᓗᒥ. ᐱᖁᔨᕗᒑᕈᑦ ᑲᔪᓯᔪᖅ. ᓈᒻᒪᓴᖅᑐᑦ? ᓈᒻᒪᓴᖏᑦᑐᑦ? 
ᐱᖁᔨᕗᖔᕈᖅ ᑲᔪᓯᔪᖅ. ᑲᑎᒪᔾᔪᑎᒃᓴᖅ 21. ᐱᖓᔪᐊᓂ ᐅᖃᓕᒫᖅᑕᐅᓂᖓ ᐱᖁᔭᔅᓴᐃᑦ. ᐱᖓᔪᐊᓂ 
ᐅᖃᓕᒫᖅᑕᐅᓂᖓ ᐱᖁᔭᔅᓴᐃᑦ. ᑲᑎᒪᔾᔪᑎᒃᓴᖅ 22, ᑲᑎᒪᔾᔪᑎᒃᓴᐃᑦ ᐅᓪᓗᒥᒧᑦ. ᒪᑖᒻ ᑎᑎᕋᖅᑎᐅᑉ ᑐᖏᓕᖓ. 
 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎᐅᑉ ᑐᓪᓕᐊ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᑐᓴᒐᒃᓴᖓᑦ ᐅᓪᓗᑐᐃᓐᓇᒥ ᒫᔾᔨ 21, 2003ᒥ, 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 30 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒥᓂᔅᑕᐃᑦ ᐅᖃᐅᓯᖓᑦ 126-1(6) 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 22 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎᐅᑦ ᑐᑭᓕᐊ. ᐅᓇ ᑲᑎᒪᓂᖅ ᓄᖅᑲᑲᐃᓐᓇᖅᑐᖅ ᐅᓪᓗᑐᐃᓐᓇᕐᒧᑦ ᒫᑦᓯ 21, 
10:00 ᐅᓪᓛᒃᑯᑦ. 
 
ᐃᖅᓱᖅᑎ. 
 
>>ᖃᑎᒪᔩᑦ ᓄᖅᑲᖅᑐᑦ 6:58 ᐅᓐᓄᒃᑯᑦ.

